
 كیپێشه

ئەگەر  پیشُ  دە ساڵان، یەكێك پێى وتبام ، من رۆژێك لە رۆژان هەنگاریا جێدەهێلم  

دوایى  دادەنیشم بۆ نووسینى كتێبێك دەربارەى سەردەمی حوکمی کۆمەنستی و ڕۆژانى 

 پێى بكردایە .  خوێندنم، لەوانەبوو گاڵتەم

كاتێ گەیشتمە لەندەن چەند ڕاپۆرت و كتێبێكم خوێندەوە لە بارەى چەرمەسەری و ژیان 

بەسەربردن لە پشت شورەى ئاسنینى، بەڵام هەمویان بابەتى پەروەردەى كۆمەنیستیان 

نەدەكردە تەوەرەى بنچینەیى باسەكانیان، هەرچەندە هەمویان بەسەر پێیانە و خێرایى 

 ت دەبوون . بەسەریدا ڕە

ئەو كتێبە تەنها لە بارەى ڕووسەکان و شۆرشى هەنگاریاوە نادوێت ، بەڵكو لە بارەى ئەو 

گیانە زاڵەوەش دەدوێت كەهەموو قوتابخانەكانى وڵاتە كۆمەنستىیەكانى خستۆتە ژێر 

ركێفى خۆى. هەروەها لەبارەى مەشقكردنى هونەرى و پیشەسازى و ڕۆشنبیركردنى 

وە نادوێت و گرنگى پێ نادات، بەڵكو گرنگى دەداتە ئەو سیستمە ڕێبازانەى كۆمەنستە

گەورەیەى كە دانراوە بۆ پەروەردەكردنى گشتى، ئەو سیستمەى كەهیچ مناڵێك ناتوانێت 

لە داوى رزگارى ببێت. نەم ویست ئەو سیستمە بخەمەڕوو لە ترۆپكى بەرزییەوە بەپێى 

بەسادە و ساكارى یاداشتەكانى ئەزموونى ئامارەكان و پرۆگرامەكانى كاركردنى، بەڵكو زۆر 

تایبەتى خۆم تۆمار كردووە. ئەوانەى ئاگادارن لەو ژیانە ڕەشەى كە خەڵكى وڵاتانى سەر بە 

یەكێتى سۆڤیەت دەیبەنە سەر،  ئەو وڵاتانەى كەنزیكەى سەد ملیۆن كەسى تێدا دەژى، 

 چاك لە مەبەست و مەرامم دەگەن.

ەوڵاتانى بولگاریا  یان  رۆمانیا  یان  پۆلەندا  یان  هەنگاریا  كاتێ دەڵێم كەوا هەر قوتابیێك ل

لەتواناى دا هەبوو ئەو كتێبە بنووسێت، تەنیا لەبەر ئەوەم نىیە  كەوا  سەربردەى ژیانم  

لەگەڵ  ژیانى  قوتابیانى ئەو وڵاتانە لێك دەكات، بەڵكو چونكە ئەو كار دانەوە دەروونیانەى 

رتیزانیەى كە دەیگێڕن، لەدژى لێشاوى ڕادەرى پەروەردەى لاى لاوان، و ئەو شەڕە  پا

كۆمەنستى دا، هەمووى یەكن لە گشت وڵاتانى سەر بە یەكێتى سۆڤیەت.  من ئەدیب 

نیم، ئەو كتێبەش هەرگیز ڕووناكى نەدەدیت، ئەگەر من لە خۆشبەختى خۆم 

یلیان كۆنەبووبامەوە  لەگەڵ چەند هاوڕێیەك، دواى چەندین گفتوگۆیەكی سەخت، قا

كردم و هانیان دام بۆ نووسینى سەر گوزشتەكەم، لەكۆڵیشم نەبوونەوە هەتا بەزووترین 

كات نەم نووسى، چونكە ئەو كاتە ڕووداوەكان هێشتا شێداربوون لە مێشكم و تۆزى 

لەبیركردنى بەسەرەوە نەنیشتبوو.  جالێرەدا دەمەوێت سوپاسگوزارى خۆم دەربڕم 

ئەو  ڕێنوێنى و  ئاراستەكردنە بەنرخانەى كەپێشكەشى كردم. بەرامبەر فیكتۆر هەتار،  بۆ 

ئەو كابرایە گیانى بزوێنەرى  ئەو پرۆژەیە بوو،  بێگومان  ئەگەر  ئەو نەبوایە  ئەو كتێبە هەر 

         ناویشى لە ئارادا نەدەبوو. 

 

 

 ١٩٥٧لەندەن یەكی حوزەیرانى             

 ١ایڤەرئادى  بڤ                            

                                                           
لەدایك بووە  باوكى مامۆستاى كەمانجە ژەنین بوو  لەسیمفۆنیاى نیشتیمانى هەنگارى.   1936ئەدى بڤایڤەر لە ساڵى  - 1

توانى ڕا بكاتە نەمسا لەپاش ئاشبەتاڵى شۆرشەكە   1956بەژدارى شۆرشى نەتەوایەتى خەڵكى هەنگاریاى كرد لەساڵى 

 پیێشەکى وەرگێڕ
 

ئەو کتێبەم بەر لە ڕوخانی یەكێتى سۆڤیەت وەرگێڕا، لە سەردەمى لوتکەی زەبروزەنگی 

دا. کتێبەکە بریتیە لە یادگارەکانى لاوێك،  ١٩86و ١٩8٥ڕژێمی بەعس، لە نێوان ساڵانى 

لە سەردەمى حوکمى ڕژێمى کۆمەنستى لە هەنگاریا، وهەڵگیرساندنى شۆڕشی هەنگاریا 

 .١٩٥6لە ساڵی 

 

بیرمە لە پیاسەکی ئێوارانی ناو بازاڕ و کتێبخانەکانی هەولێر، لە سوچی کتێبخانەیەكى 

شەقامى باتا، کتێبەکی کۆنی پەڕزەرد بێناز دانرابوو، کاتێ کڕیم وخوێندمەوە یاداشتەکان 

زنجیرە ڕوداوێکى زۆر خۆش وشۆڕشگێڕانە بوو، لەگەڵ هەل ومەرجى تۆقێنەرى ڕژێمى 

 .ئەو ڕۆژگارە، تام وچێژێکى تایبەتى هەبووبەعسی 

 

بۆیە بڕیارمدا وەریگێڕمە سەر کوردى لە عەرەبیەوە. پاشان لەبەر هەل ومەرجی سیاسی 

ئەو کاتە، و لەبەر بێ توانایی مادی کە ئەو کاتە قوتابی بووم، لە سوچێکم دانا، وبلاوم 

 .نەکردەوە

ەوتەوە، بڕیارمدا پێدا بچمەوە وکاک بەرچاوم ک 200٥لە سەفەرێکم بۆ کوردستان لە ساڵی 

 .ئەحمەد یوسفی برام ئەرکى تایپکردنى گرتە ئەستۆ بە سوپاسەوە ئەو کارەى ئەنجامدا

 

لەدایک بووە باوکى مامۆستاى کەمانجە  ١٩36نوسەرى ئەم کتێبە ئادی بڤایڤەر لە ساڵى 

خەڵکى ژەنین بوو لەسیمفۆنیاى نیشتیمانى هەنگارى. بەژدارى شۆرشى نەتەوایەتى 

                                                                                                                                           
ى دێ بۆ لەندەن چوو توانى فێرى زمانى ئینگلیزى بێت و ئەو كتێبەشى هەر بەو زمانە نووسىیەوە ئێستاكە لەوێوەش ها

 لەگەڵ خێزانەكەى دەژیت  لەوڵاتە یەكگرتووەكانى ئەمەریكا .

، توانى ڕا بکاتە نەمسا لەپاش ئاشبەتاڵى شۆرشەکە،  ١٩٥6هەنگاریاى کرد لەساڵى 

لەوێوەش هاى دێ بۆ لەندەن چوو، توانى فێرى زمانى ئینگلیزى بێت و ئەو کتێبەش بەو 

زمانە بنووسێت. لە ڕاستیدا من زۆر بە دوای ناوی نووسەر و کتێبەکە گەڕام بە ئینگلیزی، 

 نوسخە عەرەبیەكە، بەڵام دەستم نەکەوت. بۆ بەراوردکردن بە

 

ئەڵقەی لە ڕۆژنامەی ستاندارد بڵاوبوویەوە، بەو دواییە دەقەکەم لێ  ١6کاتی خۆی وابزانم 

ون ببوو، زۆر بەدوای گەڕام لە چەند ئیمێڵێك چەندین بەشم دۆزیەوە، بەڵام هەر تەواوی 

گەڕانێکم بۆ بکات بەناو  دەقی کتێبەکە نەبوو، داوام لە براگەورەم کاک ئەحمەد کرد،

کتێب و ئەرشیفی جێماوم لە هەولێر، خۆشبەختانە دەستنوسەکە و کتێبە ئەسڵیەكەی 

 .دۆزیەوە، ئەو بەشانەی ون ببوون لە وەرگێڕانەکە بۆی ناردم بە وێنەی مۆبایل

 ١بەشی 
 

ن. لەو جیهانەدا بەر لە هەڵگیرسانى جەنگدا، من لەجیهانێکى تر دەژیام، جیهانى مناڵا 

کات و شوێن بریتى بوون لەشانۆیێک کە هەرگیزاو هەرگیز یارى تێدا نەدەبڕایەوە. پێش 

ئەوەى تۆپە قورسە مەودا دوورەکان و تۆپە هاوەنەکان، ترس بخەنە دڵى مناڵێکى تەمەن 

هەشت ساڵە، ئەو مناڵە لە بەهەشتێكى خۆش دەژیا، ئەو بەهەشتەى کە ئامراز وکەل و 

بریتى بوون لە کەشتیە بچوکەکەیى و یاریە لە کاغەز دروستکراوەکانى وکۆمەڵە پەلەکانى 

پولەکانى، هەتا تۆپە لەکۆنە پەڕۆ دروستکراوەکەى، لا خۆشەویست تر بوو لەدۆزەخى 

 . جەنگدا

 

بەڵام ئاگرى تۆپهاوێژەکان هەردەم وەکو هەورە تریشقە لەگوێم دا دەگرمایەوە ، دەبوایە 

 .اینبزانم لەدۆخى جەنگ د

چەند هەفتەیەك بوو ڕوسەکان )بۆ دابست (ی پایتەختیان ئابلۆقە دابوو. لەوت و وێژى 

گەورەکان بەرەبەرە زانیم کەوا ڕووخانى هیتلەریزم بۆتە راستیێکى بێ پێچ و پەنا، بەڵکو 

یەك لاکەرەوە، بەڵام ئەو مەسەلانە پەیوەندى بەوان هەبوو، من تخونى نەدەکەوتم. من تا 

شتا سەرگەرمى کۆمەڵە پولەکانم بووم، چەندەها کاتژمێر بە دیاریانەوە کاتم ئەو کاتە هێ

بەسەر دەبرد، لەئەلبومەکەم دەکردنەوە و پێیانم دەنووساندنەوە، زۆر بە سەبر کە لە 

سەبری پیاوى بە ساڵاچوواندا دەچوو، چەندەها سەودام دەکرد لەگەڵ مناڵانى هاو تەمەنم 

 .کۆمەڵە پولەکانى نیکاراگوام نیشانى کەس بدەم ، بەڵام هێندە ساویلکە نەبووم

 

جاروباریش خەریک دەبووم بە خولیای ترم، ئەویش تۆپە پەڕۆکانم بوون، کە هەموو ڕۆژى 

یاریم پێ دەکردن یان چەند تۆپێکى ترم دروست دەکردن، تا وەى لێهات جۆرکەکەم 

ەدا یان ئەوەتە دەتوانن لێیان پڕکرد. من گوێم بە )کشانەوەى ستراتیژى ( ئەڵەمانەکان نەد

) چەتەکانى روسیا ڕابگرن یان نا(. بەلاى منەوە )چەتەکانى روس ( یان تیپە بروسکە نازى 

یە دزێوەکان نەمەزن بوون و نە بچووک. هەروەك و نەبووبێتن وا بوون، چونکە تا ئەو کاتە 

هەرگیزاو هێشتا لە جیهانێکى تردا دەژیام، لە بەهشتێكا بووم بریتى بوو لە شانۆیەك 

هەرگیز یارى و گاڵتەو گەپى تێدا نەدەبڕایەوە، بەڵام گەورەکان بۆ هەتا هەتایى ئەو 

 .جیهانەو ئەو بەهەشتەیان لە کیس چووبوو

خەونم بە گەشتێكى دەریا دەبینى کە تائەو کاتە هێشتا نەم دیبوو، بۆیە هەر خەریکى 

دا بە بەکارهێنانى ئەو دروستکردنى بەلەم بەدواى بەلەم بووم. هەرگیز بایەخم نەدە

بەلەمانە، پاش ئەوەى لەدروست کردنیان دەبوومەوە، بەڵکو هەموو خەمم ئەوەبوو کە 

تابکرێ جۆرى نوێتر بخەمە سەر کۆمەڵە بەلەمە کەڵەکەبووەکانى سەرتاقەکان. 

لەئێوارانیشدا مۆمە درەوشاوەکانى ستالین لە ئاسمان بەدەردەکەوتن و بە شێنەیى 

ئەو مۆمانە دیمەنێکى تارمایى سامناکیان دەدایە شەو. هۆگەلێکى  دەهاتنە خوارەوە،

ئێجگار زۆر هەبوون پاڵیان پێوە دەناین بۆ ئەوەى بترسێین، لەلایەك بۆردومان کردنى 

هێزى ئاسمانى هاوپەیمانەکان، لەلایەكى تریش ڕۆژى چەندەها فرۆکەى پەیدۆزى ڕوسى 

ى دا، ڕوسەکان پشتێنێکى چڕیان لەئاسماندا بەدیاردەکەوتن، لەولاوەش لە وشكای

بەستبوو بە دەورەى شاردا بەئاگرى تۆپە مەودا دورە قورسەکانیان، تا دەهات ژمارەى 

برینداران و بەرکەوتووان زیاتر دەبوون. تەقینەوەكان پەنجەرەکان و تابلۆکانمانیان وردو 

دایکم و  -کان خاش کردبوو، هەتا پیانۆکەشمان بەرى کەوتبوو، لەو پاشاگەردانیەدا گەورە

 .وتوێژیان دەکرد بۆ دۆزینەوەی چارەسەرێك -باوکم و ژنەکەى دراوسیمان 

 

 جودێتى خوشكم لەتەك ئاگردانە کە دانیشتبوو، منیش پەڕەکانى کتێبى: 

) گەشتێك بۆ دەریاکانى جیهان ( م ئەوپەڕو ئەو پەڕدەکرد. ئەو کتێبە تایبەت بوو بە 

باوکم بەهەناسەى ساردەوە گووتى ) بەڕاستى هەندێ  مناڵان، زانیاریەكى زۆرى تێدا بوو.

کەس بەبەختن بۆ خۆیان خانوویان هەیە لەلادێ، با کولانەیەكیش بێت، خۆ دەتوانن 

خۆیانی لێ حەشاردەن. خۆزگە خانووەکەم کریبایە لە )بالاتوون( تەنیا وشە لەو قسەیە دا 

اڵم دەستم کرد بە کەخەیاڵى داگیرساندم وشەى )بالاتوون( بوو، دەسبەجێ لەخەی

دروست کردنى بەلەمێکى قەبەو گەورەى نوێ، نەخێر لەپاش کۆتایى جەنگى گەورەکان 

دروستى دەکەم. دەتگووت دایکم وێنەکانى خەیاڵمى دەدیت بۆیە بە گوێمى دا چرپاند ) 

 (! هەرگیز لەوە چاكتر نیە

 

؟" واى دەزانى  جۆدیت پرسیارى کرد " ئایا ناتوانین بچین بۆ لاى پورمان لە بیکشابا

 . سێزدە ساڵى تەمەنى مافى بەشدار بوونى پێ دەدات لە گفتوگۆ کردنى گەوراندا

ئافرەتەکەى هاوسێمان گووتى: " گیانەکەم چۆن ئەوەتان پێ دەکرێ نازانى روس 

 گەمارۆى داوین، دەبوایە پێش دوو مانگ بچووبان"

 ن توانى بچین بۆ بیکشابا"باوکیشم گووتى: " ئێستا زۆر دوا کەوتین لە پێشوودا دەما 

دایکیشم لەولاوە هەڵى دایە : " یانى هەموو شتێك لێرە بەجێ بێڵین بۆ چەتە 

هێرشکەرەکان؟ ئینجا ببین بە بارگرانى بەسەر ئەستۆى خزمەکانمان، دوایش بگەڕێینەوە 

 بۆ ئێرە دەستە وئەژنۆ دانیشین".

 

( لاى باوکم، لەوێ دەتوانین ڕاوێژێك باوکم گووتى : "زۆر چاكە ئەتوانین بڕۆین بۆ )کۆبانیا 

 لەگەڵ ئەودا بکەین"

 

دایکم بەوە رازى بوو گووتى: "لەوە چاكترمان لەپێش نیە، گیانەکەم ماریسکا دەتوانى 

 بایەخ بەکاروبارى شوقەکەمان بدەیت؟"

 

بەڵێ گیانەکەم گەر پێم بکرێ. بەڵام شمەکە بەنرخەکان بگوێزەرەوە بۆ شوقەکەى  "

 ئێمە".

 

دەى مناڵان با یەكێكتان بچێتە خوارەوە، بزانێ بەرێوەبەرى ساختمانەکە لەماڵەوەیە ئا  "

 " یان نا؟

ویستم لەسەر ئەرزەکە ڕاکشێم چونکە حەزم نەدەکرد واز لەبەلەمەکانم بهێنم، جۆدیت 

دانەکانى لێم گڕ کردەوە و گووتى "ئۆکسى دەچینە کۆبانیا لاى باپیرە نیشتەجێ دەبین، 

 ى ئایا تۆ دێیت؟"حەز بەوە دەکە

 

 "من دەمەوێ سوارى کەشتى بم، زۆرم پێ ناخۆشە بەلەمەکانم بەجێ بێڵم"

 

جۆدیت بەسەرمى دا قیژاند: "هەى کەرە ئێمە ئێستا لەوەرزى زستانین، بالاتۆنیش دوورە 

 لەلایەك لەلایەكى ترەوەش گەمارۆ دراوین"

 

رى ساختمانەکە. منیش بە ئەمەى گووت و جۆدێت ڕاى کرد بۆ خوارەوە بۆ ماڵى بەرێوەبە

دەمارگیریەوە گەڕامەوە بۆلاى وێنەکانى کتێبەکەم، لەدڵى خۆمدا دەمگووت )دەمەوێ 

سوارى بەلەم بم و مەلە بکەم ( چونکە نەم دەویست بەهەر جۆرێك واز لەجیهانى مناڵان 

 .بێنم و بڕۆم بۆ کۆبانیا

 ٢بەشی 
 

خى بە لایەنى ڕامیارى دەدا. باوکم و دایکم زۆر هەروەك لەبیرمە خێزانەکەمان کەم بایە

خۆش دەویست. باوکم کەمانجە ژەن بوو سروشتێكى تێکچرژاوی ناسازى هەبوو، بەڵام 

بەبێ ئەوەى کار بکاتە سەر ناسکى و نەرم و نیانى کەسایەتیەكەى. سروشتێكى نەرم و 

زۆر چوست و چالاک  هەردەم بیرمەندانەى هەبوو، بەڵام لەهەمان کاتدا لەکاتى تەنگانەدا

بوو، گیروگرفتەکانمانى چارەسەر دەکرد بە عەقلێکى پیاو کارانە، هەرگیز هاوسەنگى خۆى 

 ون نەدەکرد. 

 

هەرچەندە دایکم لاواز دیار بوو، بەڵام زۆر چوست و بەهێز بوو. کاتێ دەردى هەژارى، 

ایى تەندروستی هێدى هێدى دەڕوخاند، هەرگیز گوێم لێى نەبوو ڕۆژێکیان ناڕەز 

 .دەرببڕێ. پێم وابوو ئەو ئافرەتە بۆ ئەوە دروست کراوە، تا ئازار بکێشێ بەبێ دەنگى

 

لەپێش جەنگدا باوکم وانەى مۆسیقاى دەگووتەوە لە ئەکادیمیاى مۆسیقاى بۆدابست. ئەو 

کاتە نەمان دەزانى غەم و پەژارە چیە، بەڵام لەو ڕۆژەى بڕیارمان دا بچین بۆ )کۆبانیا ( لە 

دایکم دڵە ڕاوکێم بەدى دەکرد بۆ جارى یەكەم. ئەوەش لەبەر ئەگەرى لەکیس  چاوەکانى

چوونى شمەك و تابلۆ زەیتیەكان نەبوو، یان لەبەر ترسى لەناو چوونى ماڵ نەبوو چونکە 

 .من دەمزانى لە چى دەترسا

 

گەورەکان چەندین جار باسى گیرو گرفتەکانیان دووبارە دەکردەوە، پێویستە چى بکەن؟ 

ەوکارانە بکەن ئەگەر )سورەکان( هاتنە ناو شار. من و جۆدیتیش لەنزیك ئاگردانەکە چۆن ئ

دانیشتبووین، ژیلەمۆ مردووەکەى واى دەگەیاند کەوا هێشتا گەرمایى تێدا مابێت، گووتم 

"جوتکا ئەى بەلەمەکانم چیان بەسەر دێت، ئایا ناتوانى یەكێكیانم بۆ هەڵگرى لەبن 

ژاند هەر چەندە خەیاڵى سەدەها میل لەمن دوور بوو. هەنگڵت؟" جودێت سەرى ڕاهە

دەیڕوانیە روخسارە سورەکەى بەڕێز )ب( بە دووچاوە فراوانە ماتەمەکانى، ئەو پیاوە بە 

ساڵاچووە هیچ هەلێکى لە دەست نەدەدا، هەر باوکمى دیبایە دەستى دەکرد بە 

اوەکان لەڕێگاى گوێ گێڕانەوەى ڕاپۆرتى ڕۆژانەى خۆى دەربارەى هەواڵەکان و بەند و ب

 .گرتن بۆ ئێزگە بیانیە قەدەغە کراوەکان

"کاتێ ڕوسەکان ئەگەنە )مۆنۆر( لەوێوە تۆپ هاوێژەکانیان ئاراستەى دەکەنە مۆڵگە 

 ئەڵەمانیەكان، کە تواناى خۆڕاگریان نابێ. وانییە؟"

 

وبار ئەو بەڕێز ) ب ( یە پیاوێکى گەش بین بوو، گوێى بۆ ئێزگەکانى مۆسکۆ دەگرت، جار 

کاتێ هەڵدەچوو وشەیەكى دەدرکاند دەربارەى ئەو خۆشەویستیەى کە هەیەتى بۆ گەورە 

هاوپەیمانە ڕۆژ هەڵاتیەكان، زۆرى هەوڵدا باوکم قەدەغە بکات لە ماڵ جێهێشتن بەڵام 

هەوڵەکانی سەرىان نەگرت. دایکم دەستى کردبوو بە پێچانەوەى باوڵەکانمان. منیش 

 بەگوێى خوشكم داچرپاند: 

 

 "جوتکا تۆ یەكێ لە بەلەمەکانم هەڵدەگرى ، وانییە ؟ . . . جوتکا توخوا یارمەتیم بدە ... "

 

 " مەبەستت چیە؟"

 

 "ناتوانم پولەکانم جێ بێڵم"

 

 "ئۆف، تۆ تەنیا بایەخ بە پولەکانت دەدەى، وا دیارە هەرگیز پیانۆکەمانت لەبیر نییە؟ "

 

 چیە؟""بێ گومان من لە بیرمە بەڵام ئێستا سوودى 

 

جودێت بەدوو چاوى کە هیچ ماناى دەڕبڕینێکى تێدا نەمابوو، سەیرى پیانۆکەى دەکرد، 

کاتێ بچوکتر بوو زۆر بەچاكى فێرى ژەنینى ببوو، خولیاى مۆسیقا بوو. بەڵام تۆپێک 

بەماڵەکەمان کەوت زیانێکى زۆرى بەماڵەکەمان گەیاند، پیانۆکەشى لەکار خست، کە 

 .پڕببوو لە داروپەردوو

ئینجا گووتم: "دەباشە جیاوازى نییە دەبا پیانۆکەش ببەین" ئینجا بیرم کردەوە ئەو ئامێرە 

 !گرانە چۆن هەڵدەگیرێت؟

جودێت گووتى: "هەى کەرە وادەزانى ئەوەندە بچووکە دەتوانم لە باوڵى جلەکانم 

بە  هەڵیبگرم ؟" بەو پێیە شتێكى ترم زانى، کەوا ئێمە بە پەیتون سەفەر ناکەین، بەڵکوو

باوڵى جلکان. ئاواتە شاراوەکانم وەگەڕ خستبوو، دەربارەى چۆنێتى بە قاچاغ هێنانى 

جۆرکە پڕ لە تۆپەکانم، یان هەڵگرتنى کۆمەڵە پولەکانم لە یەكێك لە باولەکان. دەشتوانم 

 .گەورەترین بەلەمم لەبن هەنگڵم هەڵبگرم

 

دە داپۆشراوەکانى سەر باوڵەکانمان ئامادە کرد، لە یەكێ لە ئێوارەکان لەپشت پەر 

پەنجەرەکە، بەڵام هەموو شتێك وا بەئاسانى نەچووە سەر باوکم داواى یارمەتى لە دوو 

سەربازى یەدەکى کرد. تا ڕادەیەك وا هەستمان دەکرد ئێمە لە ژێر پاراستنى سەربازى 

داین. هەروەها سودێکى زۆریان هەیە، ئەگەر یەكێ لە پیاوانى پارتى نازى هەڵسن بە 

ینمان. دوو لاوە سەربازەکە ئارامیان لێبڕابوو، لە لایەك کات بەخێرایى دەڕۆیشت، پشکن

لە لایەكیتر کاتى قەدەغەکردنى هاتوچۆ نزیك دەبۆوە، هەروەها لەوانەبوو هەڵمەتە 

 ئاسمانیەكانى ئێواران، تەگەرە بخاتە ڕەوتەکەمان. 

 

ۆڤ لەنیوەى گەشتەکەى لەو کاتەدا پاسەکانى ترامواى لەکار دەوەستن. خۆشیش نییە مر 

دابوەستێ، و باوڵەکانى بەجێ بێڵێ لە ڕێگاى گشتى، تا پەنا بباتە بەر نزیكترین پەناگە. 

بەڵام باوکم وەکوو جاران یەكێ لە بڕیارە بە پەلەکانى دەرهێنا و فەرمانى دا بە رۆیشتن و 

ردووە جوڵانەوە: "ئادەى منالینە دەست هەڵێنن نەختێ پەلە بکەن ئەوەى ئامادەتان ک

 بەسمانە"

لەپاش چەند خولەکێك ئێمە لە پەیژەکە هاتینە خوارەوە چراکانیش هەمووى کوژاوە بوون. 

 : ئینجا بەڕێز ) ب ( دوا ئامۆژگاریەكانى داینێ

"شووشەى کۆنیاکیان نیشان نەدەن، پێش ئەوەى بێن بەرمیلەکان بەتاڵ کەن لە مەى، 

دەزانن تەنیا دەمەوێ ساڵانى چواردە بە بەبێ ئەوانە دەستەمۆکردنیان ئاسانە، هەروەك 

 چاكى بەبیر خۆتی بهێنیەوە."

 

لەپڕێکا پولەکانم بیرکەوتەوە، بەلەمەکەم لە تەک دیوارەکە دانا، لەدەروازەى شوقەکەمان 

وەکو دز دەستم کردە بازدان بەسەر پلیکانەکە باوکم منى دیت بانگى کردم: "ئادی ئەوە 

 چى دەکەى ؟ "

 

دایکم گووتى " وەرە ئازیزم دوایى !” ە وەڵامم دایەوە "پولەکانم بە دان قرساندنەو 

 پولەکانت دەست دەکەوێتەوە، ئەى تۆپەکان بەس نیە لەگەڵ خۆتا بیهێنى؟"

 

" بەڵێ دایە گیان تۆڕى تۆپەکە بە پشتم هەڵواسرابوو بەڵام پولەکانى هیندوراس و 

 نیکاراگوا لەوانەیە لە دەست بچێ !"

 

:"وادیارە هیچ گوێ نادات بە پیانۆى خەڵکى تر، ئەوەى بیرى لێ  جۆدێتی خوشكم گووتى

 دەکاتەوە تەنیا پولە دڕاوەکانێتى "

 

"جوان نیە بۆ ئێوە لە کاتێکى وا دەمەقاڵى بکەن" باوکم ئەوەى گووت و جانتایەكى 

گەورەى هەڵگرتبوو. دایکیشم دوو کەمانجەى هەڵگرتبوو، پێش دوو لاوەکە کەوتین 

ڵە قورسەکانیان هەڵگرتبوو. کاتێ گەیشتینە شەقامەکە سەرنجم دا چونکە ئەوان باو 

 بەلەمەکە لە ژێر هەنگڵم دا نەماوە لە دەروازەکە بەجێم هێشتبوو. 

گڕى جەنگ گەیشتە جیهانى منیش چونکە بە نرخترین شتى تێیدا وردو خاش بوو. ملى 

م. دوو لاوەکە لە رێى شەقامە چۆلەکەم گرتبوو هێندەى نەمابوو لە حەژمەتان بەزگ بدە

پێشمان دوور دیار بوون لە تاریکایى هەروەكوو بڵێى هیچ پەیوەندیەكیان بە ئێمەوە نەبێ. 

 .هەرگیز لە پێشترا ئاوا هەستم بە تەنیایى نەکردبوو کە ئەو کاتە هەستم پێ کرد

 ٣بەشی
 

بۆدابست، ئەم ناوچەیە بەناو )کۆبانیا ( ئەکەوێتە یەكێك لە ناوچەکانی دەوروبەری شارى 

بانگە بە پیشەسازى شەراب و گەلێك پیشەسازى تر. خانووەکانى ئەم شارۆچکەیە بچووک 

و نشێوون، باخچەى تەسک تەسکیان هەیە، هەروەها خانووى کرێکاران و گۆڕەپانى 

بەتاڵى زۆر تێدایە. شتێكى زۆرم دەربارەى منداڵەکانى ) کۆبانیا ( دەزانى بۆیە هەر 

تینە ئەوێ یەكسەر بیرى دامەزراندنى تیپێکى تۆپێنم کردەوە، لە گۆرەپانە بە گەیش

تاڵەکانى ئەم ناوچەیە. ئەم بیرۆکەیە خەمى لە دەست چوونى بەلەمەکەمى لە بیر 

 .بردمەوە

 

باپیرم پیاوێکى بە هێزو کەمدوو بو، نزیكەى شێست ساڵى تەمەن بو، بەڵام هێشتا لەسەر 

تواناى کارکردندا هیچ جیاوازیێکى ئەوتۆی نەبوو لەگەڵ  شنگ و تاقەتی خۆی بوو، لە

توانای لاوێك. کاتێ دایك و باوکى کۆچى دواییان کردبوو، ئەو تەمەنى دوانزە ساڵان بوو، 

بۆیە دەبوایە کاربکات و خۆى بژێنى، ئەویش بازرگانى کردنى شەڕابى هەڵبژارد بوو بۆ 

 خۆی.

 

ات نابوو، هاوسێکانى زۆر ڕیزىان لێ دەگرت، خانووە بچووکەکەى بە ڕەنجى شانى خۆی بنی

هەتا هەڵیان بژاردبوو وەك لێپرسراوى ساختمانەکانى ئەو ناوچەیە. جاروبار بەشەو هەموو 

 ناوچەکە دەگەڕا. 

 

"وام زانى ئێوە هەرگیز ناگەنە ئێرە" لە پێش دەرگاکەى ئەمەى گووت، ودەمودەست وە 

یکێکى کارەبایى نوێی لەدەست بوو. پێشمان کەوت بەرەو ژێرزەمینەکەیان. ئەلەکتر

 .لەوێش دا داپیرەم پێشوازى لێکردین بە نیگەرانیەكى هێمنەوە

دایکمى گرتە باوەش وگووتى: "مناڵە ئازیزەکان دەبوایە بەر لە ئێستا بهاتبانایە، کوانێ 

لەکوێن دوو فریشتە خۆشەویستە بچووکەکانم ؟" زۆر بە سۆز ماچى کردم و گرتمیە 

 خۆم هەڵدایە باوەشى خەیاڵیشم سەدان میل لەوێ دوور بوو.  باوەش، ومنیش

 

"ئەگەر کەمێك دوا کەوتبان تەنیا خوا بەخۆى دەیزانى ئێستا پیرەمێرد لەکوێ بوو، خۆت 

 چاك بگرە، وریا بە، نامەوێ لەسەر ئەم پلیکانە نەفرەتیانە بکەویت. "

 

ردبۆوە، و بەرمیلەکانیان یەكێ لەو ژێرزەمینانەى کە شەڕابیان لێ عەمبار دەکرد پاك ک

 .خستبووە لایەك

هەرکە چوینە ژێرزەمینەکە چەند مێزو کورسی و زەمبیلێك وگۆزە ئاوێکمان بەرچاو کەوت. 

من لەدواى هەموویانەوە لە پلیکانەکە دابەزیم. لەنێو لق وپۆپى دارە وشك و بێ گەڵاکانى 

وسکەکانى ڕۆژێکى باخچەکە، ڕووناکى بۆمبا وئاگرى دەمى تۆپ هاوێژەکان، وەک بر 

تووشى زستان دەهاتنە بەرچاوم. باوڵەکانمان خستە سەر پێخەفەکانى ناو ژێرزەمینەکە، 

داپیرەشم لەسەر مێزەکە چاى تێدەکرد. بەرمیلە زلەکانى نزیك دیوارەکە سەرنجیان 

 راکێشام، یەكسەر وشەکانى بەڕێز )ب( یان بیرخستمەوە: 

 

وە  ١٩١٤ەکەس ناگەیەنن، من لەوەتى ساڵى " ئەگەر سەرخۆش نەبن ئەزیەت و ئازار ب

 " چاكیان دەناسم

 

"دا نابەزى پیاوە بچکۆلەکە؟ " باپیرم ئەوەى گووت بە زمانێکى شیرین. منیش لەسەر 

 :پلیکانەکانەوە تەماشام کرد لێم پرسى

 باپیرە بەرمیلەکان بەتاڵ کراون؟ " "

 

هەرچەندە بەتاڵیش "ئینجا بۆ دەبێ بەتاڵ بکرێ؟ قسەى قۆر مەکە" ئەوەی گووت 

 .کرابوون

ئینجا هاتمە خوارەوە تۆڕى تۆپەکانیش لەسەر پشتم بوو، لە دوا پلیکانەکە وەستام 

 :وپرسیم

کۆمەنستەکان کێن باپیرە؟" وادیار بوو باپیرەم واقى وڕما لەو پرسیارە، وەك بت لە “"

ڕییە من، شوێنى خۆى جوڵەى لێبڕا، وکەوچکەکەى لە بۆشایى ڕاگرت. هەموویان چاویان ب

 :باپیرم بە هێمنى و لەسەر خۆ وەڵامى دامەوە

 

"دەباشە دەزانى گەر پێت بڵێم هەرگیز بڕوام پێناکەى . . . هەر چۆنێک بێت بۆچى خۆت 

 بەوە خەریك دەکەیت؟"

 

 " ئم، نازانم چى دەبوو ئەگەر من کۆمەنیست بوومایە؟ "

 

 " "گوێ بەو قسانە مەدە

 

ەو پرسیارانە نەدەدا، بەڵام ئەو ڕستەیە "گەر پێت بڵێم ئەو کاتە بایەخم بەوەڵامەکانى ئ

 . هەرگیز بڕوام پێناکەى . . " بەبەردەوامى لەگوێم دەزرینگایەوە

 

 

 

 

 

 

 

 

 

 



ی ریرەه دەمەمح                                          كی زێڕینی شۆڕش                یهوهنه   

20 
 

 

 

 ٤بەشی 
 

گوێمان بۆ ئێزگەکانى ڕۆژئاواو سۆڤیەت دەگرت. ئێزگەى مۆسکۆ بەزمانى هەنگارى گووتى 

. لەشکرى سوور بەسەر کەوتوانە هەڤاڵ ستالین بڕیارى ڕزگارکردنى هەنگاریاى داوە

هەڵمەت دەبات، لە خوارو و ڕۆژهەڵات لەچیاکانى )کاربات( بەسەر کردایەتى جەنەڕاڵ 

)مالینوفسکى(، ولەکاتێکدا چەتە فاشیستەکان شپرزە بوون، و وردە وردە پاشەکشە 

 .دەکەن وداواى یارمەتى و فریا گوزاری دەکەن

 

ەکانم چیمان بەسەر دێت؟ من خەمى خۆمم نیە، داپیرەم بەدەنگێکى کزەوە گووتى: "ڕۆڵ

بەڵام ئێوە چیتان بەسەر دێت؟ دیسان ڕوس گەڕانەوە، ئەوەتە کۆمەنستەکان ئەلێرەن، 

دەزانى من و باپیرەتان چەند دەردو چەرمە سەریمان چێشت بەدەستیانەوە، لەکاتى 

ۆ ئێرە ماناى . هەر ئێمە دەزانین گەیشتنى ئەوان ب١٩١٩حوکمڕانى ) بیلاکۆن ( لەساڵى 

چیە، ماناى هەژارى، وژیانێکى پڕ لە شەکەتى وچەرمەسەری، وماناى لە کیس چوونى ئەو 

 ". . . دەسکەوتە کەمانەیە کە هەمانە

 

ئینجا داپیرەم بۆى گێڕاینەوە ، چۆن باپیرەم لەو ڕۆژگارە تاڵە بۆ دروێنە چوو بوو، وچۆن 

ەریان کردبوو کەوا دەستبەردارى چینێکى باشیان لێدابوو ودەریان کردبوو، دوایى لەس

بەرهەمى خۆى بێت، وچۆن گەڕایەوە بەبێ ئەوەى تۆزقاڵێك دروێنەکەى بدروێتەوە. بەڵام 

ئەوەى من دەمزانى ئەوەبوو کەوا ڕوسەکان سەرکەوتوو بوون وئەڵەمانیش ژێر کەوتوو، بەڵام 

ێکى بە هێزو نەم دەتوانى وێنەى مرۆڤى سەرکەوتوو لە خەیاڵم بکێشم، بەبێ ئەوەى مرۆڤ

ڕوخۆش ودەم بەخەندە ولێبوردە نەبێت، وەك یاریزانە چاكەکانى تۆپى پێ، یان 

 .قارەمانەکانى بۆکسێن

مان بەتەواوى لەژێرزەمین بردە سەر. هەموو بەیانیان  ١٩٤٤مانگى دیسەمبەرى ساڵى 

گرم و هۆڕ ئاسمانى دەتەنیەوە، بەهۆى بۆردومان کردنى تۆپ هاوێژەکان، تا دەهاتیش 

یوارەکان درزیان زیاتر تێ دەکەوت. باپیرم چەند پارچە کاغەزێکى سیلیکۆنى جگەرەى د

لەدرزەکان دا، بۆ ئەوەى بزانێ ئایا درزەکان گەورە دەبن یان نا، ڕۆژ لەدواى ڕۆژ دەمان 

دیت کاغەزەکان درزیان زیاتر تێدەکەوت، کاغەزی سلیکۆنەکە بە هەردوو لێوارى درزەکان 

کاتە زانیمان مەترسیەكى تەواو هەیە لە سەر ڕووخانى خانووەکە، شۆر دەبوونەوە. ئەو 

هەتا ئەگەر بۆمبایەكى تریشى بەر نەکەوێت. بەم پێ یە قۆڵمان لێ هەڵکرد بۆ هەڵکەندنى 

تونێلێك بمانبەستێتەوە بە پەناگاکانى هاوسێکانمان. پاش ئەوەى لە هەڵکەندنى تونێلەکە 

خانووى سێیەمان کرد، لەوێ چاومان بە  بووینەوە من و جودێتى خوشكم سەردانێکى

 .چەند هاوڕێیەك کەوت

 

خانووەکەى ئەوان گەورە بوو، لە سێ چین پێک هاتبوو، نزیكەى شێست کەس لەو 

ژێرزەمینە تەسکە دا بوون. دەستەیەك لەسەر مافوور دانیشتبوون یارى قوماریان دەکرد، 

وێ لێدەنا، وهات و هەر لەوێ جلى منداڵەکانیان دەگۆڕى، وچێشتیشیان هەر لە

 .هۆریایەكى زۆریان لێ بەرز دەبۆوە، دەتگووت بازاڕى مەزادە

 

من وجودێت چوینە لاى دوو خوشكەکەى )ف(، بێ ئەوەى بزانم بۆ، یەكسەر هەستم بە 

شەرم و دڵەڕاوکێ کرد، ئەو دوو خوشكە جمک )دوانە( بوون لەتەمەنى پازدە ساڵیدا بوون، 

ەوە. چونکە ڕەنگ وڕوخساریان زۆر لە یەكتر دەچوو، من نەم دەتوانى لێکیان جیاکەم

تەنانەت جل وبەرگى یەك ڕەنگ و یەك شێوەشیان لەبەر دەکرد، زۆر جاران ئەگەر لەگەڵ 

یەكێكیان قسەت کردبا وبە ناوى )ئەرانکى( بانگت کردبا، لە تریقەى پێکەنینى ئەدا و 

میکیم(! لەگەڵ ئەوەشدا کڵاوە ئاوریشمەکەى بە توندى لە سنگت دەدا و دەیگووت من )

مرۆڤ هەر دڵنیا نەدەبوو، چونکە ئەو دوو خوشكە بە ئەنقەست ناوى یەكتریان 

دەگۆڕیەوە، بۆ دەسخەڕۆ کردن و گاڵتە پێکردن. جودێتى خوشكم بە چاوێکى گەورە 

تەماشاى ئەو کچانەى دەکرد، کە بەتەمەن لە ئەو گەورەتر بوون، بۆیە کاتێ ئەوان شەڕیان 

 :ئەویش لایەنگیرى ئەوانى دەکردپێ دەفرۆشتم 

 

بووى بە کوڕێکى گەورە! دەى ماسولکەکانتم نیشاندە، دەى خێراکە هم م . . . هم . . ."  "

 "!یان دەیان گووت "بەخێرایى پێم بڵێ من کێم ماچێکت دەدەمێ

 

لە کۆتایى مانگى )دیسەمبەر( کانونى یەكەم ڕۆژێکى گەرم وڕوناك هەڵهات بە شێوەیەكى 

نەکراو، هەتا هیچ پەڵە هەورێك بە ئاسمانەوە نەما. هەموو شتێك هێمن ولەسەر  چاوەڕوان

خۆ بوو، هەتا ڕۆژێکیان لە ژێرزەمینەکە سەرکەوتین تا چاوێک بە خانووەکەمان بخشێنین، 

دیتمان سەربازێکى هەنگارى وا لەسەر کورسیێک دانیشتووە، سەریشى لەسەر مێزەکە 

ێمنى وئاسپایی، ئێمەش لە دەورى کۆبوینەوە نەمان داناوە وکەوتۆتە خەوێکى قوڵ بە ه

دەزانى چى بکەین، بەڵام وا دیار بوو جیڕە جیڕى دارەکەى زەوى ڕاى تەکاند و بە ئاگا 

هات. کاتێ سەرى بڵند کرد بەبێ ئەوەى هیچ بکات، بەنیگایەكى کزو بێ مانا تەماشاى 

پێچرابۆوە. دواجار کردین. جل و بەرگەکەى یەك پارچە تۆزو خۆڵ بوو، دەستێکیشى 

ویستى لەسەر پێ بوەستێ، بەڵام بورایەوە وکەوتە سەر کورسیەكە، ئەگەر باوکم باوەشى 

 .تێ نەگرتبا وەکوو کاریتەیەكى بۆش دەکەوتە خوارەوە

 

 باپیرەم گووتى: "کەمێك شەراب ونان وگۆشت بێنن"

 

دەستە سەربازەکە گووتى: "تکایە ببورن ئەم حاڵەتەم لەکەم بوونى خوێنە." بە

 لەرزۆکەکانى شەڕابەکەى خواردەوە، باپیرم پرسى: " خەڵکى کوێى؟"

 

 نیر جیهازا " "

دەستى بڵند کرد ویستى زیاتر لەسەرى بڕوات، بەڵام بۆ جارى دوەم دەستى کەوتە 

خوارەوە لە بەر بێ هێزی، بۆ ماوەیەك بێ دەنگ بوو، ئینجا دوبارە دەستى بە قسە کردن 

 :کردەوە و گووتى

 

جار زامدار کراوم. من لەسەر ئاوەڕۆى ڕوبارى دۆن بووم، دەتوانم بڵێم لەژێر  "حەوت

پردەکە بووم کاتێ تەقێنراوە. خۆم لە )کییف( دەجەنگام، ئێستا ئەو ماوەیە درێژەم 

هەمووى بەپێیان بڕیوە. کەس و کارم تەفرو تونا بوون، گەر ئێستا بکەومە چنگ ڕوسەکان 

 ن"یەكسەر بۆ سیبریام ڕەوانە دەکە

 

ئێستاش تابلۆ هەڵواسراوەکانى گۆرەپانەکەم لەیادە: زنجیرەیەك بێ کۆتایى لە  

گالیسکەکانى شمەک بار کردن، کە دوا گالیسکەیان هەڵگرى مەرگ بوو، وداس 

وچەکوشێکى گەورەى لەسەر وێنەکە کێشرابوو، خەڵکێکى تێدا بار کرابوو بەرەو 

ڵ تەزێنانە نەدەکرد، نەوەك لەبەر ئەستەمى سیبیریایان دەبردن. باوکم باوەڕى بەو تابلۆ د 

 .ڕودانیان، بەڵکو لەبەر ئەوەى متمانەى بەپڕوپاگەندەى ئەڵمانى وڕوسى نەبوو

 

 ."جا بڵێ ئاوا؟" باپیرم ئەوەى لەبەر خۆیەوە گووت بەدڵەڕاوکێیەكى ئاشکرا

 

ئەوان! سەربازەکە گووتى:"بەڵێ ئێوە نازانن کات ژمێر )سەعات( و ئافرەت ماناى چیە لاى 

گوێ نادەن ئەگەر کچێکى بچوک بێت یان داپیرەیەك بێت، هەتا خۆیان لە ژنى سک 

پڕیش ناپارێزن. ئەگەر پیاوەکانیش بە دەنگ بێن بێ یەك ودوو ئەکوژرێن. دێر وکڵێساکان 

گڵاو دەکەن، ڕێزى پیرۆزى ئەو شوێنانە ناگرن، ئەوان لە تەتار وچینیەكان بەدترن، لە پاش 

 ا تابلۆ هەڵدەواسن بە جۆرەها دروشم دەیڕازێننەوە: هەموو بەدکاریەد

لەشکرى سورى سەرکەوتوو سەربەستى بۆ هێناون، فاشیستى دڕندە لەلانەى خۆیاندا 

دەکوژین، کێ گوێ بە فاشیستەکان دەدات، چیان لێمان دەوێ؟ دەیانەوێ 

 ".جوتیارەکانمان کۆ بکەنەوە هەتا بیان بەن بۆ کانە مسەکان

 

ڕمانەوە لەبەر خۆیەوە دەیگووت "بۆ کانە مسەکان" بە چاوێکى زەق باوکم بە سەرسو 

تەماشاى سەربازەکەى دەکرد، کەوا دیار بوو ئەویش ئەندێشەى هەڵفڕى بووە سەر 

  .دیمەنێکی ترسناک وتۆقێنەر

 

کاتێ فیکەکانى ئاگادار کردنەوەى بۆردومانە ئاسمانیەكان بە ئاسماندا بەرز بوەوە، داپیرەم 

بۆ ژێرزەمین. باوکم سەربازەکەى بردە گۆشەیەك، وشتێكى چرپاندە گوێى، بە پێش کەوت 

لە پاش چەند خولەکێك سەربازەکە هاتە ژێرزەمینەکە، بەڵام لەجیاتى جلە سەربازیەكەى 

جلێکى مەدەنى لەبەر بوو، باندجەکانیشى لە دەستە بریندارەکەى داماڵیبوو. ودەستى 

ێک سوڕایەوە لەنێو بەرمیلەکان، چاوى خستبووە گیرفانى چاكەتەکەى. ئینجا نەخت

دەگێڕا زۆر توڕە دیار بوو، لە پاشاندا بێ ئەوەى ورتەى لە دەما بێت، ڕاکشایە سەر یەكێ لە 

مافوورەکان و کۆمەڵە پێخەفێکى بە خۆی دادا، وڕووى کردە دیوارەکە، ولەپاش دوو 

چەندە بۆمبا خولەک دا، پرخ و هۆڕى بەرزبوەوە، وتادەهات بەرزتریش دەبوەوە، هەر 

 .دەبارییە شەقامەکەى نزیك ماڵمان

 ٥بەشی 
 

دایكم تووشى دڵتەنگییەكى نامۆ ببوو، وەك پەتاییەك گەیشتە جودێتى خوشكم، 

هەروەها کچێکى هاوسێشمان کە ناوى تیرشى بوو، کە تەمەنى نزیكەى شازدە ساڵان بوو، 

کچە زۆربەى کاتى خۆى لە  بەڵام لە ڕووى نەشونماى جەستەییدا دوا کەوتبوو. ئەو

ژێرزەمینەکەى ئێمە دەبردە سەر. لەو ڕۆژگارانەدا ئافرەتانى بۆدابست لەترسى ئابڕوتکان 

 :پەنایان بۆ سێ شت دەبرد

 

هەندێکیان خۆیان لەژوورى بچوك دەشاردەوە، دەرگاکانیشیان دەشاردەوە، بەهۆى دانانى 

ێژنانەیان لەبەر دەکرد، دۆڵابى جل وبەرگ لەبەر دەمیا، هەندێکیشیان جلى پیر

وڕوخساریشیان ڕەش دەکرد، بەتەنى تا لەتەمەنى خۆیان گەورەتر دەرکەون، کچە 

 .بچوکەکانیش جلى کوڕانەیان دەکردە بەر
 

ئێمەش ڕێگاى سێیەمان هەڵبژارد بۆ جودێت وتیرشى، دەست بەجێ چوونە پشت 

ێکەنیناویانە دەکردەوە، پەردەیەك، بۆ گۆڕینى جل وبەرگیان. لەو کاتەدا بیرم لەو کارە پ

زنجیرەى بیر کردنەوەم پچڕا، کاتێ دوو کچەکە کەوتنە خوارەوە، لەکاتى پێ خستنە 

 .دەلینگى پانتۆڵەکانیان، هەتا نەیان دەتوانى قۆپچەى چاكەتەکانیان دابخەن بەئاسانى
 

من یەك بەدەنگى خۆم هاوارم کرد: "با دوو ناوى نوێشیان لێ بنێین بەخێر بێن، جۆنى و 

 جۆى."
 

دایكم گووتى: "لەسەر خۆ بە، هاوار مەکە شورەییە بۆ زەلامێکى وەك تۆ وا گێل وگەلحۆ 

 " بێت

داپیرەم لەو لاوە هەڵیدایەوە: " تەمێکردن وپەروەردەى مناڵ زۆر گرانە، ئەو فێرى 

 "!.خوڕەوشتى جوان نابێت تا ڕوسەکان نەیگرن، هەر گوێشم پێى نەدا

ڕادیۆ دا دادەنیشتن، گوێیان قوڵاخ دەکرد بۆ هەواڵەکانى گەورەکان هەردەم لە تەنیشت 

مۆسکۆ و لەندەن، جاروبار کاتێ دڵتەنگ دەبووم ڕام دەکرد بۆ لاى )لاکى( هاوڕێم، کە 

ماڵەکەیان لەنزیك ماڵمان بوو. خامۆشیەكى نائاسایى بۆ ماوەى سێ ڕۆژ باڵى بەسەر 

ى تۆپهاوێژە هاوەنەکان دەبوو، کە ناوچەکەدا کێشا بوو، تەنها گوێمان لە دەنگى زرم وهۆر 

لەدوورەوە دەنگیان دەهات. ناوە ناوەش ڕێژنەیەك گولـلەى تاک تاکمان گوێ لێدەبوو. 

 .بۆیە ئەو هەل ومەرجە من ولاکى هاندا، بۆ ئەوەى بیر بکەینەوە لەیارى تۆپى پێ

مى پێش هەموو شتێك دەبوایە یەكێ لەتۆپە پەڕۆییەكانم بدۆزمەوە. کاتێ ئێمە سەرگەر 

گەڕان وپشکنین بووین بەدواى تۆپدا، گوێمان لە قیژەیەك بوو. دەنگى ژنێک بوو 

دەیقیژاند: "هاوارە یەسوعى مەسیح" هەر ئەوەندەمان گوێ لێبوو. سەرلەنوێ بێ 

 دەنگیەكە باڵى کێشایەوە. 

 

من ولاکى خۆمان هاوێشتە سەر زەوى، لەپشت یەكێ لەبەرمیلە دارەکاندا خۆمان 

چاومان بە شوێنەکە دەگێڕا، دیتمان دوو پیاو وا بەرەو ئێمە دێن، جلێکى  شاردەوە، ئینجا

نامۆیان لەبەر بوو لەپێشا نەمان دیبوو، هەتا لەزمانى ئاخاوتنیشیان نەدەگەیشتین. کە 

دەڕۆیشتن بەلادا دەهاتن، وکاتێ بەسەر پەرژینە شلۆقەکە سەردەکەوتن، هەستامەوە 

 :ەو ژێرزەمینەکەمانسەر پێ تاهێزم تێدا بوو ڕام کرد بەر 

 

 )ڕوسەکان( تاکە وشە بوو توانیم دەریبڕم.

 

 "کوا ؟ لەکوێن ؟"

 

 "."لاکیش وەك من دیتنى ، لەنێو پەرژینەکە دەهاتنە ژوورەوە

 

ئێستاش ئەو ترس وتۆقانەم لەبیرە، کە لە ژێرزەمینەکەوە بڵاوبووەوە بەو هەواڵە، بەڵام 

، دەتوت زۆر لەمێژە چاوەڕێى ئەو هەواڵەن، هێمنى خۆیان پاراست. بەڵکوو بە پێچەوانەوە

وچاكیش خۆیان بۆ ئامادە کردبوو، هەر یەكێك لە شوێنى خۆى دانیشتبوو بەبێ ئەوەى 

کەس ورتەیەكى لێوە بێت، هەروا بێدەنگ مانەوە بۆ ماوەى چارەگە سەعاتێك. تەنها 

کەوتبوو. کەسێك ئاگاى لەو هەواڵە نەبێت سەربازەکە بوو، چونکە دەمێک بوو خەوى لێ

لەو کاتە گوێمان لەچەند دەنگێکى تێکەڵ و پێکەڵ بوو، لەگەڵ دەنگى هەنگاوى قورس و 

گران، دوو سەرباز لە دەرگاى ژێرزەمینەکە بەدیار کەوتن. وەك دوو شەیتان، وایان لێکردم 

 !لەترسان لە ژیانى منداڵى باز بدەم بۆ ژیانى بە ساڵاچووان

 

یان پڕى چاڵ وچۆڵ بوو. دوو برۆى ئەستور وپانى لەمن درێژتر نە دەبوون، دەم وچاو

بۆریان پێوە بوو، لەگەڵ سمێلێکى فشى بێ ڕەنگ. وەك دوو پیرەمێرد لە پلیکانەکان 

هاتنە خوارەوە، تفەنگەکانیان چى نەمابوو بەر زەویەكە بکەون، دوو هەگبەکانیان )جعبە( 

ى چاڵ وچۆڵى ڕوخساریان لە قایشەکانیان ئەلەرانەوە. بە زەردەخەنەیەكى فراوان ژمارە

 .زیاتر بوو، دەسبەجێ دەستیان کردە گەڕان وپشکنین لەناو ژێرزەمینەکە

 

لەبەر ئەو ساتە نالەبارانەى ئەو کاتە، باپیرەم نەیتوانى وەڵامى زەردەخەنەکەیان بداتەوە، 

 یەكێكیان بەقسە هات وگووتى:

 " ! ۆرت فاسمى" ئا . . ئا . . . فۆنیا بلۆها . . . ئۆتشن بلۆها . . . ش 

 

هەتا ئەگەر باپیرم یەك دوو وشەى سلۆفاکى نەزانیبایە، هەروەها ئەگەر دوو سەربازەکەش 

لەتریقەى پێکەنینیان نەدابایە، واماندەزانى کەوا نەفرەت دەکەن لەو جەنگ و کوشتارەى، 

 کە هەموو گەلانى تووشى زیان وماڵوێرانى کردووە. 

 

انى داپیر وباپیرم دەدا خۆى نەرم ونیان دەنواند یەكێكیان بە گاڵتە دەستى لە شانەک

ڕوسیەكەى ” ودەیگووت: "مامکا ! مامکا ! بابا! نیتشیفۆ! هتلەر کابوت! فاشیست کابوت

تر زۆر بەڕێزەوە، پارچەیەك گۆشتى پێچراوى لە هەگبەکەى دەرهێنا لەسەر مێزەکەى دانا 

 "!سەربازى ڕوسى چاكە! لێى مەترسن“بەزمانى ڕوسى گووتى: 

سەربازەکە دەیویست خۆى ڕوح سووک نیشان بدات، وقنجێکى دایە ڕومەتى جۆدیت 

وگووتى:"سلافینسکى! ئوتشن!" واى زانى کوڕە، بەڵام سەربازەکەى تر لەژێرزەمینەکە 

دەسوڕایەوە بست بە بست دەیپشکنى، باوکم سەرێکى لەقاند، بۆ باپیرم تا تەماشاى 

  .بکات هەگبە هەڵواسراوەكەى تەنیشت سەربازەکە

هەگبەیەكى سەربازى هەنگارى بوو کە پڕ بوو لەکاتژمێرى دەست وکاتژمێرى سەرمێزى 

جۆراوجۆر. کاتێ یەكێكیان دەگەڕا بە ئەلەکتریکێکى کارەبایى پێخەفەکەى لەسەر 

سەربازە هەنگاریەكە هەڵدایەوە، بە ئەلەکتریکەکە تەماشاى ڕوخسارى کرد، وا دیار بوو 

 2ى سەربازەکە سووتا بۆیە گووتى: "بیدننکى! بیدننک"!زگى بە ڕوخسارى کاڵ وکرچ

باوکم هەوڵى دا ئەو چەند ووشە سلوفاکیەى کەفێرى ببوو فریاى کەوێت گووتى: "پولنى، 

 "! ! ! !پولنى

 

 "! ! ! !ڕوسیەكە بۆى ڕاست کردەوە: " پولین

 

"شتو ،  پێخەفەکەى بەسەر سەربازەکە دادایەوە، و ڕووى وەرگێڕایە داپیرەم ولێى پرسى:

 "! ! ! پولین ، بیدننکى ! فاش سین؟

 

 ".داپیرەم بەبێ سڵەمینەوە گووتى: "بەڵێ، ئەوە کوڕمە

 

"نۆدا . . . نۆدا . . . خاراشۆ" ئەوەیان گووت بە هەنگاوى قورس وگران لە ژێرزەمینەکە 

 .چوونە دەرەوە هەر وەك چۆن لەجارى یەكەمدا هاتن بەهەنگاوە قورس و گرانەکانیان

 

 

                                                           
  ئەو گفتوگۆیانە وەرنەگێڕدرابوون لە کتێبە عەرەبیەکەش! -2

 ٦ی بەش
 

یەكەم بە یەكگەیشتنمان لەگەڵ ڕوسەکان ڕادەى گرژى وترسانى لەلاماندا کەمێك 

کەمکردەوە، بەشێوەیەك منیش هەستم پێ کرد. وێنەى ئەو دوو کورتە باڵایە ڕوخۆشانە، 

لەگەڵ ئەو وێنەیەى کەمن لەخەیاڵمدا بۆیانم کێشابوو هاودژ بوون. ئەو سەردانەى 

ریەكانى هەندێک لەگەورەکانى لای ئێمە گۆڕى، جگە یەكەمى ڕوسەکان بیرۆکە پێشداوە

  .لە سەربازە هەنگاریە هەمیشە نوستوەكە نەبێ

هەرکە دوو سەربازە ڕوسەکە ڕۆیشتن، گورج ڕاپەڕى بە باوکمى گووت: "تکات لێدەکەم، 

ئەگەر ناتەوێ مەرگم ببینیت، لە شوێنێک بمشارەوە" من لە شوێنى خۆمدا پەشۆکام 

ن شڵەژان. وەك پێشتر گوێمان لە دەنگى هەنگاوە قورسەکان هەروەها خێزانەکەما

نەدەبوو لە نهۆمى سەرەوە بەڵام بێ دەنگى ببوە هۆى جاڕسى ودڵتەنگیمان. سەربازەکە 

لە جلە ڕەشەکانى هەموو لەشى وەك بى ناو ئاو دەلەرزی، چونکە ئەو سەربازانەى لە 

 .ى ڕوسەکان بوونناوچەکانى دون وکییف جەنگا بوون لە ئێمە زیاتر شارەزا

 

لەبیرم نیە باوکم لە وەڵامدا چى گووت، بەڵام باپیرم لە هیکڕا )ناکاو( دا هاتەوە لە ئەرزى 

ژوورەکە دەرگایەكى کردەوە کە ئاوەڕۆیەكى داپۆشتبوو، دەسبەجێ سەربازەکە چوە ناوى، 

 .کەمێك خۆى چەماندەوە، ئینجا توانیمان دەرگاکەى لە سەر دا بخەین

 

کردە بڵاوکردنەوەى پوش وپەڵاش لە ژورەکە بەڵام هێشتا تەواوى نەکردبوو باوکم دەستى 

مێزەکەشى لەسەر شوێنى دەرگاکە دا نەنابوو کاتێ گوێمان لە ڕمبە ڕمب وژاوە ژاو بوو لە 

 .نهۆمى سەرەوە

 

 ".باوکم گووتى: "هەر یەكێك با بگەڕێتەوە شوێنەکەى خۆى

تێ گوێمان لە دەنگى دەستڕێژى گولـلە هێشتا قسەکەى باوکمان جێبەجێ نەکردبوو، کا

بوو. دایكم لە ترسان دەستى بە ملیەوە گرتبوو، ئێمەش هەناسە بڕ ببووین. نزیكەى 

دەرزەنێك سەربازى ئۆکرانى، هەڵیان کوتایە سەر ژێرزەمینەکە بەهات و هۆریایەكى 

ى زۆرەوە. هەموو کوڵمیان سوور هەڵدەگەڕا، گەلێک چوست وچالاک بوون بە پێچەوانە

 :دوو کورتە باڵاکەى یەكەم جار، چەکەکانیان لولە بەرز هەڵگرتبوو هاواریان دەکرد

 

 "! "فاشیست ! فاشیست

 

دەستیان بە گەڕان و پشکنین کرد. باپیرم و جۆدیتیان وەك بوکە شووشە بە پاڵێک خستە 

 لایەك، پێخەفەکانیان بەو گۆڕە وەرکرد، یەكێكیان دەسڕێژێکى لە پوش وپەڵاشەکان کرد،

یەكێكى تریان دەسڕێژێکى لە بەرمیلە بە تاڵەکان کرد، دەنگى دەستڕێژەکە زۆر ترسناك 

 .بوو. لە ترسان سەرم خستە باوەشى دایكم

دوایى دەستیان کرد بە غلۆر کردنەوەى بەرمیلەکانى نزیك دیوارەکە، تەماشاى پشتى 

  .بەرمیلەکانیان دەکرد بە لایتەکانى دەستیان

ایى غلۆر دەبوونەوە و بەر مێزو کورسیەكان دەکەوتن. سێ بەرمیل بەرمیلەکان زۆر بە خێر 

هەر بەتەواوى لە سەر دەمى ئاوەڕۆیەكە وەستابوون. باش بوو هیچ یەكێكیان بیرى 

نەدەکردەوە کەوا لە ژێر ئەو بەرمیلانە سەربازێک خۆى حەشار داوە. بەڵام ئەو کاتە ئێمە 

 .لۆر بوەكانخەریکى بازدان و خۆلادان بووین لە بەرمیلە غ

 

یەكێ لە سەربازەکان بە ڕووى باپیرم هاواری کرد، وا دیار بوو سەرۆکیان بوو: "فاشیست، 

 فاشیست! کوا، لە کوێت شاردۆتەوە؟"

 

قۆڵى باپیرمى گرت و بە توندى ڕاى دەتەکاند، بە دەنگێکى بەرز دەیپرسى  "هەى بەراز، 

وانێ؟ لە کوێت شاردۆتەوە، ئەوە بۆ هەر ئێستا دەتکوژین، ئەگەر پێمان نەڵێى لە کوێیە. ک

 "!وەڵام نادەیتەوە هەى سەگ باب، ئێستا بە زیندوویى پێستت کەوڵ دەکەین

سەربازەکە لە گەرمەى هاوار وهەڕەشەکردن بوو لەگەڵ باپیرم، کاتێ بەرمیلێک بە خێرایى 

ى ڕزگار غلۆر بۆوە و بەر پێى کەوت و خستیە خوارەوە، وا بزانم ئەو بەرمیلە ژیانى باپیرم

کرد، چونکە کاتێ ئۆکرانیەكە کەوتە خوارەوە یەكسەر ئاوڕى دایەوە پشتەوە، بەرەو یەكێ 

 لە هاوەڵەکانى چوو، زۆر بە دڕندانە هەڵى کوتایە سەر وجوێن بارانیشى کرد.

 

ئێستاش نازانم ئایا بەرمیلەکەى بە ئانقەست غلۆر کرایەوە، بۆ پاك لە پاكکردنى  

رێکی تری لەدوا بوو، بەڵام هەر چۆنێک بێت بەرۆکى باپیرمى حیسابێکى کۆن، یان هۆکا

بەردا و هەڵى کوتایە سەر هاوەڵەکەى. ئەوانى تر ناو بژیوانیان دەکردن ولێکیان 

دەکردنەوە، سەربازە پەلامار دراوەكەش سوێندى دەخوارد کەوا مەسەلەکە بۆ 

 .سەرکردایەتى بەرز دەکاتەوە

 

کە چووە دەرەوە، یەكێكیانیش پێدەکەنى کاتێ ئەو ڕاى پاشان بە خێرایى لەناو ژێرزەمینە

دەکرد بۆ دەرەوە، جا نازانم چوو بۆ شکایەت کردن لەسەرکردایەتى یان نا، بەڵام 

سەربازەکانى تر بە دواى کەوتن هەمویان لەژێرزەمینەکە چوونە دەرەوە. کاتێ دڵنیا بووین 

، هەنگاریە هەڵاتووەكەمان بەرز هەموویان ڕۆیشتن، بەرمیلەکانمان لە سەر دەرگاکە لابرد

کردەوە. لە جاران زیاتر ڕەنگى سیس هەڵگەڕابوو، دەتگووت پەڵکى پیازە، قژیشى تەونى 

زۆر سوپاستان دەکەم ، خوا لەبیرتان “داپرۆچکەى پێوە شۆڕ ببوەوە. لە سەر خۆدا گووتى: 

چى  ناکات. " دەستى باوکم و باپیرمى توند گوشى باپیرم لێى پرسى: "ها ئێستا

 دەکەى؟"

 

 "ناتوانم زیاتر لێرە بمێنمەوە"

بەرەو دیوار چوو ئەو شوێنەى سندوقمان لێ دانابوو، بۆ شاردنەوەى دەروازەى دووەمى 

ژێرزەمینەکەمان، کەمێك لە تاریکى چاوى گێڕا ئینجا سندوقەکانى لادا، و لە دەرگاکە 

 .دیتەوە چووە ژوورێ. ئێمەش سندوقەکانمان وەك خۆى داناوە، ئیتر نەمان

 ٧بەشی 
 

باوکم بە خێرایى خۆى گەیاندە دوو کەمانجەکەى، دەترسا لەوەى بە غلۆر کردنەوەى 

بەرمیلەکان شکا بن، بەڵام باش بوو ساغ و بێ زیان مابوون. باوکم دوو کەمانجەکەى بەرز 

نەبوو، چونکە  کردەوە زۆر بە دڵخۆشیەوە تەماشاى دەکردن، بەڵام ژنەکان سرەوتیان

ترسى دوو بارە هاتنەوەى سەربازە کورتە باڵاکانیان هەبوو، شان بە شانى سەربازە 

 .ئۆکرانیەكان، بۆ گەڕان بەدواى سەربازە هەنگاریەكە

 

چەند هەواڵێکمان پێگەیشت دەربارەى بەردەوام بوونى کوشتار لە نزیكمانەوە. ئەڵمانەکان 

و، دوایی هێرشێکی چڕیان کردبوە سەر لە یەكێ لە ناوچەکان پاشەکشەیان کردبو 

ڕوسەکان. ئێمە لە ژێر گۆڕەپانى کوشتار دا دەژیان، بەبێ ئەوەى بزانین کێ دەست بەسەر 

گۆڕەپانەکە دەگرێت وباڵا دەست دەبێت. من وجۆدیت خۆمان هەڵنەدەقورتاندە 

ە، گفتوگۆى گەورەکان، یان بەبێ داواکردنى ڕوخسەت نەدەچوینە دەرەوە لە ژێرزەمینەک

بەڵام لەگەڵ تێپەڕ بوونى ڕۆژگاردا، وامان لێهات بەبێ مۆڵەت لەژێرزەمینەکەمان بچینە 

 .دەرەوە، بەرەو ژێرزەمینى خانووى سێیەم، بۆ لاى دوو خوشكە دوانەکە )میکى و ئەرانکى(

لەوێش هەر دەربارەى دژە هێرشى ئەڵەمانەکان، هەروەها دەربارەى لەکورتدانى 

سەکان بۆ ژێرزەمینەکان دەدوان، باوکى دوو کچە دوانەکە خواردەمەنى وسەردانى ڕو

وەستاى ئاگردان بوو، وهەروەها سەرپەرشتیارى ئەمبارەکانى خواردەمەنى بوو لە 

 .ناوچەکەدا

 

لەسەر مافوورەکە چەند پارچە قردێلە، و خشڵى کەم بەهاو، وچەند گۆڤارێکى کۆن بەولاو 

ە دەستیان بە لەخۆ خەفتن )بایەخ بە بەم لا بڵاو ببوونەوە، هەردوو خوشكە دوانەک

 .خۆدان( کردبوو چونکە لاوانى دەوروبەریان بایەخیان پێ دەدان

بەڵام ئەوەى جێگاى داخ بوو، ئەو دوو کچە تازە فێرى ئارایشت و پۆدرە بەکارهێنان ببوون، 

کەچی لەجیاتى ئارایشت کردن دەبوایە تەنى ڕەش لە ڕوخساریان هەڵسوون ،هەتا خۆیان 

 . دوو پیرەژن بشارنەوەلەجلى

 

قژە ئالخورماییەكەیان لەژێر لەچکەکى کۆن کۆکردبوەوە، ودوو کراسى کۆنیان لەبەر 

کردبوو، لەکراسى داپیرەمیان دەکرد. بەڵام نەیان دەتوانى زەردەخەنە گەنج و ئاڵەکەیان 

 بشارنەوە. هەر دەتوت دوو ئەکتەر بوون، ڕۆڵی دوو پیرێژن دەگێڕن بۆ کۆمیدیا وتەنز

وپێکەنین. باسى دوو سەربازە کورتە باڵاکانیان دەگێڕایەوە، چونکە سەردانى ئەوانیشیان 

کردبوون، لاساییان دەکردنەوە بە دەنگێکى لەرزۆک و شپرزەوە. تاو بۆ تاوێ، دایك و 

 باوکى دوانەکە هاواریان دەکرد:

 

 " لەسەر خۆبن مناڵەکان!"

 

ە لەگەڵ ئەوان گەڕابووینەوە بۆ جیهانى بەڵام ئێمە گوێمان پێیان نەدەدا، چونکە ئێم

مناڵان، ئەو جیهانە ئەندێشەییەى کە هەرگیزا وهەرگیز یارى تێدا نەدەبڕایەوە، تا ڕابکەین 

لە جیهانى واقیعى تاڵدا، جیهانى جەنگ ئامێزى ترسناكى گەوران، ئێمە هیچ ماندوو 

ز بێزارى خۆیان دەر نەدەبووین لە یارى کردندا لەگەڵ میکى و ئەرانکى، ئەوانیش هەرگی

 .نەدەبڕى لەگەڵ ئێمەدا

 

ئەو دوانەیە لەگەڵ ئەوەیدا سنگیان بە ئاشکرایى لە ژێر جلەکانیان خڕ کردبوو، هەروەها 

بەژن و باڵایان ڕێک و پێکتر ببوو لەجاران، بەڵام هێشتا لەناخەوە دوو مناڵ بوون، هیچ 

 .دەرفەتێکیان لەدەست نەدەدا بۆ یارى کردن

 

 بڵێین مناڵینە؟" "چ گۆرانیەك

"میکى گیان ، گۆرانى )بیتکبو تیکا ( بڵێ " یەكێ لەوانەى دەنگى میکى پێ خۆش بوو 

 .ئەوەى گووت، وا دیار بوو لەوان بچوكتر بوو

ئەو کچەى تەنى لەڕووى خۆى هەڵسوبوو گووتی: "من ئەرانکیم ، هەى کەرە... دەى هەر 

 ".چۆنێک بێت منیش دەتوانم ئەو گۆرانىیە بڵێم

 

" تکایە ئەرانکى، گۆرانى )بیتکبو تیکا( بڵێ دەربارەى موژدە دەرەکان، وئەو پێست ڕەشەى 

 "!ژنى خۆى خواردبوو

 

 "!نەخێر ئەوەیان نا ، یەكێكى تر "

 

 "لەسەر خۆبن مناڵەکان"

 

 "!یەكێكى تر گووتی : "ئەو گۆرانیە ناخۆشە، گۆرانى فرانیو نامیریکا بڵێ

 

 " ."میکى ئەو گۆرانیە دەزانێ

 

 "!تکایە میکى ، گۆرانى فرانیو نامیریکامان بۆ بڵێ "

 

 :میکى دەستى بە گۆرانى گووتن کرد بەدەنگێکى گاڵتە جار

 

 فرانیو نامیریکا پیاوێکى چاكە

 لە پاشە ڕۆژ دەوڵەمەند دەبێت وەك کانى زێڕ

 دایكە بەبێ هوودە چاوەڕێ مەکە بەدڕێژایى شەو

 چونکە من بەو زوانە دەبمە پاشا

اتى گۆرانى گووتندا، پێکەنینێکى گاڵتەجارانە لەسەر ڕوخساریدا خۆی نیشان میکى لەک

دەدا، وئەرانکی یش ڕیتمەکەى ڕێکدەخست بە قوتوویەكى بەتاڵ. هەر چۆنێک بێت 

 :دایكیان ئارامى لێ بڕاو قیژاندى بە سەرماندا

 

 ". . . "ئەوە چیتانە، شێت بوون، بێ دەنگ بن ئەگینا

 

 .ئەو هەڕەشەیە تووند و ناسکەى پێ بڕى بەڵام دەسڕێژێکى گولـلە

دەنگى گولـلەکان دەتوت ڕاستەوخۆ لە پشت دەرگاى ژێرزەمینەکەوە دێن. لێپرسراوى 

ساختمانەکەمان پیاوێکى بە تەمەن بوو، مامۆستاى قوتابخانە بوو، بە دەنگێکى نەرم 

 ولەسەرخۆ گووتی:

 

 ەشڵەژێین!""خوشك و برایان پێویستە هێمنى خۆمان بپارێزین هەرگیز ن

ئەو ڕستەیە بێهودە بوو، چونکە ئێمە لەترساندا وەك پەیکەرێکى ئاسن هەست و 

 .نەستمان لێ بڕابوو

 

ڕوسێکى کەڵەگەت لە دەرگاکە ڕاوەستا، جلەکانى بە قوڕ سواق درابوو، دوو گوێى کڵاوە 

خوریەكەى بەلادا هاتبوون. ڕوخسارى چەند وردە برینى بجوكى تێدا بوو، بە دەستێک 

کەکەی و بە دەستەکەى تریشى شوشەیەك کۆنیاکى هەڵگرتبوو. کاتێ هاوەڵەکانى لە چە

 .دەورو پشتیدا کۆبوونەوە، شوشەکەى هەڵدایە سەر زەوى ووردو خاش بوو

 

نزیكترین کەس لە ڕوسیەكە، پیرەمێردێکی بەرگ درووو ڕاوەستابوو. دەم و چاوى زەرد 

ا دیار بوو ڕوسەکە پێکەنینى بە دەمى هەڵگەڕابوو، لە ترسانا دەمیشى بەش کردبۆوە. و 

کراوەى پیرەمێردەکە دەهات، بۆیە لولەى چەکەکەى لەژێر گەردەنى داناو، بەرزى کردەوە 

 .هەتا دەمى داخست

( سى ڕوسى لەژوورەکە کۆبوونەوە، هەموویان پیس وپۆخل وسەرخۆش  30نزیكەى ) 

دا بینیمانن، سەرکردەکەیان بوون، لەشیان ڕێکتر وباڵابەرزتر بوون، لەوانەى کە لە پێشتر 

 :دەمى کردەوە وبەهاوار کردنەوە نەڕاندى

 

 " !هەى پیس و چەپەڵینە” "سفولوتش! نیفۆدى

ئینجا تفەنگەکەى بەرز کردەوە، ئێمەش پەرش وبڵاو بووینەوە لە ژێرزەمینەکە. هەستمان 

وەڕێى وەك هەستى نێچیرێکى ژێر چنگى شێر بوو، کە بەو پەڕى لاوازى و شڵەژاویەوە چا

ئازارى چڕنوگ وکەڵبە تیژەکانی دەکرد. سەرکردەکەیان پاڵێکى تووندى بە مامۆستا پیرەکە 

وەنا، خستیە سەر یەكێ لە سندووقەکان. دوایى کەوتە خوارەوە وچاویلکە بەهادارەکەى 

لێکەوت. خۆى داهێنایەوە بۆ ئەوەى بە دوایدا بگەڕێ، کاتێ دەستى کەوتە سەر، یەكێ 

ەیەكى لێدا بەرەو هاوڕێکانى ترى، ئەوانیش هەپڕون بە هەپڕونیان کرد لەسەربازەکان لەق

 !بە پۆستاڵەکانیان

 

ڕوسەکان بوون بە دوو دەستە، دەستەیەكیان دەستیان بەگەڕان و پشکنین کرد بەدواى 

 :کاتژمێرى دەستى. سەرکردەکەیان هاوارى کرد

 

 "تشاسى! تشاسى!" ) کاتژمێرەکان! کاتژمێرەکان! (

 

تى پیاوەكانى ناو ژێرزەمینەکەیان ڕووت کردەوە لەکاتژمێرەکانیان. هەر ئینجا دەس

کاتژمێرێکى دەسکەوتبایە بۆ ماوەیەك هەڵگێڕو وەڕگێڕى دەکرد، ئەگەر بە دڵى بوایە 

دەیخستە هەگبەکەى، ئەگەریش نا بۆ پیاوەكانى هەڵدەدا. یەكێكیان دوازدە کاتژمێرى 

ۆیدا هەڵواسیبوو، یەكێكى تریان کاتژمێرێکى زەنگدارى بە بەنێک وەك ملوانکە بە ملى خ

دیوارى بە قایشەکەى بەستبوو، بە لا تەنگەی شۆڕ ببۆوە، لەکاتى هەنگاو نانى بەر پێی 

 دەکەوت.

دەستەکەى تر لە سەربازەکان، لەگەڵ زۆرى ژمارەشیان هەر دەست بەتاڵ نەبوون، کەچی 

رنگتر بوو. ڕوبژێرێکی بەدواى کاتژمێریش نەدەگەڕان، چونکە ئافرەت لە لایان گ

ئافرەتەکانیان کرد و ئەوەى بە کەڵکى مەبەستى گڵاویان نەدەهات، خستیانە لاوە بە 

پاڵێکى تووند، لەگەڵ تریقەى پێکەنینەوە، ئەوانیش بەخێرایى ڕایان دەکرد لەبن 

دەستیان وەك بڵێی لە زیندانى تاریکدا ڕزگاریان دەبوو. من و جۆدێتیشیان جیا کردەوە 

ڵە ژنەکان، وایانزانى جۆدێت کوڕە، بەڵام دوو خوشكە دوانەکە هێشتا جیا لە کۆمە

نەکرابوونەوە، سەربازێکى ڕووخۆش لە ڕوسیەكان، کە لاوێکى تەمەن بچوک بوو، پەنجە 

خرپنەکانى بەسەر ڕووى دوو خوشكەکە داهێنا، دەمودەست هێلێکى سپى بەدواى خۆى 

کەکەى لەسەریان دا لابرد، قژى لەسەر ڕوخسارى کچەکان دروست کرد، ئینجا لەچ

 .ئالخورمایى یان وەك شەپۆڵى ئاو هەڵبەزو دابەزى کرد

ڕوسیەكە هاوارى کرد: "داڤاى" ئەوانى تریش دەستیان کردە هورا کێشان و فیکە لێدان، 

بۆ ئەو دۆزینەوەیە مەزنە، هەتا ئەوانەى بەدواى کاتژمێر وڕاوە ڕووتى دا دەگەڕان، دەستیان 

ئەوەى بزانن چى ڕویداوە، بەڵام دەسبەجێ بۆ کارکردن گەڕانەوە بەبێ خەم  لەکار بەردا بۆ

و خەیاڵ، هەروەك بڵێى کاتێکى بەتاڵى زۆریان هەبێت، یان وەك یەكێك بلیتى 

شانۆگەرێکى مسۆگەر کردبێت، لەناو ئەو حەشامەتەى نۆرەیان گرتوە لەبەر پەنجەرەى 

نى داپۆشیبوو، ڕوسیەكە دەستى بۆ ناو بلیت بڕیندا. قژە زێڕینەکەى ئەرانکى هەردوو شا

سنگى کراسەکە شۆڕکردەوە، دەستە کووتەى دەکرد وەك یەكێك لە تاریکى بەدواى 

 .دوگمەى زەنگى دەرگاى دەرەوە بگەڕێت

 

 گووتی : "خاراشنکا! " ) زۆر جوانە ! (

 

دوو خوشكەکەم دیت، لەترسان سور هەڵگەڕابوون، ڕوسیەكەش بە دەنگێکى بەرز 

وشەى پیس و بێ ڕەوشتى بە کۆمەڵ لە دەم دەردەچوو. ئینجا دەستى نایە ملى  دەینەڕاند

کراسەکەى وەك قەسابێکى پسپۆر جلەکەى بەیەك کردە لەبەردا کەوڵ کرد، ئەرانکى 

 .نیمچە ڕووت بوو هەوڵى دەدا بە پەنجە لەرزۆکەکانى ئەوەى بتوانى دایپۆشێ

ئەو وشەیەى دووبارە کردەوە ئینجا  "دا ... ڤا ... ى" سەرکردەکە بە دەنگێکى بەرزتر

 چەکەکەى بە دیوارەکە هەڵواسی.

 

"داڤاى سکامایکى!" سەرکردەکە ئەوەى گووت پەنجەى درێژ کرد بۆ کەرەوێتە درێژە لە 

دار دروست کراوەكان. لەچاو تروکانێکا چوار کەرەوێتیان دوو دوو جووت کرد، ودوو چوار 

 کرد.  پایەیان لەناوەڕاستى ژێرزەمینەکە دروست

 

ئینجا بە هەمان خێرایى جلى میکى یان کەوڵ کرد، وا دیار بوو ڕوسیەكە پسپۆر بوو لە 

ڕووت کردنەوەى ئافرەتان. دوو کچەکە لە ترسان سام گرتى ببوون دەست وەكەریان 

دەکرد، و جلە دڕاوەكانیان بۆخۆیان کێش دەکرد بەڵام هەشت ڕوسى هەوڵەکانیان پووچ 

 .دەکردنەوە

 لە ئێمە خۆى بۆ نەگیرا هاوارى کرد:پیرەمێردێک 

 

 "." مناڵەکان، مناڵەکان ڕوتان بۆ دیوارەکە وەرگێڕن

 

ڕوسیەكە بێ بەزەیانە شەقێکى تێ هەڵدا خوێن لە دەم و لوتى فیچکەى کرد و نەڕاندیە 

 سەریشى: "مورداتکایا!" )ئەى تاوانبار!( 

 

ەماشاى ئەو دیمەنانەمان من و جۆدێتى خوشكم وەك پەیکەرى بێ جوولە ڕاوەستا بووین ت

دەکرد، ئافرەتەکانیش بە دەنگێکى نەرم دەنوزانەوە، زۆر دەترسام نەم دەزانى چى ڕوو 

دەدات لە دەورەى ئەو کەرەوێتانەى کە سەربازەکان دەورەیان دابوون، بەڵام لە ئێش و 

ئازارى گەورەکان، وقیژاندنى دوو خوشكەکە دەمزانى بەدکاریەك ڕوو دەدات، 

ە لەو جۆرە هەڵوێستانە بەلاى من بە مرۆڤى ئاسایى نەدەکرا، ناوە ناوە چوار دەسکردنەو 

 پەلى دوو دوانەکەم دەدیت دەنوشتانەوە، بەڵام هەست و خوستیان لێ بڕابوو. 

پێش پێنج خولەك میکى بە چاوە شینە بریسکەدارەکانى، کە هەرگیز نەدەکران لەسەر 

نەوە گۆرانى )فرانیو نامیریکا پیاوێکى چاكە ( شێوەى پیرێژندا بشاردرێنەوە، بەدەم پێکەنی

 .ى دەگووت

 

ئینجا سەرکردە قەوقازیەكە وازى لەڕاوە ڕووتى کاتژمێر هێنا، هاوارى کرد وداواى نۆرەى 

خۆى کرد لەسەر کەرەوێتەکان، لەگەڵ قسەکردنى قایشى پشتى دەکردەوە کاتێ خاتوو ) 

 :قیژاند د . ( هێرشى بۆ برد وەرى گەڕایێ بە مستان و دەى

 "!"بۆ دەرەوە، بۆ دەرەوە، هەى بەچکە شەیتانینە، هەى نەفرەتى خواتان لێ بێت

 

لە ڕقانە وەك شێتى لێهاتبوو، گوێچکەى ڕوسیەكەى تووند گرتبوو، ئەویش بەیارمەتى دوو 

سەرباز خۆى لە دەستی ڕزگار کرد، و بەرەو سوچێکیان برد لەوێ ئەویشیان ڕووت کردەوە، 

د . ( ژنێکى قەڵەو بوو، ئینجا ڕوسەکان وەرى گەڕانێ بە شەق و پێلاقە، لەبیرمە خاتوو ) 

هەتا وەك گردۆڵکەیەكى هێمن دانیشت دەلەرزى ودەگریا. لەکاتێکدا هەمومان تەماشاى 

ئەو دیمەنەمان دەکرد دیتم دایكى دوو خوشكە دوانەکە، نیگاکانى بەبێ تروکاندن 

کانیشى بەسەر ڕوومەتى خل ئەبوونەوە ئاڕاستەى سەر کەرەوێتەکان کردبوو، وفرمێسکە

ناو دەمى. هەندێکیان وازیان لە کەرەوێتەکان هێنا، ئینجا خۆیان توندو تۆڵ دەکردەوە 

بەرەو دەستەى ڕاوە ڕوتى کاتژمێر چوون بۆ سەودا کردن لەسەر ئەوانەى دەستیان 

ن، کەوتبوون. هەندێکى تر هێشتا چاوەڕوانى نۆرەى خۆیان دەکرد لەسەر کەرەوێتەکا

 !!لەسەر نۆرە بڕین کێشەیان دەکرد، ناوە ناوە قومێکیان لە بتڵەکانى دەستیان دەدا

 

لەدواى کەمێك دوو کەرەوێتەکانیان لە یەكترى جیاکردەوە، ئەرانکى کەوتە خوارەوە. گوێم 

لە دەنگى بەرکەوتنى سەری بە زەویەكە بوو، لەئێشانا دەنوزایەوە دەتگووت گیانەڵڵاى 

ەى ڕاوە ڕوتى کاتژمێرەکان بۆ ساتێک ڕوویان وەرسوڕاند بۆ ئەوەى دەکرد. هەتا دەست

بزانن چى ڕوویدا. بەڵام ڕوسیەك لەگەڵ ئەرانکى بوو لەسەر ئەرزەکە، هەروەك بڵێى 

ئاگاى لە هیچ نەبێت کاتێ هەڵسایەوە پێى لە کەرەوێتەکان گیربوو کەوتە خوارەوە، 

 ەرانکى بەرەو کچەکەى ڕایکرد. هاوەڵەکانى ترى لەتریقەى پێکەنینیان دا، دایكى ئ

 

بەڵام ڕوسیەك ڕێى پێگرت بەتووندى پاڵێکى پێوە نا کەوتە خوارەوە لە پرمەى گریانیدا. 

فرمێسکەکانى بەخووڕ دەهاتنە خوارەوە، هێشتا دایكى ئەرانکى دەنگى نووزە نووزە 

ستا و ڕێکەکەى لێ بەرز دەبۆوە، کاتێ دوایین سەربازى ڕزگارکەر لەسەر کەرەوێتەکە هە

هەموویان پێکەوە چوونە دەرەوە. ئەو دوو دوانەیەى کە گاڵتەو گەپیان بەهەموو کۆبانیا 

 .بڵاو دەکردەوە، ئێستا شێلراون و پوکاینەوە بە بێ هەست و خوست لەناو کەرەوێتەکان

 

( سى سەرباز ئارەزووى گڵاوى خۆیان پێیان رشت. هیچ جووڵە 30پاش ئەوەى نزیكەى )

نەمابوو، بۆیە من دڵنیا بووم کەوا هەردوکیان تەواو ببوون. هێشتا وبزوێنێکیان تێدا 

کوشتار گەرم بوو لەشەقامەکانى دەورو بەرمان، بۆیە هیچ هیوامان نەبوو لە ئامادە کردنى 

پزیشکێك. یەكێ لە گەورەکانم دیت سەرێکى خوێن پژاوى دەرمان دەکرد، ئینجا دوو 

 .پێخەف دایان پۆشینخوشكەکەیان لەسەر دوو دۆشەگ ڕاکشاند وبە 

من و جۆدیت دوایى بەبێ دەنگى و باڵ شکاوى گەڕاینەوە بۆ ژێرزەمینەکەمان، دوایى بەر 

گوێم کەوت کەوا ئەرانکى ئێسکى کەلـلەى سەرى شکابوو )میکى( شیان پاش پێنج ڕۆژ 

بۆ نەخۆشخانە بردبوو. هەروەها ئەرانکى پاش دوو مانگ لەچارەسەر کردن لە نەخۆشخانە 

 .وەگەڕابۆ 

 ٨  بەشی
 

ئەڵمانەکان لەشەقامەکانى دەوروبەرمان گەڕابوونەوە ڕوسیەكانیان ڕاو دەنا، خواردن بە 

دەگمەن دەست دەکەوت، تا دەهات لە کورتى دەدا، لەو ماوەیەدا ڕوسیەكان چەند 

جارێک سەردانیان کردین، بەڵام ئەو جارە بەدواى خواردن دەگەڕان ئەو کەمە خواردنەى 

 .بردیان چونکە گۆشت هەر لایقى بازەمابوو 

 

ئینجا بەڕێز )ف( لێپرسراوى ناوچەکە سەردانى ژێرزەمینەکانى دەکرد یەك بەدواى یەك 

 :پێیانى دەگووت

 

"خواردنمان زۆر لە کورتى داوە، داوا لە هەمووان دەکەم خواردنەکانیان لە نێوان خۆیان 

قایم بشارنەوە تا بەئاسانى دەستى دابەش بکەن. تا بتوانن خواردنەکانتان لە شوێنێکى 

 نەگاتێ. چونکە نازانین ئەو گەمارۆیە چەند دەخایەنێ."

 

من و جۆدیت و لاکى زۆر جار خۆمان لەژێرزەمینەکە دەدزیەوە بۆ سەر شەقامەکان. 

ڕۆژێکیان کاتێ دایك و باوکم لەگەڵ دراوسێکەمان خەریکى باسوخوازى دابەش کردنى 

یکى چاكکردنەوەی رادیۆکەمان بوو، هەرسێکمان خۆمان خواردن بوون، باپیریشم خەر

دزیەوە و ڕۆیشتین. شەقامەکان چۆڵ و هۆڵ بوون، دەتگووت ئاشى ئاو لێ بڕابوون، 

جۆدیت وەك پاسەوان لە تەنیشت دەرگاى باخچەکە ڕاوەستابوو. لەو هەوایە ساردەدا 

نەکان چەند ئاڵایەكى سوورى بچوکمان دەدیت، لە پەنجەرە بەرزەکانى ساختما

دەشەکانەوە، بەڵام من شتێكى سەیرترم دیت، لە لێوارى شەقامەکە کۆمەڵێک خشت و 

گەچ و دار و پەردووم دیت لە هەمان شوێنى ساختمانێك کە بەر لەو کاتە لەوێ وەستا بوو 

 وا دیار بوو گولـلە تۆپەکان تێک و پێکیان دابوو. 

مان نیگاوە بۆمى ڕوانى و سەرى بە سەرسوڕماونەوە سەیرى )لاکى(م کرد، ئەویش بە هە

لەقاند. ئەسپێکمان دیت لەو ناوە لەسەر تەنیشت کەوتبوو. بەرەو شوێنى ئەسپەکە 

هەنگاومان نا. بەڵام گرمەى بۆمبایەكى دوور دوا بە دواى ئەو دەسڕێژێک گولـلەمان گوێ 

لەنوێ لێ بوو. لەسەر خاکەکە خۆمان ڕاکشاند، هەتا بێدەنگى باڵى کێشایەوە، ئینجا سەر 

بەرەو ئەسپەکە هەنگاومان نا. ئەو سەرکێشیەی )ڕیسکە( ئێمە لاى من خۆشتر و وروژێنتر 

بوو لە چیرۆکەکانى شەو، دەربارەى ڕاوکردنى جۆرەها مار و ئەژدیها لە دارستانەکانى 

بەرازیل، یان ڕاوکردنى سوسەمار لەسەر کەنارەکانى ڕووبارى نیل، هەرچەندە 

 !یو بوو هیچى ترئامانجەکەمان ئەسپێکى تۆپ

 

من و لاکى زانیمان کەوا ئەسپەکە بە گولـلەى تفەنگەکان کوژرابوو، چونکە چەند کونى 

گولـلەمان بەسەر پشتیەوە دیت، هەروەها ورگیشى وەك باڵۆنێکى گەورە ئاو سابوو. 

چەقۆکانمان دەرهێنا ئەو چەقۆیانەهەمیشە لەگەڵ خۆمانا هەڵمان دەگرت بۆ تەنگانە، 

سابە شارەزاکان پڕى دایە ڕانى، منیش لە قاچەکانى پێشەوەم دەبڕى. لاکى وەك قە

جۆدێت لە دەرگاى باخچەکە چاودێرى دەکردین، لەسەرمانا شین هەڵگەڕابوو، بەڵام 

خەڵکى تریش ئاگادارى ئەو سەرکێشیەی ئێمە بوون، کاتێ ئێمە گەڕاینەوە 

و پێچاو پێچى شەقامەکە بەنێچیرەکانمان، خەڵک بەدیار کەوتن لە دەرگاو بان و شۆستە 

وەك گەلە مێروو. پاش چەند ساتێک ئەسپەکە لەنێو کۆمەڵە کەسەکە بزربوو دەتگووت 

 .هەڵۆن دەورەیان داوە، ئەو دەیبڕى و ئەم دەیبرد

لاکى بەرەو ژێرزەمینەکەیان ڕۆیشت، من و جۆدێتیش شۆر بووینەوە ژێرزەمینەکەى 

ارچە گۆشتە تۆزاوىیەكەم هەڵدایە سەر خۆمان. کاتێ گەیشتینە ژوورەوە بە فیزێکەوە پ

 .مێزەکە بەبێ ئەوەى وورتەم لێوە بێت

 

ئاى گۆشت؟! " دایكم و داپیرم دەمیان بەشبۆوە. . . باپیرم بەهەمان سەرسوڕمانەوە  "

 " !گووتی "گۆشت؟! لەکوێت هێنا؟

 "."من و لاکى ئەسپێکى تەواومان دۆزیەوە

 ".ووتی نزیكەى هەشت کیلۆ دەبێت"باپیرم گۆشتەکەى هەڵگێرو وەرگێڕ کردو گ

 

بەڵام باوکم لەسەر خۆ پێى گووتم:"کوڕەکەم ئەوە دەهێنێ خۆتى بۆ بخەیتە مەترسى؟" 

 .ئینجا ڕووى وەرگێڕا بەخێرایى ڕووى کردە بنمیچەکە وابزانم دەگریا

 ٩بەشی 

 

ڵى دەدا بمێنینەوە، ڕوسەکان گەیشتنە ناو جەرگەى شار، لەگەڵ ئەوەشدا باپیرم زۆر هەو 

بەڵام بڕیارمان دا کۆبانیا جێ بهێڵین بۆ ئەوەى بزانین فلاتەکەمان )شوقەکەمان( چى 

بەسەر هاتووە. عارەبانەیەكى بچوكمان خواست لە چاپخانەکەى تەنیشتمان بۆ 

 .گواستنەوەى هەندێ کەل و پەل

بوین. دەمانزانى  باوکم و جۆدیت عارەبانەکەیان لێ دەخووڕى، من ودایكیشم بەدوایانەوە

لە ناوچەکەى ئێمە کوشتارێکى تووند ڕوویدابوو، بەڵام کە دیتمان کۆمەڵە خانوو بەرەیەكى 

ئەو ناوە ناویان لەتوورەگەى تەڕیشدا نەمابوو، ئەو کاتە ئاواتمان سەرنگووم بوو. دەبوایە 

  .ڕێگەکەمان بگۆڕین چونکە دارو پەردو شەقامەکەیان داگیر کردبوو

 

ینە بەردەم ماڵەکەمان، دیتمان لایەكى ڕووخاوە بەجۆرێك هەر پێنج نهۆم دوایى گەیشت

سەر واڵاببوون. ژنە دراوسێکەمان کەماریسکاى ناوبوو، بەخێرایى بەرەو پیرمان هاتوو 

 گووتی: 

 

"ئاى چەند خۆشحاڵ بووم، ئەزیزەکانم کە ئێوە هەموو کەل و پەلەکانتان نەگوێزایەوە 

ەل و پەلەکانم تەفرو تونا بوون، ئیستا من هیچ شك نابەم، فلاتەکەى من، چونکە هەموو ک

 لەسەگ سواڵ دەکەم".

 

ئینجا فرمێسکەکانى بەدەسەسڕەکەى سڕیەوە، کەوتە دواى باوکم. لە حەوشەکە لەنێو 

چونکە سەوزو زەردو  -نازانم هى ئافرەت بوو یان پیاو -دارو پەردووەكان لاشەیەك کەوتبوو 

دێکى داپۆشرابوو بە کاغەزێکى ئەستوور. پێڵاوەكەى لەپێدا ئەرخەوانى هەڵگەڕابوو، هەن

نەما بوو، کاتێ گەیشتینە دەروازەى فلاتەکەمان لەنهۆمى سێیەمدا، زۆر بە وریایی 

ولەسەرخۆ دەڕۆیشتین، چونکە پلیکانەکە لەگەڵ دیوارەکە زگى دابوو، ئەلەوێ دیتم 

ەخانەکە دیتمان ڕستەى کەشتیە بەنرخەکەم چۆن بەجێهێشتبوو وەك خۆى مابوو. لەدیو 

جل ووشك کردنەوەكەمان پچڕابوو، گولـلەش دیوارەکانى کون کون کردبوو، نەمانتوانى 

بچینە یەكێ لە ژوورەکان چونکە پاشەڕۆکى مرۆڤی تێدا کەڵەکە ببوو. کورسیەكان سەرەو 

ژێر ببوون و دۆڵابى جلەکان لەسەر ئەرزەکە ڕاکشابوو، هەموو شتێك تێکەڵ و پێکەڵ 

 .ببوون

 

لە نێو ئەو ئاشوبەدا پاشماوەى ئەلبومى پولەکانم بە دڕاوى بەر چاو کەوت، من کە بۆ 

جەستە ئاوساوەكە نەگریام، وچوومە ئەو شەقامانەى کە کوشتارى تێدا کرابوو، گۆشتم لە 

ئەسپە مردووەكە کردەوە، ودیتم چۆن جەنگ ژیانى خێزانەکەمانى شێواند بوو، ودیم 

ە ونیمچە کاوڵ بووە، ئەو هەمووشتە تۆزقاڵێک کاریان تێ ماڵەکەمان بۆردومان کراو 

نەکردم. بەڵام کاتێ دیتم جەنگ گەیشتە جیهانەکەى منیش، کاتێ دیتم پولەکانم دڕاوە 

 .یەكسەر فرمێسکەکانم بەسەر روومەتم خل بوونەوە و لەپرمەى گریانم دا

 

و کورسى لێ دانرابوو،  ئینجا ژوورەکەى ترمان ببووە خەڵووز، ئەو ژوورەى جوانترین قەنەفە

هیچى تێدا نەمابوو جگە لە چەند سپرینگ و ئاسنى تێکەڵ و پێکەڵ نەبێت، ئەوەى لە 

 .پیانۆکەى جۆدیت مابوو بریتى بوو لەچوارچێوە ئاسنیەكەى و چەند ژێیەكى

 

تابلۆکان هەندێکیان ووردو خاش ببوون، هەندێکى تریان سەراو ژێر ببوون بە دیوارەکاندا 

ەچوون. کاتێ ئەو دیمەنانەم بینى، هیچى تر بۆ پولەکانم نەگریام، دوایى دەهاتن و د

  .بەسۆزێکى زۆرەوە ماڵئاواییمان لە یەك کرد وگووتمان پێویستە بۆ کۆبانیا بگەڕێینەوە

 ١٠  بەشی
 

زۆربەى خەڵکى بۆدابست هێشتا هەر لە  ١٩٤٥لە مانگى شوباتى)شبات( ساڵى 

ندە ئەڵمانەکان شارەکەیان بە دەستەوە دابوو. هێشتا ژێرزەمینەکان دەژیان، هەرچە

دەرگاى قوتابخانەکان نەکرابۆوە، ژمارەیەكى زۆر لە مامۆستاکان یان ون ببوون یان 

مردبوون. لەمانگى ئاداردا بردمیان بۆ قوتابخانە کە دەکەوێتە گۆرەپانى سانت لاسلۆ. لە 

و، لەسەرى نوسرابو: )سەربازى ڕێگادا لافیتەیەكمان دیت لەسەر شەقامەکە هەڵواسرابو 

ڕوسى ڕۆشنبیرى بۆ هێناون( هەروەها تابلۆى سوور کە نیشانەى داس و چەکوشى 

بەسەرەوە بوو هەڵواسرابوون، کە ئەو دروشمەى لێنوسرابوو: )هۆیەكانى بەرهەمهێنان 

 موڵکى کرێکارانە نەوەك وەبەرهێنەران.( 

 

ەسەر شەقامە خاپوورو کاوڵ کراوەكان ژمارەى یەكەمى ڕۆژنامەى)سابدزاگ( ڕوناکى دیت ب

بڵاوبوەوە. ئەو ڕۆژنامەیە بەسەر پەرشتى کۆمەنستەکان دەردەچوو، وێڕاى چەند 

بڵاوکراوەیەك لە مانشێتێکدا نووسرابوو: )لە سایەى لەشکرى سوورى مەزن ئازاد بووین( 

و خەڵک وەك گەلە مێروو بە ڕووى کاڵ و کرچەوە بەسەر شەقامەکان وەرببوون، ڕێگا 

شۆستەکان بە پاشماوەى دار و پەردوو و خشت و گەچ گیرابوون، خەڵکەکە لە هاتوو چۆ 

کردنیاندا وەك مێروولە بەسەر ئەو پاشماوانە هەڵدەگەڕان و دادەبەزین هەرچەندە چەند 

ڕێڕەوێکیان تێدا کردبۆوە. زۆربەى خەڵک گونیە و زنجیریان بۆ کاتى پێویست هەڵگرتبوو، 

دیت لەپێش دوکانێکى سەوزە فرۆشان، یان کۆڵکە دارێکیان دیت  تا ئەگەر سەرەیەكیان

بەکەڵکى سوتان بێت، گونیە و زنجیرەکەیان بەکاربێنن. خەڵک بەگشتى شەکەت و 

پەکەت ببوون لەگەڕان بەدواى خواردن و سووتەمەنیدا، بۆیە هەرکەس ئاوڕیشى لە 

  .لافیتەو دروشمەکان نەدەدایەوە

 



ی ریرەه دەمەمح                                          كی زێڕینی شۆڕش                یهوهنه   

48 
 

اڵاى ڕوسیا دەشەکایەوە، هەروەها وێنەیەكى گەورەى لە بەرزایى قوتابخانەیەك ئ

  .ستالینیش بەیەكێ لە پەنجەرەکان هەڵواسرابوو

لەڕۆژى یەكەمى دەوامدا شتێكى وامان نەخوێند، هەر یەكێ دەستى کردە گێرانەوەى 

پاڵەوانبازیەكانى )مغامرات( خۆى لەکاتى گەمارۆدانى شارەکەمان. لە دواى گوێگرتنم بۆ 

بۆم بەدیار کەوت کە من تەنها کەسێك نەبووم خۆم خستبێتە مەترسیەوە، بۆ قوتابیەكان، 

وەدەست هێنانى گۆشتى ئەسپى تۆپیو لەکاتى شەڕى بۆدابستی پایتەخدا. هەروەها بە 

تەنیا فلاتەکەى ئێمە نەڕووخابوو. وئینجا پاش نەختێک بۆم بەدیار کەوت کە بەسەرهاتى 

  .لەجۆرى میکى و ئەرانکى زۆرن

 

انى جانوس و جۆرجى تووشى هەمان ئابڕووتکان ببوون، کیژۆڵە گەورەکان شتى خوشكەک

سەیرو سەمەرەیان دەگێڕایەوە، کە لەشەقامى تشاکى و شەقامى بافاهیت ڕوویان دابوو. 

لەو ناوە چەند ئافرەت و کچۆڵەیەك بۆ ماوەى چەند ڕۆژێک گل درابوونەوە لەهەندێ 

 !!!خانووبەرە

 

جیۆرى، کە ڕاهێنانى دەکرد بۆ ئەوەى ببێتە مامۆستا، لەیەكێ هەروەها )ئیکا( ى خوشكى 

لەو خانووانەدا بۆ ماوەى دوو هەفتە گلیان دابوەوە. پاش ئەو ماوەیە درێژە دوو پیرەژن، 

بەخێرى خۆیان بۆ ماڵەوەیان هێنابوەوە لەحاڵەتێکى زۆر خراپ دا، بە نەخۆشى و شەکەتى 

 .وو وەك بڵێى فرمێسکەکانى وشك ببوونو داهێزرانەوە، هەتا تواناى گریانى نەماب

 

لەو ڕۆژە ئاخۆرا وبخۆرانیانەى یەكەمدا، باپیرم یان داپیرم دەهاتن بەدوام بۆ ئەوەى 

لەقوتابخانە بمبەنەوە بۆ ماڵەوە. تانکى ڕوسى بەولاوبەملاى شەقامەکان ریزیان بەستبوو، 

ەکرد لە کاغەزى لاوە ئۆکرانیەكانیش گۆرانیان دەگووت، وپێچەری توتنیان دروست د

ڕۆژنامەى )پراڤدا( ئینجا بە بایان دەکرد. تەنیا کاغەزى پراڤدایان بەکار دەهێنا، چونکە بە 

پێى قسەى ئەوان کاغەزى ڕۆژنامەکانى تر خراپ بوون. ئەو جگەرانەى کە دروستیان 

دەکرد لە کاغەزى ڕۆژنامە ، وەك جگەرەى ئاسایى ئەستوور بوون. جارو باریش ئۆتۆمبیلە 

هەڵگرەکانى سوپا بەخێرایەكى ترسناك وشێتانەدا پێشبڕکێیان دەکرد، دەنگى زمانە  بار

ئاسیاویەكان لەناو ئۆتۆمبیلەکان بەرز دەبوەوە، بەبێ ئەوەى ئاوڕ بدەنەوە یان بایەخ بدەن 

 .بەوەى کێ بەردەکەوێ یان دەمرێ، شەلم کوێرم ناپارێزم تێدەپەڕین

 ١١بەشی 
 

قوتابخانەکەمان پیاوێکى بە تەمەن بوو، پێش ئەوەى جەنگ بگاتە بۆدابست  مامۆستاى

دەمدیت، روخسارێکى گەشى هەبوو، هەردەم بزەى لەسەر لێوان بوو وەك فریشتە، 

زۆربەى ژیانى لەناو مناڵان بەسەر بردبوو، لەهەر کوێیەك با، کەشێکى هێمنى تێدا 

کرد شتێكى نوێى پێوە دیارە، ئەویش دروست دەکرد. بەڵام ئەوجارە جیا بوو، هەستت دە

 :ئەوە بوو زمانى دەگیرا و تەتەڵەی دەکرد، یان ئەوەى دەیویست بیڵێ لەبیرى دەچوەوە

ئێستاش مناڵینە، یەكە، یەكە، ناوتان لە لیستەیەك دەنووسم دەربارەى باروگوزەرانى  "

مەڵدا: کرێکاران، خێزانەکانتان. ئێستا سێ . . . نەخێر زیاتر لە چوار چین هەیە لەناو کۆ 

 جوتیاران، رۆشنبیران، و ئەوانى تر، بەڵێ، )جاى سینیتار(، چیت دەوێ؟"

 

 " تکایە مامۆستا، چینەکانى کۆمەڵ چییە؟ "

 

 ".ئێستا ڕوونى دەکەمەوە، هەر ئێستا باسى دەکەم "

 

 "تکایە مامۆستا، بۆچى)ئەوانى تر( لەچینى چوارەمن و لە یەكەم نین؟"

 

 " !ەڵامم دەرەوەتکایە، مامۆستا و  "

 

مامۆستاى بەستەزمان لەڕاست ئەو پرسیارانە دەمى ببووە تەڵەى تەقییو، لەجیاتى 

 :وەڵامی ئەو پرسیارانە، قسەیەكى دوورو درێژى بێ ماناى کرد ئینجا گووتی

"باشە مناڵینە. ئێستا دەڕۆنە ماڵەوە پرسیار لەدایك و باوکتان بکەن، دەربارەى بارو 

تان. وەڵامەکەش لەسەر پارچە کاغەزێکى بچوك بنووسن بەیانى گوزەرانى خێزانەکان

 "!بیدەنە من، لەبیرتان نەچێ: بارو گوزەرانى خێزانەکانتان

 

هەر کە لەقوتابخانە هاتینە دەرەوە، هەموو شتێكمان دەربارەى بارو گوزەرانى 

 .خێزانەکانمان لەبیر چوو، دەستمان بە تۆپ تۆپێن کرد

کرێکاران مۆنیومێنتێکى بیرەوەرى سۆڤیەتیان داچەقاند، و لەناوە ڕاستى گۆڕەپانەکە 

دیوارەکانیش بەلافیتەى پڕوپاگەندەى هەڵبژاردن ڕازاندرابوەوە، لەسەر کارگەیەك ئەو 

 :دروشمە بە پیتى گەورەو بەدرێژایى سەد مەتر نووسرابوو

 

)ئەى کرێکارانى جیهان یەكگرن( دارو بەرد لەو ناوە دروشمى لەسەر نووسرابوو: 

 )دوژمنمان پێ خوست و هاڕى بەبازووى پۆڵایى دکتاتۆریەتى پرۆلیتارى(

)ئەى کرێکاران، ئەى هەڤاڵان! ڕێگامان دوورو درێژە، بزوتنەوە شەرعیەكەتان وەبەر هات، 

 ( لەمەو دوا سەربەستین

 

 )هاریکاریمان بکەن(

 

 )بابڕوخێ وەبەرهێنان(

 

 )کۆمەڵگایەكى بێ چین و توێژمان دەوێت(

 

 تى سەرکەوتوومان و بژى یەكێتى سۆڤیەتى مەزن()بژى پار 

 

 )بژى سەرکردەى سەرکەوتووى جەنگى نیشتیمانى: هاوڕێ ستالین(

ئەو دەربڕینەى پێى سەرسام بووم کۆمەڵگاى )بێ چین و توێژ( بوو، چونکە ئەو بەیانیە 

و  مامۆستاکەمان باسى چوار چینى بۆ کردبووین. بڕیارم دا کەس و کارم لە پۆلى )بێ چین

 .توێژە( کان ناونوس بکەم لە قوتابخانە

 

ئەو ڕۆژە درەنگ چوومە ماڵەوە، کاتێ گەیشتم دیتم باوکم قسەى دەکردو، ئەوانیش 

وا بزانم “گوێیان بۆ ڕاگرتبوو، بەڵام باوکم کاتێ منى دیت هەڵوەستەیەكى کرد و گووتی: 

 ”جەنابت دەتەوێ لە نیوەشەودا بگەڕێیتەوە وانیە؟

 

 پێمان دەکرد هەستم بە کات نەکرد""بۆخۆمان تۆپى 

 

دایكم لەسەرخۆ گووتی:"من هەقم بەسەر تۆپى پێى جەنابت نییە، پێویستە لەکاتى 

 فراوین ئامادە بیت لەماڵەوە"

 

باوکم لەسەرى رۆیشت:"هەروەك باسم کرد، ئەو لاوانە لەدواى ئێوە چەند مێزێکیان کۆ 

چورتم هاتم کاتێ دیتم لەناو خەڵک  کردبۆوە گۆرانى)مییرى( یان دەگووت. بەڵام تووشى

 ".هیچ لایەنگیریان نییە

خواردنەکەم هەڵلوشى بێ ئەوەى گوێ بگرم بۆ سیمنارە سیاسیەكەى باوکم، بەڵام کاتێ 

 لەخواردن بوومەوە بە پەلە پرسیم: "باوکە، تۆ سەر بەکام چینى؟"

 .بێ دەنگیەكى قوڵ باڵى بەسەر مێزى نان خواردن کێشا

 ڕى خۆم؟ کەس لێى پرسیویت؟""بۆچى دەپرسى کو 

 

 "."بەڵێ،مامۆستاکەمان گووتی پرسیار لەدایك و باوکتان بکەن گەر نازانن

 

 .دایكم و باوکم چەند جارێک تەماشاى یەكتریان کرد

"نازانم ئێستا بە چینى ناوەندى دەڵێن چى، لەوانەیە چینى ڕۆشنبیرانیان پێ بڵێن، بەڵام 

مامۆستاى مۆسیقایە، ئینجا لێیان گەڕێ با خۆیان بڕیار  دڵنیا نیم، چاكتر وایە بڵێى باوکم

 بدەن لەکام چینین."

 

لەڕۆژى دواییدا زۆر بەئارام و تاسەوە چاوەڕێم دەکرد، پرسیارم لێ بکەن لەبارەى بارو 

گوزەرانى خێزانەکەمان. سەرم سوڕما بوو لە وەڵامى قوتابیەكانى تر بەتایبەتى ئەوانەى 

 .پیشەى باوکیانم دەزانى

 :تێكى نوێ لەکۆمەڵگاى قوتابخانەکەمان سەرى هەڵدا بوو ئەویشش

 .درۆکردن بوو بە دەستەواژەى نوێ

 

 "بارو گوزەرانى خێزانەکەت، ئادى؟"

 ".لەناکاو هەستامە سەر پێ و گووتم:"بێ چین، مامۆستا

 

مامۆستاکەمان بەزەردەخەنەیەكەوە گووتی: "ئەو قسەیەت لەکوێ هێنا؟ پێویستە سەر 

 یت. ئەى لەباوکت نەپرسى؟"بەچینێک ب

 

 "."بەڵێ، لێم پرسى

 

 "."ئەى چى گووت

 

 "."گووتی بڵێ مامۆستاى مۆسیقایە. با خۆیان بڕیار بدەن لەکام چینین

 

 "ئێ... ئێ"

 



ی ریرەه دەمەمح                                          كی زێڕینی شۆڕش                یهوهنه   

54 
 

بۆ ماوەیەك مامۆستا پیرە ڕوو خۆشەکە نیگەران بوو، چاوى بڕیبووە بنمیچەکە. لەدوایى دا 

 ".گووتی: "بە چینی ڕۆشنبیر دەنووسم

 "!ش نیوەڕۆ کاتى گەڕامەوە ماڵەوە بەباوکم گووت: "خێزانەکەمان چینى ڕۆشنبیرەپا

 ".ئاهێکى ساردى هەڵکێشاو بەنەرمە بزەیەك گووتی: "پێ خۆشحاڵین

 ١٢بەشی 
 

مۆنیۆمێنتە سۆڤێتیەكە لەپاش سێ هەفتە تەواو بوو، بەرز هەڵدەچوو، ئێستا ئامادە بوو بۆ 

داماڵین. ئاهەنگەکەیان گێڕا بە ئامادەیى تیپێك لە پیادەى ڕوسى و  پەردە لەسەر

نوێنەرانى هەموو پارتەکان. کرێکارەکانى کارگە نزیكەکە، بەڕێک و پێکى ڕیز لەدواى ڕیز 

 :ڕاوەستان ئەو سرودەیان هۆنىیەوە

 

 هاوڕێیان ئەى هەڤاڵان، پێمەڕە و پاچەکانتان هەڵگرن

 گەلی کرێکاران ملى ڕێى گرتووە

 اوڕێیان ئەى هەڤاڵان، ئامادەبن بۆ کارکردنه

 ناوى ستالینیش هەمیشە لەسەر لێوەكانتان بێت

 دەى وەخۆ کەون، پێشمان کەون

 

کێشەو هەراى هەڵبژاردن لەسەر دەرگا بوو، پۆستەرى هەڵبژاردن بۆ پارتى ووردە 

ان بۆرژواکان، و پارتى سۆسیال دیموکراتەکان، و پارتى کۆمەنستەکان بەسەر دیوارەک

 .هەڵواسرابوون

هەروەها لافیتەى نوێى ڕوسیمان بەزمانى هەنگارى دەخوێندەوە، کە بەوردى بەژمارە و 

بەتەن باسى یارمەتیەكانى یەكێتى سۆڤیەتى هاوپەیمانى دەکرد. هەروەها باسى 

)سوپاسى بێ پایانى گەلى هەنگارى( دەکرد، هەندێ لەلافیتەکان لێیان نوسرابوو، ئەو 

ەکرەى کە پێشکەش کرابوو بەگەلى هەنگارى، بەشێکى کەم پێک هەفتا گالیسکە ش

 .دێنێ لەو کۆمەکانەى کە یەكێتى سۆڤیەت پێشکەشى گەلى هەنگاریاى کردووە

ڕۆژێکیان لە ئێستگە بووم، دیتم چەند پیاوێک کیسەى شەکریان دەگواستەوە بە پشت، 

هەنگاریا( بەڵام لەسەر گالیسکەکەش نووسرابوو: )یارمەتیەكانى یەكێتى سۆڤیەت بۆ 

 کیسەکان لەسەریان نووسرابوو: بەرهەم هێنانى هەنگاریا!

ئەو سەربازە ڕوسیانەى لەسەر شەقامەکان هاموو شۆیان دەکرد، وەك جاران هەڵس و 

کەوتیان دڕندانە نەبوو. هەروەها دەمان توانى ئوتومبیلى کەل و پەلى ڕوسى بەکرێ 

فتى گواستنەوە چارەسەرى بۆ دۆزرایەوە بگرین بە نرخێکى ناماقوڵ، بەم پێیە گیروگر 

لەبازاڕى ڕەش. هەروەها ڕوسەکان گازوایلى سوپاشیان دەفرۆشتەوە، کاتێکیش وڵات 

دابڕێنرا لە ڕۆژئاوا بەهۆى سوپایەك لەپاسەوانانى سنور، کۆمەڵە سەگێکى مەشق دراو و بە 

 زۆر چاندنى مین بەدرێژایى سنوور، دەمانتوانى ڕوسیمان دەستکەوێ بەپارەیەكى

 .لەسنوور ئاودیومان بکەن بۆ هەر شوێنێک بمانەوێ

 

لەیەكى ئایار ئاڵاى سوورى بچوکیان بەسەر مناڵان دابەش کرد، ئینجا بەرەو گۆڕەپانى 

قارەمانانیان بردن لەکاروانێکدا، گۆڕەپانەکەیان ڕازاندبۆوە بەوێنەکانى سەرکردەکان و 

الینوفسکى و جوکوف و مۆلۆتۆف و . . . ستالین و تولبوخین و م -پیاوانى سوپاى سۆڤێتى 

لافیتەى دروشمەکان لەئاسماندا دەشەکانەوە، لەقوتا بخانەش وانەى نوێمان  -هتد.

 .وەرگرت لەمۆسیقا لەگەڵ سروودى کۆمەنستى نوێ

 

پارەو پولمان وەك بەفرى هاوین دەتوایەوە. باوکم باسى دەکرد لە ئەڵەمانیا لەپاش جەنگى 

 .جیهانى یەكەم

چەیەى باوکم لەئەکادیمیەى مۆسیقا وەرى دەگرت، لەپاش چەند کاژمێرێك وەك ئەو مو 

ئاوەزێمى هاوین چکى دەکرد، سەرەڕاى ئەوەش، سەرلە نوێ تووشى سەر ئێشەو 

سەرسوڕان ببوو، بە دەست نەخۆشى دڵیش وا وەیلاى بوو، بەڵام لەگەڵ ئەوەشدا ناچار 

ەوە تا بتوانێ هەندێک پارەى تر دابین بوو ئێواران وانەى تایبەت بەچەند قوتابیەك بڵێت

 .بکات، جگە لە موچە بێ فەڕەکەى

 



ی ریرەه دەمەمح                                          كی زێڕینی شۆڕش                یهوهنه   

57 
 

 ".دایكم بە شپرزەیى لێى پرسى:"ئەم حاڵە چەند دەخایەنێ؟ تۆ بەو هیلاکیەوە دەمریت

 

 بۆ هیچ چارەیەكى ترم هەیە؟ ئەوەندەى پێم بکرێ بەردەوام دەبم." "

 

باخچەکەمان بچێنین.  دایكم کەمێك بێ دەنگ بوو دوایى پێشنیارى کرد شت لە

لەکاتێکا باوکم هێدى هێدى شمەکى ماڵەوەى دەفرۆشت، بۆ دابین کردنى پارووى 

 .ڕۆژانەمان من و دایكم خەریکى کێڵانى باخچەکەمان بووین

ئینجا دەستمان بە چاندنى گێزەر و سیرو کوولەکەو گەلێک شتى تر کرد. کاتێ ئەو 

وکى پڕ دەکرد، من و دایكم بەرەو بازاڕ ملى بەرهەمەى لەلامان کۆ بۆوە عارەبانەیەكى بچ

 .ڕێمان گرت. لەوێ تووشی سەرسوڕمان بووین، لەبەر ئەو نرخە بەرزانەى پێیان دەداین

 .چوار ملیار نرخى گورزە گێزەرێک! ملیارو نیوێک نرخى یەك کیلۆ کوولەکە

 

ئاوسابوو. هەتا کاژمێرى یەكى پاش نیوەڕۆ ئەوەى پێمان بوو فرۆشتمان، جانتاکەى دایكم 

لە ڕابردوودا مەبلەغێکى وا بەس بوو بۆ ئەوەى بیویستایە پێى بڵێن دەوڵەمەند، بەڵام 

ئێستا بە حاڵ دەتوانین دوو جووت پێڵاوى پێ بکڕین! بە پەلە خۆمان گەیاندە کۆگاى 

کەوش فرۆشى کاتێ گەیشتین قەپەنگەکەیان دادەخست، دەبوایە تا ڕۆژى دوایى 

بۆمان بەدیار کەوت جانتا ئاوساوەكەى دایكم بە حاڵ جووتە چاوەڕوان بین، ئەو ڕۆژە 

پێڵاوێکى پێ دێ.! دایكم بەناچارى جووتە سەندەڵێکى ڕەزا قورسى بۆ جۆدیت کڕى، 

 .چونکە لەوانە بوو پاش چەند ڕۆژێکى تر ئەوەشى پێ نەهاتبا

 

نى کۆنەکڕ فێر ببوو هەموو ڕۆژێ عارەبانەکەى لەپێش ماڵمان ڕا دەگرت، چونکە دەیزا

بەناچاریەوە هەموو ڕۆژێ شتێك دەفرۆشین بۆ پڕ کردنى سکى بەتاڵمان، هەروەها 

دەیزانیش ئەو نرخەى ئەو پێى بدات ئێمە دەست لەسەر سینگین هەر چەندە کەمیش 

بێت. بەرە بەرە ماڵەکەمان چۆڵ دەبوو، بەڵام لەگەڵ ئەوەشدا سکمان هەر بەتاڵ بوو. 

پەنامان بردە بەر لادێ و داواى خواردەمەنیمان لە لەکۆتایى دا ئێمەش وەك خەڵکانى تر: 

ناسیاوەكانمان کرد. بە سوارى گالیسکەى کەل و پەل سەفەرمان کرد نزیكەى شەش 

سەعاتى سەهۆڵبەندى بەڕێوە بووین، کاتێ گەیشتینە ماڵى خزمە لادێنشینەکەمان یەك 

زێکى کۆندا، بەڵام زۆر پارچە لەشمان ئاو بوو. ئەو خزمەمان پیاوێکى ئازادیخواز بوو لەشێوا

 بەپەرۆش بوو بۆ بەرنامەى )بەرەى گەل( 

 

لەمەو دوا جیاوازى لەنێوان شار و لادێ نامێنێ. هەموو لادێیەك کارەباى بۆ ڕا ”دەیگووت:

دەکێشرێ. . . هۆڵى نوێ دروست دەکرێ بۆ سینەما، لە ئێستاوە دەستیان بەجاڕدان 

 ”کردووە بۆ فیلمە رۆژ ئاوایى و ڕوسیەكان

 

اوکم بە پەژارە وتاڵئارامەوە گوێى بۆ دەگرت، دوایى بۆى گێڕایەوە چۆن ڕوسەکان کارگە و ب

کۆگا و عەمبارەکانى هەنگاریانیان بەتاڵان برد. هەروەها باسى ئەو سەد پیانۆ تاڵان کراوەى 

کرد، کە لەپێش یەكێ لەئێستگەکانى هێلى ئاسنى دانرابوو لە چاوەڕێی گواستنەوەیان بۆ 

 .یەتیەكێتى سۆڤ

 

جا نازانم خزمەکەمان باوەڕى بەو قسانە دەکرد یان نا، بەڵام لە بیرمە بە خێرایى چووە 

دەرەوە، کاتێ گەڕایەوە سێ قاز و سەدو بیست هێلکەو هەندێ گۆشت و ڕۆنى لەدەست 

 .بوو. هەمووى بۆمان پێچایەوە لەچەند زەمیلەیەك خۆمان تێکناو بەرەو شار گەڕاینەوە

 ١٣بەشى 
  

وا دیار بوو مامۆستاکان لەهەموو کەسانێکى تر بە پەرۆشتربوون بۆ مەسەلەى هەڵبژاردن. 

لە تێپەڕگاکان کۆمەڵیان بەستبوو وگفتوگۆیان دەکرد، لەمەڕ هێز وشانسى پارتەکان 

 .لەیەكەم هەڵبژاردنى ئازاد دا، بە هیواى کۆتایی هێنان بە هەموو چەرمە سەریەكانمان

ارە بوو، کە ڕاکۆزى تێیدا پێش بینى کرد بەسەر کەوتنێکى هەموو کەس گوێى لەو وت

٪( دەنگەکان بەر پارتى 80یەكلاکەرەوە بەسەر پارتەکانى تر، وگووتی لەسەدا هەشتاى)

کۆمەنستى دەکەوێت! کاتێ ئەنجامى هەڵبژاردنەکە جاڕدرا پارتى وردە بۆرژواکان 

٪( دەنگەکان ١٧هەڤدەى) سەرکەوتنە یەكلاکەرەوەكەى وەدەست هێنا بوو، تەنها لەسەدا

 .بەشى پارتى کۆمەنست بوو

 

بۆ ڕۆژى دوایى وتارى پڕ لە هەڵچوون وئاگرین لە ڕۆژنامە کۆمەنستەکان بەدیار کەوتن. 

هێرشیان دەکردە سەر ئەم وئەو، وهۆى بەزینیشیان دەگێڕایەوە بۆ ئەوەى کە دەرفەتیان 

ەست. هەروەها دەیانگووت نەبووە کۆنە پەرستەکان سەرکووت بکەن و جڵەویان بگرنە د

پارتى کۆمەنستى )دینەمۆى بنیات نانە( هەر ئەویش )خەڵکى بۆدابستى لەتاریکى 

ژێرزەمینەکان دەرهێنا بۆ ڕوناکى ژیان( هەر ئەویش خاوەنى )چارەسەر کردنى گرفتی 

کشتوکاڵە( لە کۆتاییدا )پێویستە پارتەکانى ترى پەرلەمان وەك مێوانى پارتى کۆمەنست 

  !!ەوتیان لەگەڵ دا بکرێت(هەڵس و ک

 

باوکم واقى وڕمابوو، کە ئەنجامى هەڵبژاردنەکان وا ڕوون و ئاشکرا بوو، ئیتر حکومەتى 

هاوپەیمانى یانى چى؟ ئەوەى زیاتر شپرزەى کرد ئەوە بوو کاتێ زانی سکرتێرى پارتى وردە 

بۆ ڕوسیا.  بۆرژواکان )بیلاکو فاتشى( یان بە سیخوڕى تاوانبار کرد و دووریان خستەوە

هەموو ڕۆژێ مام لاگۆس کە چاوەڕوان بووین لەپاش هەڵبژاردنەکە کەیف خۆش و بەختیار 

بێت، تا دەهات ڕووى گرژتر دەبوو لەکاتى وانە وتنەوەدا. لەپێشانا هەر باسى بارى 

ناهەموارى دەکرد لەکاتى )گەمارۆدانەکە( بەڵام ئێستا ئەو وشەیەى لە بیر چۆتەوە، هەر 

 ادى و سەربەستى( دەدوێ.لەبارەى )ئاز 

 

ڕۆژێکیان باسى ناوچەى کۆبانیامان دەکرد، هەرچەندە پێویستى نەدەکرد باسى بارى  

هاودەممان )شئوون الساعە( بکات، بەڵام هەموو پۆڵەکە کەوتنە گێڕانەوەى ڕوداوى 

خۆیان، باسی گەلێک شتى دڕەندە ونامرۆیانەیان دەکرد کە ڕویان دابوو، چونکە ئەو 

  .تانە هەتا لاى مناڵیش نهێنى نەبوونبەسەر ها

نەخۆشخانەکان بەئاشکرا جاڕیان دەدا، کەوا ئامادەن بۆ لەباربردنى کۆرپەڵەى ئەو ژنانەى 

بەدەست سەربازە ڕوسیەكان سکیان پڕ ببوو. بۆیە دەبوایە سنورێک بۆ چەنەبازى منداڵان 

بۆیە مام لاگۆس ڕووى دابنرێت، چونکە بەسەر هاتەکان یەك بە دواى یەك دەگێڕدرانەوە، 

 کردە تەختە ڕەشەکە بەبێ ئەوەى شتێك بنووسێ. پشتى تێمان کرد و گووتی:

 

"بەڵێ، بەڵێ، مناڵینە، سوپاى سۆڤێتى کۆبانیاى ڕزگار کرد، بۆیە ئێمە هەردەم قەرزارین 

 "..بۆ . . بۆ . . . ستالینى مەزن و یەكێتى سۆڤیەت. ئێستاش دەتوانن بچنە دەرەوە

 

رى ساڵى زایین کاتێ لە ئوتومبیلەکانمان هاتینە خوارەوە، دیتمان لە جەژنى سە

مۆنۆمێنتێکى بیرەوەرى سۆڤیەتى نوێیان دروست کردبوو لەگۆڕەپانەکەى پشت کەنیسە: 

)بۆ یاد کردنەوەى ئەندرێ ساگفارى، شەهیدى پارتى کۆمەنست.( تا دەهات ئەو شتانە 

. پێشتر ناومان نەبیستبوون، بەڵام زیاتر دەبوون شەقامەکانیش ناوى نوێیان لێ دەنرا

دەیان گووت ئەو ناوانە بەپیتى زێڕین تۆمار کراوە لەلاپەڕەکانى مێژووى بزوتنەوەى 

کرێکاران. پێشکەوتن، هەروەك لە قوتابخانە فێریان کردبووین، بە قۆناغى مێژوویى دا 

  .تێدەپەڕێت

 

ى دێت، و ئێستاش پارتى کۆمەنستیش هەر خۆى بڕیار دەدات کەى قۆناغەکان کۆتای

لەکام قۆناغین وکەى قۆناغى نوێ دەست پێ دەکات. ڕاستە ئێمە حکومەتێکى 

هاوپەیمانمان هەبوو، بەڵام ئاشکرا بوو کێ کەڵە شێرى گوند بوو. ماوەیەكیان نەخشەى 

دابەشکردنى زەوى و زاریان خستە کتێبە نوێیەكانى قوتابخانەکان. باوکى بێستاى هاوڕێم 

ەكێ لە کێڵگەکان، بێستا لەتەنیشتم دا دەنیشت، هەموو ڕۆژێ بە جووتیار بوو لە ی

شەمەندەفەرى کرێکاران دەهات بۆ قوتابخانە. کاتێ زەوییان پێ بەخشین لە کەیفانا 

  :تووند ملى گرتم بە باسکى هاوارى کرد

 

"ئێدۆس! هەرگیز وا بەختیار نەبووم بەدرێژایى ژیانم. بووینە خاوەن زەوى، بووینە خاوەن 

ى! دوێنێ پیاوێکى باڵا بەرزى چاویلکە لەچاو ئەو مژدەیەى پێداین. ئەو کاتە دایكم زەو 

کۆڵى دەکرد وباوکیشم لەدەرەوە بوو. لەسەرەتادا دایكم ترسا لەوەى لەپیاوانى پۆلیس 

 بێت بەڵام گووتی:

 

"ئێستا ئێوە خاوەن زەوى خۆتانن...کاتێ باوکم گەڕایەوە، هەموومان پێکەوە چووین بۆ 

شارۆچکەکەمان، لەوێ زانیمان مەسەلەکە ڕاستە. دەمو دەست باوکم بڕیارى دا دوو  یانەى

ئەسپ و گاسنێک و هەموو پێداویستیەكانى کشتوکاڵ بکڕێت. گەلێک گرنگە مرۆڤ 

 "!خاوەن زەوى بێت

 

لەو قۆناغەدا تابلۆکان وێنەى کرێکارێکى شان و مل زلى لەسەر کێشرا بوو، دەستى لە 

ەكى بچوك دانا بوو، لەژێرەوەش ئەو دروشمە نووسرا بوو: )دەست سەر خانوو و باخچەی

هەڵگرن لەخاوەنێتى تایبەتى دا! پارتى کۆمەنستى پاسەوانى لە مرۆڤى هەژار دەکات!( 

هەروەها لەشوێنى تر دروشمى تر بەرز کرابۆوە دەیگووت:)جوتیارى ئازاد، لەسەر 

 خششی پارتى کۆمەنستە(زەویەكى ئازاد و خاوەن ئایندەیەكى ئازاد، ئەوانە بە

بۆمان بەدیار کەوت کە مەرامى سەرەکى ئەو )قۆناغە( نوێیە، بریتى بوو لە ئینتیماکردنى 

 :هەموو جوتیارێک بۆ کۆلخۆزەکان. پارتى کرێکاران ئەو دروشمانەى بەرز کردبۆوە

)کۆکردنەوەى زەحمەتکێشان لەیەك ناوچەو لەیەك یەكەدا.( )هەموو وەرن بۆ ناو 

 ن! زەویەكانتان ببەخشن! وڵاخەکانتان ببەخشن، ئامێرەکانتان ببەخشن.( کۆلخۆزەکا

 

ماناى چییە. کولاک لە ڕابردوودا جوتیارێکى  –کولاک  –هەموو کەسێك دەیزانى 

دەوڵەمەندى دەگرتەوە. بەڵام ئەو وشەیە ئێستا مانایەكى بەر فراوان و ئاڵۆز تر دەگەێنێ. 

لەوانەى نایانەوێت بچنە ناو کۆلخۆزەکان. هەر ئێستا کولاک هەموو یەكێك دەگرێتەوە، 

ئەوەش واى لە باوکى بێستا کرد، ئەو باوکەى بە درێژایى تەمەنى خاوەنى بستێک زەوى 

نەبووە، بۆ ئەوەى دەوڵەمەند بێت یان ژیانێکى لەبار تر مسۆگەر کات، ببێتە کولاک 

 .بەماناى نوێى زاراوەكە

 

ێ داوایان لە باوکى کردبوو ببێتە کۆمەنست بەڵام بێستا کۆشکى ئاواتەکانى ڕوخا بوو، کات

ئەو ڕەتى کردبۆوە، چونکە حەزى نەدەکرد سەرى خۆى بە سیاسەت بیەشێنێت. دوایى 

داوایان لێکردبوو پێنج دۆنمەکەى بە شێوازێکى تر بکێڵێ، لەکۆتایى دا پێیان گووتبوو 

ەڵام باوکى بێستا ئەگەر بێتە ناو کۆلخۆزەکان دەیکەنە سکرتێرى کۆلخۆزەکەى خۆى، ب

  .پێى لەسەر هەڵوێستەکەى داگرتبوو

بێستا بە دەنگێکى پڕ لە پەژارە و سەرسوڕمانەوە گووتی: "دەزانى ئیدۆس دەڵێى زەویان 

داینێ، هەتا دوایى سزامان بدەن لەسەر موڵکایەتیەكەى. نە عارەبانە و نە وڵاخ، کاتێ بەرو 

  .ە دەستیانەوەبوومەکەش دەدورینەوە بە ناچارى دەبێ بیدەین ب

 

کاتێ هەندێ هێلکەمان لێدەکڕن بە نرخێکى کەم، دەیبەن بۆ شار لەوێ بە بیست قات 

دەیفرۆشنەوە، ئەگەر زاتی ئەوەشمان کرد ڕاستەوخۆ هێلکەکانمان لە بازاڕ فرۆشتەوە، ئەوا 

 ".دەرگاى زیندان لەسەر پشتە بۆمان

 ١٤بەشی 
 

قە ژوورەى هەیان بوو، بە فانوسێکى زەیتى جارێکیان بۆ سەردانى بێستا چووم. ئەو تا

ڕوناکیان کردبۆوە، یەكسەر قسەکانى خزمە لادێ نشینەکەمان بیر کەوتەوە "کارەبا بۆ 

باوکى بێستا پیاوێکى تەمەندار  هەموو لادێ و کێلگەکان ڕادەکێشرێ بە ماوەیەكى کەم" 

ەڵگرى ئەو و نەختێک ئاشفتە خوو بوو. گووتی کۆڵخۆزەکان شوێنى خۆڵەمێشین و ه

تەرزە ناوانەن: زۆیا، ماکارنکۆ، میتشۆرین، مۆلۆتۆف، یان ستالین، دەڵێى لە دەرەوەى 

 هەنگاریاین. وا دیار بوو ڕق و قینێکى زۆریانى لێهەڵگرتبوو لەبەر خۆیەوە دەیگووت:

"هیچ کارو بارێکم نیە تەنیا گوێ گرتن بۆ ئەو سیمنار و وانە نەفرەتیانە نەبێ، گوێبگرە و 

رە لە هەفتەیەك چوار جار، هەڤاڵى وانە بێژ هەر قەوانێکى کۆنمان بۆ لێدەدات و گوێبگ

دووبارەى دەکاتەوە، ئێمە هەموو دەوڵەمەندین، هەرچەندە پێشى نەزانین، بە درێژایى 

 .ژیانمان لەو خۆشگوزەرانیە نەبووین کە ئێستا تێیداین، هەمووى درۆیە، درۆیە، درۆیە

 

نم بەرهەمێکى مام ناوەندى بوو، بەڵام ئێستا خۆشبەختین لەڕابردوودا دوازدە ڕبە گە

  .ئەگەر شەش ڕبە بەرهەم بێنین

مریشک و جووجەڵەکان دەمرن لەبەر بێ دانەوێڵەیی و خواردن، ئەگەر بتەوێ بەرازێک 

سەر بڕى، دەبێت لە پێشا مۆڵەت وەرگریت، ئینجا چارەگێک لە گۆشتەکەى ببەخشی بە 

ان دەیت، ئەوا دەست بەجێ پۆلیسى نهێنى ڕاپێچت ئەگەر ناڕەزایش نیش .دەوڵەت

دەکەن. ئەوەى بوێرێ فزە بکات یان نا ڕەزایى دەرببڕێت، ئەوا یەكسەر زیندانى دەکرێت 

 .بە تاوانى )کۆلاك( بوون

 

ئەوانە لەلایەك لەلایەكى تر، لە سینەما فیلمەکان هەمووى باسى خۆشگوزەرانى و 

بەڵام کاتێ چراکان هەڵدەکرێنەوە لەکۆتایى بەختیارى جوتیارانى هەنگاریا دەکەن، 

فیلمەکەدا چى دەبینم؟ هیچ نابینم ، جگە لە جوتیارى رەش و ڕووت و هەژارى وەك خۆم 

 .نەبێ

 

لە ڕۆژانى یەكشەمەشدا پارتى کۆمەنستى، چەند وتاربێژ وکۆمەڵێ چاوەش وکلاوچیت بۆ 

پێشکەش دەکەن. لە دەنێرێ، لەسەر شانۆیەكى لە بەرمیل دروستکراودا کارەکانیان 

سەرەتادا هۆنراوەكەى )تیخۆنیف(بە ناونیشانى )پێکەکان(مان بۆ دەخوێننەوە، لەپاشان 

ڕۆمانێکى نوێى ناوەرۆک کەونمان بۆ دەنوێنن: کوڕە کۆلاكیەك هەوڵى چاو برکێ کردن 

دەدات لەگەڵ کچى سکرتێرى پارت، بە هیواى ئەوەى خۆى دەرباز کات. لە کۆتایى دا 

 .بنە سووتەمەنى دۆزەخ و ئاوێ بینەو دەستان بشۆهەموویان دە

 

ئەو وتاربێژە کۆمەنستانە جۆرێکى تایبەتیان لە مرۆڤ دروست کردووە. تەنیا تاقە 

وەڵامێک هەیە بۆ هەموو پرسیارێك: پێویستە سوپاسى یەكێتى سۆڤیەت بکەین، لەسەر 

  .ئەو هەموو نازو نیعمەتەى پێشکەشى کردوین

وێنەرێکى سۆڤیەتیان بۆ ناردین، پاش پشکنین بۆیان بەدیار کەوت لەهەفتەى ڕابردوودا، ن

کەوا هۆى هەڵەکان دەگەڕێتەوە بۆ کەمتەرخەمى ئێمە لە کارەکەمان و بەرهەمەکەشمان 

  .بە پێى پێویست نیە

 

دەزانى بۆ ڕۆژى دوایى چیمان کرد؟ بروسکەی پیرۆزبایمان بۆ هەڤاڵانى سۆڤیەت ڕەوانە 

کێشانیانمان کرد، و پەیمانماندا کەوا لەمەو دوا بەرهەممان  کرد، تێیدا سوپاسى ئەرک

زیاتر کەین، چونکە ئەوە ماناى ئەوەیە تێکڕاى باج بەسەرمانەوە زیاد دەبێت ،و 

 ".موچەکەشمان لە جاران کەمتر دەبێتەوە

 

ئەو گلە وگازاندە تاڵانەى باوکى بێستا تۆقاندمى. لەپاش چەند ڕۆژێک کاتێ 

ن بە بۆدابست تێپەڕ دەبوو، بێستاى تێدا نەبوو دەستى لە شەمەندەفەرى کرێکارا

  .قوتابخانە هەڵگرت. دوایى هەواڵم پێگەیشت کەوا بە زۆرە ملێ بۆ کۆلخۆزەکانیان بردبوون

، چەند هەواڵێکى دڵ تەزێنى ١٩٥0جارێکى تر لەگەڵ بێستا پێک گەیشتینەوە لەساڵى 

ە کورتى و لە کت و پڕى بوو: لە ڕۆژى پێبوو سەبارەت بە باوکیەوە. ئەوەى ڕووى دابوو ب

جەژنى لە دایك بوونى ستالین وێنەکەى لاپەڕى یەكەمى ڕۆژنامەکانى پڕ کردبۆوە، نامە 

بەرى پۆستە ڕۆژنامەکانى دابەش دەکرد،.بەیانیەكى بە باو بۆران بوو، تەوژمە بایەك 

ارى کردبووە ڕۆژنامەیەكى وەگەر خۆدابوو باوکى بێستا لە تریقەى پێکەنینى دابوو هاو 

  :نامەبەرەکە

 

 "ڕاکە پیرە مێرد، دزى پۆست ئۆفیسەکە ڕاى کرد"

 

تەنیا تاقە کەسێك بەژدارى نەکردبوو لە پێکەنینى ئامادە بووان، ئەویش سیخوڕێکى نوێى 

کۆمەنست بوو، وخۆى گەیاندبووە نزیكترین تەلەفۆن وڕاپۆرتى لێدا بوو. بەو پێیە باوکى 

بە تاوانى هاندانى جەماوەر. کاتێ لەگەڵ بێستا جارێکى تر بێستا سێ ساڵ زیندانى کرا 

پێک گەیشتین، زانیم باوکیان لەسەربازگەى گرتووخانە گواستبۆوە بۆ سەر بازگەى 

 .بێگارى کۆلاكەکان

 ١٥بەشی 
 

تا دەهات شیرازەى ژیانمان بە شێوەیەكى زۆر خراپ تێك دەچوو، بەرنامەى نوێى خوێندن 

كان. ڕاگەیاندنێكى گشتى لەلایەن بەڕێوەبەرى پەروەردە بۆمان خرایە قوتابخانە

 :دەخوێندرایەوە تێیدا هاتبوو

 

)وڵاتەكەمان لە سایەى یارمەتى و قوربانیەكانى یەكێتى سۆڤیەتى هاوڕێ، سەربەخۆیى و 

ئازادى وەدەست هێنا. بێگومان سیستمى فێركردنى سۆڤیەتى باشترین سیستمە لە 

 . . .ش شوێن پێى ئەو سیستمە مەزنە دەكەوینگشت جیهاندا، بۆیە ئێمە

لە ڕۆژانى ڕابردوودا، هەلى فێربوونى زانست و زانیارى، بۆ هەموو مناڵانى گەل دەستەبەر 

نەبوو، چونكە فێركردن و زانست، تایبەت بوو بە كەسانێكی مشەخۆر، وهەموو ڕەنج و 

ێ ئەو هەڵە زەقانە تێكۆشانى كرێكاران و جوتیاران بە فیڕۆ دەچوو. بەڵام ڕژێمى نو 

چارەسەر دەكات. گیرو گرفتى لاوان خەمى یەكەمى حكومەتە. ئێوە ئاییندە ئێمەن ئەى 

منداڵان! ئێوە پاشەكەوتى زێڕینى سۆشیالستن! بژى یەكێتى سۆڤیەت نمونە و 

 ڕێنیشاندەرى هەموومان، بژى ستالین هاوڕێی دڵسۆزى گەلى هەنگاریا(.

 

 .یەكان لەقوتابخانەدا بەخورتى بوونهەتا تەماشا كردنى فیلمە سۆڤیەت

لە هەوەلى پێمان خۆش بوو هاڤڕكێمان دەكرد بۆ زوو چوونە ناو پۆلەكە. فیلمەكان 

 .هەمووى ڕوسى بوون، هەندێجار بێزار دەبووین

بەڵام هەندێ گۆرانى فێردەبووین كە دوایى دەمانگووتەوە، بەتایبەتى ئەو گۆرانیەى كە 

 :دەڵێ

 

 ەى خاكى وڵاتەكەمئەى خاكى خۆشەویست، ئ

 ئەى ئەو خاكەى لەهەموو گەنجینەیەك بەرو بوومت زیاترە



ی ریرەه دەمەمح                                          كی زێڕینی شۆڕش                یهوهنه   

67 
 

 لەگشت جیهان وڵاتێكى وەك تۆ دەوڵەمەند و بەختیار نیە

 هەموو مرۆڤێك هەست بە سەربەستى دەكات

 

 . . .هەموو ئەو سروودەیان ئەهۆنیەوە، گەورە و بچوك و پیر و مناڵ،كرێكار و سەرباز، هتد

كۆلاك( و )كۆنە پەرست( یش لەدەنگەوەرە گەورەكان، گوێیان بۆی سەدو بیست هەزار )

قوڵاخ دەكرد، ئەوانەى بەئیش و كارى قوڕس حوكمدرا بوون، ساختمانە نوێیَەكانى دەوڵەت 

 .بەهێزو بازوى بێگارى ئەوان بنیات دەنران

 :وێڕاى ئەو گۆڕانانەش، گۆڕانى سەیرتر لە خەڵك ڕوویدەدا بۆ نمونە

 

ێكى دارتاش بوو، بەردەوامیش مەست و تیتاڵ بوو، هەتا بە تیتاڵ بەناو )یوسن ن( كابرای

بانگ بوو. بەڵام كاتێ ڕوسەكان تەشریفیان هێنا، كەل و پەلەكانى فرۆشتبووە 

فەرمانبەرێكى كۆمەنست، خەڵكى شار بە گشتى حەزیان لە ووتارەكانى دەكرد، ئێمە بە 

كانیمان دەكرد، بە دەگمەنیش بە ئارامیەكی درێژەوە چاوەڕوانى لێكچواندنە سەیرە 

دەست بەتاڵى دەگەڕاینەوە. كاتێ مەڵبەندێكى ڕۆشنبیرى نوێ دەكرایەوە، ئەویش 

ئامادەى ئاهەنگەكە بوو گووتی: "ڕۆشنبیرى فیلم، هەڤاڵان گەیشتۆتە ئەو ئاستە بەرزەى 

 دەتوانین فیلم بەرهەم بێنین بە زمانى هەنگارى".

 

 لەبیرە، كە ئاڕاستەى كرێكارەكانى كارگەى هەموو كەسێك هەڕەشەو گوڕەشەكانى

دارتاشخانەى دەوڵەتى دەكرد، بەتایبەتى بۆ تێكدەرەكان: "وشیار بن هەڤاڵان، هەردەم 

 ئاگادار و وریا بن، چونكە دەستى دوژمن گەیشتۆتە دەرگاى ئەو كارگەیە!"

 

نێ، لەو یەكێك لە باشترین تێبینیەكانى ئەوە بوو:"ئەى هەڤاڵان! ڕاستیەك خۆى دەنوێ

ئەنجامە بەرز و مەزنانەى كە بەڕەنجى شانى خۆمان بە دەستمان هێناوە. ئەویش ئەوەیە 

گرنگى مرۆڤ بەجل و بەرگ نیە، بەڵكو گرنگ ئەو دڵانەیە كە لەناو بەرگەكان ترپە ترپ 

 "!دەكەن

هەروەها )یوسف. ك( لە پێشترا دەرگەوان بوو، لە دواییدا بوو بە سكرتێرى پارتى 

لە ناوچەكەى خۆى، هەتا مناڵەكانیشى وەك خۆى دەرهێنا بوو، بە جۆرەها كۆمەنستى 

دروشمى سیاسی و سەربازى گۆشیكردبوون، پێیانى گووتبوو ئێوە هیواى دوا ڕۆژى پارتى 

كۆمەنستن. فێرى دروشمگەلێكى بێ شومار ببوو، بە جۆرێك تەنها دەیتوانى بەو زمانە 

 .بدوێ

كوڕەكەى  -جارێكیان بە خێزانەكەى گووتبوو  جەرگ سۆزى گەیشتبووە ڕادەى ئەوەى،

: "ئەگەر كار گەیشتە سەر كۆمۆنیزم، گوێ بەوە نادەم تەنها قوربانى  -خۆى بۆى گێڕامەوە

بە ژنەكەم و كوڕەكەم بدەم، تەنانەت قوربانی بە كۆرپەكەشم دەدەم كەتەمەنى دوو 

 مانگانە، ئامادەم خەبەر لە هەموویان بدەم!"

 

دا، لە كوشتارەكەى  ١٩٥6لەكاتى هەڵگیرسانى شۆرشى ساڵى  لەپاش چەند ساڵێك،

گۆڕەپانى كۆستارساساگ، پیرەمێردێكم دیت تەكان دەدات لەسەر زەوى، بە كوڵ دەگریا 

و مستى دەهەژاندەوە، لەبەرامبەر سەركردایەتى پۆلیسى نهێنى هاوارى دەكرد: "جەلادى 

وانەى خیانەتتان لەچینى كۆیلەكان! چەوسێنەرانى هەژار و زەحمەتكێشان! ئەى ئە

 "!كرێكاران كرد

 

هێشتا)یوسف. ك( مێشكى بە دروشم ئاخنرا بوو، بەڵام ئەو جارە دژى ئەوانەی بەكار 

 .دەهێنا، كە فێریان كردبوو

لە ناوەڕاستى شەقامەكە لامدا بۆ پەنایەك، منى ناسیەوە و گووتی:"كوڕەكەم! كوڕەكەم، 

 چیان پێكردین؟ چیان بەسەر هێناین؟"

یى لەسەر لێوارى شۆستەكە داڕما، و بەبێ ئەوەى گوێ بداتە  ویزە ویزى ئەو گوللانەى دوا

 .بە بنا گوێى تێپەڕ دەبوون

 

 



ی ریرەه دەمەمح                                          كی زێڕینی شۆڕش                یهوهنه   

69 
 

 

 ١٦  بەشى
 

كاتێ لەدەست خێوى هەڵاوسانى دارایى ڕزگار بووین، لە ماڵەوە كلكى مشكمان بە ئارد 

بە پێچەوانەوە كۆڵى نەدەبوو، لەبڕى ئەوەى ڕژێمى نوێى قوتابخانەكان بارمان سووك كات، 

 .باوكمى قورستر كردبوو. بەو هەموو )ئابوونە( خورتیانەى لێیان دەستاندین

 

دروشمە نوێیەكان دەیان گووت: )لاوان سوپاسگوزارى خۆیان بۆ حوكمەت دەردەبڕن، 

سەبارەت بە سەرلەنوێ بنیات نان و چاككردنەوە قوتابخانەكان.( هەر ڕۆژەى پسولەیەكمان 

دەوە. لەسەرەتادا بۆ دەرگاكان، دوایى بۆ دەست شۆرگەكان ئینجا بۆ بۆ ماڵەوە دەبر 

پەنجەرەكان، كاتێكیش هەندێكمان ناڕەزایى دەربڕى پێیان گووتین: "بەڵام قوتابخانە، 

 ".قوتابخانەى خۆتانە ...ئێوە بۆخۆتانى بنیات دەنێن

 

ان هەروەك پارە وپولی كۆكراوە بوو بەهەڵم، بەبێ حیساب وكتابێكى ئاشكرا، دیوارەك

جاران پڕى كونۆچكە و درز بوون، حەوشى قوتابخانەكەش بە دارستانێك لە بۆڕی 

بنمیچەكان ناشیرین ببوو، دوایى )یەكەى كاركردنى كەس و كاریان( پێك هێنا. ئەوەش 

ماناى ئەوە بوو، سەرەڕاى ئەو هەموو پارەیەى كە كەس وكارى قوتابیان دەیان بەخشى، 

ش بكەن. دەبوایە هەندێكیان دیوارەكان بۆیاغ بكەن، هەندێكى دەبوایە كارو كرێكاریەكە

 .تریش تەوالێتەكان و بۆڕى ئاوەكان چاك بكەنەوە

 

لەپاش سێ مانگ لە دەستپێكردنى ڕژێمى نوێى قوتابخانەكان، بڕیارێكى نوێ گەیشت: 

)بەیانى كۆبونەوەیەكى گرنگ دەبەسترێ لەهۆڵى قوتابخانە، ئامادە بوون بە زۆرییە! 

 3ى دوا كەوێت سزا دەدرێت. بابەتیش: بزووتنەوەى ڕێبەرانە.(ئەوە

                                                           
  حركة الرواد -3

لەباوكم پرسى"باوكە، تۆ دەلێى چى، بچمە ناو ئەو بزووتنەوەیە یان نا؟" یەكەم جار بوو 

باوكم بە زەبوون وشڵەژاوی هاتە بەر چاو، لەوەڵامدانەوەى پرسیارێكم، چونكە من لەباوكم 

 ڕاست و ڕەوانم لەدەست بنێ، لە وەڵامدا گووتی:  ڕاهاتبووم بۆ هەموو پرسیارێك وەڵامێكى

 

"تۆ لەمن چاكتر دەزانى كوڕى خۆم. بێگومان لایەنى چاكى تێدایە وەك: وەرزش و گەشت 

كەس ناتوانێ بڵێ من دژى ”لەپاش هەناسە بڕكێیەك گووتی:” و گوزار و گەلێك شتى تر.

 .دڵە ڕاوكێ كردئەو بیرۆكەیەم ئاڕاستە كردى!! " بەو قسەیە زیاتر هەستم بە 

 

هۆڵى قوتابخانەیان ڕازاندبۆوە بەئاڵاى سوور، و كاغەزى ڕەنگاو ڕەنگ، ولافتە و 

دروشمەكانى بزووتنەوەى ڕێبەران. بەڵام ئەو هەموو دیكۆرانە نەیاندەتوانى شەكەت 

وپەكەتى پەنجەرەكان داپۆشن، ئەو پەنجەرانەى بەزۆرە ملێ پارەیان پێ كۆكردینەوە بۆ 

 .ن، هەتا بنمیچەكان شوێنەوارى جەنگیان هەر بەسەرەوە بووچاك كردنەوەیا

بەڕێوەبەر لە ناوەندى ئەندامەكان دانیشتبوو، ودوو لاویش لەو دیو و ئەو دیوى 

ئەندامەكان ڕاوەستا بوون بە جل و بەرگێكى یەكجۆر )یونیفۆرم( ی سەیر، كە بەر لە ئێستا 

كى شین، و قایشێك ئەستێرەى نەمدیبوو، كراسێكى سپى دوو گیرفانى، لەگەڵ یەخەیە

 .سۆڤیەتى تێدا دەدرەوشایەوە. ئەو دوو لاوە نمونەى ڕێبەران بوون

 

 :بەڕێوەبەر هەستایە سەر پێ، یەك دوو ئحم ئحمى كرد و دەستى پێكرد

"ئەى ڕۆڵە خۆشەویستەكان! ئیمڕۆ پێشوازى سكرتێرى بزووتنەوەى ڕێبەرانى كەرتى 

ە دەیەوێت چەند وشەیەكتان پێشكەش بكات، دەهەم )گابور تشیز مادیا( دەكەین، ك

 .لەبارەى بزووتنەوەى ڕێبەران." ئینجا دانیشتەوە

 

سكرتێر هەستایەوە بەدەم زەردەخەنەوە گووتی:"ئەى ئەندامە خۆشەویستەكانى 

بزووتنەوەى ڕێبەران! ئیمڕۆ ڕۆژێكى مەزنە لەژیانتان. ئەوەتانێ یەكێتى سۆڤیەتى مەزن وا 

نى نمونەن بۆ هەموو لاوەكانى جیهان. پێویستە هەمومان سوپاسى لەبەر چاوتانە، لاوەكا

  .وە ١٩٤٥یەكێتى سۆڤیەت بكەین چونكە لە سایەى ئەودا سەربەستین لەوەتى ساڵى 

كەسانێكى كەم لە ئێوە ڕژێمە وەبەرهێنەرەكانى ڕابردووى لە بیرە. لەو ڕۆژگارە ڕەشانەدا، 

لەناو ئازار لە دایك دەبوون، بەبێ هوودە لاوان دەستە كوتێیان دەكرد لە تاریكایى دا، 

خەباتیان دەكرد، بۆ سەراوژێر كردنى ئەو ڕژێمە گەندەڵانە. بزووتنەوەى ڕێبەرانیش ڕوێكى 

نوێى ژیانى سەربەستى و بەختیاریمانە. دڵنیام هەمووتان ناوى زویا كوزمو دینسكایا تان 

وەوە و هوراى بۆ یەكێتى بیستوە، ئەو كچە سۆڤیەتى یە نەبەزە، كە بەرەنگارى مەرگ ب

سۆڤیەت دەكێشا، كاتێ جەلادە فاشیستەكان هاتن بیبەن، كە كوشتیان ناوى ستالین 

  .هەر بەسەر لێوەكانى بوو. ژیانى خۆى بەخت كرد بۆ وڵاتەكەى

 

هەروەها گوێتان لە )ئولیگ كۆشینۆى( و گەلێكى تر لەو ڕێبەرە قارەمانانەى سۆڤیەت 

 ".بووە

 دوایی گووتی:

 

رانى سۆڤیەت نمونەى هەرە بەرزى ڕێبەرانى هەنگاریان، كاتێ ئێمە بزووتنەوەیەكى "ڕێبە

هاوچەشن لێرە دادەمەزرێنین، دەزانین هەموو خەون وخەیاڵتان دێتە دى. بەدامەزراندنى 

بزووتنەوەى ڕێبەریمان، بزووتنەوە دێدەوانى یە بە ساڵاچوەكەى دەستى ئیمپریالیزم، 

ر خۆى لە خۆیدا هەڵدەوەشێتەوە، بۆ ئەوەى شوێنى خۆى بەسەر دەچێت ودەتوێتەوە، هە

بۆ بزووتنەوەى ڕێبەران چۆڵ بكات. وەرنە ڕیزەكانمان وەك سەربازێكى بچوك، لەپێناوى 

سەرلەنوێ بنیاتنانى نیشتیمانەكەتان، هەروەها لەپێناوى بەرژەوەندى دوا ڕۆژى 

 ".سۆشیالستى بەختەوەرتان! بژى ئازادی، بژی سەربەستى

 

ار خۆى دەستى بە چەپڵە لێدان كرد، دوابە دواى ئەویش مامۆستاكانى سەر یەكەمج

بەرزەكەكە، بەڵام دوو ڕێبەرە ڕاوەستاوەكان جووڵەیان نەكرد. جگە لەوان كەسى تر 

چەپڵەى لێنەدا چونكە كەس داواى لێنەكردبووین، هێشتاش نەببووینە ئامێرێكى كەڕ 

 ر لەنوێ بەڕێوەبەر قسەى كردەوە و گووتی:ولاڵ، وهێشتا پەتاى لاساییمان نەگرتبوو. سە

 

" دەمەوێ سوپاسى هەڤاڵ )تشیز مادیا( بكەم بۆ وتارە بەنرخەكەى. لەڕوخسارە 

گەشەكانتان دەبینم لەخۆشیا ئارامتان نەماوە، ئۆقرەتان نەماوە بۆ هاتنە ناو ئەو 

 ".بزووتنەوەیە، بزووتنەوەى لاوانى سۆشیالستى

 ١٧بەشی 
 

ئاهەنگمان گێڕا.  ١8٤8ۆنەى بیرەوەرى شۆرشى هەنگاریاى ساڵی بە ب ١٩٤8لە ساڵى 

سەرتاپاى وڵات خۆیان ئامادە كردبوو بۆ ئاهەنگ گێڕان. نمایشێكى گەورە ساز كرا لە 

بۆدابست، لە پێش پەیژەى مۆزەخانەى نیشتیمانى، لەو پنتەى كە شۆڕشەكەى لێ 

بوو،  ١8٤8ریاى ساڵى هەڵگیرسابوو، و )بیتۆفى( كە مەزنترین شاعیرى شۆرشى هەنگا

ودوایی لە تاراوگە كۆچی دوایی كرد لەدواى شۆڕش، لەو شوێنە هۆنراوە بەناو بانگەكەى 

 خوێندبوەوە: 

 

 "!!."دەى ڕاپەڕن هەنگاریەكان! ئێستا كاتى هاتووە! ئێستا و هەتا هەتایى

 

خانوبانەكان بەگشتى بەئاڵاى هەنگاریا ڕازابوونەوە. خەڵكى هەریەكەى باجێكى لە 

ڕەنگەكانى ئاڵاى هەنگاریاى )سور و سپى و سەوزى( بە یەخەى چاكەتەكەى هەڵواسیبوو. 

لەشەودا نمایشێك بە مەشخەڵ هەڵگرتن سازكرا لەشەقامەكان، بە هەزاران دەنگ 

لە ڕۆژى دوایدا ئێمەش ئاهەنگێكى بچوكمان ساز كرد  .سروودى نیشتیمانیان دەهۆنیەوە

 .لە قوتابخانە

 

انى ئاهەنگەكەى كرد، وا دیار بوو بەزم و ڕەزمى شەوەكەى ڕابردوو بەڕێوەبەرمان سەرد

تۆزقالێك كارى تێنەكردبوو، چونكە زۆر بە سارد و سڕیەوە گووتی:"پێویستە سەر لەنوێ 

مێژوو )هەڵسەنگێنینەوە(، بیتۆفى بەلشەفى سەردەمى خۆى بوو. ئەگەر دووبارە 

و شۆرشە قەرەوڵێك بوو بۆ بەشێوەیەكى ڕاست شۆڕشەكە هەڵسەنگێنین، دەبینین ئە

.!! بێگومان هەموشمان دەزانین پێویستە سوپاسى ١٩٤٥ڕزگاربوونى هەتا هەتایى ساڵى 

 "!!.كێ بكەین

بەڵام ئەوەى من دەیزانم ئەوەیە كە بەدەستى جەنەڕاڵ )باشكیفیتش(ى ڕووسى 

پێخوست كرا، هەروەها جەرگى بیتۆفى )بەلشەفى سەردەمى  ١8٤8شۆرشەكەى ساڵى

ەخەنجەرێكى ڕووسى لەت لەت كرا. هەروەك باوكم گووتی، خۆ هەر نەبێ خۆى( ب

ڕوسیاى قەیسەرى، نەیدەویست قایلمان بكات بەوەى كەوا باشكیفیتش ڕزگاركەرى گەل 

 ١8٤8كە سەركردەى سیاسى شۆڕشى هەنگاریاى ساڵى -بوو لە چنگى ڕژێمى كوسوتى

 رست.كۆنە پە -بوو ولە تاراوگە كۆچی دوایی كرد لەدواى شۆڕش

 

لەپاشاندا ئێمەیان لەچەند یەكەیەك بەناوى )شانەكانى ڕێبەران( ڕێكخست. شانەكەى 

ئێمە هەر چوار پۆلە یەكەمەكانى گرتەوە، هەر شانەیەكیش دابەش دەبوو بۆ سێ دەستە، 

هەر دەستەیەكیش )دە( تا )دوازدە( قوتابى بەخۆوە دەگرت. ناوى دەستەكان لەو جۆرانە 

( و )دەستەى ئاشتى( هتد. . . دەستەكەى منى تێدا بووم ناوى بوون: )دەستەى ڕزگارى

)دەستەى چوارى ئەپریل بوو(. چالاكیەكانى بزووتنەوەى ڕێبەران كاتى شەوانیشیان لێ 

داگیر دەكردین. تا ڕادەیەك بەدەگمەن نەبا كەس و كاریشم نەدەدیت، بەتایبەتى ئەو 

 .كاتانەى كە زۆر پێویستیم پێیان هەبوو

 

زووتنەوەى ڕێبەرانى كچانیشیان دامەزراند. دەریاچەكى دەست كرد هەبوو لە هەروەها ب

)فارو سلیفت( دورگەیەك لە ناوەڕاستى بوو. گەشتێكمان كرد بۆ ئەوێ، لەسەرەتادا زۆر 

بەشادى و پاكى لەگەڵ كچەكان مەلەمان دەكرد، بەڵام سێبەرى باخچەكان ودارستانە 

دن، جووتە جووتە لە گۆمى مەلەكردن چڕەكانى دوورگەكە كوڕو كچانى تاوگیركر 

 .بكشێنەوە، بەرەو باخچە و دارستانەكان

سێزدە ساڵم تەمەن بوو، بەڵام چیرۆكى نێو دارستانى كوڕان وكچانم لە دەمى كوڕە 

گەورەكان گوێ لێدەبوو. ئەو كاتە تا ڕادەیەك لەهۆى دڵەڕاوكێ باوكم، دەربارەى 

 .، بەتایبەتى لەڕۆژانى یەك شەمەداچالاكیەكانى بزووتنەوەى ڕێبەران تێگەیشتم

بزووتنەوەكە تووند دەستى بەسەر ئێمە داگرت، لەو كاتە ناسكانەى بێدار بوونەوەى 

هەستى سێكسیمان، لەو ساتە ناسكانە ئێمەى گەنجینە زێڕینەى كۆمەنستى بۆ خۆی 

ا پەلكێش كردین، تا دوور كەوینەوە لە ئاڕاستەكردن و كارتێكردنى ماڵەوە. لەسەرەتاد

چەند ئەركێكیان بە هەندێك لەسەركردەكانى بزووتنەوەى دێدەوانى پێشوو ڕاسپارد، بەڵام 

كە كاریان پێ نەمان یەكە یەكە پولیان پێوە نان، دەریان كردن، لەجێى ئەوان ئەندامانى 

 .پارتى كۆمەنستیان دادەمەزراند

 

بوو، كاری  )جۆزیف .م( بووە فەرماندەى )شانەكەمان(. ئەو جۆزێفە ئەندامى پارت

ڕێكخستنى ڕیزەكانمان و ئەركەكانمان بوو، لەبوارى چالاكى ڕۆشنبیرى وگفتو گۆى 

رامیارى، هەروەها سەرپەرشتى دەركردنى بڵاونامەى هەواڵى دەكرد، كە ئێمە دروستمان 

دەكرد، بۆ ئەوەى بەدیوارى هەڵواسین. ئەو كاتە ئێمە بە ساویلكەیى مناڵانەمان 

ایانەى لەگیرفانى خۆى دەردەهێنێ، بەڵام هەر زوو بە زوو بۆمان واماندەزانى، ئەو بیروڕ 

ئاشكرا بوو، كە ئەو تەنها نامە بەرێكە فەرمانەكانى لایەنە بەرزەكانمان پێ ڕادەگەیەنێت بە 

وردو درشتەوە. دروست كردنى بڵاونامەى دیوار، ببووە كارێكى ڕەزا قورس و ناخۆش، 

ان و قوتابخانەكان و نەخۆشخانەكان و هەموو بەهەموو شوێنێك بڵاو ببوەوە، لەكارگەك

 .دەزگاكانى تردا

 

زۆربەى بابەتەكانیشیان لە وتار وهەواڵەكانى ڕۆژنامەكۆمەنستى یەكان وەردەگرت، وێڕاى 

ئەو وتارانەى كە ئێمە هەوڵى نووسینمان دەدان لەبارەى: )پۆڵایى ستالین( و )قارەمانانى 

اخانوفى( و )كۆلخۆزە سۆڤیەتییەكان( یان كارى نوێى سۆڤیەت( و )كچە شیرفرۆشى ست

 .دەربارەى )بزووتنەوەى بیكۆف لەنێو كرێكارانى پۆڵایینى سۆڤیەت(

 

بۆ ماوەى مانگێك ئەركى دەرخستنى بڵاونامەى )شانەكەمان(بەئەستۆ گرت، چونكە كەس 

نەبوو ئەو ئەركە ڕاپەڕێنێت. جارێكیان هاوڕێیەكم لە قوتابخانەى كەرتى كیریستۆرەوە، 

تە لام پێى گووتم: "ئادی، هەواڵێكى چاكم پێیە بۆت بۆ بڵاوكردنەوە دەشێ. ئەویش ها

دەربارەى ڕێبەرانە، بەڵام پێویست ناكات هیچ بڕگەیەكى لێ ببڕى، بەكورتى كچێكى 

 ڕێبەر هەیە لە كیریستور، سكى پڕ بوە"

 

ار بوون. یۆسكا چیرۆكەكەى لە ئەلفەوە تا یێ دەزانى، هەروەها هاوسێكانیشى پێى ئاگاد

)كاتى( تەمەنى سێزدە ساڵان بوو بەڵام بەژدارى هەموو چالاكیەكانى ڕێبەرانى دەكرد، 

فەرماندەى تیپەكەش ناوى )زۆلى( بوو، هەردەم )كاتى( لاى خۆى دەهێشتەوە. ئەو حاڵە 

 .بەردەوام بوو بۆ دوومانگ، هەتا ڕۆژێكیان كاتى نەهات بۆ قوتابخانە

 

دم كرد باوكم باوەڕى نەدەكرد دەیگووت ئەوە چەنە یوسكا گووتی:"لەسەرەتادا چەن

بازیەكى كۆنەپەرستییە، خۆت دەزانى ئەندامە لە پارت، مەبەستیان بەد ناوكردنى 

بزووتنەوەكەیە، بەڵام دایكم بۆى بە دیاركەوت كەوا مەسەلەكە ڕاستە. دایكى كاتیش پێی 

)زۆلى(، بە ئاقڵت )زۆلى( ئاگادار بوو، هەركە زانیبووى دەست بەجێ خۆى گەیاندبووە لاى 

 چى پێ گووتبوو؟

گووتبووى: بەهۆى )كاتى( یەوە من شتێكى زۆر لەبارەى خێزانەكەتان دەزانم. سوپاسى 

خوا بكە من یەكسەر خەبەرتانم لێنەدا، لە لاى پۆلیس و لیژنەى پارت بەتاوانى 

سێ و دووى كۆنەپەرستى، بەڵام دەبوایە بمزانیبایە كە ئەوە ئەركى سەر شانمە پێویستە 

 لێنەكەم"

 

 .باوكى زۆلیش هەروا بە ڕێكەوت سكرتێرى یەكەمى لیژنەى پارت بوو

من و سێ هاوڕێى تر لەگەڵ یوسكا چوین بۆ كیریستور. بەحوكمى ئەوەى خۆم ڕێبەر 

بووم، وا هەستم دەكرد ئەركى سەرشانى هەموو ڕێبەرێكە بزووتنەوەكەمان بپارێزى 

 .بەپاكى و بێ گەردى

 

نە كریستور هەواڵى زیاترمان بەرگوێ كەوت. باوكى كاتى مەسەلەكەى بەر كاتێ گەیشتی

گوێ كەوتبوەوە، لەقسەو قسەلۆكى خەڵكیدا. لەپاشاندا بەزۆرى قسەكەى بەدایكى 

)كاتى( پشت ڕاست كردبوەوە. هەر كە بۆى سەلماندبوو یەكسەر پەلامارى دابووە )كاتى( 

 زۆڵێكت دەبێت لەو كۆمەنستە خوێڕى یانى“ودەستى لە هەوكى نابوو و هاوارى دەكرد: 

 .”وزۆڵە؟

)كاتى( لەترسانا تۆقی بوو، بەڵام ڕێنوماییە نوێكان هەر زوو بە فریاى كەوتبوون، بۆیە 

 "!بەسەریدا قیژاندبوو: "بەرمدە، ئەگینا شكایەتت لێدەكەم لەلاى پۆلیس

! هەر باوكى )كاتى( یەك بەدەمى خۆى هاوارى كردبوو:"سۆزانى لە سێزدە ساڵاندا

دەتكوژم" وەرى گەڕابووێ بە لێدان و كوتان وفرمێسكەكانیشى بەسەر ڕوومەتى خل 

دەبوونەوە. بەڵام )كاتى( دەستوەكەرى خۆى كردبوو، توانیبووى لەبەر دەستى ڕابكات و 

لەناوە ڕاستى شەقامەكە هاوارى دەكرد: "دڕندە، هەى دڕندە، تۆ باوكم نیت، ئەوە باوكم 

ێم لێبوو دەیگووت نەفرەتى خوا لە دیموكراسیەتى گەل بێت. هەر نییە! بەو گوێیانە گو 

 ".ئێستا دەچم بۆ لاى پۆلیس

 

بەڵام كاتێ پۆلیس گەیشتە شوێنى ڕووداوەكە )كاتى( لە قسەكانى پێشووى پاشگەز 

ببوەوە، گووتبووى: ئەو تاوانانەى كە دابوویە پاڵ باوكى هیچیان ڕاست نىیە، بەڵكوو 

 . توڕەبووندا، ئەگینا باوكم كۆنە پەرست نییەهەڵەى زمان بوون لەكاتى

دایكى )كاتی( یش گووتبووى ئێمە و باوكى )كاتى( هەرگیز ئەو تاوانە ناخەینە ئەستۆى 

 .زۆلى

 

بەڵام ئەو هەڵچوون و تووڕە بوونەى باوكى )كاتى( هەرخۆى لەخۆیدا كارێكى 

بوو، كچ ببێتە دایك كۆنەپەرستانە بوو، چونكە لەبیرى نوێ دا هیچ نەنگیەك لەوەدا نە

بەبێ شوكردنێكى یاسایى. بەڵكو بە پێچەوانەوە، خۆى فێرى دەكردین كەوا: )لەبەر ئەوەى 

ئەركى ئافرەتان سك پڕ بوون و منداڵ بوونە، كەواتە ئەو كچەى بەو كارە هەڵدەستێ 

پێویستە شانازى پێوە بكات.( بە پێى ئەو شانازیە )كاتى( دە هەزار فورینتى پێشكەش كرا 

 .ەلایەن پارتى كۆمەنستەوەل

 ١٨بەشی 
 

بە سوارى ترامواى چووین بۆ)هوفو سفولفى( نزیكەى سێ هەزار ڕێبەرى كوڕ و كچ 

دەبووین، كە بۆ ماوەى دوو ڕۆژ ڕەشماڵمان لەوێ هەڵدا. لەڕێگا هەموومان )مارشى 

 .ڕێبەرانمان( بەكۆمەڵ دەهۆنیەوە

ەجێ ڕیز بووین، بۆ ئەوەى گوێ بۆ كەڕەناى كۆبوونەوە لەسەر گردۆلكەكە لێدرا، دەسب

وتەى پێشوازى بگرین، لەلایەن فەرماندەى ڕێبەران لە كیریستور. یوسكا چاوێكى بۆ 

 ".داگرتم و گووتی: "ئەوە خۆیەتى! توخوا سەیر نییە؟ ئەوە)زولى(ى )كاتى( یە

كە ڕوانیم دیتم پیاوێكى لاوازى قاچ باریك بوو، لەگەڵ دوو گوێى شۆڕ، سەرم سوڕما 

 !تى( عەشق وخولیاى چى ببوو؟)كا

 

یوسكا گووتی: "سەرت سوڕ نەمێنێ دەزانى بۆ سەرنجى )كاتى( ڕاكێشابوو؟ چونكە باوكى 

 ".لە گەورە پیاوانى كۆمەنستە لە كیریستور

 

دەستمان كرد بەیاریكردن بەشێوەیەكى ڕێك و پێك هەتا ئێوارە، ئینجا لەدەورى ئاگرى 

ە تاریكى باڵى كێشا، كوڕان و كچان بەدەستە خۆیان ڕەشماڵگەكە بازنەمان كردبوو. هەر ك

لەڕووناكى ئاگرەكە دەدزیەوە بەرەو تاریكى دارستانەكە. یوسكا بە گاڵتەوە گووتی: 

 "."دەزانى بۆكوێ دەچن؟ دەچن ڕووەك كۆ دەكەنەوە بۆ بەشى مێژووى سروشتى

 

 ئینجا گووتی:"با شوێنیان كەوین"

 

باسكمى گرت و بەگوێمیدا چرپاند: "تەماشاى نزیكەى دووسەد مەتر ڕۆیشتین یوسكا 

ئەو گوزەرە بكە! ئەگەر دەتوانى بیان ژمێرە." كاتێ تەماشام كرد دیتم سەدان كوڕو كچ 

وەك مارى ئاشقە وماشقە لە ژێر دارەكان لێكترى ئاڵابوون، پێش ئەو ڕۆژە كەسم لە كاتى 

بەر چاو كەوت. یوسكا جووت بوون نەدیبوو، لە پڕێكا سەدان بارى جوتبوونى جیا جیام 

داواى لێكردم جل و بەرگى ڕێبەرانى ژێر دارەكان بژمێرم كە بەلقى دارەكانیان 

 .هەڵواسیبوون

 

 "!یوسكا گووتی:"ڕێبەران ئامادە باشى

 

هیچ كامێكمان ئەو شەوە خەو نەچووە چاوى. یوسكا دەدوا منیش گوێم بۆى گرتبوو. 

لەدەنگە دەنگێك بوو لەدەرەوەى نزیكەى كاژمێر )یەكى( نیوە شەو بوو گوێمان 

ڕەشماڵەكەمان، لاوێك پێى لە گوریسى ڕەشماڵێك گیر ببوو، زۆلى لاوێكى ترى هاوەڵى 

 .گرتبوو. ئەو كاتە زۆلى بەناو ڕەشماڵگەكە دەسوڕایەوە

 گوێمان لێبوو زۆلى لێى پرسین: "بۆ بەم درەنگ شەوە بێدارن؟ لەكوێ بوون؟"

 

 ". . .نیالەهیچ شوێنێك نەبووین. . . تە "

 

 "لەكوێ؟"

 

 "چووینە تەوالێتەكان"

 

 "تەوالێتەكان؟ ئەى بۆ پێكەوەن؟"

 

 "."پێكەوە بەئاگا هاتین

 

بۆ بەیانى كاتێ نمایشى ئاساییمان پێشكەش دەكرد، زۆلى بەشێوازى سوپایى هەروەك 

پێشوو پیرۆزبایى لێكردین، دواى كەمێك گووتی: "دەمەوێ ئەو بڕیارەى زەبت و ڕەبتەتان 

خوێنمەوە: شەوى ڕابردوو دوو ڕێبەرمان دەستگیر كرد، بەبێ وچان لە ڕەشماڵگەكە بۆ ب

دەسووڕانەوە. ئەوەش بەپێشێل كردنى یاسا لەقەڵەم دەدرێ، بڕیارمان دا هەردووكیان 

 ".دەربكەین. پێویستە بەزووترین كات ڕەشماڵگەكە بەجێ بهێڵن

 

ستەى یەك كرد. ئەو ڕۆژە تا من و یوسكا چەند سەرنجێكى بارگاوى بە پرسیارمان ئارا

پێمان كرا چاودێرى زۆلیمان كرد. لەئێوارەدا كاتێ دزەكردن دەستى پێكرد بۆ ناو 

دارستانەكە، دیتمان زۆلى لەگەڵ سێ كچ بۆ ناو دارستانەكە دەچوون. من و یوسكاش دوا 

 بە دوایان دەڕۆیشتین، جارو بار وەك مۆتەكە لەبەر چاومان بزر دەبوون، بەڵام ڕووناكى

فانوسەكەى دەستى زۆلى شون هەڵگرمان بوو. كاتێ فانوسەكەیان كوژاندەوە ئێمە هێشتا 

بە دوایاندا بووین، وا دیار بوو زۆلى شوێنێكى گونجاوى دۆزیبوەوە بۆ مەبەستەكەى. لە 

پڕێكا یوسكا هەڵوەستەى كرد، بەدەنگێكى نزم گووتی: "با بگەڕێینەوە، ئەوەى دیتمان 

 ".بەسە

 

ر، ناگەڕێمەوە تا دەچمە سەریان. ئەو ناجسنە دوو ڕێبەرى دەركرد هەر گووتم: "نەخێ

 لەبەر ئەوەى لەڕەشماڵەكەیان هاتبوونە دەرەوە، بڕوانە خۆشى خەریكى چییە"

 

 "."تۆ شێتى

 

"بەڵێ شێتم." هەنگاوم نا بۆ پێشەوە. دیتم سێ پانتۆڵ بەسەر درەختیلەكانەوە بوون. 

ەچى دەنگى هانكەهانك و هەناسە بركێ لەناكاودا بەبیرم نایەت دەنگم لێوە هاتبێت، ك

 بڕا، و زۆلى هاوارى كرد: "تۆ كێى، كێ لەوێیە؟"

كچێكیان گووتی: " كەس نییە، هەى گەلحۆ". زۆلى وەڵامى نەدایەوە. لەو كاتە دەنگى  

 .غڕەى بەردێك هات لەبن پێم

 

 یوسكا گووتی: "مەجووڵێ ناتوانێ بمان بینێ"

 



ی ریرەه دەمەمح                                          كی زێڕینی شۆڕش                یهوهنه   

81 
 

كاتێ فانوسەكە ”" ڕاپەڕى بەكچێكى گووت: "فانوسەكەم بدەرێ. بەڵام زۆلى نێزەك ئاسا

لەشى زۆلى ڕووناك كردەوە، دیتم ڕووت وقووت بوو. كە هەنگاوى نا بەرەو من هاوارم 

لێكرد: "زۆلى نامەیەكم پێیە بۆ تۆ، لە )كاتى( یەوە لە كریستۆرەوە! تۆ خوێڕى! تۆ 

 "!دەویتى

د: "تۆ كێى؟ وەرە پێشەوە هەى پیسى زۆلى لەشوێنى خۆى چەقى. ئینجا هاوارى كر 

چەپەڵ." ئینجا ڕایكرد بەدواما پاشەڵی كراسەكەى شەقە شەقى دەكرد لە هەوادا، ڕوناكى 

فانوسەكەشى وەك شەپۆڵ بە دەورو بەردا بڵاو دەبۆوە. بەڵام هەڵخلیسكا و كەوتە خوارەوە 

 .كە هەستایەوە نەفرەتى لێ دەكردین

 

لەبەركەن، دەبێ هەر بیاندۆزمەوە، هەردەبێ  هاوارى كردە كچەكان:"جلەكانتان

 ".بیاندۆزمەوە

من و یوسكا پێمان پێوەنا هەتا گەیشتینە لاى كەناڵى ئاوەكە، لەوێ خۆمان حەشاردا. 

زۆلى مان دیت دێت ودەچێ و ئەسووڕێتەوە، وسەرگەرمى گەڕان وپشكنین بوو، دوایى 

تمان كرد لەچاوان ونبوو، هێدى هێدى خێوى لەبەر چاومان بچوك دەبۆوە. هەر كە هەس

بەڕاكردن گەڕاینەوە بۆ ڕەشماڵەكەمان، لەڕۆژى دواییدا لەپاش نماییشى ئاساییمان زۆلى 

هیچ بڕیارێكى زەبت و ڕەبتى پێنەبوو. ئێمەش نهێنىیەكەمان نەدركاند. ئەوە كۆتایى 

 چیرۆكى كاتى بوو، وێڕاى ئەوە یوسكا پێى گووتم كەوا )كاتى( لەپاشان سكەكەى لەبار

 .بردبوو

كاتێ پارت پێى زانیبوو باوكى )كاتى( یان گرتبوو سێ ساڵیش حوكمیان دابوو لەگەڵ 

 .”!ئاخاوتنى نا دیموكراسی“ كاروبارى قورس بەتاوانى: 

 ١٩بەشی 

 

بەڕێوە بەرەكەمان پرسى: " تۆ لە كام قوتابخانە بووى؟" خۆى سەخڵەت نەكرد 

 .وومە دەستىبەخوێندنەوەى وەڵامەكانم لەو فۆرمەى كە داب

 

 "."لە قوتابخانەى سانت لاسلۆ بووم لە كۆبانیا، گەورەم

 

"مەبەستت قوتابخانەى لاسلۆى یەكەمە لە كۆبانیا" ڕستەكەمى بۆ ڕاست كردەوە 

بەلابردنى وشەى )سانت واتە پیرۆز( چونكە وا دیاربوو ئەو وشەیەى بە دڵ نەبوو. "ئەى لە 

 تاقیكردنەوەكان چى دەرچوویت؟"

 

 ".ك بووم لە هەموویانزۆر چا "

 

 سەرى لەقاند و گووتی: "باشە. تۆ ڕێبەر بوویت؟"

 

 "."بەڵێ گەورەم

 

 "لە چ پلەیەك دا؟"

 

 "."پلەم نەبوو گەورەم

 

 "بەڵام لێرە پلەت دەبێت!"

 ".ئینجا ڕووى بۆ باوكم وەرگێڕا وگووتی: "خۆت دەزانى بزووتنەوەكەمان ئێستا گرنگ بووە

لە قوتابخانە نوێیەكە، بڕیارێكمان لە بەڕێوەبەر پێگەیشت. لە كۆتایى هەفتەى دووەمم 

لەمەو دوا ئامادە بوون لەوانە ئایینیەكان بە خورتی نییە. هەرچەندە وانەى ئایین بە 

 .وانەیەكى تاقیكردنەوە مایەوە

 

جا لەبەر ئەوەى قوتابى ئامادەى وانەیێك نابێت ئەگەر بەزۆرى نەبێت، بۆیە ئەوەى 

 .ماوەیەكى كورت ڕوویداچاوەڕوان دەكرا لە

 

لەپاش ماوەیەكى كەم، ڕۆژنامەكانى كۆمەنست ئەو حاڵەتەیان بە هەل زانى، بۆیە بەو پەڕى 

متمانەوە لەڕۆژنامەكان دەیان نووسى: " ژمارەى ئەو قوتابیانەى بایەخ بە پڕوپوچى ئایینى 

 ".دەدەن بەردەوام لەكورتى دەدات

 

دن و پۆشینى نەدەكرد، بۆیە هەموومان لە ئیتر پاشەكەوتى دارایى باوكم بەشى خوار 

ژوورێك كەڵەگە بووین، دوو ژووریشمان بەكرێ دا. ئێستا بە جەستەش بێت لە خێزانەكەم 

نزیكتر بووم وەك لە پێشودا. بەڵام هەستمان دەكرد چاڵێكى قووڵ لێكمان جیا دەكاتەوە 

ڵام شتى لەوە زیاتر لە تا دەهاتیش قووڵتر دەبوو، ڕاستە من لە تەمەنى بێدەنگى دابووم بە

 .ئارادا بوو

كاتێ دایكم پرسیارى لێدەكردم دەربارەى وانەكان و چالاكیەكانم لە قوتابخانە، 

نەمدەتوانى بە ڕاشكاوى وەڵامى دەمەوە، )گابى ك(یش هاریكارى كرد لە قووڵ كردنەوەى 

 .چاڵەكە زیاتر، لە )سیت( دا واتە ئەنجوومەنى لاوانى سوشیالستى

 

اوە لە نزێك ئێمەوە دەژیا، لە پۆڵى حەفتەم بوو لە قوتابخانەى فاسۆكا. هەروەها ئەو گابى ن

ئەندامیش بوو لە )سیت(. جارێكیان وە پێشە خۆى دادام بۆ سەیر كردنى یارى تۆپى 

سەرمێز، لە پێشا یاریەكە بە خوێندنەوەى چەند وتارێكى جاڕسكەر ودرێژ كرایەوە. لێم 

ەنێ پێى گووتم: " ئەوە گرنگ نییە هەى گەلحۆ، پرسى ئەو چەنە بازیە زۆر دەخای

تەماشاى ئەوێ بكە." پەنجەى درێژ كرد بۆ كورسیەكانى ڕیزى كۆتایى پلیكانەكان، كە 

  .سەیرم كرد دیتم كوڕان و كچان وا بەجووتە یەكترى ماچ دەكەن

 

گابى دیسانەوە گووتی: "شتێكى سەیر ترت نیشان دەدەم." بە دواى كەوتم بۆ خوارەوە 

یشتینە تێپەڕگایە تاریكەكە، لە دوا پنتى تێپەڕگاكە كلیلێكى لە گیرفانى دەرهێنا و گە

 گووتی: " ئەوە كلیلى بەشى مێژووى سروشتیە، دوازدە كلیلى ترى وەك ئەوە هەیە."

 

دەرگاى كردەوە بە پێشە خۆى دادام بۆ پشت كۆگاكانى نماییش. ئەو لایەى ژوورەكە ناوبڕ 

و پەلى ژوورى پێشوازى لێ كەڵەكەت كرابوو. كورسیەكانیش لە  كرابوو بە بەر بەست، كەل

 .شێوەى چوار پایە ڕێك خرابوون

لە چەپڵە لێدانى هۆڵەكە زانیمان وتارەكان تەواو بوون. كاتێ گەڕاینەوە سكرتێرى )سیت( 

 .فەرمانى دەكرد، بەكوژانەوەى چراكان وئاڕاستە كردنى پلاجكتۆرەكان بۆ سەر یاریزانەكان

 ە ژێرسەرى گابى: "چۆن دەتوانن خۆیان لە دەردە سەریەكان بپارێزن؟"سەرم برد

 

 ".گووتی: "مەترسە هیچ خەمت نەبێ، كچان زۆرزانن

 

پاش كوژانەوەى چراكان دیم جووتە جووتە دەستیان بە كشانەوە كرد لە هۆڵەكە. كاتێ 

ش دەرگا لەگەڵ گابى گەڕاینەوە تێپەڕگاكە. دیتم حریتە حریتى پێكەنینیان بوو، لە پێ

 .دوازدە كلیلیەكە وەستابوون، چاوەڕێى نۆرەى خۆیان دەكرد

 ٢٠بەشی 
 

)بال س(، ئەو مامۆستایە وانەى پاراستنى تەندروستى پێ دەگووتین، پێى گووتین: " ئێوە 

هیچیتر وەك جاران منداڵ نین.". ئەو فەرمانبەرێكى تەندروستى بوو لە ناوچەكە، 

وو لە قوتابخانەكەمان. گەلێك دەربەدەرى وتاڵس هەروەها سكرتێرى پارتى كۆمەنست ب

وسوێری ژیانى چەشتبوو، بەڵام لەگەڵ نێردەیەكى پزیشكى بۆ ڕوسیا و چین سەفەرى 

كردبوو. هەموومان خۆشمان دەویست چونكە بێ پێچ و پەناو بەڕاشكاوى قسەى دەكرد، 

ە پۆڵەكە باسى دەیزانى چۆن متمانەمان وە دەست بێنێ. ڕۆژێكیان واقمان وڕما كاتێ هات

 .ژیانى زایندەیى )سێكسی( بۆ كردین

 

لەپێشەوە گووتی: " لەوانەیە زۆربەتان شتێكتان بیستبێ دەربارەى ئەو بابەتە، نامەوێ 

ئێستا بگەڕێمەوە بۆ بنچینەى باسەكە، چونكە شتێكى زۆر دەربارەى ئەو بابەتە لە 

ن دەدەمەوە، چونكە منیش كتێبەكانى قوتابخانە نووسراوە. تەنها وەڵامى پرسیارەكانتا

وەك ئێوە منداڵ بووم، دەزانیشم كەوا منداڵ پێویستیان بە ڕوونكردنەوە و ئاڕاستە كردن 

هەیە. كەمن وەك ئێوە منداڵ بووم ئەو مەسەلەیە زۆر ئاڵۆز بوو لام و لێم ببووە گرفتێك، 

نەدەدركاند چونكە ئەو سەردەمە قوتابخانە كۆنە پەرستەكان و دایك و باوكانمان، هیچیان 

لەبارەى ئەو بابەتە، هەتا ئەگەر زۆر پێویستیش بوایە. ئەوەى بەخەیاڵتان دادێت لێمى 

 ".بپرسن، منیش بە پێى توانا وەڵامتان دەدەمەوە

 

بێ دەنگیەكى نیگەران ئامێز باڵى بەسەر پۆڵەكە دا كێشا، بەڵام ئەرفین گاى پەردەى بێ 

كەم: "كار تێكردنى حەیز )سوڕى مانگانە( دەنگیەكەى دڕى بەئاڕاستە كردنى پرسیارى یە

چیە لەسەر كچان؟" وا دیار بوو پرسیارەكە )بال س(ى هەراسان كرد لەوانەیە چاوەڕوانى 

 :پرسیارێكى وا ڕاشكاوى نەدەكرد. نەختێك بێ دەنگ بوو دوایى بە نیگەرانیەوە گووتی

 ".ت سكى پڕە"باشە. . . بۆ نمونە، كاتێ خوێنى حەیز دەوەستێت كچەكە هەست دەكا

 :بەڵام ئەرفین گاى دوو دڵ نەبوو

 "ئایا كچان لەو كاتە هەست بە ئازار و ئێش دەكەن؟"

 

)بال. س(بەو پەڕى ئارامیەوە وەڵامى دایەوە: "دەزانم ئەو بابەتە لاتان گرنگە، خۆم داوام 

 .ایبەتىلێكردن پرسیار بكەن. . . بەڵام. . . ئەو بابەتە زیاتر پەیوەندى بە كچانەوە هەیە بەت

. . " 

 

" ئایا لە كچانى بپرسین؟" دەنگێكى گاڵتەجار لە كورسیەكانى دواوە بەرز بوەوە، پۆڵەكە 

یەك دەنگە دایانە قاقاى پێكەنین. )بال. س( هاوارى كرد: "بێ دەنگ! ئەوە بابەتى 

 گاڵتەپێكردن نیە. پرسیارى دووەم؟"

 

تە، نەمان دەتوانى بیر لە بابەتێكى تر بەڵام وا دیار بوو ئێمە ببووینە قیڕو بنێشتى ئەو بابە

بكەینەوە. )جۆزێف. ب( هەستایە سەرپێ وپرسیارى دووەمى ئاراستە كرد: "ئەگەر 

حەیزەكە وەستا، ئایا كاردەكاتە سەر كاركردن وجمو جۆڵى كچان؟" هێندەى نەمابوو )بال. 

نەوە هەیە س(لە ڕقانا دڵى بوەستێ، دووبارە گووتی: "ئەو پرسیارانە پەیوەندى بە كچا

 بەس."

دوایى گووتی: " ئێستا لە یەكێتى سۆڤیەت سەلمێنراوە كەوا كار ناكاتە سەر كاركردنى 

ئافرەتان، هەتا لە پاش حەیزیش لە كاتى گۆڕانەكاندا رادەی پیتێنى ئافرەت هەر یەكسان 

 ". .دەمێنێتەوە بە پیتێنى پیاوان

 

 :ئێستا نۆرەى من هات ودەستم هەڵبڕى

 ".بەڵێ، ئادی بزانم بڵێ" بەڵام دەمم بووە تەڵەى تەقیو“مامۆستا گووتی 

 

 "دەباشە دەى، چیت پێیە؟"

لەژێر لێوانەوە گووتم: "وابزانم جۆزێف دەیویست پرسیارێكى تر بكات، لەوانەیە دەربارەى 

 " . . .سەر ژمێرى پیتێن بێت

 

 "!بەڵام جۆزێف گووتی: "نەخێر سوپاس

 

 "!ەوا بوو بیڵێ، دەى ئادى بیڵێدوا بە دواى ئەو مامۆستا گووتی: "ك

 

ووشەكان بە كۆمەڵ بەسەر لێوم خل بوونەوە: "ئایا كچێكى ڕێبەرى چواردە ساڵان 

 دەتوانێت منداڵى ببێت؟"

 

بۆ چەند ساتێك )بال.س( چاوى تێبڕیم، و لێم ورد دەبوەوە ڕوخسارى سوور هەڵگەڕابوو، 

لە چواردە ساڵان زگى دوایى بە نیگەرانى و هێمنیەوە گووتی: "سەیر نیە كچێك 

 بەمنداڵێكەوە هەبێت، بەڵام كچى ڕێبەر نا"

 

"بەڵام مامۆستا من حاڵەتێكى وا دەزانم، ناوى)كاتى(یە لە كیریستور دەژیێت، سكى پڕ 

بوو لە فەرماندەى تیپەكەى. وابزانم سكى سێ مانگان بوو كاتێ لەبەرە خۆى برد. هەروەها 

 " . . .لە تەمەنى سێزدە ساڵان. و)تیرى( كە كچە ڕێبەرێكە منداڵێكى بوو 

 

 "!"بێ دەنگ! بێ دەنگ

 

)بال. س( قسەكانمى پێبڕى وگووتی: "بیبڕنەوە! گوێتان لێیە؟ بیبڕنەوە! پۆلەكە لایان وایە 

ئەو قسانە ڕاستن، بەڵام من بەوەندە وازناهێنم ئەو چەنەبازیە كۆنە پەرستیە وەك تووتى 

ێك ڕاستى تێدا نیە. ڕێبەران بە ئیشى چاك و دووبارە بكەنەوە. ئەو قسانەى كردت گەرد

 "!شكۆمەندانە هەڵدەستن، جگە لەوە هیچى تر، تێگەیشتى؟

ئیتر مانى گرت لە قسەكردن، بە جوڵەیەك لە چەقى خۆیدا خولایەوە وژوورەكەى 

 .بەجێهێشت

 

لەپاش چەند ڕۆژێك، من و دیسۆى هاوڕێم گەشتێكمان كرد بۆ دوورگەى )مارگیت( 

كان لەوێ بەجووتە بە شێنەیى وشەرمنانە بەناو كەلاوەى كۆنە دێرێك دیتمان ئاشقە

دەسووڕێنەوە. من و دیسۆ بەسەر دیوارێكى ڕووخاو كەوتین هاوڕێكەم باسكمى گرت 

 :گووتی

 

 "."بڕوانە، ئەوەش مامۆستا بال. س

 

بەڵێ، بال. س خۆی بوو بە ئێسك و گۆشتیەوە، لەگەڵ كچە ڕێبەرێك بوو، لەسەر دیوارە 

اوەكە چاومان تێ بڕیبوون. بەڵام وردە وردە خاڵى ڕەشیان لەبەر چاومان بچوك ڕووخ

دەبووەوە هەتا ون بوون، پاش كەمێك كچەكە بە تەنیایى بە دیاركەوت، تەمەنى لە دەورى 

سێزدە وچواردە ساڵان بوو، لە كەلاوەكان دوور دەكەوتەوە، هێشتا زۆر دوور نەكەوتبوەوە 

 .ى ئەو هەنگاو دەنێت)بال.س( مان دى لە شوێن پێ

 

 لە دیسۆم پرسى: "ئەوە یانى چى؟"

 

دیسۆ لەسەر دیوارەكە بازێكى دا بەرەو ” "تۆ لێرە بە، ئێستا بە دواى سۆراخى دەكەوم.

 ".شوێنى ئەوان كەوتەڕێ. كاتێ گەڕایەوە گووتی:"ئەوەى تر بۆ منى لێگەڕێ

 

شپرزە وپەشۆكاوە. وا لەپاش سێ ڕۆژ لەكاتى وانەى پاراستنى تەندروستى دیتمان بال 

دیار بوو وانەى نوێى بۆ ئامادە نەكردبووین بۆیە هەر كەونە كاى بەبا دەكرد، پێش كۆتایى 

وانەكە بە پێنج خوولەك كتێبەكەى داخست دەستى كرد بە گێڕانەوەى سەردانەكانى بۆ 

م ڕوسیا و چین، دوایى باسى پیلانەكانى كۆنەپەرستانى دەكرد، ئینجا گووتی ئاواتە خواز 

بزووتنەوەى ڕێبەرانى هەنگاریا بەرز بێتەوە بۆ ئاستى فیكرى وئاكارى بەرزى ڕێبەرانى 

 .ڕوسیا. یەكێ لە حریتەى پێكەنینى دا و دیسۆش بە دواى ئەو

 

 "ئەوە چییە؟ پێكەنینتان بە چى دێت؟"

 

لەو ساتە زەنگەكە لێیدا هەموومان لەسەر كورسیەكان قیت بووینەوە. )بال.س( 

داداو لە ژوورەكە چووە دەرەوە بەبێ ئەوەى وەڵامى پرسیارەكەى  كتێبەكانى وێك

 .وەرگرێتەوە

پێش ئەوەى لە پۆلەكە بچینە دەرەوە، قوتابیەكى ژوورەكەى تەنیشتمان هاتە ژوورەوە، 

 :لەتە كاغەزێكى لەدەست بوو سێ ناوى خوێندەوە

 

 ".بال.س("ئەرفین گاى، جۆزێف ب، ئادى بڤایڤەر، دەست بەجێ بچنە لاى مامۆستا )

 

چەند سەرنجێكمان ئاڵ وگۆڕ كرد، دڵنیا بووم لەوەى مەسەلەكە سزادانە بەڵام نەمدەزانى 

 بۆ و لەبەر چى؟

 

)بال.س( لە دەروازەى دەرگاكەى ژوورى خۆى وەستا بوو فەرمانى پێكردین بچینە ژوورى 

 .كۆبوونەوەى دایك وباوكان

 

كێكى تر لێرە، ئەوى ترتان لەوێ، ئەویش بەدوامانەوە هات و گووتی: "یەكتان لێرە، یە

ڕووتان بۆ دیوارەكە وەرگێڕن" لەسێ سووچى ژوورەكە ڕاوەستاین بەشێوەیەك كەسمان 

ئەوى ترى نەدەدیت. )بال. س( بەپانى و درێژى ژوورەكە هات وچۆى دەكرد، دوایى لە 

 :پشت سەرى جۆزێف ڕاوەستا

 "باوكت چ كارێك دەكات؟"

 

 "جووتیارە"

 

كۆلاكى پیس و چەپەڵ، شەرت بێ كارێكت پێ بكەم با بەدەوارى شڕى )بال س(گووتی: "

 نەكردبێ"

جۆزێف وەڵامى دایەوە: "كرێكارێكى سادەى دەستكار بوو لە كێڵگە" بەڵام )بال س( ئەو 

 :تێبینیەى خستە پشتگوێ تفێَكى پیسى هەڵدایە ڕووى جۆزێف ئینجا لێى پرسى

 

 "هیچ لەبارەى ئەو نووسینانە دەزانى؟"

 

 ف چاوێكى پێخشاند و گووتی "نەخێر"جۆزێ

 

بال. س نەڕاندیە سەرى: "دەبێ لێوى خۆت بگەزییەوە لە پەشیمانى، هەى زۆڵی 

 ".پیلانگێڕ

 

 .لەسووچى چاوم دیتم ئەو جارە لە پشت ئەرفین غاى لەنگەری بەست

 

 "باوكت چ كارەیە؟"

 

 "بۆڕى چییە"

 

 "ئەى لەپێش جەنگدا؟"

 

 "."هەمان كارى دەكرد

 بەڵێندەر بوو؟"یانى  "

 

 "."نەخێر، بەدەستەكانى خۆی كارى دەكرد

 

 "لە دەسكەوتەكانى ئەو كارە خانوەكەتان كڕى؟"

 

 "."خانوومان نیە

 

 "تۆ ئەوەت نووسیوە؟"

 

 "."نەخێر

 

"من دەزانم ئەو نووسراوانە هەڵبەستراوى ئەو سێیەتانە. خۆت لە گێلى مەدە نەڵێى 

 ".نەمدیون

 

 ".رم شتى وام كردبێ. . . هەرگیز نەمدیون"نەخێر گەورەم، نایەتە بی

 

"دەباشە، من پێشنیارێكتان بۆ دەكەم بەڵكو یادەوەریتان فرێش دەكاتەوە. لەگەڵ 

 ".پۆلیسی نهێنی زۆر چاك بە بیرتان دێتەوە

 

كاتێ گوێم لەناوى پۆلیسى نهێنى بوو لە ترسانا زیڕەم كرد. تەزویەكى ساردى وەك 

 .سەهۆڵ بە پشتم تێپەڕی

 :وەك مۆتەكەى مەرگ لە پشتم ئامادە بوو هاوارى كرد بە گوێمدائینجا 

 "ئەى تۆ. مەسەلەى كچە ڕێبەرەكان چیە؟"

 

 " . . ."هیچ نیە، تەنیا. . . ویستم

 

 باوكى تۆ كارى چیە؟" "فزە نەكەیت 

 

 "."مامۆستاى مۆزیکە

 

 "ئەى پێش ئەوە؟"

 

 "هەردەم مامۆستاى موزیک بووە!"

 

 سوپا یان خاوەن موڵك نەبوو؟" "ئایا ئەفسەر نەبوو لە

 

 "."نەخێر

 

 "."پێم گووتی نەبزوى، ڕووت بۆ دیوارەكە وەرگێڕە

 

 "."بەڵێ گەورەم

 

 "ئەو دەست خەتە دەناسى؟"

 

بەدەستێك كاغەزێكى پیسى گەچراوى هەڵگرتبوو بەڵام دەستەكەى ترى لە توڕەیى یانە 

ن كچە ڕێبەرەكان بۆ ئاووس دەلەرزى. لە كاغەزە گەچراوەكە نووسرا بوو " ئێستا زانیما

 :نابن" دیسانەوە هاوارى كردە سەرم

 "."قسە بكە، دانى پیا بێنە، گەر تۆزێك جورئەتت بێ دەڵێى ئەو نامەیە من نووسیومە

 

 "."من نەم نووسیوە

 

یەك خولەكتان ماوە دەدەمێ بۆ بیركردنەوە. لە پاش ئەو خولەكە دانى پیا  "درۆزنینە 

 ".و( دەكەم بە تەلەفۆن نەهێنن داواى )ڕ . ف .

 

 .ئینجا ڕووى وەرچەرخاند دیسان لە ژورەكە دەستى بە هاتوچۆ كرد

 .لە دڵى خۆمدا دەمگووت تۆ بڵێى ئەو بەڵایەمان لە كۆڵ ببێتەوە

 :خولەكەكە تەواو بوو )بال. س( هاوارى كرد

 

 "ڕووم تێكەن. كێ ئەوەى نووسیوە؟"

 

 ".یچم نە نووسیوەبە یەك دەنگ وەك كۆرسى گۆرانى گووتمان:" ه

 

بۆ جارى یەكەم )بال. س( مان دیت بێئومێد و ماندووە. لە كۆتایى بە دەنگێكى بەرز 

هاوارى كرد: "بۆ دەرەوە، بۆ دەرەوە، هەى بەچكە كۆنەپەرستى پیس وچەپەڵینە. بۆ 

 ".دەرەوە

 

 كاتێ گەڕاینەوە پۆلەكەمان ئەوەى ڕووى دابوو بۆیانمان گێڕایەوە، دیسۆش بە مات ومۆنى

لە پشتەوە دانیشتبوو. كاتێ قوتابخانەمان تەواو بوو پێكەوە بووین لە ڕێگاى گەڕانەوەمان 

 بۆ ماڵەوە، زۆرم نەدواند، بەڵام لەكاتى جیا بوونەوەمان گووتم:"تۆ نامەكەت ناردبوو، وایە؟"

 

 " !بەوەڵامێكى زەردەخەناویەوە گووتی:"من، نەخێر، داپیرەى مردووم بۆى ناردبوو

 ٢١بەشی 

 

هەر ئەو ساڵە، زمانى ڕووسى خرایە قوتابخانەكان. پێش ئەو كاتە، زمانى ڕووسى 

گرنگیەكى ئەوتۆى نەبوو، هەرچەندە هەندێ لە دانیشتوانى ناوچە سنوریەكان پێى 

دەدوان، چونكە هاوسێ بوون لەگەڵ سلاڤیەكان. جگە لەوانە كەمێكى كەم نەبێت، كەس 

 .گوێى پێ نەدەدا

 

بۆ مامۆستاكان كردەوە، پێش ئەوەى خولەكەى ئەوان كۆتایى پێ  خولێكى چڕ وپوختیان

بێت دەستیان كردە فێركردنى ئێمە. ئێمە ڕقی ئەو دونیایەمان لە زمانى ڕووسى دەبوەوە، 

هۆى سەرەكیش دەگەڕایەوە بۆ ناوەرۆكى كتێبى ڕێزمانى ڕووسى. پێش ئەوەى بتوانین 

ایە ناوى ناودارانى ڕووسەکان بە پیتە ڕووسیەكان گۆ بكەین )تەلەفوز بكەین(، دەبو 

 دەنگێكى بەرز بخوێنینەوە. 

 

ڕاهێنانەكانیش چەند كورتەیەك بوو دەربارەى پیاوچاكە قارەمانە پیرۆزەكانى 

 .)قەدیسەكانى( ى كۆمەنست، لەگەڵ دروشم گەڵیكى كۆمەنستى

ە: هیچ تام و چێژێكمان لەو دەقانە نەدەكرد كە دەمانخوێندنەوە. لەو ڕستانە بۆ نمون

]لینین بە سوارى كەشتیەكى هەڵمى ڕایكرد بۆ فینلەندا[ یان ]ستالینى مەزن ئامادەى 

نماییشێكى كرێكارانى سۆڤیەتى بوو، لە مەیدانى سوور لە مۆسكۆ.[ لەجیاتى 

چیرۆكەكانى دێو و دڕنج و ئەفسانەكانى ئیسۆب، كە لە كۆنە كتێبەكانى پێشوو 

ان دەخوێند: )ڕێبەرە بچوكە مەزنەكە.( یان دەمانخوێندن، ئێستا ئەو تەرزە بابەتانەم

 " . . .)خێزانى گەلانى سۆڤیەتى مەزن.( یان )ئەستێرەى كەرملین.( و هتد

تەنیا قوتابیەك كە بێزار نەدەبوو لەو زمانە )جانوس. ن( بوو، بەڵكو بە پێچەوانەوە چەند 

ر دەیگووت و بڕگەیێكى لە ڕۆژنامەى پارتى كۆمەنستى )زاباد نیب( ى بە دەمگرتبوو هە

 .دەیگووتەوە

)جانوس ن( دەیگووت: "ئەو زمانە گرنگترین زمانى جیهانە، چونكە سەركردەى وڵاتانى 

 جیهانى پێشكەوتوخواز پێى دەئاخفن"

مامۆستاى وەرزشمان جینوم، هەرچەندە كۆمەنست نەبوو، بەڵام لەگەڵ ئەوەشدا 

دەربچێت. مەشقى  نەیدەتوانى لە بازنەى چاودێرى و ئاراستە كردنەكانى ئەوان

پێدەكردین لەسەر هێرش بردن بە تێڵا، وەك سەرەتایەك بۆ كوشتاركردن بە چەكى 

ڕاستەقینە، ناوە ناوەش ئەفسەرێك سەردانى دەكردین بۆ دڵنیا بوون لەوەى، كەوا جینوم 

 .لەسەر هێلى ڕاستى دیار كراودا دەڕوات

 

كۆمەڵێك سكرتێر و فەرمانبەر و چالاكیەكانى قوتابخانەكەمان بە ڕێك و پێكى هەڵدەسوڕا. 

لێپرسراومان هەبوو لە جۆرەها بوارى چاڵاكیەكان. بۆنمونە )سكرتێرى پۆلەكەمان، 

كاروبارى بەڕێوەبەرایەتى چارەسەر دەكرد، هەروەها پارە و پولیشى دەپاراستین لەلاى 

ا و خۆى، بۆشى هەبوو لەوانەكان ئامادە نەبێت ئەگەر كاروبارى حیزبى هەبوایە. چەند ش

شاژنێكمان لەنێو خۆمان هەڵبژارد، چاوەڕێى مەرایى و ماستاو كردنیان لە ئێمە دەكرد. 

 .هەتا مامۆستاكانیش دەبوایە نازى ئەو فەرمانرەوایە بچوكانە بكێشن

 

فەرماندەى)شانەكانى( ڕێبەران لە نێو )خۆبەخشەكانى( پۆلى سێیەم هەڵدەبژێردران، 

ابخانە ناوەندیەكان بەو خۆبەخشیەوە بەندە. كاتێ چونكە دەیانزانى وەرگیرانیان لە قوت

زانیمان لەنێو چالاكیەكانمان لە بزووتنەوەى ڕێبەران )زیرەكیمان لەبابەتەكان( ڕەچاو 

دەكرێ كەوتینە پێشبڕكێ )تنافس(كردن. لە گۆشەى توكولى ئۆت و ئەمیركاى ئۆت 

لیا مەندانى فڕۆكە، خانەى ڕێبەران دامەزرا. دوایى چەند تیپێكیان پێك هێنا. تیپى خو 

خولیا مەندانى ڕادیۆ، خولیامەندانى وانە میكانیکیەكان، هتد. . . ژورەكان بە وێنەى زانا 

ڕووسیەكان ڕازابوەوە، خەڵاتى لەچكى سوور لەلایەن فەرماندەى ئێمە گێزاك تەرخان كرا 

 .ێتبۆ ئێمە، ئەوەشى هەڵگڕى ئەو خەڵاتە بێت پێویستە لەناو هەمووان بەجۆرێك دیار ب

 

جارێكیان لەگەڵ گێزاك بەتەنیا دەدوام پێمگووت: من بە چاوێكى بەرز سەیرى ئەو 

لەچكە سوورانە ناكەم. واقم وڕما كاتێ دیتم هیچ قسەیەكى نەبوو بەڵكو گووتی: "بڕوانە 

ئادى، من قوتابیەكى زیرەكم، بەڵام بارى خێزانەكەم بوە هۆى ئەوەى لەڕیزى )دوژمنى 

بدەن! تاقە ئاواتم ئەوەیە ببمە ئەندازیار. تەزكیەى بەڕێوەبەریش چینایەتى( م لە قەڵەم 

 پێویستە بۆ وەرگیرانم لە زانكۆ. وا دەزانى بەڕێوەبەر كۆمەنستە؟"

 "بۆ كۆمەنست نییە؟"

 

"بێگومان نەخێر. بەڵام وەزارەت بە وردى چاودێرى هەنگاوەكانى یەكە بە یەكە دەكات. 

ەویش بە دەورى خۆى نەقیزەكان دەگوێزێتەوە بۆ ئەوان لە سەروەوە نەقیزەى لێدەدەن، ئ

 ".نزمتر لەخۆى، ئێمەش دەیگەێنین بە قوتابیان

 ٢٢بەشی 
  

ئەو بازرگانەى لەو ڕۆژگارە لەپشت قاسەكەى دانیشتووە وەك لەوەو پێش نیە، ئێستا هیچ 

حیسابێك بۆ پۆلیس ناكات، چونكە هەر خۆى پۆلیسە. لەوەش ناترسێ چاودێرەكانى 

ڵبەستى بكەن، بەتاوانى گران فرۆشى و یاریكردن بەنرخەكان، چونكە ئێستا دەوڵەت با

خۆى نوێنەرى دەوڵەتە. وەك جاران لە ڕکابەری ومونافەسە ناترسێ، چونكە ئەو وشەیە 

لەفەرهەنگى ژیانمان بەتەواوی سڕایەوە. ئێستا روخسارە كۆن و زیندو و ئاڵ وواڵەكان 

 .دەوڵەت جێگای پێ چۆڵكردن لەبازاڕەكانمان بزر بوون، و كۆگاكانى

 

پارتى كرێكارانى هەنگاریا دروست بوو، بەڵام لەژێر پەردەى حكومەتى هاوپەیماندا پارتى 

كۆمەنستى فەرمانڕەوایى دەكرد، و هەر خۆى ببڕ و بكوژ بوو. جارێ هەر باسى 

هەڵبژاردنەكان مەكە چۆن ببوون بە گاڵتەو گەپى منداڵان، تەنیا یەك لیستە هەبوو بۆ 

ەڵبژاردن، کەاوابوو دەنگدەرەكان مافى هەڵبژاردنیان نەبوو. پارتەكانى تریش تەنیا بۆ پرو ه

پاگەندەى راگەیاندن و هەر بەناو بەژداربوون لەبەرەى گەلیدا. بەڵام وەك جەستەیەكى بێ 

 .گیان بوون

 

ئاڵایە سوور و سپى و سەوزەكەمانیان شێواند، بەدانانى ئەستێرەیەكى لەشێوازى 

 .لە ناوەراستیدا سۆڤیەتى

جودێتى خوشكم خۆى لە قوتابخانەى فیریسپالنەى ناوەندى وەرگیرا، وپیانۆشى 

دەخوێند لە ئەكادیمیە. دەبوایە منیش قیستەكانى قوتابخانە بدەم. لەسۆنگەى نمرە 

بەرزەكانمان، پێشنیارێكمان پێشكەش كرد بۆ لێبوردنمان لە قیستەكانى قوتابخانە، بەڵام 

 .٤بیانوى ئەوەى ئێمە لە دوژمنانى چینینڕەتكرایەوە بە 

                                                           
 اعداء الطبقیة 4

سەرلەنوێ لە بارو گوزەرانى خێزانەكەمانیان كۆڵیەوە. هەرچەندە باوكم پێى دەگووتن كەوا 

كوڕە هەتیوێك بووە، جووتیارێك بەخێوى كردوە، بەڵام ئەو ناڕەزاییانە بێ هوودە بوون، هەر 

بە هێز و بازووى خۆى ببوە  دەتگووت بایە بەبن گوێیان تێدەپەڕێت. هەرچەندە باپیرم

بازرگانێكى سەركەوتوو، بەڵام دەبوایە ئێمە نرخى )هەڵەكەى( ئەو بدەین. كاتێ چاو 

 پێخشاندنەوەیەكیان كرد بە )پلەو پایەكانى( ئۆركسترا، باوكمیان دەركرد لە كارەكەى. 

 

بەڵام بە واستەى ئەندامێكى پارتى كۆمەنستى، توانى خۆى لە دەركردنى یەكجارى 

پارێزێت. جا لەبرى ئەوە ئەركى مەشق پێكردنى ئۆركسترایان خستە ئەستۆ، لە كاژمێرى ب

( فورینتیان بۆ بڕییەوە.  ٥02نۆى بەیانى هەتا دوو و نیوى پاش نیوەڕۆ، مانگانەكەشى )

هەروەها لەسەریان كرد، بۆ وانە وتنەوە لەو قوتابخانە نوێیەى، كە تازە دروست كرابوو لە 

اسنى، لە كاژمێرى سێى پاش نیوەڕۆ هەتا نۆى ئێوارە بە بێ موچە كارگەكانى هێڵى ئ

 کاربکات! هەڵبەتە زاتیشى نەكرد ناڕەزایى دەربڕێ. 

 

لەو كەمە موچەیەش چەندین ئابوونەى خورتیانەیان )تبرعات الاجباریە( دەگێڕایەوە، 

ان بۆ ئەوەیان بۆ سندووقى ئاشتیە، و ئەوەیان بۆ پرۆژەكانى خانە نشینانە، و ئەوەشی

 .سەندیكاكانى كرێكارانە. بۆیە تووشى هەژاریەكى كوشندە ببوین

لەوە وبەدواوە هەموو ڕۆژى چێشتم لەسەفەرتاسەكەمان دەبرد بۆ باوكم، ڕۆژانە بە 

تەنیشت كلێسایەكى گەورە تێدەپەڕیم كە ناوى )ریفنوم ماریانوم( بوو. ڕۆژێكیان لەكاتى 

راوەتەوە، ئامادە كرابوو بۆ نمایشێكى مەزن تێپەڕ بوونى ئاسایم دیتم كلێساكە ڕازاند

بەبۆنەى خواستنى ژمارەیەك تانكى سۆڤیەتى. هەر هەمان شوێن دەست نیشان كرا بۆ 

 .دانانى پەیكەرى ستالین

بەبیریشمدا تێنەدەپەڕی پاش شەش ساڵ لەو شوێنە چ ڕۆڵێك دەگێڕم لە شەوى دووەمى 

 .شۆرشدا

ان لەسەر ڕۆیشتنى سەربازى چڕتر دەبوو، هەتا هەر كە یەكى ئایار نزیك بۆوە ڕاهێنانم

لەپێش بابە )ڕاكۆزى( هەڵە نەكەین. ئەو جارە بەخۆمان دروشمەكانمان نەنووسى، چونكە 

بە نووسراوەیى بۆمان هات. لەباخچەى گۆڕەپانەكە چەندین وێنەى گەورە پیاوانى 

یە هەر سەردەمى نوێ ئامادە كرابوون، بۆ ئەوەى بەسەرمانى دابەش بكەن. دەبوا

یەكێكمان وێنەیەكى هەڵگرتبا.هەندێك وێنەى )باوكى سەركردە ڕاكۆزى( یان هەڵگرتبوو، 

هەندێكى تر تەنیا وێنەى )جیرۆ( یان بەركەوت، ئەوانى تر تەنیا وێنەى پیاوچاكە 

پیرۆزەکانی )قەدیسە( پلە دووەكانیان بەركەوت، لەنمونەى ئەنتال ئیبرۆ، و سوڵتان فاس، و 

 .جورجى ماروسان، و جۆزێف ریفاى جانوس كادار، و

 

چوار ڕۆژ لەسەر ڕۆیشتنى سەربازى مەشقمان كرد، ڕیزى پێشەوە هیچ وێنەیەكى 

هەنگارى هەڵناگرێت بەڵكو وێنەیەكى گەورەى ستالین بەرز دەكاتەوە، ڕیزى دووەمیش 

وێنەیەكى گەورەى ڕاكۆزى بەرز دەكاتەوە، ڕیزى سێیەمیش ئاڵاى نوێى هەنگاریا 

. لەپاش ئەوانە نۆرەى لافیتەكان دێت كە دەڵێت: )ئێمەی ڕۆڵەكانى لادێ هەڵدەگرێت

 .پارتە بە هێزەكەمان لەڕادەبەدەر خۆش دەوێت( یان )ئێمە گەنجینەى زێرینى پارتین(

 

فەرمانیان پێكردین كەوا ڕۆژى نماییشەكە پێویستە هەموو ڕێبەرەكان كراسى سپى و 

سوور خەڵاتێك بوو تەنیا دەدرا بە  لەچكى سوور لەبەر بكەن، پێش ئێستا لەچكى

دڵسۆزانى پارت. كەمێك لەئێمە تواناى كڕینى كراسى سپى هەبوو، بۆیە زۆربەمان لە 

ناسیاوانمان خواستمان، و بۆ رۆژى دوایى گەڕاندمانەوە. بەڵام هەموو شتێك لەسەر خۆ و 

بەرزەیەك ئاسایى بوو، كاتێ بەپێش پەیكەرى ستالین تێپەڕین كە لەپێش راكوزى لەسەر 

 .ڕاوەستا بوو، وەڵامى سەلامەكانى ئێمەى دەدایەوە بۆ )مەزنترین هەنگارى(

 

هەتا شەوى شۆڕش كەس نەیدەزانى لەژێر ئەو بەرزەكە، گەرماوێك و چەند چوار پایە و 

مەیخانەیەكى تێدایە، بۆ ڕابواردنى سەركردەكان بەكار دەهێنرێ، یان وەك پەناگەیەكى 

 .اتى ئاژاوە سیاسیەكاننهێنى بەكار دەهێنرێ لەك

 ٢٣بەشی 
 

بەڕێوەبەرى قوتابخانە پێى گووتین: " زۆربەتان لەمەودوا پێشبڕكێى ژیانتان دەست 

 ".پێدەکەن، بۆیە پێویستە سۆشیالستى بەكردار بنیات بنێن

بەڵام هەموومان لەیەك خاڵى دەستپێك نەبووین لەو پێشبڕكێیە. من ئەو ساڵەم تەواو 

ابخانەكە بە هەشتەم دەرچووم، بۆیە تروسكە هیوایەكم هەبوو لە كرد، لەسەر هەموو قوت

قوتابخانەى ناوەندى وەربگیرێم، بەڵام لە هەمان كاتدا دەمزانى كۆسپێكى گەورەى تریش 

 .لەڕێمە ئەویش ئەوەیە خێزانەكەمان پۆلێن كراوە لەڕیزى)دوژمنانى چین(

 

ڕاستە كردم بە نیگەرانیەكى "كێ پێى گووتی تۆ دوژمنى چینى؟" دایكم ئەو پرسیارەى ئا 

 .تاڵەوە

 

 "."هەموو كەسێك ئەوە دەزانى، هەتا لە كارتەكەشم تۆمار كراوە

 

 ".باوكم گووتی: "نەخێر، ئەوە ماناى ئەوەیە تۆ لە خێزانێكى ڕۆشنبیرى، نەوەك دوژمن

 

 "."چەندین جار پێمیان گووتوە تۆ دوژمنى چینى، من خۆم دەزانم

 

 "كێ پێى گووتی؟"

 

 ". . .اكانمان، بال س و سیفمو ن. وهەموویان"مامۆست

 

 .دایكم لە پرمەى گریانیدا

لە ڕۆژى دوایى، واتە یەكەم ڕۆژى پشودان، بەرەو كارگەى بۆیەكردن كەوتمە ڕێ، چونكە 

داواى كرێكارێكیان كردبوو. خۆم گەیاندە ئەوێ، پیاوەكە بەدەم پێكەنینەوە لەبنى پێمەوە 

 ی: هەتا تەوقى سەرمى پشكنى، گووت

 

 "بۆچى دەتەوێ كار بكەیت؟"

 

 "."چونكە هەموو كەسێك مافى كاركردنى هەیه

 

وا دیار بوو قسەكەى منى بە دڵ بوو، گووتی: "دەباشە، باش" لەپێكەنین وەستا لە 

ڕوخسارم ڕاما، سەرى لار كردەوە و گووتی: "دەبینم وانەكانت چاك لەبەر كردوە . تەمەنت 

 چەندە؟"

 

 :ە حەڤدە. . . " زەردەخەنەیەكى ترى هاتێ و گووتی"هێندەى نەماوە ببم ب

 "پاش چەند ساڵێكى تر؟"

 

 "."نزیكەى سێ ساڵى تر

 

 "."هم م م. . . كەواتە، كەواتە مافى كاركردنت هەیە

 

ڕۆژى شەش سەعاتى ڕەبەق كارم دەكرد، سەبەتەم هەڵدەگرت و عارەبانە دەستیەكەشم 

 .پاڵ پێوە دەنا

كرد، كاتێ كارگەكەم بە شەكەتى بەجێ هێشت، زۆر كەیف بەو شێوەیە شەش هەفتە كارم 

خۆش بووم چونكە نزیكەى سى لیرە لە گیرفانم بوو. بەڵام شتێك زۆر ناڕەحەتى كردبوم، 

 .ئەگەر ئێمە لە دوژمنانى چین پۆلێن كراوین، ئەى بۆ دەهێڵن من كارى دەستى بكەم

 .ئەو تەگەرەیەى لە پێش دیسۆ بوو جیاواز بوو لە هى ئێمە

دیسۆ لە خێزانێكى كرێكار وە پاشكەوتبوو كە هەرگیز لاملى لێناكرێ، سەربارى ئەوەش 

ئاواتە خواز بوو ببێتە میكانیكێكى شارەزا. بەڵام ئەو  .باوكى ئەندامى پارتى كۆمەنست بوو

 كۆسپەى لە ڕێى وەستابوو لە تواناى هیچ یەكێكدا نەبوو. 

 

و بۆ لاى بەڕێوە بەرەكە، پێى گووتبوو كاتێ باوكى بۆ سۆراغى مەسەلەى كوڕەكەى چوبو 

كەوا پارت ئێستا گرنگى دەدات، بە هەڵسەنگاندنى پێویستیەكانى گەل لە پیشەسازى یە 

جۆر بە جۆرەكان، لە قۆناغەكانى پرۆژەى پلانى پێنج ساڵەدا. ژمارەى پێویست لە میكانیك 

نە هەر قوتابخانەیەك و كارمەندان لەو هەڵسەنگاندنە دیارى كراوە. بەپێى ئەو هەڵسەنگاند

ژمارەیەكى دیارى كراوى بۆ تەرخان كراوە. لە بەدبەختى دیسۆش ژمارەى پێویست لە 

میكانیكیەكان تەواو بووە. بەو شێوەیە دیسۆیان نارد بۆ تەواو كردنى خوێندنى ناوەندى، لە 

 .كاتێكا زۆر پەرۆشى كارى دەستى بوو

 

بكات، بۆ ئەوەى ببێتە پزیشك، بەڵام كەچى)جۆزێف س( ئارەزووى دەكرد خوێندنى تەواو 

بەپێى هەڵبژاردنى ڕەمەكى قوتابخانە، ناردیان بۆ یەكێ لە قوتابخانە پیشەییەكان، بۆ 

 .ئەوەى ببێتە ئەندازیارى هێلى ئاسنى

ئەو ماوەیەى لەلاى بۆیەچیەكە بەسەرم برد، هەستى حەزە كۆنەكەمى بزواندەوە بۆ 

ر ڕەوانەم بكەن بۆ یەكێ لە قوتابخانە كەشتى، بۆیە هیچ گوێم پێ نەدەدا ئەگە

پیشەییەكان، چونكە لەوانە بوو لەو ڕێگەیەوە، بتوانم كار بكەم لە دروستکردنی كەشتى، 

 .بەڵام لە كۆتاییدا ڕەوانەى قوتابخانەى ناوەندیمیان كرد

 ٢٤بەشی 
 

لەقوتابخانەكانى بەراییدا وافێركراین، كەوا تاقە ئامانجى مێژووى هەنگارى وتاقە 

 ١٩٤٥پاكانەیەكیش بۆ ڕووداوەكانى ئەو مێژووە ، بریتى بوو لە ڕزگاركردنى سۆڤێتى ساڵى 

. 

 

بەڵام ئێستا بوارەكە بەرفراوانتر بووە، بەوەى كەوا مرۆڤایەتى بەگشتى لەسەردەمى 

)ئەرستۆ تالیسەوە( هەتا سەردەمى )هیلنستیەكان( هەمان ئامانجیان هەبووە، هەرچەندە 

انیبێ! )دیمۆكریتیسیش( یەكەم فەیلەسوفى ماتریالستى سۆڤێتە، مرۆڤایەتیش پێى نەز 

بەڵگەكانى )سوكراتیش( یەكەم زەمینە خۆشكەرى ماتڕیالیزمى مێژووییە، بە پێى 

ڕاڤەكانى ماركس و زانایانى سۆڤیات. هەروەها شواراى مەزنى چینیش، ئەو دیوارە گەورەو 

دروست كرا بوو، بۆ بەرپەرچدانەوەى گرانەى كە بە هێز و بازووی بازرگانان و پیشەسازان 

هێرشەكانى هۆزە دڕندەكان. بە پێى لێكدانەوەى ئەوان بریتى بوو، لە نمونەیەكى بچوكى 

 .چارەسەركردنى ئەو شەڕەى كە لە كۆمارى مەنگۆلیاى سۆڤێتى بەرپا ببوو

 

بەپێى ئەو تێڕوانینە سەرتاسەریە، قەبارەى ڕووداوەكان وپیاوە بەرزەكانى جیهان 

شمان بچوك دەبوونەوە و دەچوونەوە یەك، ئەوەى ئێمە بە جەوهەریمان دەزانىن، لەپێ

 .ئێستا بونەتە توێكڵێكى بێ نرخ

لەماڵەوە )ئینسیكلۆپیدیاى رەفاى( مان هەبوو كە لە بیست بەرگدا دابوو. هەر لە مناڵیەوە 

ردەکاری من خولیاى هەواڵەكانى شەڕ و شۆڕ بووم، بۆیە بە وردى وئارامیەوە، لە بارەى و 

جەنگە كۆنەكانى جیهانم دەخوێندەوە، وهەر لەسەر پەڕەى دڵ پیلانی جەنگی سووپاى 

 .هانیپالم دەزانى لەشەڕى دەریاچەى ترازیمین

كاتێ مامۆستاى مێژوومان گەیشتە جەنگەكانى فینیقیەكان، هێلكاریەكى پیلانى 

م: "ببوورە خانم، شەڕەكەى بۆ كێشاین لەسەر تەختە ڕەشەكە. دەستم بەرز كردەوە و گووت

 ".ئەوە نەخشەى شەڕى ترازیمین نیە بەڵكو هى شەڕى فرسا لوسە

 

بێ دەنگیەك ژوورەكەى داگرت، لەناكاو ئاوڕى لێدامەوە و گووتی: "گومانت هەیە لە 

 قسەكانم؟"

 

 "."نەخێر، گومانم لە قسەكانت نیە، بەڵام گومانم لە نەخشەكەیە

 

 "باوكت كارى چیە؟"

 

 ".نجە ژەنە لە ئۆركسترا"موزیکژەنە...كەما

 

 "تۆ ئەندامى لە دیس )ئەنجوومەنى لاوان( ؟"

 

 "."بەڵێ

 

"كەوابو، لەجیاتى ئەوەى مامۆستاكەت فێربكەى، چاكترە گرنگى بە كارو بارت بدەیت لە 

 )دیس("

 

"داواى لێبوردن دەكەم، بەڵام نەخشەى جەنگەكە جیاوازە لەگەڵ ئەوەى لە 

 ".ئینسیكلۆپیدیا دا هەیە

 

 سیكلۆپیدیاى سۆڤیەتى؟""ئین

 نەخێر" لە ترسان سوور هەڵگەڕام. "نەخێر ئینسیكلۆپیدیاى رەفاى" "

 

"ئاوا، ئینسیكلۆپیدیاى بۆرژوازى! لە كاتێكدا مامۆستاكەت خۆى ماندوو شەكەت دەكات، 

بۆ ئەوەى فێرى مێژووتان بكات بە پێى پڕۆگرامى بەناو بانگترین مێژوونوسى سۆڤیەتى، 

زى بۆرژوایانە دەكەیت ، و پۆلەكە جاڕس دەكەیت. تۆ نازانى بەو وڕێنانەى جەنابت چەنە با

 ئیمپڕیالیزم و چەوسێنەران كاتمان لێ بە فیڕۆ دەدەی؟"

 

 " . . ." بەڵام

 

 "شەرم لەخۆت ناكەى؟"

 

" بەڵام شەڕى ترازیمین! تكایە مۆڵەتم بدە نەخشەكە بكێشم. من هەر لەسەر پەڕەى دڵ 

 "!.دەیزانم

 

 "!ى چەنە باز"دانیشە هە

 

ئینجا ڕووى وەرگێڕا بۆ تەختە ڕەشەكە ،دەستى بە تەواو كردنى نەخشەكەى كرد. بەڵام 

 .دەستى دەلەرزى لە حەژمەتان

 

 .لەپاش زەنگى كۆتایى وانەكە هاوەڵەكانم ئابلۆقەیان دام

" ئەوە شێت بووى؟ بۆ سەرى خۆت بە جەنگێكى وا دەیەشێنى؟ بەهۆیەوە زیانێكى زۆرت 

 پێدەگات؟"

 

 "!" بەڵام ڕاستى. . . ڕاستى

 ( كوجا مەرحەبا' ١٩٥0"كورە، تۆ كەرى. ڕاستى و هەنگاریاى ساڵى )

 

ئێستا و لەمەو دوا هەموو ڕۆژێك سروودى سۆڤیەتیمان دەگووتەوە بە زمانى ڕووسى. جگە 

 .لەو سروودە، سروودەكانى تر تاقى كردنەوەیان لەسەر نەبوو

 ٢٥بەشی 
 

 .ەوە ماڵەوە بەكۆمەڵە هەواڵێكى دڵتەزێنڕۆژێكیان باوكم گەیشت

 ."لێرەش دەستیان بە دەركردن و نەفى وخاك بە دەركردنى خەڵك كردووە

 ".ساڵى ڕابردوو لە ڕۆمانیا بوو، ئێستاش نۆرەى ئێمەیە

 دایكم لێى پرسى: "مەبەستت چییە؟ بڵێی ئێمەش دوچارى گۆبەندێك بكەن؟"

 چوزانم، بۆ من پێغەمبەرم؟" باوكم زۆر بەدڵ ڕەقیەوە وەڵامى دایەوە: "

كاركردن و شەكەتبوون و نیگەرانى بە ئەندازەیەك تەنگیان پێ هەڵچنیبوو، تا ڕادەیەكى 

 .زۆر ئاشفتە خو وبێ حەوسەلە ببوو، بە جۆرێك پێشتر بەو شێوەیەمان نەدیبوو

 

 "." تا دەگەنە من ماوەیەكى زۆرمان هەیە بۆ بیركردنەوە

 

مەبەست نیت. ئەوە هەموومان دەگرێتەوە. كەل و پەلمان  دایكم: " بەڵام تۆ بە تەنیا

 " . .بپێچینەوە؟

 

" من جارێ پشوم نەداوە، تازە پێم ناوەتە ناو ماڵ، جەنابیشت داواى پێچانەوەى كەل و 

 پەلم لێدەكەیت؟"

 

"مەبەستم ئەوە نییە، بەڵام ئەگەر لەناكاوى بەسەرمان دابدەن، كاتى ئەوەمان نابێت 

 ".لەگەڵ خۆماندا ببەین. دەى ئادی كەل و پەلەكانت كۆ كەرەوە بیركەینەوە و چى

 

 "." ئازارم مەدە، بۆ خاترى خوا، گوێت لێمە؟ دەڵێم ئازارم مەدە واز لە كوڕەكەش بێنە

زۆر بە ئازارەوە گوێم بۆ ئەو دەمەقالێیە شل كردبوو. چونكە یەكەم و دوا دەمەقاڵێ نەبوو. 

 . . .اڵەوە، هەتا هەموو ڕۆژى ئەو بەزمە ناخۆشە نەبینموام لێهاتبوو دەترسام بگەڕێمەوە م

بەڵام ئەوەى زیاتر لێى دەترسام ئەوە بوو، ڕۆژێك بگەڕێمەوە ببینم هەردووكیان خاك بە 

دەركراون، بە بیانوى ئەوەى دوژمنانى چینن. دەنگ و باسى خاك بە دەركردن وەك ئاگرى 

 .ڕەق و نەگریس لەناوماندا هەبوونپوش قوتابخانەكەمانى گرتەوە. چەند قوتابیەكى دڵ 

 

لەكۆبوونەوەى دوایى)دیس( دا لاسلۆ بەبێ ترس هاوارى كرد: "بۆ بۆمانى ڕوون ناكەنەوە؟ 

 ئایا ئەو كردەوانە پێویستن؟ ئەگەر پێویستن بۆ پێمانى ناڵێن؟"

 

بەدواى ئەو فیرى د. گووتی: "ئەوە چەنەبازى و پڕوپاگەندەى بۆرژوازییە. تۆ شتان تێكەڵ 

 ".پێكەڵ دەكەیتو 

 

لاسلۆ جڵەوى قسەى گرتە دەست: "بۆ تۆ لەكاتى دەركردنى خەڵك لەوێ بوویت؟ خۆم بەو 

 " .چاوانە دیتیانم و گوێشم لە گریان و نووزانەوەیان بوو

 

 "!"شایانى ئەوەن! موستەحەقیان بێت

 

 "چ تاوانێكیان كردووە؟"

 

 "!وچى بۆرژوازى"هەمان تاوانى كەس و كارت. مێشكیان ئاخنراوە بە پڕوپو 

 

"باشە دەتوانى پێم بڵێى لەژێر زەبرى كام یاسا ئەو تاوانانە ڕودەدەن؟ دەتوانى سروشتى 

 تاوانەكانم بۆ دەست نیشان كەیت؟"

 

 "."بڕوانن كوڕى پارێزەر چۆن بەرگرى و داكۆكى دەكات

 "."من كوڕى پەڕەكەرم، وابزانم ئەوەش هیچ پەیوەندى بەمەسەلەكەوە نیە

 

 "!وەك پەڕەكەران سەرخۆش بیت، ئەوەش پەیوەندى بە مەسەلەكە نییە؟ " لەوانەیە

 

 "." باوكم ناخواتەوە

 

 "."ئەوەش لەڕەوشتى كوڕەكەى ڕەنگدەداتەوە، لەبەرگریكردنى لە بۆرژوایە بێ نرخەكان

 

 " باشە. دەتوانى پێم بڵێى، بەپێى كام بەند لەدەستور ئەو بێ نرخانە شاربەدەر كران؟"

 

ی لە ڕاست بڕیارەكانى پارت، هەشت و حەوت بكەیت؟ لەبیریشت نەچێ "چۆن زات دەكە

پارت هەردەم لەسەر هەقە. هەر بۆ بەرژەوەندى گەلیش تێدەكۆشى. بەش بەحاڵى خۆم 

 "!!!ئەگەر خاك بەدەریشم كەن، هەر دەڵێم پارت لەسەر هەقە

 

توانج گرتن.  بەڵام لاسلۆ لەگەڵ ئەوەشدا خۆى بۆ نەگیرا بەربووە گیانى فێرى بە جوێن و

مامۆستاكەشمان كە گوێى گرتبوو بۆ مشت ومڕەكە، لەكاتى جوێن دانەكەش هەست و 

 خوستى نەكرد. بەڵام سكرتێرى پۆڵەكە جۆرجى، لەبرى ئەو بەدەنگ هات: 

 

"ئەى هەڤاڵان، منیش لەگەڵ ڕاكەى هەڤاڵ فیرنكم. پارت هەردەم لەسەر هەقە، ئێوەش 

 هەروەها وانیە؟"

 

ازنەیەكى بەتاڵ دەسووڕایەوە بەبێ وەڵام، بڕیار لەسەر ڕاكانى لاسلۆ درا ئەو پرسیارە لەب

بەبێ دەنگ بوون. لەشەوى یەكەمى شۆڕشدا سینگى ئەو جۆرجى یە كەوتە بەر 

 .گولـلەكانى پارت

 ٢٦بەشی 
 

ڕۆژێكیان)تیبور.س( نەهاتە قوتابخانە. مامۆستاكەمان داواى لە گیزاگ كرد. سەردانى 

. لەبەیانى دوا ڕۆژدا گیزاگ پێش دەست پێكردنى وانەكە بكات بۆ سۆراخ كردن

 هەواڵەكەى بەهەناسە ساردیەوە گێڕایەوە:

 

کە خێزانى تیبور. س نەفى كراون. مامۆستاكەمان سەرێكى ناڕەزایى بۆ لەقاند. وامان 

دەزانى كادیرێكى گەورەیە لەپارتى كۆمەنستى، بەڵام بینیمان بە لێوێكى لەرزۆكەوە 

 ۆن ڕوویدا؟"پرسى:" ئەوە چ

 

 گێزاگ: "نازانم"

 

 "بەتەواوى لە مەسەلەكەت كۆڵیەوە؟"

 

"بەڵێ. بەڵام كەس هیچى پێ نەگووتم. دەرگەوانى ساختمانەكە گووتی من كەڕ و كوێر و 

 ".لاڵم، دوایى بە توندى دەرگاكەى بەڕومدا داخست

 

فەرامۆش ئەو جارەیان پاش بزر بوونى بیلا. س بەچەند ڕۆژێك، مامۆستاكەمان خۆى لێ 

 كرد. لەنزیكترین هاوڕێى بیلامان پرسى: 

 

 "لالى. ك هەواڵى بیلا. س نازانیت؟"

 

لەوەڵامدا گووتی: "كەس و كارم نەیان هێشت سۆراخى بپرسم" لەپاش هەشت ڕۆژ لە 

بیلاوە هەواڵمان پێگەیشت، كەوا لەگەڵ باوك و دایك و دوو خوشكەكەى، لە كەلاوەیەكى 

زەلكاوەكانى هۆرتوباجى ژیان بەسەر دەبەن، لەوێ هەتا ئاوى بە قوڕ دروست كراو لەنێو 

خواردنەوەشیان بە دەگمەن دەست دەكەوێت. هەموو ڕۆژێكیش لەبەرە بەیانەوە دەیان 

بەن بۆ كێلگەكانى برنج، و لەوێ پشت ڕاست ناكەنەوە هەتا دوا تیشكى ڕۆژ لە ئاسۆ ون 

 .دەبێ

 

ندەوە، دامانە دەست مامۆستاكەمان پاش ئەوەى هەموومان یەكە یەكە نامەكەمان خوێ

لەگەڵ خۆى بردى، دیمان لەگەڵ مامۆستاكانى تر قسە دەكات نامەكەش لەدەستیەوە 

 .دەلەرزى

 

 .( بۆدابست ببووە شارى ترس وتۆقین ١٩٥١لەهاوینى ساڵى)

بیرمان دەكردەوە دەبێ ئێمە لەكام دەستە بین: ئەوانەى بە جلى بەریان ڕایان دەپێچن، 

تەوەرانەین كەبۆ ماوەى سەعاتێك لەسەریان دەوەستن، بۆ پێچانەوەى یان لەو بەخ

 !!پێویستیەكانیان، بەمەرجێك لە سى كیلۆ گرام زیاتر نەبێ

دایكم دەستى بەپێچانەوەى ئەو شتانەى كردبوو كە دەیزانى پێویستمان دەبێت: كە 

شێوەیە  بریتی بوون لە هەندێك چەقۆ و چەتاڵ و جل و بەرگ و قاپ و قاچاغ بوو، بەو

ماینەوە هەفتە لەدواى هەفتە بەدڵە ڕاوكێوە دەخەوتین، وبوخچەكانیشمان لەتەنیشت 

 .چوار پایەكانمان دانا بوو

 

بەر لەو كاتە ئەو دەنگە ئاساییانەى شەو كە لەماڵەوە پەیدا دەبوون، زۆر ئاسایى بوو خەوى 

ەوە هاوار دەكەین نەدەزڕاندین، كەچى ئێستا لەگەڵ هەر دەنگێكى ئاسایى بە ترس و لەرز 

و لەخەو ڕا دەپەڕین، وەستانى ئۆتۆمبیل و تێپەڕینى ببووە سەرچاوەى ترسێكى گەورە 

بۆمان. ناخۆشترین كات لە لامان كاژمێرێك پێش بەرە بەیان بوو. من و جودێت بەشمان 

لەنوستن و ماندو حەسانەوە لە دایكم و باوكم زیاتر بوو ئەوان بەردەوام شەونخوونیان 

 :ە دیارمانەوە، جار وبار زۆر بەنەرمى و شێنەیى خەبەریان دەكردینەوەدەكرد ب

 "ئادی، جودێت، ئێوە خەوتوون؟"

 

ئێمەش یەكسەر هەڵدەستاینەوە، تا دەمان دیتن هەردووكیان بەنیگەرانیەوە گوێیان 

قوڵاخ كردووە. هەموو مەسەلەكەش بریتى بوو لە هەژانەوەى دەرگایە یان خاوكردنەوەى 

ك بوو لەشەقامەكەى بەر ماڵمان، من و جودێت بەپەلە خۆمان دەگەیاندە ئۆتومبیلێ

 .پەنجەرەكە بۆ ئەوەى بزانین چ باسە

ڕۆژێكیان لەزەردەى بەیانى دوو پیاوى چەكدارم دیت لەسوچى شەقامەكە ڕاوەستابوون. 

 سێ ئۆتومبیلى چادر پۆشیش لە نزیكیانەوە دایكم گووتی:

 

ا سەرمات نەبێت" بەڵام ئەو كاتە دیتم ژمارەیەك پیاو بەرەو " دوور كەوە لە پەنجەرە. . . ب 

 .ساختمانەكەى ئێمە هەنگاو دەنێن

 

 "."دایكە، ئەوە بۆ ئێرە دێن

 

 :تەنیا باوكم دەیزانى چى بكەین و چى بڵێین

 

 "."جلەكانتان لەبەر كەن، هەمووتان

 

ەكە. لەوێ بەخێرایى جلەكانمان لەبەر كرد دوایى چووینە ناندینەكەى تەنیشت پەیژ 

 .گوێمان لەدەنگى ئەسانسێرەكە دەبوو دەجووڵایەوە

ئەسانسێرەكە لەنهۆمى ئێمە هەڵوەستەى كرد."ئەوە هاتن! ئەوە بۆ ئێمە هاتوون! بۆ 

 .ئێمە!" دایكم تووند دەمى گرت جودێتیشى گرتە خۆى

 

دڵۆپەى ئارەقە لەنێوچەوانى باوكم وەك دەنكە مروارى ئەبریسكایەوە، دەستێكى بۆ 

 ژكردین: " لەسەر خۆ بن، كەمێ هێور بن، گشت چراكان بكوژێننەوە." درێ

دایكم چراكانى ناندین و هۆڵەكەى كوژاندەوە. لەپشت دەرگاكە خۆمان مات دابوو، 

لەشووشە لێڵەكەمان دەڕوانى چاوەڕێى هاتنى ئەوانمان دەكرد. سێ باوڵە جلەكانیشمان 

وەك خۆى لێگەڕا لەسەر چوار پایەكان.  لەتەنیشت خۆمانەوە دانابوو، بەڵام نوێنەكانمان

هێدى هێدى دەنگى تەپەى پێیان نزم دەبوەوە، باوكم دەرگاكەى كردەوە بۆ ماوەیەكى كەم 

  .سەرە دیقەیەكى ئەملاو ئەولاى كرد

 

 كاتێ گەڕایەوە گووتی: " لە نهۆمى ئێمە دا نەمان"

 

لە نهۆمەكەى ئێستا گوێمان لەتەپە تەپى پۆستاڵ و هات و هۆریاى خەڵك دەبوو 

سەرەوەمان. گوێم لەفەرمانەكانى پیاوانى پۆلیسى نهێنى نەبوو، چونكە تێكەڵاو ببوو بە 

 .پاڕانەوە و نووزە نووزى خەڵكەكە

لەناكاو گەڕانەوە نهۆمەكەى ئێمە. لەنێو شووشە بەندە لێڵەكانى دەرگاكەمان تیشكى 

 .گایەكە دەیانخوێندەوەلایتەكانیانم دەدیت، گوێمان لەو ناوانە دەبوو كە لەبەر دەر 

 

 .ئینجا زەنگەكە لێدرا لێوەكانم لە بزوت كەوت و هەناسەبڕكێ بووم

بەڵام زەنگى هاوسێكەمان بوو كە كارمەندێكى پێشووى وەزارەتى پەروەردەى كۆن بوو، 

لەگەڵ پیرێژنەكەى و دوو پوورى پەك كەوتەى لەوێ نیشتە جێ بوون. یەكەم جار گوێم 

وو دەیگووت: "بەڵام هەڤاڵى بەڕێز، من لێرە بەكرێ دانیشتووم. لەدەنگى قەیرە كچەكە ب

 " . . .خۆ خزمیان نیم

 

 "."ئەوە بەلامەوە گرنگ نیە

 

 "."بەڵام گەورەم

 

 "."وورتەت لێوە نەیەت! شت و مەكەكانت بپێچەوە

 " . . .من تەمەنم لەشێست تێپەڕى داوە، تكایە دەستم دامێنت دە "

 

 .دەنگى لێدان و هاوارێكى كورت و نووزانەوە بوو وەڵامەكەى دەنگێكى خنكاو و

 :لەپاش ئەوە گوێمان لەدەنگى پیاوانى ا. ف. و بوو

"هیچ شتێك. پێمگووتن نابێت هیچ شتێك بێنن. دەى پەلە بكەن. چەند مشەخۆرێکی 

 ".تر چاوەڕوانمان دەكەن، تا ڕیزەكانمانیان لێ پاك كەینەوە

 ٢٧بەشی 
 

یوارى ماڵەكەمان نەبوو هەتا شاگەشكە بێت بە هیچ كۆمەنستێك لەناو چوار د

سەركەوتنەكانى پارتى كۆمەنستى، یان غەمگین بێت بە شكستەكان. هەژارى ڕۆژ بەڕۆژ 

بارى گرانتر دەكردین، بۆیە دایكم ناچار بوو لەكارگەیەكى شیرەمەنى دەوڵەت كار بكات. 

ێكى تریش دەبوایە لە هەتا هەشتى ئێوارە لەوێ كاری ژمێریاری دەكرد، دوایی بۆ كاژمێر

كۆڕە سیاسیەكان دانیشێت، گوێ لە سیمنارى ماركسیزم و لینینیزم و مێژووى پارتى 

 .بەلشەفى بگرێت

 

دایكم وەك باوكم زۆر درەنگ دەگەڕایەوە ماڵەوە، بە لاشەیەكى داهێزراو و شەكەت. ئەو 

. بۆیە زۆر ڕقم دوو دەروونە ماندووە، هەر بەبێ هۆ مشتومڕ و شەڕە جوێنى لێ پەیدا دەبوو

لە دانیشتنەكانى شەوانمان دەبۆوە، چونكە لەش و دەروونى شەکەت و ماندوو دەبووە 

 .هۆى مشت ومڕى بەردەوام. ئەوەش سەركەوتنێك بوو لەسەركەوتنە مەزنەكانى پارت

 

لەپشت ئیستگەى هێلى ئاسنى كیلیتى، حوكمەت دەستى كرد بە دروستكردنى 

ەپانى پێشبڕكێى كۆن، وەك پڕۆژەیەكی ئاوەدانکردنەوە. یاریگایەكى میللى، لەشوێنى گۆر 

دەبوایە كرێكاران خۆیان ناونوس كردبا، بە خۆبەخش كاریان كردبا لە جۆرەها دامودەزگا و 

وەزارەت و كۆگا وڕێكخراوى وەرزشى، وزانكۆ وقوتابخانەكان، بۆ كاروبارى دیاریكراو بەبێ 

 .بەرامبەر لەو پڕۆژە گەورەیەدا

 

بووم لە خۆبەخشەكان. سەرم سوڕما بوو لەو كارە گەورەیە، ژمارەیەكى زۆر منیش یەكێك 

لەخەڵك كاریان دەكرد پێكەوە وەك شانەى هەنگ، بۆ یەكەم جار وتەكانى پارت دەبوونە 

ناوەرۆكدار. ئەو یاریگایەى كە ڕژێمى كۆنى گەندەڵ شەو و ڕۆژ باسی بنیاتنانى دەکرد، 

ەرمایەدارى دەسەوسان و زەبوون بوو لە هێنانەدى بەبێ جێبەجێكردنى بەڵێنەكانى، كە س

ئەو پڕۆژەیە، ئێستا گەل قۆڵى لێهەڵكردووە و بەبازووى پۆڵایى خۆى دروستى دەكات، 

هەر ئەوانیش خاوەنى ئەو یاریگایەن، چونكە بەڕەنجى شانى خۆیان بنیاتى دەنێن. ڕۆژ 

 .خۆى دروستى دەكرددواى ڕۆژ یاریگایەكە سەرى بەرز دەكردەوە، گەلیش بەدەستەكانى 

 

لەبەیانى ڕۆژێكى یەك شەممە باوكم لەبەر خۆیەوە قسەى دەكرد، دەتگووت لەگەڵ 

 غەنیمێكى نادیار دەدوێت. لەپڕێكا خۆنەویستانە گووتم: 

 

 " . . ."بەڵام باوكە تۆ بۆ هیچ شوێنێك ناچیت. ئەو شتانە نابینى كە ئەوان بنیاتى دەنێن

 

 " !" نەخێر ؟

 

گوێم لێبێت لەتۆ تەنیا گلەیى و گازاندەیە، ئەو قسانە سوودیان چیە؟ تۆ " نەخێر. ئەوەى 

 "!!خۆت لەناو بارگرانى و گیرو گرفتەكانت دەنێژى بۆیە ناتوانى لەوە دوورتر ببینى

 

 "!"ڕاست دەكەى كوڕەكەم، ڕاست دەكەى، وابزانم تۆ دەتوانى دوورتر ببینى

 

ڕادەیەك ماندوو دەبیت لەكارەكەت، "من مەبەستم هەراسان كردنت نیە، دەزانم تا چ 

 ".بەڵام شاكارى ودەسكەوتى مەزن بەبێ قوربانى دان تامى نیە

وشەكەى بەشێنەیى دووبارە كردەوە: "قوربانى. بێ قوربانى. من لەخۆم دەپرسم تاكەى 

 ".ڕازى دەبیت بەو كارە مەزنانەى كە جەنابیشت یەكێكە لە قوربانیەكانى

 

 ".ەتایە نابێت. . . لەگەڵ ڕۆیشتنى كاتدا كەم دەبنەوە"بەڵام قوربانى دان هەتا ه

 

 "."وابزانم تۆڕەكەیان بۆ تۆش ناوەتەوە، بێ گومان پێیەكانیشت تێى ئاڵاوە

"من نازانم مەبەستت لەتۆڕ چیە و تۆڕیش چیە. من ئەوەى بزانم ئەوەیە، من و هاوڕێكانم 

ەنستەكانى دەكەین، بەو پەڕى پەرۆشیەوە كاردەكەین، هیچ هەستیش ناكەین بۆ كۆم

 " . . .بەڵكو بۆ خۆمانی دەکەین. . . بەڵام

 

 "!ئا... یاریگاى گەل! ئەوەتە! ئەوەیە تۆڕەكە كوڕەكەم "

 

"بەڵام ئێمە بۆ خۆمانى دروست دەكەین. لەڕۆژێكى بەختیار و پڕشنگدار، كاتێ 

كۆمەنستەكان گۆچانەكانیان هەڵدەگرن ودەڕۆن، یاریگایەكە وەك خۆى بۆ ئێمە 

 ".ێنێتەوەدەم

 

 "." تەنیا قسەیەكى ڕاستت كرد، بەڕاستى ڕۆژێكى بەختیار و پڕشنگدار دەبێت

 

"بەڵام ناتوانى لاملى لەوە بكەیت، كە ئەوان دەستیان بەدروستكردنى كرد ئەگەر نەشیان 

 " . . .كردبایە

 

 تۆش ناتوانى لاملى لەوە بكەیت كە ئەوان دەستیان بە دەركردن و خاك بەدەرى كردووە. "

 " . . .ئەگەر نەشیان كردبایە

 

بەڵام باوكە تۆشت تێكەڵ و پێكەڵ دەكەیت. من نامەوێ بەرگرى لە كۆمەنستان بكەم،  "

بەڵام ئەوەى گەردێك گومانى تێدا نەبێت، ئەوەیە كە ئێستا گەورەترین یاریگا لە ئەوروپا لە 

ت. چونكە بۆدابستی پایتەختی هەنگاریا دروست دەكرێ. ناتوانى لەو ڕاستیە ڕاكەی

 ".واقیعەو لەبەر چاومانە

 

بێگومان. گەورەترین تەنگژەى خانوبەرەشیان لە ئەوروپادا دروست كردووە. ئایا  "

 دەتوانین چاوپۆشى لەو ڕاستیە بكەین؟ یان دەتەوێ لەو ڕاستیە ڕاكەین؟"

منیشى دڵگران كردووە باوكە. بەڵام نابێت تۆ تەنیا تەماشا ڕووە نێگەتیڤەكان بكەی،  "

ەندەها ئەنجامى پۆزەتیڤ هەیە. ئەگەر دەستیان بە دروستكردنى پڕۆژەى خانووسازى چ

كرد، ئەوا باوەڕت بێ بەهەمان خێرایى و چوستى ڕایدەپەڕێنن، هەر وەك ئێستا چۆن 

 ".پڕۆژەى یاریگایەكە ڕادەپەڕێنن

 

 "."بەهۆى ژمارەیەكى زۆرتر لە خۆبەخشان

 

اكترە دەست بخەیتە ناو دەستمان، بۆ "بەڵێ، بەهۆى خۆبەخشان. وابزانم بۆ تۆ چ

 "!!ئاوەدانكردنەوەى وڵات لە جیاتی ئەوەى مێشكم بەو ڕەخنانەى دژ بە كۆمەڵ بئاخنى
 

مەبەستم نەبوو گفتوگۆكەمان بگاتە ئەو ڕادەیە. كاتێكیش دەستم پێكرد نەمدەزانى تا ئەو 

ەمەوە، بەڵام ڕادەیە سەرەڕۆیى دەكەم. دركیشم بەوە نەكرد كە من بەو تەرزە بیردەك

هۆیەكەیم زانى: ئەو وشانە هەموو ڕۆژێك و هەموو ساتێك دەگووترێ و دەگووترێتەوە، 

بەڵكو خۆراکی ڕۆژانەمان بوو، بۆیە ڕۆژ بە ڕۆژ ڕیشەى لە دەروونم دا دەكوتا و كاوێژم 

دەكردنەوە، لەكۆتایى دا خۆنەویستانە، بومە كەڕەناى پڕوپاگەندەى پارت. باوكم 

  !خسارمدا ڕاما بوو دەتگووت تازە چاوى بەمن دەكەوێتبەشێوەیەك لەڕو 

 

وابزانم ئیتر دەبیتە ئەندام لەپارت، دوا بەدواى ئەوەش حاشامان لێدەكەى. چونكە ئەوە  "

 " . . .بەدواى ئەو دێت

 

گووتم: "بەڵام ئەوە حەقى بەسەر یاریگاوە چییە؟" هەستم كرد مۆركى متمانە بەخۆ 

 .لەدەنگمدا گوم بوو

 

بەدڵێكى پڕ ئازارەوە دەیپرسى: "ئەوەى ئەو قسانە دەكات بڵێی كوڕى من بێت؟ ئایا باوكم 

 "!!كوڕى منە؟

 ٢٨بەشی 
 

هەوڵم دەدا خۆم فریودەم، بەوەى كەوا باوكم لەبەر تەمەن وبەساڵاچونی، ناتوانێ هەست 

بەو خرۆشانە و ورەیە بكات، كە لە ئاكامى كارى خۆبەخشیەوە لەدایك دەبێ، هەروەها 

نى پێشووى بەر لە شۆڕشى هەنگاریا، لەنێو جیهانێكى بچوكى ئاخنى بوو، لەوەش ژیا

زیاتر نەیدەتوانى كارى تێبكات و بنیاتى بنێت، ئەویش لەو جیهانە بچوكەدا خۆى 

شەكەت و پەكەت كرد، هەتا واى لێكرد نەتوانێ بەژدارى لە بنیات نانى جیهانێكى 

 .بەو لۆژیكە سەیرە بیرم دەكردەوە .فراوانترى وەك یاریگایەك بكات بۆ نمونە

 

لە كۆبونەوەى)دیبى( كە لەكۆتایى ساڵى خوێندن بەستمان، دیتمان كارێكى)خۆبەخشى( 

 .زۆرمان لەپێشەو دەبێ ڕایپەڕێنین

سكرتێرەكەمان واى تێگەیاندین كە تەنها ئەوانەى كارى خۆبەخشی دەكەن لەماوەى 

دەدا. چوومە كارگەى ئەسانسێر لە پشووداندا، بۆیان هەیە دەوام بكەن لەساڵى ئاین

 .بۆدابست بۆئەوەى لەوێ كاربكەم

 

كارگەكە وەك یاریگا گەورە نەبوو. دانى سبەینان هەر لەباركردنى پارچە ئاسن دابووم، سى 

خولەكیان ماوە دەداینێ بۆ خواردنى نانى نیوەڕۆ. ئەگەر خولەكێك زیاتر تێپەڕى بایە سزا 

ئەگەر بەشى دیاركراوم ڕانەپەڕاندبایە، لەماوەى كاتى  دەدرام. هەروا دیسان سزا دەدرام

كاركردنم. بەشیشم بریتى بوو لەگواستنەوەى هەفتا بارى جۆراو جۆر، ئەگەر لەو ژمارەیە 

كەمترم گواستبایەوە، ئەوە لیژنەى زەبت ورەبت چاوەڕێمیان دەكەن. ئەگەر یەك 

وشە بەندى كاركردندا خولەكیش لە ئامادەبووندا دوا كەوتبام، ئەوا ناویان لە شو 

هەڵدەواسى. ئەگەریش سێ جار دواكەوتبام ئەوا سێ كاژمێریان لێ دەبڕیم، 

  .مەسەلەكەش دەخرایە بەردەم لیژنەى تەمێكردن

لەسەر دەرگاى كارگەش )تابلۆى شەرمەزارى( یان هەڵواسی بوو، بۆ ئەوەى ناوى ئەو 

دا، یان ئەوانەى درەنگ كەسانەى لێ بنووسن كە دوا دەكەوتن لە ماشێنەوەى خواردن

دەگەیشتنە سەر كاروباریان، یان بۆ ئەوانەى نەیاندەتوانى بەشى دیار كراو لەكارەكانیان 

 .ئەنجام بدەن

دەرگاكانى كارگەكە بەپەڕۆى سوور ڕازابۆوە. هەموو سوچێك دروشمى پێوە هەڵواسرابوو. 

 .وێنەى ستالینیش دارو دیوارى داگیر كردبوو

 

مەڵبەندى پێشەوەى پارتە( كارگەكەى هەڵدەسوڕاند، فەرمانەكان لیژنەى كارگەكە )كە 

لەوەوە دەردەچوو، بۆ بەڕێوەبەرایەتى هەروەها چاپەمەنى بڵاودەكردەوە بۆ دابین كردنى 

 .)پێویستى ڕۆشنبیرى( بۆ كرێكاران

ڕۆژێكیان داوایان لێكردم ببم بە یاریدە دەرى وردكارێك )مدقق( وەپێشە خۆى دادام بۆ 

یەم، ئەو نهۆمە چوار ژوورى گەورەى لێبوو تەنیا ئافرەتى تێدا كاردەكرد. نهۆمى سێ

زۆربەى ئەو ئافرەتانە لە كۆگا گشتیەكان كاریان دەكرد كە لە حالی حازر 

هەڵوەشێندرابوەوە. بێگومان هێشتا وازیان لە پیشەى كۆنیان نەهێنابوو، ئەوەى 

ەتا سكرتێرى پارت. دەیان گووت بیویستایە گفتى ژوانیان دەدایێ، لەكرێكارەوە بگرە ه

ئەو ئافرەتانە هەر شتێكیان چنگ كەوێت دەیدزن. . . كەل و پەل، وجل و بەرگ، وهەر 

 . . .شتێكى تر. . . چاكتر وایە ئاگادار بیت

 

 .وردكارەكە دەهات و دەچوو منیش تەماشاى ئافرەتەكانم دەكرد و دەمیشم بەش ببوەوە

 ".اروبارمان زۆرەوردكارەكە گووتی: " ئێستا وەرە، ك

 

پاش چەند ڕۆژێك چوومە نهۆمى سێیەم. ئەو كاتە بەدواى شتێك دا دەگەڕام لەناو 

جانتاكەم، كاتێ كچەك لێم هاتە پێش سەرى داهێناوە ئەویش دەستى بە پشكنین و 

 گەڕان كرد لەگەڵم دەتوت دەمێك بوو دەمناسى، قژێكى دوو ڕەنگى هەبوو لێى پرسیم: 

 لێرەى؟""كوڕە لاو، لەمێژە 

 

 "هەفتەیەك دەبێت." بەدڵە تەپێ و لەرزینەوە

 

 "كارەكە چۆن دەبینى؟"

 

 '.بەپرتە پرتێكەوە: "باشە، سوپاش، باشە

 

 :سەرى بڵند كرد و ڕامایە ڕوخسارم و گووتی

 " . . ."بڕوانە، دەمەوێ شتێكت پێ بڵێم، ئەگەر

 

تۆقێم، گووتم: ووشەى دوایى دەتگووت حوكمى لەسێدارەدانم بوو هێندەى نەمابوو ب

 " !"ئەگەر چى؟

ئەگەر تۆ بەو حاڵە ڕازى، من لەگەڵتا نیم. وا بزانم زۆر پیس و ناخۆشە. هەر چۆنێكى بێت 

لە نەبوون چاكترە. دەتوانى كارەكەت تەواو بكەیت پاش نیوەڕۆش بۆ ئێرە بێیت. . . ئەگەر 

تە ماڵەوە. زۆر دوور كاروبارى ئیمڕۆ و ڕۆژى داهاتوم بۆ ئەنجام بدەى، دەتوانى لەگەڵم بێی

 ”. .نیە لێرە. دووجار لە دەرگاكە بدە تا بزانم تۆى

 

 " . . ." تكایە، پێویستە بڕۆم

 

 " دەتەوێ لەچاوەڕوانت بم؟"

 

 ".بە هێواشی گووتم: "بیرى لێدەكەمەوە

چاوەكانى دەستیان بە سەما كردن كرد: "بیرى لێدەكەیەوە! بیرى لێدەكەیەوە! بۆ ئەوە 

كردنەوە هەیە؟ كارى ئەمڕۆ بەگوێرەى تۆ چییە. دەتوانى بە كاژمێرێك پێویستى بەبیر 

 ".ڕایپەڕێنى، دوو كاژمێرى سەرو زیادە

 

بەهەناسە بڕكێوە وەڵامم دایەوە: "لەكاتێكى تر." شمەكەكانم كۆكردەوە بۆى دەرچووم 

 .بەخێرایى

 

ۆگا جارێكى تر كچێكى جحێل هاتە لام، تەمەنى بچوك دیار بوو لەوە نەدەچوو لەك

گشتیەكانەوە هاتبێت. كچێكى شۆخ و شەنگ بوو، ئەوەیان داواى لێ نەكردم كارەكەى بۆ 

ئەنجام بدەم. بەبێ پێشەكى خۆى داهێناوە سویچێك ودرێلێكى لەناو كەل و پەلەكانم 

 .هەڵگرت

 

 ".گووتی: "ئەم شەو وەرە ئەو دووانەش لەگەڵ خۆت بێنە دەتوانى لەلامدا بمێنیەوە

 

 .یا ئامێز پێكەنیم بەبێ ئەوەى هیچ قسەیەك بكەمبەشێوەیەكى هیستر

بەردەوام بوو لەقسە كردن. وا دیار بوو هەندێك كەل وپەلى ناوماڵى پێویستى بەچاك 

كردنەوە هەبوو. لەوە دەچوو زۆر بەگەلحۆم تێبگات، چونكە پێكەنینەكەى منى 

 بەنیشانەى رەزامەندى لە قەڵەم دابوو دوایى گووتی: 

 

 یت. ئایا هەر دەبێت بچیتەوە ماڵ؟""دەتوانى شەو بێ

 

دووبارە نەمزانى چى بكەم و چى بڵێم مێشكم لەبیر كردنەوە وەستا بوو، هەر شتەكە 

لەخۆیەوە دزێو دیار بوو. ترسام لەوەى بەدەنگێكى بەرز پێم پێكەنێ، یان توڕەبێت و 

 .سەرنجى خەڵكیمان بۆ ڕاكێشێ

و پەلەكەم كۆ بكەمەوە، بەخێرایى بچمە لێوەكانم لەبزووت كەوتبوون بەڵام توانیم كەل 

 .دەرەوە، هەستم دەكرد چاوەكانى یشتم سم دەكات

لەپاش هەشت هەفتە كارگەكەم بەجێهێشت، پاش ئەوەى فێرى شتێكى نوێ بووم، 

 .لەگەڵ هەفتاو پێنج لیرە

 

دەستە جلێكى نوێم پێكڕى. ئەوەى بەدرێژایى ژیانى پانتۆلى پینەدارى لەبەر نەكردبێ، 

ێ هەست بەتام و چێژى ماناى دەستە جلى نوێ بكات. لەشادیانە گەز گەز باڵام ناتوان

 .دەكرد دەتگووت میرم

 ٢٩بەشی 
 

پارتى كۆمەنستى دەیگووت: )پێویستە وەك كەس وكارمان تەماشاى مامۆستاكانمان 

بكەین.( لە سەرەتاى ساڵى نوێدا ئافرەتێكمان دیت لەنێو مامۆستایان دانیشتبوو، تاو نا 

 .بزەیەكى دەهاتێتاو 

 

ئەو مامۆستاى نوێى مێژوو بوو، ناوى)ماریا فاگو( بوو لەدەورى بیست وسێ ساڵان دەبوو، 

بەڵام بچوكتر دیار بوو. ئەسمەرێكى خوێن گەرم و جوان بوو، دوو كوڵمى پانى مەغۆلى و 

 .لوتێكى وردیلەى پێوە بوو

ە دەتوانین لەڕۆشنایى ئەو لەوانەى یەكەمیدا گووتی ڕاستیەكى ڕەها لەمێژودا هەیە، ئێم

ڕاستیەوە هەموو تیۆرەكانى ترى مرۆڤایەتى بنیات بنێین، ئەو ڕاستیەش بریتییە لەوەى 

سەرتاپاى مێژووى مرۆڤایەتى، تەنها هەوێنێكە بۆ ئەو شۆڕشە مەزنەى كە لەنەتەوەى 

یە مەزنى دراوسێمان بەرپا بوو. لە ڕێگاى پەیامى ئەو نەتەوەیە بۆ گشت جیهان، ئەو ڕاست

 .پیرۆزە وا پێدەگات و بەبەردێ لەخاكى بەختیارمان

 

هەرچەندە ئەو قسانەمان جارەهاى جار گوێ لێببوو، بەڵام وەك ئاوازێكى نوێ بۆ 

گۆرانیێكى كۆن هاتە بەرگوێمان. بەڵام لەگەڵ ئەوەشدا زیرەك و چوست و چالاك دیار 

كات، یان بەڕاستى باوەڕى بوو، دڵنیاش نەبووین ئایا ئەو قسانە بە پاڵنەرى ئەركەكەى دە

 .بەو وشانە هەبوو، بەڵام ماریا بوارى نەدا ئەو پرسیارە لەناخماندا زۆر بخولێتەوە

 

زۆر جاران بەتایبەتى كاتێ بەڕێوەبەر لە دەوروبەرى پۆلەكە دەسووڕایەوە، ماریا دەبووە 

وە جەرگسۆزێكى بێ وێنە، وشە بەكۆمەڵ لە لێوەكانى دەر دەچوون، بەروخسارێكى گرژە

دەتگووت لەگەڵ كۆمەڵە قارەمانێك دەدوێ، نەك لەگەڵ ئێمە. كاتێ لەمەر فاشیستەكان 

وئیمپڕیالیزمەكان ویەكێتى سۆڤێتى مەزن دەدوا، بەوپەڕى ورەو بە پەرۆشیەكى بێ 

( خاڵە سەرەكیەكانى شەڕى نیشتیمانى ١0سنوور بە ژورەكەدا دەهات ودەچوو. كاتێ دە )

ەدرەوشانەوە. كاتێ باس دەهاتە سەر باسى پێشینان و دەژمارد، چاوەكانى وەك سكڵ د

وەچەكان، وەك بروسكە بەخێرایى بەسەریاندا تێدەپەڕى. لەكاتى قسەكردنیدا روخسارى 

 .گوزارشى جۆراو جۆرى دەنواند و جاروبار دەنگیشى لەرزۆك وپچرپچر دەبوو

 

ش باسى "ئێستاش هەڤاڵان دێینە سەر باسى گرنگترین بابەت لەخوێندنماندا ئەوی

شۆڕشى ئۆكتۆبەرى مەزنە لە ڕوسیا. . . " ئینجا دەستى پێكرد لینین وایگووت، ستالین وا 

 .١٩0٥ڕۆیشت، هەتا ڕاپەڕینەكەى ساڵى 

 

دوایى گووتی " ئێستا ئیمپڕیالیزمەكان بەخۆ كەوتوون، بۆ نانەوەى شەڕى سێیەم بەڵام 

اوین، كە هەرگیز هەرەس لێیان ناترسین، چونكە ئێمە لەپشت شورەى ڕێبازەكەمان وەست

ناهێنێ، دڵە پڕ باوەڕەكانیشمان بۆ باوكى گەورەمان ستالین بەرز دەكەینەوە، دەشزانین 

 !!بەرەو دواڕۆژێكى مەزنى پڕشنگدار هەنگاومان پێ دەنێ"

 

كۆتایى بەقسەكانى هێنا دەنگى ماریا وەك كەڕەناى جەنگ دەنگى دەدایەوە. دەستە 

 بەرز و نزم دەبوەوە، ماریا لەمامۆستا پیاوەكان سڕەكەى تووند دەگوشى و سینگیشى

دڵڕەقتر بوو. كاتێ كارولى نەیتوانى وشە بە وشە باسى مانفێستى كۆمەنستى بۆ بكات، 

 .دەست بەجێ مەسەلەكەى بۆ بەڕێوەبەر بەرزكردەوە ئەویش یەكسەر دەریكرد

 .بیمەوە چاوەڕێى وانەكانى ماریامان دەكردبۆیە لەمەودوا زۆر بەدڵە خورتێ و 

 

ڕۆژێكیان گووتی: "هەڤاڵان، هیچ وانەیەك ناخوێنین. دەمەوێ گوێم لەرٍاكانتان بێت 

 ".دەربارەى، ئایا دەشێ سۆشیالستى و سەرمایەدارى پێكەوە دەتوانن بژین؟

 

ەوە لە هەموومان وەڵامەكەمان دەزانى، چونكە بابەتى هاودەممان بوو، لە هەموو لایەك

ڕادیۆ و رۆژنامەكان ودەزگاكانى دەوڵەت، باس باسى ئەو بابەتە بوو. بەڵام گرفت لەوە دابوو 

ئێمە نەماندەزانى وشەكانى وەڵامەكە بەباشى دەرببڕین.ماریا بەناو پۆڵەكە دەسووڕایەوە 

 :لە ناكاو

 

 "!."جانوس

 

 ".ژین بە ئاشتى" بەڵێ،مامۆستا، بەڵێ. . . ئەو دوو سەربازگەیە دەتوانن پێكەوە ب

 

 " بۆ؟"

 

جانوس سەرى دەخوراند و تەماشاى بنمیچەكەى دەكرد. ئەوەندە شڵەژا قسەى بۆ 

 .نەدەكرا

 

 "!ماریا هاواریكرد: " دانیشە

 

 "."میكلوس، بۆ

 

"چونكە هەڤاڵ ستالین ئەوەى گووت! خۆى پێمانى گووت ئاشتى هەردەم باڵ دەكێشى -

رگرى لەو ئاشتیە بكەن بەردەوامیش بن لەو و لە ئارابوونە، دەبێت گەلان خۆیان بە

 ".بەرگریە

 

 .میكلوس زۆرزان و بزۆز بوو، بەو قسە گشتیانە خۆی دەرباز کرد

 ".ماریا گووتی: "باشە.ئێستاش بیلات

 

 " . . ."ئاشتى باڵ دەكێشێ و بەردەوام دەبێت ئەگەر گەل

 " باشە. گاربۆن"

 

 " . . ." ئاشتى باڵ دەكێشێ و

 

 "!" زۆر باشە

 

لەدوا  .ئەوەى هەڵدەسا هەمان قسەى دووبارە دەكردەوە، ماریا زۆر كەیفخۆش دیار بوو

دواى وانەكە بووین، كاتێ ڕوداوێكى ناخۆش ڕوویدا. تاماس ف هەستایەوە سەر پێ، 

 :ڕەنگى سوور هەڵگەڕابوو هەر خۆشى سوریش بوو

 

 "!."نەخێر، پێكەوە ژیانى ئەو دوو سەربازگەیە ئەستەمە

 

بێدەنگى ژوورەكەى داگیر كرد. ماریا بەزەردەخەنەوە پرسیارى كرد: "بۆ بۆ ماوەیەك 

 هەڤاڵ تاماس؟ بۆچى؟"

 

"چونكە ماركسیزم. . . ئە ئە. . . چونكە ماركسیزم بەسەر گشت پرۆلیتاریاى جیهان 

 ." لەوەندە ڕاوەستا هیچیترى بۆ نەگووترا. . .جێبەجێ دەبێت لە. . . ئە ئە. . . چونكە

 

. . . چونكەی چیتە تاماس. چیترت پێیە لەبەرگریكردن لەو وڕێنە "چونكە؟ چونكە

 تروتسكیانە؟"

 

ئەو ناوە زەنگێکی ترسناك بوو. چونكە ئێمە لە ئینسكلۆپیدیا زانیبومان، كەوا تروتسكیزم 

 !!وشەیەكى بەد و نەگریسە، بەبێ ئەوەى ماناى بزانین یان بزانین تاوانى ترۆتسكى چییە

 

 :كردەوە لەدوا هەوڵیدا گووتی تاماس كەمێك خۆى هێور

"چونكە. . . پرۆلیتاریا لەژێر بارى قورسى ئیمپڕیالیزم گوزەران دەكات. . .ئە. . . ئە. . . 

"  . .بەباوەشى كراوە پێشوازى هەڤاڵ ستالین و سووپاى سوور دەكەن وەك رزگار كەرێك

 هەر بەتەواوى خۆڵى لە دۆشاوى خۆیكرد!

 

 " باوكت چ ئیش دەكات؟"

 

 ".ارتاشە" د

 

 "دارتاش! دارتاشێكى سەربەخۆیە؟"

 

 "." نەخێر، لەكارگەى دەوڵەت كاردەكات

 

ماریا لێى چووە پێشەوە بە چاوە بریسكاویەكانى، لەبنى پێیەوە هەتا تەوقى سەرى 

 .دەیپشكنى، دەتگووت دەڕوانێتە تابلۆیەكى جەرگ بڕ

لە پەڕەى مێشكت  ئامۆژگارى بێت، هەڤاڵ تاماس چاكترە ئەو لادانە ترۆتسكییانە

بسڕیەوە. ئەوەت لەبیر نەچێت كەوا یەكێتى سۆڤیەت دەستپێشخەرى ناكات لەجەنگ. 

جیهانى سەرمایەدار پێویستیان بەبازاڕە، هەر لەبەر ئەو هۆیەوە بازرگانانى شەڕ دانا 

 .سەكنێن، و هەر ئەوان دەست پێشخەرى دەكەن لەجەنگ گێڕاندا

 

سەربازگەیە، بەردى بیناغەى سەرەكییە لە سیاسەت سەرەڕاى ئەوانەش هاوژیانى ئەو دوو 

 و دوا ڕۆژمان، چونكە هەڤاڵ ستالین وایگووتوە. ئێستاش بنووسن: 

 

 "." ئاشتى باڵ دەكێشێ

ماریا لەدەرەوەى پۆل ولەسەر شەقامەكانیش بانگەوازى بۆ پەیامەكەى دەكرد، هەتا لە 

د، و بەدەنگى بەرز گۆرانى ئاهەنگى شەوانی كۆمەڵایەتیەكانیش لەگەڵمان سەماى دەكر 

دەگووت و سروودەكانى پارتى دەچڕى، هەروەها سەرنجمان دایێ زۆر بەئاسودەیى گوێى 

بۆ گۆرانیەكى ڕۆژئاوایی شل كردبوو، هەروەها بۆ چەندین گۆرانیترى ڕۆژئاوایى كە تێكەڵ 

 .بەرنامەكانمان دەكردن. بەڵام ماریا لە پۆلدا شتێكى تر بوو

 

مێژووى چەرخى ناوەڕاستمان دەخوێند، باسى قەشەیەكى تازەكارى  جارێكیان وانەیەكى

دەكرد، كەوا لە بەڵێنەكەى یان خۆ نەزركردنى بۆ خوداپەرستى پاشگەز ببوەوە. 

هەمووشمان ژیننامەى ستالینمان دەزانى، كە لە سەرەتاى ژیانیدا پیاوێكى دینى 

بەرز دایانە قاقاى پێكەنین. كڵێسابوو، لەكاتى گێڕانەوەى چیرۆكەكە قوتابیان بەدەنگێكى 

 :ماریا لەو توانج و تەشەرەیە تێگەیشت، هێندەى نەمابوو لەداخانا بتەقێتەوە قیژاندى

 

"هەى پیس وچەپەڵینە، هەى دزە بۆرژوایەكان، چۆن دەوێرن گاڵتە بكەن؟ بزانن چۆن لە 

 ".لوتتانى دەردەهێنم

 

 .ماریا هیچ جارێك بەو شێوەیە تووڕە نەببوو

وانەى ئاین هەڵگیرا. بەڵام هەندێ بەند وباو هەبوون دەیان گووت، وەك هەمان ڕۆژ 

 .بابەتێكى بژاردەیى لێدەكەن

 .بیترك لەماریاى پرسى ڕاى چیە لەسەر خوێندنى بابەتى ئایین

ماریا ڕوخسارى سور هەڵگەڕا، و چاوەكانى بەناو پۆلەكە سەماى دەكرد، و دەیڕوانییە ئەم و 

ەو پرسیارە پرسیارى تاقە كەسێكە یان پرسیارى هەموانە، ئەو بۆ ئەوەى بزانێ ئایا ئ

 :گووتی

" نەڵێن پێمانى نەگووت. ئەوەى هەوڵى فێربوونى ئاین بدات زۆر بەتاڵى پەشیمان 

دەبێتەوە. هەرگیز لە وانەى مێژوو دەرناچێت، هەر بەدوایەوە دەبم تا لەتاقى كردنەوەى 

 ".بڕوانامەى ناوەندیش دەیكەوێنم

 

اغۆیە یەكێكە لەوانەى پارت داوامان لێدەكات، وەك كەس و كارمان تەماشاى ئەو ماریا ف

بكەین، بەڵام لەڕاستیدا هەموو مامۆستاكان وەك ئەو نەبوون. ڕۆژیكیان جاڕدرا كەوا ئامادە 

 بوونى وانەى ڕووسى بە خورتییە:

 

ئەو زمانە "چونكە هەندێك لەهەڤاڵان تا ئێستا لەگرنگى زمانى ڕووسى بێ ئاگان، و نازانن  

 ".گرنگترین ومەزنترین وانەیە لەناو بابەتەكانمان

 

خاتوو )كارولى. س( وانەى زمانى ڕووسى پێ دەگووتین. بەڵام وەك ماریا نەبوو، بە تەمەنتر 

بوو، ماندوو بوونیش بە ڕوخساریەوە دیار بوو. بە گفتە شیرین وخۆشەكانى، سەرنجى 

 .ئێمەى ڕاكێشا هەر لە یەكەم ڕۆژەوە

"قوتابیان، گوێ بگرن، یەكەم من هەرگیز مامۆستاى زمانى ڕووسى نیم. چونكە  گووتی:

من پسپۆر بووم لەزمانى لاتینى ویۆنانى لەكاتى خوێندم لە زانكۆدا. ئێستا دەوران گۆڕاوە 

ئەو دوو زمانە ناخوێندرێن. منیش مامۆستایەكى فێركراوم. ئێستا زمانى ڕووسى بۆتە 

خەڵكیشى بكەین. دڵ لە دڵ مەدەن. چەند زمان فێربن  خورتى دەبێت فێرى بین و فێرى

 ".هەر قازانجە بۆ ئێوە

 

خاتوو كارولى تاقە كەسێك بوو كە دەتوانى بڵێیت وەك كەس وكارمان بوو. هەموومان 

خۆشمان دەویست. ئێمە بەگشتى زمانى ڕوسیمان وەك كارەساتێكى سەرتاسەر دەدیت 

 .ۆ سوك كاتەوەبەڵام ئەو توانى ئەو كارەساتەمان كەمێك ب

لەگەڵ ئەوەشدا جاروبار دوچارى هەڵوێستى نالەبار دەهات. جارێكیان جورجى. ك لێى 

 :پرسى

"مامۆستا، دەتوانى پێمان بڵێى بۆچى فێرى زمانى ڕووسى دەكرێین، ئەو زمانەى كەتەنها 

 ڕووسەکان قسەى پێدەکەن؟"

 

وەڵامى ئەو پرسیارە  خاتوو كارولى دواى كەمێك پەشۆكان وەڵامى دایەوە:"ڕۆلەكانم،

پێویستى بە مرۆڤى لەمن زۆر زاناتر هەیە. ئەگەر جۆرجى بەڕاستى وەڵامى ئەو پرسیارەى 

 ".لا گرنگە، ئەوە دەتوانێت بچێتە لاى بەڕێوەبەر و لێى بپرسێ

 

هەموومان بەو وەڵامە گەشاینەوە. نەماندەویست لەژورسەرى ئەو جۆرە گفتوگۆیانە زیان 

. دەشمان زانى جۆرجى ناوێرێت بچێتە نووسینگەكەى بەڕێوەبەر بە خاتوو كارولى بگات

بۆ ئەوەى ئەو پرسیارەى لێبكات، هەروەها هەموو یەكێك لە ئێمە دەیزانى جۆرجى 

 .سكرتێرى پۆلەكەیە و ئەندامیشە لە پارتى كۆمەنستى

 ٣٠بەشی 
 

كردەوە هاتە لەبەیانیەكى پڕشنگدارى هاویندا پیاوێكى ڕیشدار لە دەرگاى دا، كاتێ بۆمان 

 .ژوورەوە، مەلى چاوى بەناو ماڵەكەدا هەڵدەفڕى

ئێمەش بە واقوڕمان و بەزەیى پێهاتنەوە چاومان بڕیبووە ئەو ڕوخسارە شێواوەى، كە 

نیشانەى پرسیارێكى گەورەى بەسەرەوە بوو، ئایا ئەو پیاوە نامۆیە بۆچى هاتووە، بەڵام 

 .پەتى بیر كردنەوە و مەزەندەکردنی لێپچراندین

 كاتێ بە لەشێكى لەرزۆكەوە گووتی:

 

 "نەتان ناسیمەوە؟"

 

 :باوكم هێدى هەستایە سەر پێ، كەمێك تێیڕاما ئینجا هاواریكرد و خۆى خستە باوەشیەوە

 

 "بیلۆس،ئەوە تۆى؟"

 

بۆ ماوەى شەش ساڵ دەبوو مام بیلامان نەدیبوو. واتە لەو ڕۆژەوەى كە ڕووسەکان بەدیلى 

قاوەمان بۆ ئامادە كات، ئەویش دەستیكردە گێڕانەوەى  جەنگ بردبوویان. دایكم چوو

ساڵە پڕ لە ئەشكەنجە و ئازارەكانى. لەو ڕۆژەیەوە ڕووسەکان دەستگیریان كردبوو لەگەڵ 

شێست و نۆ كەسى تر لەئوتومبیلى زیندانیان ئاخنیبوو، ڕەوانەى یەكێتى سۆڤیەتیان 

ەشیان بۆ تێهەڵدەدان، پێش كردبوون. لەڕێگادا هەموو ڕۆژێك بیست كیلۆ گرام نانى ڕ 

ئەوەى بگەنە شوێنى دیاریكراویان لەسەربازگەى گرتووخانەى نوفو سیبرك شەش 

كەسیان بۆ دوا جار چاویان لێك نابوو. سەربازگەكە بە پەرژینێك دەورە درابوو كە پێك 

 .هاتبوو لە چوار ڕیز لە تێلدڕ

ێكدا لەژێر چاودێرى لەوێش بێگاریان پێ دەكردن بۆ ماوەى دوازدە سەعات لە ڕۆژ 

 .چەكدارانەدا

جارێكیان هاوەڵێكى مام بیلۆس ناوى ئەلكسەندەر بوو،خۆى ڕووسى بوو، لە لینینگرادەوە 

 :نەفى كرابوو لە پاسەوانەكەى پرسى بوو

 

"بە ئاقڵت هەڤاڵ ستالین دەتوانێ بەو شێوەیە بژێت؟" نرخى ئەو پرسیارە بریتى بوو 

 .وانە كردنیشى بۆ سیبریالەكێشانى هەموو نینۆكەكانى، و ڕە

مام بیلۆس چەندین چیرۆكى ترسناكى وەك ئەوەى پێشوى بۆمان گێڕایەوە. مام بیلۆس 

هەر بەخێرایى چاك بوەوە، پاش ماوەیەكى كەم كارێكى دەست كەوت لەكارگەیەك. بۆ 

، پاش ماوەیەك گوێمان لەو ١٩٥2ماوەى سێ ساڵ بەسەلامەتى مایەوە، هەتا ساڵى 

 :زێنەى مام بیلۆس بوو، یەكێك هاتبووە لاى پێى گووتبووشانۆگەریە دڵتە

 

 "ئەو كاتەت باش،بیلۆس،دەڵێى نامناسیتەوە؟"

 

 " . . ."نەخێر. . . باوەڕ ناكەم

 

 "!"بەڵام ئێمە پێكەوە بووین لە نوفو سیبرسك

 

 " . . ."دەشێ وابێت زەینم كۆرە ڕوخساران ناناسمەوە. . . بەڵام،بەڵێ، ئێستا بیرم كەوتەوە

 

 " . . ."دەباشە

 

دەستیان بە شەكر شكاندن كردبوو هەتا گەیشتبوونە سەرباسى ڕژێمى فەرمانڕەوایى و 

 :دەربڕینی ڕق و قینیان بەرامبەرى. لە پاشاندا پیاوە نامۆیەكە پێى گووتبوو

 "بیلۆس! بۆ ئەو دۆزەخە بەجێ نەهێڵین بەرەو ڕۆژئاوا؟"

 

 " . . ."ئەگەر ئەوە ئاسان و لەتوانادا بێت بۆ نا

 

"چارەیەكمان هەیە. ئەگەر ئوتومبیلێكى باڵوێزخانەى ئەمریكامان دەست كەوێت، بەساغ 

 ".و سەلامەتى دەگەینە ڤییەننا

 

"بەڵام ئەو كارە دەستەڵاتێكى گەورە و پارەیەكى زۆرى گەرەكە، منیش هیچ كامێكیانم 

 ".نییە

 

(  ٥00ەى بیەوێ تەنها )"بەو شێوەیە نییە كە تۆ بیرى لێ دەكەیتەوە، هەموو ئەو پارەی

 ”.فورینتە وەك بەرتیلێك بۆ شوفێرەكە. خەمى خۆت بخۆ

 بەڵام كارەكە گارانتیە؟"“

 

 ".جار ئەو گەشتەم كردووە 3"ئەى چۆن پیرەمێرد. من 

 

بەڵێنیاندا بوو پاش دوو هەفتە چاویان بەیەك بكەوێتەوە، لەو ماوەیەدا مام بیلۆس پارەى 

یاریكراودا ئوتومبیلێك لەسەر قەراخى دانوب ڕاوەستا پێویستى كۆكردبوەوە. لەڕۆژى د

بوو، ئاڵایەكى ئەمریكى بچوكى هەڵگرتبوو، چوار پیاویشى تێدا بوو. هاوەڵەكەى مام 

بیلۆس واى تێگەیاندبوو كە ئەو چوار پیاوە )چەند هاوڕێیەكن( دەستیان بە ڕۆیشتن 

لى هاو شێوە خۆیان كردبوو هەتا مەڵبەندى گومرگ لە)ئۆبودا(، لەوێ پێنج ئوتومبی

گەیاندبوونێ، و هەر شەشیان لەلاى بەربەستى گومرگەكە لەنگەریان گرتبوو، ئەو بەزمو 

 .ڕەزمە سەرى لەمام بیلۆس تێكدا بوو

 

 " لە كەیەوە ئوتومبیلى دپلۆماسیان ڕادەگرن؟"

وەڵامى هاوەڵەكەى هەڵكێشانى دەمانچەیەك بوو. لە ئوتومبیلەكە دابەزیبوو، هەموو 

انى داخستبوو، و ئاڵایە ئەمریكییەكانیشى لێكردبوونەوە بەرەو ئەو شوێنە دەرگاك

گەڕابوونەوە كە جارى یەكەم لێیەوە هاتبوون. لەپاش بڕینى چەند میلێك دەنگێك هاوارى 

 :كردبوو

 

 "!"ئێستا دەتوانن دابەزن،بەڕێزان.ئەوە باڵوێزخانەى ئەمریكایە

 .!هێنى هەنگارى بووشوێنەكە پێش مەڵبەندى سەركردایەتى پۆلیسى ن

 

پیاوانى پۆلیسی نهێنی )ا.ف.و( مام بیلۆس و گشت نەفەرەكانى ئۆتومبیلەكانیان گل 

دابوەوە، جگە لە هاوەڵە ساختەكەى مام بیلۆس نەبێت. شازدە سەعات بە ڕووتى و دەست 

بەستراوى و لەسەر پێیان ڕاگرتبوون. ئەوانەشى بورابوونەوە ئاوڕشێنیان كردبوون و 

 .و كوتان خەبەریان كردبونەوەبەلێدان 

 

لەڕۆژى دواییدا هاوەڵەكەى مام بیلۆس گەڕابوەوە بەڵام ئەو جارەیان لەجلى 

 :ئەفسەرى)ا.ف.و( دا گووتبووى

 

 "."بەڕێزان،ئێستا ساغكردنەوەیەكى ساكار دەكەین دەربارەى خیانەت و خیانەتكاران

مە سەرى بوو. جارێكیان ئەو ساغكردنەوەیە سەرەتاى ئەشكەنجەیەكى پڕ لەئازار و چەر 

سێ ئافرەتى پانتۆڵ ڕەش بەژداریییان كردبوو لەئەشكەنجە دانى پیاوەكان بە سووتاندنى 

 .ئەندامى زاوزێیان

دانەكانى پێشەوەى مام بیلۆس یان شكاندبوو، گوێى چەپیشیان داتڵیشاندبوو.هەموو 

 :هەفتەیەك پاسەوانێك لەناو سیاچاڵەکان )الزنزانات( هاوارى دەكرد

 

 "." بۆ خۆشتن

 .بەند كراوەكان خۆیان دەخستە ناو بەفراوەکە، دوایى دەیان گەڕاندنەوە بۆ زیندانەكان

 

مانگ لاى پۆلیسى نهێنى مایەوە، دوایى ناردبویانە سەربازگەى كارە  3مام بیلۆس 

خورتییەكان، لەوێش بۆ ماوەى چوار ساڵ مایەوە بەبێ ئەوەى دادگایى بكرێت و حوكمێك 

 .ربچێتدەرهەقى دە

 

یەكەم  ١٩٥3ئەو كاتە نەماندەزانى مام بیلۆس چى بەسەر هاتووە. لەسەرەتاكانى ساڵى 

هەواڵمان پێگەیشت لەمام بیلۆسەوە، نامەیەكمان بەدەست گەیشت كە مۆرى زیندانى 

بەسەرەوە بوو، لەو نامەیەوە زانیمان كە ڕێگە دەدەن خواردەمەنى بۆ بنێرین، بە بڕى دوو 

 .گ جارێك. پێویستیەكانى تەوالێتیش هەر دوو مانگ جارێككیلۆ هەر شەش مان

 ٣١بەشی 
 

هەموو داگیر كردنێك و ژێر چەپۆكیەك، كاریگەرى خۆى لەسەر زمانى وڵاتى داگیر كراودا 

جێ دەهێڵێ. هەوەڵ وشە گەلێكى كە گەلى ژێر كەوتووى داگیر كراو فێرى دەبێت، ئەو 

ەو وشانەى كە ئەو ڕۆژگارە زۆر باو بوون لە وشە گەلەیە كە ڕەنگدانەوەى داگیر كردنن. ئ

هەنگاریا ئەو وشە ڕووسیانە بوون: )بیهێنە( )دزى( )وەرە( )بدە( )داڤاى 

 تشاسى:كاتژمێرەكەم بدەرێ( و )وەرە بۆ ئێرە(.

 

بەڵام چەند تەوژمە زمانێك هەبوو، كە كارى دەكردە سەر پێكهاتەى زمانێك، بەبێ ئەوەى 

. باشترین نمونەش بۆ ئەوە فۆرمى بێزەنتى بوو بۆ زمانى وشەیەكى بێگانەى بخاتە ناو

 .هەنگارى و كارتێكردنى لەو ڕوەوە

لەبەر ئەوە پێویستە هەموومان سوپاسى ماتیاس راكوزى سەركردە كۆمەنستە 

 .بچوكەكەمان بكەین

 

راكوزى بەچەند زمانێك دەدوا، بەهرەیەكى سەرسوڕهێنەرى هەبوو لەزاڵ بوون بەسەر 

ەكار هێنانى بە ئاسانى و بێ ئەرك كێشان. هەروەها بەر لە هەر شتێك وتار وشەدا، و لە ب

بێژێكى كارامە بوو. چەند ساڵێكى بەسەر بردبوو لە لەندەن پێش شەڕى یەكەمى جیهانى 

بۆیە بە ڕەوانى بە ئینگلیزى دەدوا، بەڵام زمانى ڕووسى چاكتر دەزانى، بگرە هەتا لە زمانى 

لە سۆنگەى پلە وپایە و زمانە پاراوەكەیدا، ئەو  هەنگاریەكەشى چاكتر بوو. جا

دەستەواژانەى بەكارى دەهێنان بۆ هەزاران فەرمانبەرانى كۆمەنست دەگوێزرایەوە، هەتا 

واى لێهات دەمانتوانى وشە ودەستەواژەكانى زارى تایبەتى ڕاكۆزى لەسەدان دوان و وتار و 

 .بەڵگە نامە جۆ بە جۆرەكان بدۆزینەوە

ساڵان بوو كاتێ دەرفەتێكم بۆ ڕەخسا ئامادەى یەكێ لەدانیشتنەكانى  تەمەنم حەڤدە

پەرلەمان بم، ئەو ڕۆژە ڕاكۆزى وتارە بەناوبانگەكەى لەبارەى )ڕیزى پتەو و قایم( دا. هەر لەو 

دوانەش دروشمە بەناو بانگەكەى داهێنا: )هەنگاریا كەلەبەر)ثغرة( نییە بەڵكو خشتێكى 

دا.( ئەو دروشمە بۆ چەند مانگێك بووە بنێشتە خۆشەى سەر پتەوە لەبەرەى ئاشتى خوازای

زمانى سكرتاریەتى پارت و شاعیران و كۆمەنستان و خۆ بە كۆمەنست كەران و ڕۆژنامەكان 

 .و ڕادیۆ و مامۆستاكان و هەتا مناڵەكانیش

 

هێشتا كاریگەرى ئەو ڕۆژەم لەیادە، سەرە ڕوتاوەكەى ڕاكۆزى بە تیشكى رووناكییەكانى 

 .ە دەبریسكایەوەهۆڵەك

 

"ئەى هەڤاڵان، بە ڕاشكاوى كۆمەنستانە پەنجە درێژ دەكەم، بۆ ئەو هەڵە وكەم و 

كورتیانەى كە لە چەند لقێك لەپیشەسازییەكانماندا ڕوویداوە، لەوانەش كانەكانى خەڵووز 

 " . . .و پیشەسازیە قورسەكان و پیشەسازى ئامێرە كشتوكاڵییەكان

 

اگادار كەمەوە، لەو ڕاستیەى كەوا كۆمەنستەكان هەر خۆیان "پێویستە هەموو هەڤاڵان ئ

 " . . .بەرپرسیارن، لەوەى لەوڵاتەكەمان ڕوو دەدات

 

پاش بەكارهێنانى ئەو سەرەتایە پەسند كراوە، بەپێى پێویستى خوولەكە، یەكسەر 

 .گوێزایەوە بۆ بابەتە سەرەكیەكەى بە وشەى قەبە قەبەو گوزارشى بەهێز

 

هەڤاڵ ستالین دەڵێت، ئەوانەى دادەنیشن و دەستیان دەخەنە "بەڵام وەك چۆن 

گیرفانیانەوە هەرگیز هەڵە ناكەن. ئەى هەڤاڵان چاوەڕوان كراوە لە ڕێگاى بنیاتنانى 

 .سۆشیالستى، جۆرەها كۆسپ و تەگەرە وهەڵدێرمان بێتە ڕێ

 بەڵام ئێمەى كۆمەنست لە كەند وكۆسپ و هەڵدێر ناترسین. ئێمە لەتوانامان دایە

هەڵەكان ڕاست كەینەوە، و چەوتیەكانیش چارەسەر بكەین، لەژێر ڕۆشنایى ئەو ڕێبازەى 

 " . . .كە هەرگیز نائومێدمان ناكات، ئەویش ڕێبازى ڕەخنەى خودییە

 

لەپاش  .چەپڵەڕێزانێكى تووند. دێوولى چەپڵە لێدان لەهۆڵەكە دەنگى دەدایەوە

 :ەوەستانێكى كەم ڕاكۆزى پەتى دوانەكەى گرێ دایەو 

 

 " . . ."لەمەودوا دان بەهەڵەكانمانەوە دەنێین، لەخۆمەوەش دەست پێ

دێوولى چەپڵە ڕێزان ووشەكانى داپۆشت، كۆمەنستە توندڕەوەكان ڕێیان بە ڕاكۆزى نەدا 

  .كەم وكورتییەكان بژمێرێ

 

 :لەكۆتاییدا گەیشتە ناو كرۆكى باساكە

 

ەرگیز وڵاتەكەمان بەو هێزو بڕوایەوە "پێویستە بیرمان نەچێ ئەى هەڤاڵان، بەر لە ئێستا ه

نەوەستاوە، لەتەك یەكێتى سۆڤیەتى مەزن، لەجەنگە ڕەواكەى لەدژى سەربازگەى 

سەرمایەداریدا، كە بەهەموو توانایەكیەوە هەوڵى بەرپاكردنى جەنگێكیتر دەدات 

 ".لەجیهاندا. هەنگاریاش كەلەبەرێك نییە، بەڵكو خشتێكى پتەوە لەبەرەى ئاشتیخوازاندا

 

 :ئێستا هەموو دانیشتوانى هۆڵەكە هەستانەوە سەرپێ بەیەك دەنگ

 "."بژى ڕاكۆزى،بژى پارتەكەمان

سەرۆكى ئەنجوومەن چەند جارێك زەنگەكەى لێدا لەژێر سمێلان دەبۆرژیەوە، تا سەر 

لەنوێ بێ دەنگى گەڕایەوە. ئینجا نۆرەى وتار بێژە پلە دووەكان هات، یەك بەدواى یەك 

ن دەردەبڕى دەربارەى وتارەكەى ڕاكۆزى، هەتا نۆرەى ئافرەتێك هات ڕەزامەندى خۆیا

 بەجل و بەرگى نیشتمانییەوە، لەتە كاغەزێكى لەدەست بوو گووتی:

"ئەى هەڤاڵان منیش لەگەڵ دوانەكەى هەڤاڵ راكۆزیم و لایەنگیرى لەهەموو بڕگەكانى 

 وتارەكە دەكەم." )چەپڵە لێدانێكى تووند(

 :سەرپێ بۆ وەڵامدانەوەى وتاربێژەكان تەنیا ئەوەندەى گووتكاتێ ڕاكۆزى هەستایە 

 

"بژى پاسەوانى سەربازگەى ئاشتى،یەكێتى سۆڤیەتى مەزن، بژى پارتەكەمان، پارتى 

كرێكارانى هەنگاریا. بژى یەكێتى پرۆلیتاریاى جیهانى، بژى مامۆستاى گەلى هەنگارى و 

 ".هاوڕێیە دانایەكەى، هەڤاڵ ستالین

ەمان زۆر بە پەرۆشەوە دەستیان بە هورا كێشان كرد: "ستالین، ڕاكۆزى، ئەندامانى پەرل

 ".ستالین، ڕاكۆزى

 

هەروەك جاران ڕاكۆزى لە هۆلەكە كشایەوە بۆ ناو ئوتومبیلە زرێپۆشەكەى، ماتۆڕەكانى 

 .پۆلیسیش پێش و پشتى گرتبوون

ەدارى پەردەكانى ئوتومبیلەكە داخرا، بۆ ئەوەى سەرنشینەكەى ڕواڵەتى هەژارى ون

گەلەكەى بەرچاو نەكەوێت لەسەر شەقامەكان، ئەو هەژاریەى كەئەو لەكۆشكە 

بەهادارەكەى ناوچەى بالاتۆن هەستى پێ نەدەكرد، و لە كۆشكە گەورە وگرانەكەى شار كە 

 ١٩٥6ژێرزەمینێكى دژى تیشكی ئەتۆمى تێدا كرابوو. هەر لەو ماڵە لەساڵى 

ەیان دۆزیەوە، نزیكەى دوازدە هەزار بەرگە شۆڕشگێڕەكان كتێبخانەیەكى تایبەتى گەور 

 !كتێبى تێدا بوو، بەڵام تەنها یەك كتێبیش لەنێو ئەو هەموو بەرگە كتێبانە هەنگارى نەبوو

 ٣٢بەشی 
 

دایكم دووجار لەكارگەى شیرەمەنى بورا بوەوە، و بۆ نەخۆشخانەیان بردبوو، پزیشكەكە 

وە، پاش ئەوەى دایكم ڕازى نەببوو لە ئامۆژگارى كردبوو كەوا بچێتە ماڵەوە و بحەسێتە

 .یەكێ لە قاوشەکان بمێنێتەوە

 

 "ئایا كرێ دەستەكەت كەمە و خێزانەكەشت زۆرە؟"

 

 " . . ."بەڵێ هەردووكیان دكتۆر

 

 " . . ."دەباشە، شەرم مەكە، پێم بڵێ

 

 "." ئیتر لەكارگەكە ڕام ناگرن، پێویستیشە كاربكەم

 

 :و دوایى ئاگادارى كردبۆوەپزیشكەكە بۆ ماوەیەك بێ دەنگ ببو 

 

 "." باشە، بەڵام پێویستە چەندى پێت بكرێ بحەسێیتەوە. پێویستە بحەسێیتەوە

 

 "." ئەوەى لەدەستم بێ دەیكەم دكتۆر

 

دایکم هەردەم هەوڵیدەدا ئێش وئازارەكانى لێمان بشارێتەوە، هەروەك گووتم دەڵێى بۆ 

ەرێوەبەرى كارگەكە لەسەرەتادا پێى ئەوە دروستكرابوو بە بێدەنگى ئەشكەنجە بچێژێ. ب

گووتبوو من ناتوانم كەسانێك ڕاگرم هەردەم ببورێنەوە. دایكیشم بە ڕاشكاوى دەیزانى 

 .لەدەست چوونى ئەو كارە، ماناى لەدەست چوونى دواڕۆژى خوێندنى دوو مناڵەكەیەتى

 ".ڕۆژێكیان جۆدێت گووتی: " ئادی، وابزانم ئێستا نۆرەى ئێمەیە كاربكەین

 

 " یانى واز لە خوێندن بهێنین؟"

 

 "بەڵێ"

 

 "چارەیەكى تر نییە؟"

 

"وابزانم ناشێ دایك وباوكمان بەو هیلاكیەوە ببینین، ئینجا لە ئاستیاندا خۆمان نادیدە 

 كەین"

 

ڕاست دەكەى جۆدیت. باواز لەهەموو شتێك بهێنین. پێویستە بەبێ كاوێژكردنەوەی  "

 "!ركردنمێژووى پارتى بەلشەفیك بژین. بۆ كا

 

بۆ ئێوارە پێشنیارەكەمان خستە ڕوو هەروەها باسى سوودەكانى ئەو گۆڕانكاریانەمان كرد 

 .لە ئەنجامى كاركردنى ئێمەوە دێنە ئارا

دایكم دەمودەست دەستى كردە گریان، وا دیار بوو قسەكان كارى لەباوكیشم كرد، بەڵام 

 .پێشنیارەكەمان رەت كرایەوە

 

خۆتان ئارەزووى قوتابخانە ناكەن. مەسەلەكە هەر ئەوەیە، ئێوە  باوكم گووتی: "چەنەبازى.

 " . . .بەكەڵكى هیچ نایەن

 

دایكیشم پشتگیرى كرد: " پێویستە خوێندنەكەتان تەواو بكەن. ئیتر جارێكى تر نامەوێ 

 "!گوێم لەو قسانە بێت. سودى چییە واز لەخوێندن بهێنن لە ئاخرو ئۆخرەكەى؟

من و جۆدیت نەخشەى پیلانێكى ترمان كێشا، داواكاریەكى پاش ئەو رەتكردنەوەیە، 

نوێمان پێشكەش كرد بۆ ئەوەى لە باجى قوتابخانە، الرسوم المدرسية بمان بەخشن، 

بەڵام كاتێ داواكاریەكەم دایە دەست مامۆستاى لێپرسراوى پۆلەكەمان، تەماشاى كرد و 

 :پێكەنى یەكسەر دایەوە دەستم و گووتی

 

يیە؟ تۆ هیچ پاكانەیەكت نيیە تا داواى بەخشین بكەیت، خۆشت " ئادی،مەبەستت چ

 ".دەزانى، دایك و باوكت كاردەكەن

 

داواكاریەكەى جۆدیتیش بەر هەمان دیوار كەوت: "پاكانەت نيیە، دایك و باوكت 

 كاردەكەن"

 

بەو شێوەیە ناچار بووین هەموو ڕۆژێ دایكمان ببینین بەشەكەتى. هەنگاوەكانى 

ڵەوە، باوكیشمان بینین چۆن لەبێزارى دێت و دەچێت و گفتوگۆ لەگەڵ ڕادەكێشى بۆ ما

دوژمنێكى نادیار بكات. وا دیار بوو دوژمنە نادیارەكە، خودی ڕژێمە كە بوو بەگشتى، 

هەرچەندە ژمارەى ئەوانەى ئازاریان دەدا، هێندە زۆر ببوون بەڕادەیەك، گشت جیهانى 

  .ت كردنى ژیانى خێزانەكەىتاوانبار دەكرد، بەپیلان گێڕان بۆ پێ خوس

 

هیچ جارێك بەو شێوەیە ڕقم لە فەرمانڕەواكان نەببوەوە، پاش ئەوەى دوا هەوڵەكانمان 

بەفیڕۆ چوو. لەماڵەوە دەرچووم، زۆر دوور كەوتمەوە هەر لەبەر خۆشم نەفرەتم لێ 

كى دەكردن، ئەو نەفرەتانەى بەر لە ئێستا هەرگیز بەكارم نەهێنابوون. ئێستا من دانەیە

 .دەقاو دەقم لەباوكم

 

 "بۆ چى دەگرى ئادی؟"

 " لەدەست ئازارو ئێشەكانم"

 

)جۆرجى.ز( هاوپۆڵم وەك فریشتەى بەزەیى لە پێشم ئامادە بوو. جۆرجى كوڕى كرێكارێك 

بوو لەكارگەكانى گراتز. هەرچەندە دوو هاوڕێى گیانى بە گیانى نەبووین، بەڵام ئەو ساتە 

 .گێڕانەوەى لێشاوێكى نوێ لە ئەسرینەكانم دەنگێكى بەسۆز بەس بوو، بۆ

 

 "ئادی،بۆ دەگرى؟"

 

 "هیچ نییە، هیچ"

 

 "بەڵام بۆ؟"

 

 لەبێزاریانە گووتم: "من ئاشقم، داپیرەى ستالینم خۆش دەوێت"

 

 .بەو شێوەیە بێزاریمان لەدكتاتۆریەتى كۆمەنستى دەردەبڕى

 

 ".ت"هش ... وسبە. . . دەنگ هەڵنەبڕى، نەوەك یەكێك گوێى لێبێ

 

 .باسكى گرتم ماوەیەك ڕێمانكرد، وردە وردە هەموو ئێش و ئازارەكانى ماڵەوەم بۆ هەڵڕشت

 بەغەمباریەوە پێم گووت: 

 

"بەڵام مەسەلەكە بەگوێرەى تۆ جیایە. تۆ ناتوانى هەست بە ئێش و ئازارەكانم بكەیت. 

یشى دابین باوكت ئەندامى پارتە وخاوەن مافیشە، موچەیەكى زۆریش وەردەگرێت، دواڕۆژ

 " . . .كراوە

جۆرجى هاوارى كرد: "دوا ڕۆژ!" بە دەنگێكى تاڵاو، كە تاڵییەكەى لەوەى من كەمتر نەبوو. 

 .دوایى دەستى بە گێڕانەوەى دەردو كەسەرەكانى كرد

 :باوكى خاوەن ماف بوو، ئەوەیان ڕاستە، مافەكانیش بریتى بوون لەوانە

ێتى، مافى ڕاپەڕاندنى فەرمانى سەركردەكانى، مافى زمانگرتن، مافى ئابوونەدانى ئەندام

مافى سیمنار و كۆڕگێڕان دەربارەى ئەو شتانەى كەدەیزانى ڕاست نین، سەربارى 

 .هەمووشیان، مافى شوورەیى كردن وخەجاڵەت کێشان لەناخى دەروونیدا

 

 .شتێكى نوێ فێربووم لەبارەى چینایەتى لەڕیزەكانى پارتى كۆمەنستى

)یەكەم( لە چڵەپۆپەدان، ئینجا كۆمەڵەى)دووەم( ئەركەكانى كارگێڕى ئەندامانى كۆمەڵەى 

و داوەرییان بەڕێوە دەبرد، ئینجا ئەندامانى كۆمەڵەى )سێیەم( لەدواى هەموویانەوە دێت، 

ئەوانەش تەنیا ئەندامن و بەس. بەدواى ئەوانەوەش سەربەخۆیەكان دێن، ئەوانەش 

چاوەڕوان بوو ئێمە ڕێچكەیەكمان بگرتبایە بریتین لە هاوڵاتیانى پلەى دەیەم. خۆى وا 

بەرەو كۆمەڵگایەكى بێ چین وتوێژ بەپێی ئاڕاستەکانی پارتی کۆمەنستی، نەوەك جیاوازى 

 .چینایەتى فراوانتر كات

 

دوایى زانیم، كەوا ڕژێمى ڕاكۆزى لەباشترین و بەهێزترین كاتى حوكم گێڕانیدا، پشتى لە 

كردبوو، لەبڕى ئەوە پشتى بەهێزى لەژێر نەهاتووى ملیۆنەها ئەندامى كۆمەڵەى )سێیەم( 

یەكێتى سۆڤیەت دەبەست. ئەگەر هەندێك ڕاستى هەبێت لەقسەكەى رینان كە دەڵێ: 

دیموكراسیەت هەمە پرسەیەكى ڕۆژانەیە، هەنگاریا هەموو ڕۆژێ لە نهێنیدا، 

 .حكومەتەكەى سەراوژێر دەكرا

 

و جارەیان پزیشكەكە، بێ یەك و دوو دیسان دایكم لەكارگەكە لەهۆش چوبوو، بەڵام ئە

 .بڕیارى دابوو كە بە كەڵكى كاركردن نایەت

بەڕێوەبەریش بەخۆیى و كارتى پزیشكەوە، ڕەوانەى هۆبەى فەرمانبەرانى كردبوو، بەگاڵتە 

 :پێكردنێكەوە پێى گووتبوو

م "هەڤاڵ، وا دەزانى بنیاتنانى سۆشیالستى لەسەر ئاوازەكانى جاز تەواو دەبێ؟ ناتوان

وچانى نەخۆشیت لێ قەدەغە بكەم. بەڵام كاتى خۆى لەو وەرزەدا لەڕابردو تۆ خانمێكى 

بەڕێز بووى، و لەبەر تیشكى خۆر ڕادەكشاى بۆ ڕابواردن و حەسانەوە، ئەگەر نەتوانم 

وچانت لێ قەدەغە بكەم، بەڵام دەتوانم نەهێڵم جارێكى تر پێ بنێیتە ناو ئەو كارگەیە. من 

كە جارێكیتر بۆ ئەو كارە هەوڵ نەدەیت. سۆشیالستى پێویستى بە  ئاگادارت دەكەمەوە

 ".مرۆڤى لەش ساغە، نەك نەخۆش

 

دایكم بە باڵشكاوى و شەكەت و پەكەتیەوە، بەرەو ماڵەوە هاتەوە، دوو هەفتە كەوتە 

 .سەرجێگا

 :لەقوتابخانەش ماریا لە وانەى مێژوودا پڕ بەبدەمى هاوارى دەكرد

 

یاى ئیمڕۆدا پێنج قات بەرزتر بۆتەوە، لە ڕۆژانى حوكمڕانى "ئاستى ژیان لە هەنگار

. یاساى فێركردنى بەخۆڕایى كە حكومەت ١٩38ئیمپڕیالیزمەكان و دەرەبەگەكانى ساڵى 

 " . . .دەریكرد، توانى قەڵاچۆى نەخوێندەوارى بكا

 بەڵام ئەو قسانە لەگەڵ من سوودى نەمابوو چونكە من ئەو كاتە كەوتبوومە داوى ئەوینى

 .داپیرەى داپیرەى ستالین

 ٣٣بەشی 
 

لە شووشەبەندى جاڕدانى قوتابخانەكەمان، ژمارەى ئاهەنگەكان زیاد دەبوون، 

ئاهەنگەكانیش بەسەر پەرشتى بزووتنەوەى )لەپێناوى سۆشیالستى و ڕۆشنبیرى( دا 

 .دەگێڕدران

، هەلێکی زۆربەى جاریش ئاهەنگەكان لە كارگەكان دەگێڕدران، ئامادە بوونى بەخورتیش

زێڕین بوو بۆ ئەو لاوانەى كە ئەو ئاهەنگانەیان بە دەرفەتێكى چاك دەزانى، بۆ بەستنى 

 .پەیوەندى سێكسى خێرا لەگەڵ كرێكارە كچەكان

 

هەموو جارێ ئاهەنگەكە بەپێشكەشكردنى شانۆگەریەكى سۆڤیەتى یەك بەشى دەستى 

انە هەموویان یەك ناوەرۆكیان پێ دەكرد، لەلایەن تیپى نواندنى كارگەكەوە، ئەو شانۆگەری

هەبوو. ئەگەر لە زەخرەفەى لەفزیدا داماڵرابان، هەموویان چەند وێنەیەكى دووبارە كراو 

 .بوون

 

هەر لەیەك بازنە دەخوولانەوە: سكرتێرى پارت لەیەكێ لەكارگەكان بۆى ئاشكرا دەبێت 

ێتەوە، كە ئەوە كچێك دزى دەكات، كچەکە داوا لە سكرتێرى پارت دەكات بەزەیى پێیدا ب

سودى نابێت، ئەوجارە پەنا دەباتە بەر تاوگیری و خۆ لێسواندن، ئەوەش زامێكى كۆنی 

سکرتێری پارت دەكولێنێتەوە، چونكە پێشتر سكرتێرەكە گیرۆدەى كچەكە ببوو، زۆریشى 

هەوڵ بۆ دابوو، بەڵام هەوڵەكانى بێ هودە بوون. ئینجا پاش كێشەیەكى دەروونى سەخت 

 .تێرەكە بەسەر ئارەزوو و حەزەكانى زاڵ دەبێت، بە خەبەر لێدانى لاى پۆلیسو درێژ، سكر 

 

یان ئەو وێنەیە: ژن و مێردێكى كۆمەنستى لە ژیانی نهێنییاندا، دوو کەسی هەلپەرستن. 

خواردەمەنى وشمەك كۆ دەكەنەوە بەرێگایەكى گومانلێكراو. نۆكەرە ژیرو چالاكەكەیان، 

كۆنە پیانۆیەكە بوو بۆى ئاشكرا دەبێت. بڕێكى زۆر شەكر حەشارگە نهێنییەكەیان، كە لە 



ی ریرەه دەمەمح                                          كی زێڕینی شۆڕش                یهوهنه   

148 
 

و ئارد و برنجى بەر چاو دەكەوێت. لەسەرەتادا ژن و مێردەكە هەوڵ دەدەن بە بەرتیل 

دەمى بگرن. هەرچەندە نۆكەرەكە پێویستیشى بە پارە هەیە، لەو نیگەرانیە دوچارى 

ەبێت و باوەڕی بە كێشەیەكى ویژدانى قوڵ دێت، لەكۆتایدا بەسەر خۆیدا زاڵ د

 .کۆمەنیستی زاڵ دەبێت بەسەریدا، تەلەفۆنەكە بەرز دەكاتەوە زەنگ بۆ پۆلیس لێدەدا

 

تاقە گۆڕانێك لەو چیرۆكەدا بكرێ، هەر ئەوەیە ژن و مێردە هەلپەرستەكەى چیرۆكى 

پێشوو، دەكرێنە دوو پیرەمێردى لادێیەك، كە پەینى كیمیاوى لە هەرەوەزى خۆجێیى 

 .دەدزن

 

لە لاوە قارەمانەكانی كومسمۆل بەتاوانەكە دەزانێت، بەڵام لەسەرەتادا بەزەیى یەكێ 

بەسەر وڕیشى سپییاندا دێتەوە، ئەویش وەك ئەوانەى پێشو دەكەوێتە كێشەی 

ویژدانییەكەوە، وەك هەمیشە كێشەكەش كۆتایى پێدێت بە بەرز كردنەوەى دەسکی 

 تەلەفۆن، ڕاپۆرت دان بە پۆلیس!

 

ەوان لە بۆدابست كە بەپەنجەى دەست دەژمێردران مابوون، بەڵام چەند یانەیەكى ش

 .تایبەت بوو بە کەسە دیپلۆماسییەكان

بەڵام ئەندامانى پارتى كۆمەڵەى سێیەم و هاوڵاتییە پلە دەیەمینەكان، تەنیا 

گازینۆیەكانیان لەبەردەم بوو. لەو گازینۆیانە موزیک لێدەدرا و جاروباریش كچێك گۆرانى 

  .ایی وایلێهات هەتا بارى ئەو گازینۆیانەش نەبەیندەگووت. دو 

 

جارێكیان ئێمە حەوت هاوڕێ بووین چوینە گازینۆیەك، دیمان پارەكانمان هەمووى بەسەر 

یەكەوە دوو فینجان قاوەى پێنەدەهات، بۆیە لەنێو خۆمان تیرو پشكمان كرد بۆ 

 .هەڵبژاردنى دوو كەس

ۆرانیە دەبوو، كە دەربارەى كچێكى لادێیى لەو گازینۆیە بێ ئەرزشانەش گوێمان لەو گ

دەدوێت، چۆن بەشادومانى تەلەكتەرەكەى لێ دەخوڕێ، بەرەو خۆرى هەڵهاتووى 

كۆمۆنیزم، یان ئەوەى دەربارەى)جانوس(ى فەرمانبەر لە )هەرەوەزى سەركەوتن(دا 

دەدوێت. چۆن دڵسۆزانە پێداویستییەكان بەباشترین شێوە دابەش دەكات، بۆیە خەڵات 

 .كرێت بەمیدالیاى خۆشەویستانى ماركسدە

 

بەڵام ئێمە دەرگایەكى ترمان بۆ ڕابواردن و ئاسوودەیى بۆ كرایەوە، ئەویش ئەو شەوگارە 

موزیکیانە بوو كە دوا ناوەندى كشتوكاڵى سازى دەكردن. زۆر جاران لەوێ گوێمان لە 

ەو كاسێتانە كاسێتەكانى كانتون و بێنى گودمان و راى ئەنتۆنى دەبوو. هەرچەندە ئ

قەدەغە بوون، بەڵام ئەو كاسێتە كۆنانە تامى قەدەغەییمان لێدەكرد، هەروەك دەڵێن 

هەموو قەدەغەكراوێك شیرینە. پاش ماوەیێكى كورت باسى ئەو شەوگارە موسیقیانە 

لەسەر هەموو زمانێك بوو. بۆیە هۆڵى دواناوەندى كشتوكاڵى، پڕ دەبوو لە قوتابیان پێش 

ەنگەكە. بەڵام ئەو شەوگارانە زۆرى نەخایەند لەپڕێكا وەك شانۆگەریە دەست پێكردنى ئاه

 !سۆڤیەتییەكان بەتەلەفۆنێك كۆتایى هات

 

لەگەڵ ئەوەشدا لەپاش لەدەست چوونى ئەو موزیکە خۆشانە، ناسكترین موزیک كە 

گوێمان لێیبوو هەواڵى مردنى ستالین بوو. ئەو كاتە ئێمە لەقوتابخانە بووین، ڕادیۆى 

 داواى لێمانكرد پێنج خوولەك بەبێدەنگى بوەستین بۆ گیانى پاكى ستالین. بەیانى

 .دەبوایە هەموو قوتابخانە و زانكۆكان سەردانى پەیكەرى ستالینیان بكردایە

لە جەنازەیەكى ماتەمدا لەسەر ئاوازەكانى )سروودى جەنازەیى( دا، كە سیمفۆنیاى 

بڕى، دوایى بە شەقامى گۆرکێ سێیەمى بیتهۆڤنە. جەنازەكە شەقامى مایكۆفسكى 

تێپەڕى تا گەیشتە پەیكەرى ستالین، كە لەشوێن كلێسایەكى مێژوویى كۆن دروست 

 .كرابوو

 

شەقام و گۆڕەپانەكان بە ئاڵاو لافیتە ڕەشەكان بەرگێكى ماتەمینیان پۆشیبوو. كە 

. یەكێ لە گەڕاینەوە قوتابخانە بەو بۆنەیە چەند هۆنراوەیەك و لاواندنەوەیەكیان خوێندەوە

شاعیرەكان گووتی ئێمە ئامادەین دڵەكانمان لەت لەت كەین، ئەگەر بەو كارە ستالین 

 .بگەڕێتەوە ژیان

 

بەو بۆنەیەوە ماتیاس ڕاكۆزى، سەرۆك وەزیران لە ڕادیۆ قسەى كرد،گووتی: " لەوانەیە 

هەندێ لە چەتە کۆنەپەرستەکان خۆیان خەڵەتێنن، و خەون بە گۆرانكارى ڕەگ 

ببینن لە سیاسەتى یەكێتى سۆڤیەتدا، لەپاش كۆچكردنى سەركردەى چاو  وڕیشەیى

نەترس و مامۆستاى مەزنمان هەڤاڵ ستالین، بەڵام دڵنیاین کە کۆنەپەرستان تووشى 

نائومێدى دەبن، چونكە پاسەوانە سەرڕاست و دەست پاكەکان لە لاوانى یەكێتى 

یەكاندا خەونە چەپەڵەكانیان لە سۆڤیەت و هەڤاڵە دڵسۆزەكانیان، لەدیموكراتییە گەلێر

 ".گۆڕ دەنێن

 

ڕاکۆزی بەردەوام بوو: " هەردەم ڕێنوماییە بەرزەكانى ستالین لە ناخى دەروون و دڵماندا 

ڕەگى داكوتاوە. كۆچی دوایشی تەنیا هاندەرێكە بۆ بەهێزتربوونى پارت، و پاراستنى ئەو 

لە ئەستۆى هەموواندا. ئێمە  كەلەپورە مەزنەى ئەو پیاوە مەزنەش، فەرزێکە و قەرزێكە

 . .پەیمان و بەڵێنت دەدەینێ، ئەى هەڤاڵ ستالین بە قەد مویەك لە ڕێبازەكەت لا نەدەین

." 

 

بەڵام ڕاكۆزى نەیدەزانى، وەك چۆن ئێمەش نەمان دەزانى، كە خواستى گۆڕانى سەرەكى 

كو زایەڵەى ئەو لەسیاسەتى یەكێتى سۆڤیەت، هەر ئاواتی وڵاتە ڕۆژ ئاوایییەكان نەبوو، بەڵ

 .ئاواتە لەناو جەرگەى پارتى كۆمەنستى دەنگى دەدایەوە

 

لەپاشان لەو بەڵگەنامانەى كە لەبارەگاى پارتى كۆمەنستى هەنگارى دەستیان بەسەردا 

گیرا، بەدیار كەوت كە لەكاتێكدا ڕاكۆزى بەمتمانەوە ئەو دوانەى دەدا، هەر لەو كاتە 

مادە باشیدا بوون، و چەند فەیلەقی سوپاش لەسەر تیپەكانى پۆلیسى نهێنى لەحالەتى ئا

 .سنوورەكانەوە بانگێژ كرابوون بۆ بۆدابیست

 ٣٤بەشی 
 

لە هاوینى ساڵى سێیەمى ناوەندیدا، چاودێرەكانى )دیس( هاتنە لامان، ئەو جارەش كەونە 

كایان بەبا دەكرد: "ئەوەى لە ماوەى پشودان خۆبەخشى نەكات بۆ كاروبارى تایبەتى، 

 .كى تر پێ نانێتە ناو قوتابخانە." ئەو جارە كەوتمە ستالینفاروسساڵێ

ستالینفاروس لە بنەڕەتدا لەسەر سنوورى هاوبەشمان لەگەڵ یوغسلافیا دامەزرابوو، بۆ 

ئەوەى ببێتە مەڵبەندێكى پیشەسازى قورس لە هەنگاریا و یوغسلافیا. چونكە ئەو ناوچەیە 

كانزاى ئاسنى یوغسلافى و خەڵووزى هەنگارى.  مەڵبەندێكى دەوڵەمەند بوو لە دەرهێنانى

بەڵام پڕۆژەكە پشتگوێ خرا، لە پاش هێرشەكەى كومنفورم بۆ سەر مارشاڵ تیتۆ. لەگەڵ 

  .ئەوەشدا دەبوایە ستالینفاروس هەر دروست بكرێ، لەبەر چەند هۆیەكى پڕوپاگەندەیى

 

وست كرا. ئاسنى پڕۆژەكە لەدوورى نزیكەى سەد كیلۆمەتر لە شوێنى بنەڕەتى خۆى در 

 .خاویشى لە یەكێتى سۆڤیەت بۆ دەهات لە ڕێگاى دەریاى ڕەش و ڕوبارى دانۆبدا

پۆلەكانى قوتابخانە بوون بە تیمی كرێكاران، پێش ئەوەى بكەوینە ڕێ ئوتومبیلەكانمان 

 .بەسەر ڕێگاى دانۆب لێیان دەخوڕى، ئێمەش لە دواوە سروودى بزووتنەوەمان دەچڕى

 

( نەفەر، بەڵام ئێستا نزیكەى ١600ستكرابوو بۆ هەڵگرتنى )درو”بیتۆفى”كەشتى

 .( ئەندامى بزووتنەوەكە لەسەر كەشتییەكە كەڵەگە ببوون3000)

گەشتەكەمان بۆ ستالینفاروس نزیكەى چوار كاژمێرى خایاند، لەپاش ئەوە كاژمێرێكى 

بە تریش بەڕێوە بووین بۆ ڕەشماڵگایەكى بە تێلدڕ دەورە دراودا. هەركە چاومان 

ڕەشماڵگاكە كەوت ئاڵا سوورەكان و دروشمە ئامادە كراوەكان بەرەو پیرمانەوە هاتن. هەر 

 .دە كەسمان كەوتینە ڕەشماڵێك

لە گۆڕەپانى سەرەكى ڕەشماڵگاكە، ئاڵاى نوێى هەنگاریا و ئاڵاى بزووتنەوەى )دیس( بەرز 

تنى كردین، و هەڵدەچوون. لە ئاهەنگى دەستپێکدا بەڕێوەبەرى ڕەشماڵگاكە بەخێر ها

 :پڕۆگرامى ڕۆژانەى بۆ خوێندینەوە

پێنجى بەیانى لە خەو هەڵسان، بەرز كردنەوەى ئاڵا لە شەش، كاركردن لە حەوتى بەیانى 

هەتا شەشى ئێوارە، لەپاش شەشى ئێوارەش كاژمێرێك بۆ وەرزش و چاڵاكییە 

 .ڕۆشنبیرییەكان. وشەى ئاخاوتنى گشتیش )هەڤاڵە(

 

بەیانى باش ”نگەوەرەكان لە پێنجى بەیانى بە ئاگایان هێناین:لە بەیانى دواییدا دە

پاشان لەپێش ڕەشماڵەكان ”هەڤاڵان،كاژمێر ئێستا پێنجى تەواوە.كاتى لەخەو هەڵسانە.

ڕیز بووین دەنگەوەرەكان دەستوریان پێداین ئەو سروودانە بڵێین كە بۆ ئەو بۆنانە فێرى 

 .ببووین

ندرایەوە، و كاركردن دەستى پێكرد. تیپەكەى ئێمە لە پاشاندا فەرمانەكانى ڕۆژانە خوێ

 .شەبكە دارى درێژیان دەگواستەوە لەدەورو بەرى ساختمانێكى نۆ نهۆمیدا

 

ئیشەكەمان ئاسان بوو بەڵام لەگەڵ ئەوەشدا تێكڕاى ڕۆژێكمان بۆ تەواو نەدەكرا، كە 

، بۆیە ( پارچە بوو. لە ڕۆژى سێیەم ساختمانەكە ئیتر پێویستى بە دار نەما١80)

گوێزراینەوە بۆ خشت كێشان. بەڵام ئەو بە پێچەوانەى ئەویتر قورس بوو، بۆیە هیچ 

یەكێكمان نەیتوانى، لە سەدا شێست تا حەفتاى كارەكەى ئەنجام بدات، لە تێكڕاى ئەو 

کارانەی بۆی دیاریكرابوون. بەڵام ئەوەى هەراسانى كردبووین تیپێكى كچان بوو، وەك 

وە بۆ شوێنێكى نزیكتر لەوەى ئێمە، هەندێك لە ئەندامانى ئەو ئێمە خشتیان دەكێشایە

تیپە لە سەدا سەدو بیستى كارەكەیان ئەنجام دابوو. ئەوەى زیاتر هەراسانى دەكردین ئەو 

  .كچانە هەر تۆزى ماندوویى بەسەر ڕوخساریانەوە دیار نەبوو

 

ان پێ نەچوو دەمودەست سیخوڕەكانمان ناردن بۆ دۆزینەوەى نهێنى مەسەلەكە، زۆری

نهێنییەكەیان بۆ هێناینەوە، لە ڕێگاى ئەو دۆستایەتییەى كە لەگەڵ كچەكاندا 

بەستبوویان. نهێنییەكەش لەوەدا بوو یەك دوو كچ خۆیان لەپێناوى تیپەكە بەخت 

دەكرد، بە تیف گیرى و خۆ نزیك كردنەوە لە چاودێرە گشتییەكان. بێگومان ئەو یەك دوو 

 .دانەدەناكچە داریان لەسەر بەرد 

مەسەلەكەمان لە نێو خۆمانەوە دەستاو دەست پێكرد. بێگومان ئەوەى كچان 

دەیانبەخشى بە ئێمە نەدەبەخشرا، بەڵام بیرمان لە چارەیەكى تر كردەوە، بڕیارماندا 

هەموومان پێكەوە چەند پولێك بەسەر یەكەوە نێین، چەند دیاریەكى بچوك و چۆڕە 

دنى هاوڕێیەتیمان( لەگەڵ چاودێران، پیلانەكە سەرى شەڕابێكى پێ بكڕین بۆ )بەهێز كر 

 .گرت و توانیمان بۆ لاى خۆمانى ڕاكێشین

 

بەو شێوەیە نیوەى جارى پێشوو ماندوو نەدەبووین، بەڵام تێكڕاكانمان بەرز بوەوە بۆ لە 

٪( لەسەدا سەدو بیست، وەك دەڵێن بەرتیل بەردیش نەرم دەكات. تەنیا جارێك كە ١20)

سى هەڵوەشانەوەى ڕێككەوتنە بچوكەكەمان، ئەو كاتە بوو كە داوامان لێكرا كەوتینە مەتر

خۆڵ بۆ تیپى خشت سازانى ستاخانوفیەكان بگوێزینەوە. دەبوایە پارێزگاریان لەنمرەى 

پێوانەییان كردبا، بەڵام ئەوانیشمان خستە تەنگانە. جا نازانم ستاخانوفیەكان بە 

ا، هەر چۆنێك بێت سكرتێرى پارتى كۆمەنستى بەرتیلدانەكەى ئێمەیان زانیبوو یان ن

  .خۆجێیى، لەكاتى سووڕانەوەى بەناو شاردا بە بەردەوامى سەردانى دەكردین

 

سەردانەكانى ئەو هەلێكى چاك بوو بۆ پشودان و دەست لەكار بەردان بە بیانووى 

ار گوێگرتن بۆ نوكتەو سوحبەتە بێ سەرو بەرەكانى. ئەو كابرایە بەردەوام سەرخۆش دی

بوو، جارێكیان گووتی ناوى هەموومان لەلاى ئەو تۆمار كراوە، هەموو ڕۆژێك سەرنجەكانى 

لە سەر كارتەكانمان تۆمار دەكات، ئەگەر كەم و كورتى لە یەكێك بەدى بكرێ، ئەوا 

 .ئەندامێتى )دیس( لە دەست دەدات، لەوانەشە لە زانكۆ وەرنەگیرێ

 

 یەكێك لە ئێمە لە تریقەى پێكەنینى دا، لە جارێكیان لە كاتى ئاخاوتنە جاڕسكەرەكانى

دوژمن لێرەش سەرى ڕاست “توڕەییدا چاوەكانى وەك دوو پۆڵە ئاگرى لێهات هاوارى كرد 

كردەوە. ئێوە كۆمەنستى ڕاستن؟ نەخێر. ئێوە وردە بۆرژواى پیس و چەپەڵن. لەبرى ئەو 

و بەر كیسەى چیمەنتۆ بەد ڕەفتاریەتان كارێكى واتان پێدەكەم قەد لەبیرى نەكەن. لەمە

 ”.دەگوێزنەوە

 

پشتمان چەمایەوە لەژێر بارى كیسە چیمەنتۆكان، لەشیشمان بە ئارەقە وتۆزى چیمەنتۆ 

داپۆشرابوو. كاتێ دەكەوتینە بەرامبەر یەك لەكاتى گواستنەوەى كیسە چیمەنتۆكان، 

وەیەكمان ٪ دابەزى، كۆبوونە٥٥چەند سەرنجێكى توڕەمان ئاڵوگۆڕ دەكرد. ڕێژەكانمان بۆ 

 .كرد لە ڕەشماڵەكەمان بۆ تەگبیرێك لەو حاڵە ناهەموارەمان

 

پێش چەند ڕۆژێك ”ئەندراس. ز پێشنیارێكى كردە سەر مۆرى كۆبوونەوەكەمان. گووتی

سكرتێرى پارتم لەنێو باوەشى )ئیلوانا.ك( دیت بەبێ ئەوەى ئەوان بمبینن. )ئیلونا.ك( 

 .فەرمانبەرێك بوو لەوێ

 

كرد هاوارو دادمان بۆ ئیلونا بەرین، بەڵكو چارەیەكمان بۆ دەكات  ئەندراس پێشنیارى

لەلاى جەنابى سكرتێر. هەروەها بۆ ئەوەى هەست بكات كە ئێمە ئاگادارى كەین و بەینى 

 .ئەوین لەگەڵ سكرتێرى پارت، بەبێ ئەوەى بەڕاشكاوى پێیى بڵێین

 

و مەسەلەیە. ئیلونا ئەندراس ئامادەیى خۆى دەربرى بۆ ئەوەى ببێتە بریكارمان، لە

 گووتبووى: 

 

 "جا بۆ دێیتە لاى من؟ بۆ یەكسەر ناچیتە لاى هەڤاڵ س؟"

 

ئەندراس بە پلارێكەوە گووتبوى: "چونكە ئێمە دەزانین گوێمان بۆ ناگرێت، لەوانەیە بەو 

 پەڕى ئاسودەییەوە گوێ بۆ تۆ ڕادێرێت"

 "بەڕاستیتە؟"

 

 ".ادە"بەڵێ، وا بزانم خەندە شەكرێكى تۆ سەرو زی

 

لە پاش ئەو توانجانە، ئیلونا لە مەرامى ئەندراس گەیشتبوو. لە پاش دوو ڕۆژ لە کۆیلایەتى 

 .كیسە چیمەنتۆكان ڕزگار بووین

بۆ ماوەیەكى زۆر خۆمان بە ئاوى سارد دەشوشت، هەتا تەپ و تۆزى چیمەنتۆ لە لەشمان 

ێست ببوون، پێستى دا تەكێنین. زۆر لە ئەندامانى تیپەكەمان تووشى نەخۆشییەكانى پ

 .ڕۆژ لە نەخۆشخانەى ڕەشماڵگاكە مامەوە 3باسكى منیش تووشى سووتانەوە ببوو، 

هێشتا لە نەخۆشخانە بووم كاتێ )میهالى فاركاس( وەزیرى بەرگرى ئەو كاتە، سەر فرازى 

كردین بە سەردانێك. بەبەردەوام سەردانى دەكردین بۆ دیتنى كچە ڕێبەرەكەى كە لە 

ارى دەكرد. بەڵام ئەركى كچەكەى لە نووسینگە بوو. فاركاس بە یاوەرى ستالینوفارس ك

كاروانێك هات كە پێك هاتبوو لە هەشت ئوتومبیلى گەورەى ئەمریكى، و پاسەوانى 

 .چەكدارى تایبەتى خۆى

 

(م دەدایە خواردن لەگەڵ ئەوەشدا ئەو ژەمانە 300( فورینتم وەردەگرت، )٤٥0هەفتەى )

كرد، ئەو كەمە پارەیەى كە دەمایەوەش هەر بەشى كڕینى زگى برسیمانى تێر نەدە

 .خواردن و زەرف و كاغەزى نامە و پولى پۆستەى دەكرد

شەوان دەست بەتاڵ بووین ناچار دەبووین بچینە سینەماى ڕەشماڵگاكە، هەرچەندە 

گیرمان خواردبوو لە دەست فیلمەكانى پڕو پاگەندەى سۆڤیەتى. بەڵام زۆربەى لاوان لە 

كاتى خۆیان بەسەر دەبرد. چونكە ڕەشماڵەكانى كوڕان هیچى وا دوور نەبوو لە  شوێنیتر

هى كچان، هەر زوو بە زوو)شەوانى مێواندارى( بوو بە یاسایێكى پەیڕەو كراو. لە ناو ئەو 

  .چەند كچەى كە بەناو دەمناسین، چواریان لەماوەى شەش هەفتەى یەكەمدا ئاوس بوون

رماندەى ڕەشماڵگاكە بڕیارى دا ئەوەى بە تەماى مانەوەیە لەپاش بەسەرچوونى مانگێك فە

با داخوازیەك پێشكەشى بەڕێوەبەرایەتى بكات. تەنیا )فێرى. ب( لە ڕەشماڵەكەى ئێمە 

 .داخوازى مانەوەى پێشكەش كرد

 

 پێمان گووت: " فێرى،ئەوە شێت بوویت،هێشتا لەو حاڵە تێرت نەخوارد؟"

 

 .ەنەیەكى بەرزە فڕییەوە گووت"ڕۆڵە ئێوە شێتن" ئەوەى بە زەردەخ

 

 لە كوێ كچگەلێكى چاكى سەر جێگاتان دەست دەكەوێ وەک ئێرە؟" " 

 

)فێرى(ڕاستى دەكرد. ئاگامان لێبوو زۆر جاران كچێك سەرى دەهێنایە ژوورەوە بە 

 :دەنگێكى خۆش دەیپرسى

 

 "ئێوە خەوتوون، هەڤاڵان؟"

 

وو. تیرو پشكێكمان كرد لەنێوانمان بۆ سێ كەس لە ئێمە پیلانێكمان نایەوە بۆ جارى داهات

 .ئەوەى دوومان ڕەشماڵەكەى جێ بێڵین بۆ سێیەممان

)جانسى( تیرو پشكەكەى بردەوە. دەستبەجێ هەردووكمان چووینە ڕەشماڵەكەى 

تەنیشتمان چاوەڕێى هاتنى )كاتیمان( دەكرد، جانسیش لەوێ خۆى دانوساندبوو، )كاتی( 

 ئاسایییەكەى كردەوە: "ئێوە خەوتوون هەڤاڵان؟"وەك جارانى پێشوو هات وپرسیارە 

 

 ".جانسى وەڵامى دایەوە: "چەندم كرد چاوم بۆ نەنوقا، گرفتێكى زۆرم هەیە

 

پاش بێ دەنگیێكى كەم )كاتى( گووتی: "هەڤاڵ دەتوانم یارمەتیت بدەم؟ ئەو گرفتانە 

 لەكام جۆرن؟"

م. بەرهەمم كەمە ناتوانم جانسى بە دەم پێكەنینەوە گووتی: " لە كارەكەم دڵخۆش نی

 ".بەرەو چاكتریش بڕۆم. بۆیە ناتوانم بخەوم

 

بێ دەنگییەكى تر باڵى كێشا دوایى گوێمان لە كاتى بوو:" دەیگووت بەڕاستى هەڤاڵ 

نابێت مرۆڤ بێ بەرهەم بێت، چونكە شتێكى چەوتە. پێویستە لەهەر كوێیەك كاربكەیت 

 ".بەچاوێكى دڵسۆزانە بڕوانیتە كارەكەت

 

 ".نجا جانسى گووتی: "ویژدانم زۆر ئازارم دەدات هەڤاڵئی

 

 "."ڕەخنەى خودى لە خۆت بگرە

 

 "."منیش ئەوە دەكەم هەڤاڵ، هەر بۆیەش خەوم لێ ناكەوێت

 

 " . . ."بۆچى ویژدانت ئازارت دەدا؟بابزانم

 

ئێستا كاتى لە ناو ڕەشماڵەكەیە. كاتى چاك دەیزانى دڵنەوایى جانسى بكات. دوایى وەك 

شوو گوێمان لە ڕستەى بەستراو نەدەبوو، جگە لە هانكە هانكێك نەبێت كە تا دەهات پێ

بۆ بەیانى شیرینترین زەردەخەنەمان لە سەر  .وەك ئاوزینگى سەرە مەرگ لە كزى دەدا

 .ڕوخسارى جانسى دیت لەوەتى لە بۆدابستەوە هاتبووین

 

ئاگا هێنانى هۆشى پێى گووتین: )كاتى( گەلێك شاكارى سەرسوڕهێنەرى كرد بۆ بە 

سۆشیالستى سست و خەولێكەوتووم. بۆ ڕۆژى دوایى جانسى لە ڕەشماڵەكەمان 

 .گوێزرایەوە بۆ نووسینگەى بزووتنەوەى دیس. چونكە)كاتى(سكرتێرى دیس بوو

ئەو ڕوداوا بچوكانە هەر هیچ نەبوون لە چاو ڕوداوەكانى )ناوچەى كۆمەڵایەتى( لە 

ەتان موچەیەكى تریان دەست دەكەوت سەرەڕاى موچەى ستالینفاروس. لەو ناوچەیە ئافر 

 .كاركردنیان

مام )بالى( ڕوخسارێكى بەناوبانگ و ناسراو بوو لە ناوچەى كۆمەڵایەتى، ئەو كابرایە وێنەگر 

بوو ئەو وێنانەى بە ئێواران لە باخچەكە دەیكێشان زۆربەیان لە لاى ستۆدیۆكان پەسند 

بوون. كەس تێكڕاى كاركردنى بۆ مام )بالى(  نەبوون، لەگەڵ ئەوەشدا گەلێك بە نرخ

دەست نیشان نەدەكرد و كەسیش نەدەوێرا هەراسانى بكات. چونكە زۆربەى فەرمانبەرانى 

 .پارت كڕیارى ئەو بوون بە ویست و بێ ویستى خۆیان

 ٣٥بەشی 
 

پێش ئەوەى ساڵى چوارەمم لە دواناوەندى دەست پێبكەم دوو ڕۆژم لە لادێ بەسەر برد. 

دەبوایە جەو گۆڕینێكى خۆش بوایە، پاش ڕزگار بوونم لە ئاوو هەوا خنكێنەرەكەى خۆى 

بۆدابست. بەڵام خێوى ڕژێم لەگەڵمدا بوو لە سەفەرەکەم، لە ڕێگای كەسایەتى 

)لاجوس.د( كە لە ستالینفاروس ناسیم و هەروەها لە كەسێتى )كۆرنیل.هـ( كە دراوسێمان 

 .بوو

 

 .تەواوكردنى خوێندن لاجوس دەچوە یەكێتى سۆڤیەت بۆ

 پرسیارم لە لاجوس كرد دەربارەى جۆرى گەشتەكە لە وەڵامدا گووتی: 

 

 "." ئێستاكە تەنیا بۆ ماوەى شەش هەفتە دەچمە ئەوێ، بەڵام لە پایزدا بۆ زانكۆ دەچم

 

 " لە كام زانكۆ وەرگیرایت؟"

 

 " لە زانكۆى مۆسكۆ. كورسیەكی سکولەرشیپم لەوێ وەرگرتووە"

 

 ییت لێ دەكەم، ئایا بەوە دڵخۆشى؟"" پیرۆزبا

 

" زۆر نا .هەموو كاتى خۆم تەرخان كرد بۆ فێربوونى زمانى ڕووسى. ئینجا چووم بۆ چاو 

پێكەوتنى فەرمانبەرانى بالوێزخانەى ڕووسى. تۆ نازانى گوزەران چەند گرانە لە یەكێتى 

 ".سۆڤیەت

لە یەكێ لە وەزارەتەكان، بە لاجوس كوڕى لێپرسراوێكى پارت بوو. دایكى فەرمانبەر بوو 

پێى ئەو پایەیە مافى سەرپەرشتى كردنى هەبوو بەسەر هەموو فەرمانبەرانى 

نەخۆشخانەكان. باوكیشى وانەبێژ بوو لە دواناوەندى پارت لە سابا ساگیچى. قوتابییە 

 .ماركسى و لینینییەكانى ئەو قوتابخانەیە لە ترۆپكى ڕەخنەى خودى دا بوون

 

رنیل ڕاهێنەرى بۆكسێن بوو، پایەكى بەرزیشى لە رێكخراوى پارتى بەڵام باوكى كۆ 

 .كۆمەنستى هەنگاریاى وەرزشیدا هەبوو

ئەو دوو كوڕە بە سەرێكى ڕووسى بیریان دەكردەوە. كۆرنیل ساڵێك لە من گەورەتر بوو، 

هەرچەندە قوتابییەكى تەمەڵ بوو، بەڵام هەمیشە دەردەچوو. پێش شەش مانگ بەر لە 

ە دواناوەندى، باوكى سەرنجى دابوو لە چوار بابەتى سەرەكى نمرەكانى زۆر دەرچوونى ل

نزمن، دەستبەجێ خۆى گەیاندبوە لاى بەرێوەبەر، تكاى لێ كردبو یارمەتى كوڕەكەى 

بدات، بەڵام بەرێوە بەرەكە هیچ بایەخێكى بە تكاكانى نەدابوو، ئەویش ئەوجارەیان 

ەتى نەدات ئەوا ڕاپۆرتێك لە دژیدا بەرز دەستى بە هەڕەشەكردن كردبوو، ئەگەر یارم

 .دەكاتەوە بۆ پارت

 

بەڕێوە بەرەكە لەگەڵ بیستنى ناوى پارت وڕاپۆرت، ڕەنگى هەڵبزركابوو دوچارى تۆقین و 

نیگەرانى ببوو، بۆیە بە هەموو توانایەكى كۆرنیلى گەیاندە زانكۆ. کۆرنێل لە كۆلێژى ماف 

وو بە پلەی چاك وەرنەگیران. بەڵام كۆرنیل هەر وەرگیرا لە كاتێكدا سەدەها قوتابى دەرچ

تەمەڵەكەى جاران بوو، بۆیە دیسان لە پۆلى یەكەمدا دەرنەچوو. بەڵام ئەوجارەش باوكى 

بە فریاى كەوت وكوڕەكەى بردە یانەى پۆلیسى وەرزشى، دوایى گەیاندییە قوتابخانەى 

ەگاكەى لە شەقامى مەشقى هەواڵچنى كە سەر بە پۆلیسی نهێنی )ا.ف.و( بوو، كە بار 

 .ئیجتوسیدور بوو

 

بەو شێوەیە كۆرنیل بووە یەكێ لە پیاوانى پۆلیسى نهێنى. لە كاتێكا هاوەڵەكانى خوێندنى 

 .ئەو موچەیان سەد لیرە بوو، موچەى ئەو هەزار لیرە پترتر بوو

لە دەرگاژەنانەى ساڵى خوێندنى نوێدا، وتارى بەڕێوەبەر وەك جاران پیاهەڵدان و 

ن بوو بە ڕێگاى كۆمەنستى، وهەنگاونان بەرەو بەختیارى و سەرفرازى. لەپاش ستایشكرد

ئەزموونەكەى ستالینفاروس فێربووم كە سەركەوتنم بەساختەكردن لە نمرە وڕێژەكانم 

بەندە، هەروەها بەو هاوڕێیەتیە بەندە كە دەیبەستم لەگەڵ دۆستەكانى سكرتێرى پارت، 

اتەى كە دەورى دابووم، چونكە ژیانى مەڕ لە ناو گەلە ناچاربووم خۆم بخەمە ناو ئەو پۆخڵەو 

 .گورگ ئەستەمە

 

ئیمرى ناجى بووە سەرەك وەزیران، دەستى دایە پەیڕەوكردنى پرۆگرامێكى میانڕەوتر. وەك 

هەوڵێك بۆ ڕاستكردنەوەى هەڵەكانى پێشوو. بێ ئۆقرەیی گەیشتە ناو گۆڕەكانیش، چونكە 

ستا تەپ و تۆز لە ناوەكانیان دا دەتەكێت، و پلە و زۆر لەوانەى لە سێدارە درابوون، ئێ

ڕیزیان بۆ دەگەڕاندنەوە، لەگەڵ پۆزشێكى رەسمیدا. بەختیارى تاقە قوربانى هەرە گەورە 

بوو لە هەنگاریا. زیان و زەرەرەكان لە ژماردن نە دەهاتن، بەڵام لەسەرژمێرەكان بەدیار 

 .نەدەكەوتن

 

وێ بێتەوە، ومەسەلەكە چارە سەر بكات، بەڵام دیس یش هەوڵى دەدا بەرەنگارى بارى ن

ڕێكخراوە نوێكانى نوشوستیان هێنا. پاش ئەوەى هەستیان بە لەدەستدانى متمانەى 

لاوان كرد، بێهودە هەوڵیان دەدا وا لە لاوان بگەیەنن كەوا یانەكانى )بەرەو سۆشیالستى و 

باشتر( پڕۆژەى  ڕۆشنبیرى سۆڤیەتى( و )بۆ بەرگرى كردن لە ئاشتى و زانیاریێكى

 .سەربەخۆن و پەیوەندیان بە )دیس( وە نییە

 

دەیانزانى جڵەوى لاوانیان لە دەست دەردەچێ هەر بۆیە هەموو هەوڵەكانیان بە فیڕۆ 

چوون. یەكێ لەو یانانەى كە بەقسەى ئەوان سەربەخۆبوون، بارەگای یانەكە لەناو 

بەدرۆ دەخستەوە، یانەكە  ساختمانى )دیس( بوو، ئەوەش بانگەشەی سەربەخۆیی ئەوانى

 .خۆى سەرپەرشتى نووسینگەى )دیس( ى دەكرد و ئابوونەشى بۆ كۆدەكردەوە

لەسەر دیوارى هۆڵى یانەكە دروشمێك نوسرابوو بە پیتى سوورى قۆقزى گەورە، هانى 

دەداین بۆ كاركردن لەپێناوى )سۆشیالستى و لاوانى ڕەوشتدار( لە هەوەلى ئەندامانى 

 .، تەنیا چەند كچێك ئامادە دەبوون یارى سەرمێزیان دەكردیانەكە كەم بوون

 

تا دەهات ئەو یانانە پتر دەبوون، دەكرایەوە و دادەخرا یان لەناو دیس دەتوایەوە. یانەیەك 

هەبوو ناوى )بەرەو رۆشنبیریەكى سۆشیالستى لە ڕێگاى فلمە ڕووسییەكان( بوو، یەكێ 

یلمەكە ستالین بوو. دەبوایە بابەتێك بنووسین لەو فیلمانە ناوى )سوێند( بوو، قارەمانى ف

 .دەربارەى ئەو شتانەى كە پێى سەرسام بووین لە فلمەكەدا

 

ئێمە دەمانزانى دەرهێنەرى سینەمایى گەورە هەن لە ڕوسیا، هەروەها دەمانزانى ڕوسیا 

فیلمى چاكى بەرهەم هێناوە،بەڵام ئەو فیلمانەى ئێمە دەمان دیتن لەو پەڕى خراپیدا 

 .بوون

 

ئەو فیلمە پروپاگەندەییانە كاریگەریەكى نێگەتیڤى هەبوو بە سەرمانەوە. هەندێكمانى 

تووشى نا ئومێدى دەكرد، هەندێكى تر بێزارى دایگرتن، هەندێكى تر بوونە نێچیرى 

گومان، كەمێكیش پێكەنینیان پێى دەهات، دەبوایە بەردەوام بابەت لەسەر فیلمەكان 

 .بەردەوام بەرزترین پلەى بەدەست دێنابنووسین. نوێنەرى )دیس( یش 

 ٣٦بەشی 
 

ئەگەر زانست ئامێرێكى دروست كردبا، توانیباى ڕادەى شەكەتى وناڕەزایى جەماوەرى 

خەڵكی پێوانە كردبا، بە بەردەوامیش هەڵسەنگاندنى خۆى بدایە، دەربارەى 

 نیشانەكانى گەشەسەندنى ئەو شەكەتى وناڕەزاییە، ئەوە هەر لەو ڕۆژگارانەوە دەمانتوانى

 .تەقینەوەى شۆڕشێك لە گشت هەنگاریا بەدى بكەین

لە پاش ئاخنینى بەزۆرى مێشكى خەڵك بە چەمكەكانى ماركسیزم و لینینیزم، 

تاقیكردنەوەى سەرتاپاى خەڵك دەستى پێكرد، لە شاگردى گازینۆوە بگرە هەتا یاریزانى 

ەوتبوونە بەر خوێندن، هەروەها جمناستیك، تاقیكردنەوە بۆ ئەو منداڵانە دەكرا كە تازە ك

تاقیكردنەوە بۆ پیرە بە ساڵاچوەكان دەكرا كە لە ئاخرو ئۆخرى ژیانیاندا بوون لە خانەى 

 .پەككەوتەكاندا

 

هەروەها هۆشمەند و زیرەكەكانیش وەك موزیکژەنەكان دووچارى ئەو تاقیكردنەوەیە 

یمیاى موزیکدا، بەڵام ببوون. جودێتى خوشكم پیانۆ و ئاوازدانانى دەخوێند لە ئەكاد

ئەگەر مامۆستاكەى ڕاى لە زانیاریەكانى دەربارەى ماركسیزمەوە نەبوایە، ئەوا تۆسقاڵێك 

 .هیواى دەرچوونى نەبوو لە تاقیكردنەوەى كۆتایى ساڵدا

 

نیشانەكانى بێزاربوون لە نێو ڕۆشنبیران ڕۆژ بە ڕۆژ دەئاوسان، ئەو نیشانانەى ئەگەر 

ەبونایە بە ئاسانى هەستییان پێدەكرد. چونكە جامەكە خەریك فەرمانڕەواى هۆشمەندتر ه

 .بوو لێى دەڕژا

ڕۆژێكیان جۆدیتی خوشكم هەواڵێكى پڕ لە ماناى بۆ گێڕاینەوە، لەكاتى وانەى ماركسیزم و 

لینینیزم، یەكێك لە قوتابییە بەهرە دارەكانى ئاوازى موزیک، هەستایە سەرپێ و قسەى بە 

 ماقوڵە ئەگەر داوامان لێبكەن دانراوە موزیکییەكانی مامۆستاكەى بڕیبوو:" شتێكى

موزیکژەنانى سۆڤیەت باشتر بخوێنین، بایەخى زیاتریان پێبدەین، ئێمە هەرواش 

 "…دەكەین، بەڵام مەسەلەكە ئەگەر هەر تایبەت بێت بە موزیکژەنان قەیناكە

 

 مامۆستاكە پەتى قسەكانى پێبڕى بوو گووتی:

 

 اندرۆ، مەبەست چییە؟""دەتەوێ بڵێى چى؟ هەڤاڵ س

 

ماركسى بۆ كابرایەكى ئاواز دانەرى  ٥" دەمەوێ بزانم سوودى بیردۆزى بەهاى سەرباری

 "!وەك من چيیە؟ ئەوەیە مەبەستم

 

 "ئەوە شێت بوویت؟"

 

"نەخێر، هێشتا لە تەواوى هۆشى خۆم دام، بەڵام وا بزانم جاروبار خەڵكى تر شێت دەبن. 

یالستى ئەڵمانى بە كەڵكى چیم دێت بۆ دانانى زانینى مێژووى بزوتنەوەى سۆش

ڕستەیەكى موزیکی؟ ئایا دەتوانم ئەو مێژووە لەسەر پلیكانەى موزیک بنووسم؟ بەكورتى 

 "!دەڵێم هەموویان بۆ دۆزەخ

 

 مامۆستاكە هاوارى كردبوو: " تكایە، بیبڕەوە "

 

نابم لە فێربوونى  بەڵام ساندرۆ بەردەوام ببوو" نایبڕمەوە. دەمەوێ بزانى من بەردەوام 

ماركسیزم و لینینزم هیچى تر، خۆشت دەزانى بۆمن بێ سوودە، پێم چاكترە ئەو كاتانە لە 

 ئۆركسترا و ئاواز دانان سەرف بكەم"

 

 مامۆستاكە دیسان هاوارى كرد: "ساندرۆك. بۆ دەرەوە"

                                                           
 ةالقیمة المضاف  5

، هەروەها ڕۆژ ساندرۆك بە تاوانى نانەوەى تەگەرە لە پێش كاروبارى پارت دەركرا 3لە پاش 

 .قەدەغە كرا لە هەموو قوتابخانەیەكى دوا ناوەندى وڵات بخوێنێت

 

بابەتەكانى ماركسیزم و لینینزم لە خشتەى وانەكانمان بەناوى )مێژووى دەستوور( 

دەنووسرا، دەبوایە زۆربەى كتێبەكانمان بكڕین. لەبەر كەم و كورتى كتێبى نوێ، ناچار 

كە دەیەها جار لە دەستێكەوە بۆ دەستێكى تر دەبووین ئەو كتێبە كۆنانە بكڕین، 

گوێزرابوونەوە، بە نرخە بنەڕەتیەكانى خۆیان بە نوێیى. لەگەڵ ئەو قەیرانى كتێبەشدا 

كتێبى )مێژووى دەستووری( مان بەدیارى وەرگرت، پێیان دەگووتین پێویستە بەچاوێكى 

 .ى سزادانەبەرز بڕوانینە ئەو كتێبە لەناو كتێبەكانى تردا، ونكردنیشى مایە

 

ساڵان بوو،  ٤3بەڕێوەبەرەكەمان خۆى وانەى )مێژووى دەستوورى( پێدەگووتین، تەمەنى 

پرچێكى ڕەش و دوو برۆى ئەستورى تێكەڵاوى هەبوو كە لەسەر لووتى لێكیان دەدایەوە 

لە شێوەى چاڵێكى قووڵ. گوێچكەو پشتە دەستەكانى بە موو داپۆشرابوون. زەبت و 

تەبەر لەكاتى وانە وتنەوەدا. هەموومانى چاو ترسێن كردبوو ڕەبتێكى سوپایى دەگر 

بەكەسایەتییە دڵ ڕەقەكەى. واماندەزانى كۆمەنستێكى دڵسۆزە، هەموو 

هەڵسوكەوتەكانیشى ئاماژەیان بۆ ئەوە دەكرد. بەڵام لە ڕێگاى كەس و كارى قوتابیانى 

 .نواندن بوونكۆمەنست بۆمان بەدیاركەوت ئەو سیفەتانەى هەمووى ڕواڵەتبازى و خۆ 

لەگەڵ ئەوەشدا هێشتا جاروبار دەكەوتینە گومان. ئایا ئەوەی دەیگووتن، ئاخاوتنى 

هەواڵچنێكى داخ لە دڵە، یان دەیەوێ ڕەزامەندى ئەو كەسانە بەدەست بهێنێت، كە پارتى 

 كۆمەنستى لە ڕێگاى ئەوانەوە گوشاریان دەخستە سەر؟

 

انەكارى بەكار دەهێنا و دەیگووت: زۆر جاران بۆ سەلماندنى ڕاستى قسەكانى پێو 

"دیموكراسى گەلى هەنگارى هەر دیكتاتۆریەتى پڕۆلیتاریایە جیاواز لە شێوازى 

سۆڤیەتى" ئەمەش ماناى ئەوەیە سۆڤیەت لە ڕێگاى شۆڕشەوە گەیشتن بە دیكتاتۆریەتى 

 پڕۆلیتاریا، بەڵام هەنگاریا لە ڕێگاى ڕزگاركردنى لە لایەن سۆڤیەتەوە دیكتاتۆریەتى

پڕۆلیتاریای بە دەست هێنا. ئەوەش ماناى ئەوەیە ئێمە بەسەرو ماڵەوە قەرزارى یەكێتى 

 .سۆڤیەتین، چونكە ئەو ڕزگار كەرمانە

 

پێوەرى هەموو ئەدەبێك ڕەخنەى ڕیالیزمییە، جگە لەو ڕێبازە ئەوانیتر بەگشتى، ڕێبازى 

ڕێبازانەش كۆیلەى  دەرەبەگانەن و ئەلقەیەكن لە زنجیرەى کۆنەپەرستانە، ئەدیبانى ئەو

ڕیابازن، دەبەنگ و شێتن، ڕیزپەڕى بێ نرخن. هەرشتێك كەمێك نرخى هەبێت بە 

شێوەیەك لەشێوەكانى ئەوە بێگومان ڕیالیزمیە. ئەو بیرۆكانە مامۆستاكانمانى هاندا، كە 

ڕێبازى ڕیالیزمى لە نووسینەكانى دانتى و شكسپیر و مۆلێر ببینن، بە پێى ئەو 

وەكانى ئەو كەڵە نووسەر و ئەدیبانەیان هەڵدەسەنگاند. ئەگەر تێڕوانینەش دانرا

بەرهەمەكانى یەكێ لە ئەدیبە بەناو بانگەكان شتێكى ڕیالیزمى تێدا بەدى كرابا، بەڵام 

خۆى )کۆنەپەرست( با لە بنەڕەتدا، ئەوە سیفەتى )کۆنەپەرست( یەكەى لە كتێبەكانى 

 .قوتابخانە دەشاردرایەوە

 

ى بەلزاكەوە نەدەزانى. ڕۆمان و چیرۆكەكان جێگاى ڕێزلێگرتن هیچ شتێكمان لە بارە

 .بوون، چونكە ڕەخنەیەكى ڕیالیزمى ژیانى كۆمەڵگاى ئەو سەردەمە بوون

)هاملت(ى شكسپیر پایەكى بەرزى داگیر كردبوو، چونكە باسى لە كێشەى دانمارك 

 .سەرمایەدارىدەكرد لە پێناوى ئازادیدا، و)فاوست(ى گۆتەش ئاماژەیە بۆ كەم وكورتى 

)ئەدیبە مەزنەكانى ڕیالیزمى سۆشیالستى لە ڕووسەکان( لە نمونەى بیلنسكى و دوبرو 

لیوبوف، ئەوانەى لەژێر كاریگەرى ڕۆمانتیكە ئەڵەمانەكانى وەك شیلەر و هەردەر و هێگل 

بوون، ئێستا ببوونە دوو ئەدیبى ڕیالیزمى لەناو رۆمانتیكەكان ئەوانەى )لەبەرەى پێشەوەى 

یزمى سۆشیالستى خەباتكەردا دەجەنگان(! بەو شێوەیە بە خورتی بوونە سەركاروانى ڕیال

 .ئەدیبە مەزنەكانى سۆڤیەت

هەندێ نووسەرى تر لە پێش ماركسیش ژیابوون، ڕۆژگار دەرفەتى نەدابوون سوود لە بیرو 

ڕاكانى كارل ماركس وەربگرن، بۆیە تەنها سودیان لە تەوڕات و بەرهەمەكانى فیرجیل و 

ئەفلاتون كردبوو. بەر لەوەى دەست بە خوێندنەوەى كتێبەكانى ئەوان بكەین ئاگادار 

دەكراینەوە كەوا جیاوازى سەردەم نەبوایە، ئەو ئەدیبانە زۆر بە دڵسۆزانە دواى ماركس 

دەكەوتن، هەروەها دواى لینین و ستالینیش!. چەند بڕگەیەكى دیاریكراویش لە 

 .وەى بیانكەن بە بەڵگەى قسەكانیاندەقەكانیان هەڵدەبژێردرا، بۆ ئە

 

لە سۆنگەى ئەو بیروڕایانەوە، مۆڵەتیاندا چەند كتێب و دانراوەیەك لە بەرهەمەكانى ئەدیبە 

نوێخوازەكانى ڕیالیزمى سۆشیالیزمى، لە تەك ئەدیبانى وەك تیخونوف و فادییڤ و 

ارو خێچانە، ئەهرنبۆرگ و شۆلۆخۆف و كاتیف و گەلێكى تر بخرێنە ڕوو. ئەو بیرۆكە خو 

تۆى ناسازی ونوشستى لە ناو هەناوی خۆیانەوە هەڵگرتبوو. چونكە ئێمە لە كاتێكدا 

  .دەمانتوانى )هاملت( ببینین، نەماندەتوانى ڕۆمانى ماداتش )دراماى ئادەمیزاد( ببینین

 

بەڵكو تەنها ئاخاوتن لەبارەى ماداتش، بەكارێكى لادەرانە لە هەنگاریا لە قەڵەم دەدرا، 

ەك چۆن ئاخاوتن لە بارەى دیستوفسكى، بە لادان دادەنرا لە یەكێتى سۆڤیەتدا. هەرو 

 .هیچ چاپێكیترى نوێ لە كتێبى )دراماى ئادەمیزاد( دەرنەدەچوو

 

ئەو چاپە كۆنە بەكارهاتووانەى لە بازاڕدا پەیدا دەبوون، بە چەند بار گرانتر لە بازاڕى ڕەش 

ن دەستیان بە توانەوە كردبوو، ئەو ڕۆمانە ( کاتێ سەهۆڵەكا١٩٥٥دەفرۆشران. لە ساڵى)

لەسەر شانۆى نیشتمانى پێشكەش دەكرا، بە چەندین سەعات پێش نمایشەكە دەرگاكان 

بە خەڵك گەمارۆ دەدران، شەو بەدواى شەویش هۆڵەكە قەرەبالغتر دەبوو. كۆمەنستەكان 

زاباد نیب( سەرنجى ئەوەیان دابوو، بۆیە دەسبەجێ وتارێك لە ڕۆژنامەى فەرمی پارت )

 .بڵاوكرایەوە، کە یەك پارچە هێرش بوو، بۆسەر ڕەشبینى ماداتش

ئینجا بۆ جارى دووەم چیرۆكەكە قەدەغە كرا. كۆمەنستەكان نەیاندەزانى بەو جۆرە 

 .رەفتارانەیان لاوان بەرەو چ دەرەنجامێك هان دەدەن

 ٣٧بەشی 
 

یى نەمابێت، بۆ پێوانەى ڕادەى لەوانەیە ئێستا پێویستمان بە ئامێرى پێوەرى ڕادەى ناڕەزا

شەكەتى و ناڕەزایى لە هەنگاریا. ئەوەش لە كاردانەوە پڕ لە ئاماژە ومانائامێزەكانى خودى 

مامۆستاکانمان هەست پێدەكرد، بەڵام پێمان هەڵنەدەسەنگێنرا، چونكە زۆربەى جار ئەو 

 .رانڕەخنەو كاردانەوانە لەژێر پەردەى بەرگریكردن لە ڕژێمەوە ئاراستە دەك

 

با ماریا فاغۆ وەرگرین بۆ نمونە. لەو ڕۆژگارە ڕەفتارى تووندو تیژتر ببوو، كەس نەبوو لێى 

نەترسێ، بە مامۆستا و قوتابیەوە، چونكە ماریا تەنها مامۆستا نەبوو، بەڵكو لێپرسراوێكى 

بەرزى پارتیش بوو، ماریا ڕێكخەرى هەموو چاڵاكییەكانى )دیس( بوو، بە هەموو ئاهەنگ و 

ستیڤاڵەكانیشەوە، تەنها وتارەكانى بۆ ئەوانى تر بەجێ دەهێشت. ڕۆژێكیان لە ڤی

كراسێكى ساتانى ڕەش و پانتۆڵێكى ڕەشى بریسكەدارى لەبەردابوو، بۆنى عەترى لە 

 .جاران زیاتر دەڕۆیشت

 

پۆشاكەكەى بەرى، قسەكانى مام بیلۆسى یاد خستمەوە، دەربارەى ئەو سێ ئافرەتەى كە 

 .اودا ئەشكەنجەیان دابووبە ئاسنى داغكر 

لەكاتى ئاخاوتندا چاوەكانى ماریا وەك چاوى سوورە ماسى دەدرەوشانەوە. بەتایبەتى كە 

باسى ئەو هەموو زانیارە بەنرخانەى دەكرد، كە دەربارەى ژیان و بەرهەمەکانی ستالین 

بەدەستمان هێنابوون، جەختى لەسەر بەردەوامبوون لە خوێندنەوەى ئەو بەرهەمانە 

 .كرد هەتا ڕۆژى مەرگ، تا بەتەواوى لەسەر پەرەى دڵمان چاپ بێتدە

 

کاتێ قوتابییەكان پۆلەكەیان چۆڵ دەكرد من لەنزیكییەوە وەستابووم، ویستم پرسیارێكى 

من چاك دەزانم لەبەرچى ”لێ بكەم كە ماوەیەكى زۆر بوو لە ناخم دەخولایەوە، پێم گووت

بخوێنین. بەڵام بۆ بەتەنیا ئەو كتێبانە  پێویستە كتێبە سەپێندراوەكانى قوتابخانە

بخوێنین، و هەمووى ئەزبەر بكەین لەسەر پەڕەى دڵ؟ لە كاتێكدا وابزانم لەپاش تەواو 

 .”بوونى خوێندن هیچ یەكێك بۆ جارێكیش ئەو كتێبانە لێك ناكاتەوە

 

 :چاوەكانى وەك دوو خەنجەر بریسكایەوە

تە سەر كارى خۆت، و ئامادەى كۆڕە "پێتوایە ئەوە ڕاستە؟ ئەى نازانى كاتێ دەچی

 سیاسیەكان دەبیت، ئەو زانیاریانە چەند سوودێكى گەورەیان دەبێت بۆت؟"

 

"بەڵام ئەگەر من ئێستا ئەو شتانە فێر بووم، بۆچى دووبارە فێرى بمەوە لە كۆڕە 

 سیاسیەكان؟"

 

 "وا دەزانى ئەوەندە بلیمەت و زۆرزانى تا ئەو ڕادەیەى دەسبەردارى بیت؟"

نەخێر بەڵام وابزانم، هەروەك گووتم، كەسێك ئەو كتێبانە لێك ناكاتەوە لەپاش كۆتایى " 

 ڕۆژى خوێندنی"

 

"تۆ بەتەنیا دەبەنگ نیت، بەڵكو جارسكەریشى. كاتێك تەمەنت دەگاتە شێست ساڵان 

ئەو كاتە دەگەیتە لوتكەى بیركردنەوەى ستالینى، وابزانم ئەو كاتە بیر لە ڕۆژانى پێشووت 

 ".ەوە، سوپاسى ئەو مامۆستایەت دەكەیت كە بەو بەرهەمە بلیمەتانە پێیگەیاندىدەكەیت

 

بە تەوسەوە گووتم: "ئەو كاتە لەوانەیە ببمە مامۆستاى تۆ، لە خوێندنى ماركسیزم و 

 ".لینینیزمدا

 

كە ئەوەم پێیگووت موچركە ترسێك بەگشت گیانم تێپەڕى. یەك دوو قوتابیش 

ریا فززەى نەکرد، تەنها بەچاوە بێ بەزەییەكانى لەبەرى لەنزیكمانەوە وەستابوون، ما

 .پێمەوە تا تەوقى سەرمى پشكنى، ئینجا لێیداو ڕۆیشت

لەوانەى داهاتوودا كاتێ هاتە ژوورەوە، بە تووڕەیى تەماشاى كردم، ئینجا دەستى بە 

خوێندنەوەى لیستى ناوەكانى كرد. هەركە گەیشتە ناوى من، ڕاوەستاو بانگى كردمە سەر 

تەختە ڕەشەكە، لەوێ ڕایگرتم خۆشى دەستى كردە خوێندنەوەى ناوەكانى تر، کاتێ تەواو 

 :بوو ئاوڕى لێدامەوە

 

 "."بەیارمەتى خۆت مێژووى چاپكردنى بەرهەمەكانى هەڤاڵ ستالین بنووسە

 

 :نەرمە كۆكەیەكم کرد بە تووڕەیى گووتم

 "." لە بیرم نین

 

 "."هەوڵدە بەبیرت بێتەوە، مێشكت بخەكار

 

 ".هیچى لێ نازانم "

 

 "." بگەڕێوە جێى خۆت

 

لە جارى داهاتوو بەبێ خوێندنەوەى لیستى ناوەكان، یەكسەر ڕایكێشامە سەر 

 :تەختەڕەشەكە. کاتێ قەڵەمەكەى لەسەر مێزەكە دانا ئاوڕى لێدامەوە و گووتی

 

ت " دەباشە ڕۆڵە. ئێستا دەمەوێ لیستى مێژووەكانم بۆ بنووسى. لەوانەیە ئێستا بیر 

 ".كەوتبێتەوە

 

 ".بە ئاخ هەڵكێشانێكەوە گووتم: " نازانم

 

 .ماتیاس.ف سكرتێرى دیسى پۆڵەكە دەستى هەڵبڕى

مایا گووتی:" نەخێر. پێویست ناكات یارمەتى بدەیت. پێویستە شەرمی بەخۆیدابێتەوە، 

 ".چونكە نایزانێ

 

 "."مێژووى هیچ كامێكیان نازانم

 

لیستەكەم دانا، بۆ شوێنى خۆمى ناردەوە. لەوانەى  لەپاش ئەوەى نمرەیەكى خراپى لەسەر

 :سێیەمیش هەمان تاس و هەمان حەمام

 

"ئادی، بۆ سەر تەختەڕەش" دەبوایە چاوەڕێ بكەم، هەتا ناوەكان دەخوێنێتەوە، 

 :وسكرتێرى پۆلەکەش ڕاپۆرتى ئاسایى خۆى پێشكەش دەكات. كاتێ لێبوونەوە گووتی

 

 ".ى چاپ كراوەكانى هەڤاڵ ستالینمان بۆ بنووسى"بۆ دواجار داوات لێدەكەم. مێژوو 

 

 !!!" نازانم"

 

 "." هیچى تر ناتوانم كات بە تۆ بەفیڕۆ بدەم. خێراكە مێژووەكان بنووسە، دەى زووكە

 

 "."هیچیانم لە بیر نییە

 

هیچى تر هەڵى نەساندمە سەر تەختەڕەشەكە، بەڵام نمرەكانم لەوانەى مێژوو بەردەوام لە 

 .نزمیان دەدا

 

ێم لەبیرە کاتێ تیپى هەڵبژاردەى  ١٩٥3زۆر بەڕوونى ئەو ڕۆژەى )تشرینى دووەم( ساڵى 

تۆپیپێى هەنگارى، بەرامبەر هەڵبژاردەى ئینگلیز لە لەندەن یارى كرد، هەموو وڵات 

لەبیریەتى، هەتا ئەوانەى لە هەموو ژیانى خۆیان ئارەزووى تۆپى پێیان نەبوو، ئەو ڕۆژە زۆر 

تا ماریاش بەڵام ئەو بە شێوازى تایبەتى خۆى گوزارشى لە بە پەرۆش بوون. هە

 پەرۆشییەكەى دەكرد، بە دەنگێكى پڕ لە متمانە و ورەوە دەیگووت:

 

"ئەى هەڤاڵان، ئەى هەڤاڵان تیپى كۆمارى هەنگاریاى میللى، دژى تیپى بەریتانیا یارى 

یدۆراندووە. ئەو ساڵ دەبێت لە خاكى خۆى نە ٩0دەكات، ئەو بەریتانیایەى كە زیاتر لە 

 یارییە وەك جەنگێكە لەنێوان ئیمپڕیالیزم و گەلێكى هەنگاونەر بەرەو سۆشیالستى. 

پێویستە ئەو یارییە هەر ببەینەوە، تا بۆیانى بسەلمێنین، ژیانى وەرزشیمان لەسەر 

بناغەیەكى پتەوتر لەوەى ئەوان دامەزراوە، و هەروەها بۆ ئەوەى باڵادەستی 

 ".بسەلمێنین لە هەموو ڕوێكەوەكۆمەڵگاكەمانیان بۆ 

 

هەر بەڕاستیش هەنگاریا سەركەوتنێكى گەورەى بەدەست هێنا، بە شەش گۆڵ بەرامبەر 

بە سێ. كاتێ هەواڵەكەیان پێ گەیاندین، ماریا چووە سەر بەرزەكە بڵندەكە، قژى وەك 

 :شەپۆڵى دەریا هەڵبەزودابەزى دەكرد و هاوارى كرد

 

 "!رێكى پشتشكێنە بۆ ئیمپڕیالیزمەكان" سەركەوتین! سەركەوتین! زەب

 

بەڵام هێشتا كلوكۆى دڵى دانەمركابۆوە لە ڕاست مندا. پاش كۆتایى وانەكە بانگى كردم و 

گووتی"هەڤاڵ ئادی، تۆ بەردەوام نمرەكانت لە نزمى دەدەن لە بابەتى مێژوو، بەڵام وابزانم 

 ".مێشێكیشت لێ میوان نییە، هەر گوێشى پێنادەى

 

 وایە لەبارەى مێژووەوە پرسیارم لێ نەكراوە، هەتا نەمزانیبێت""بەڵام پێم

 

 "."كەلـلە ڕەق و دەبەنگ مەبە، خۆت چاك دەزانى دەڵێم چى

"بەڵێ، چاكى دەزانم، بەلام ناوێرم شتێكى لە بارەوە بڵێم. تۆ هەموو پرسیارەكانم بە هەڵە 

 ".تێگەیشتى

 

 "."بەڕاستتە؟ ئەوەى دەتەوێ بڵێ، مەترسە

 

من دەزانم، ڤۆلتێر یەكێكە لە بیرمەندە هەرە بەرزەكانى بیرى پێشكەوتووخواز لە "ئەوەى 

جیهاندا، بەڵكو هەروەك دەڵێن ئەنگلزى سەردەمى خۆى بوو. وابزانم زیادە ڕۆیى ناكەم، 

گەر بڵێم دەهێندەى ستالین كتێبى نووسیووە، لەگەڵ ئەوەشدا هەر بە خەیاڵیشت دا 

 پكردنى كتێبەكانى ئەو كەڵە بیرمەندە لێبكەیت"نەهات پرسیارم لەمەر مێژووى چا

 

"تا ئێرە بابەس بێت!" چاوەكانى درەوشانەوە " قسەكانت هەمووى پوچ و بێ مانان! 

 وادەزانى هێندە هۆشمەندیت، تا شێوە و جۆرى پرسیاركردنیشم بەسەردا بسەپێنى؟"

 

 "…"نەخێر، بەڵام

 

 ەوەى چارەیەك بۆ تۆ.""دوایى لەگەل بەرپرسى پۆلەكەتان دەدوێم بۆ دۆزین

 

 لە پڕێكا دەنگى هێور كردەوە و بەزمانێكى شیرین قسەكانى تەواو كرد و گووتی:

 

"بەڵام پێویستە ئاگادارت كەمەوە، دەرچوونت لە بابەتى مێژوو دەوەستێتە سەر ڕەفتارى 

 ".داهاتووت

 

اهەنگ ى ئازاردا ئ١٥كۆرسى دووەم پڕى ئاهەنگ و ڤیستیڤاڵ بوو. بەڵام بە تەنیا لە 

 .( بوو١8٤8نەگێردرا، چونكە ئەو ڕۆژە بیرەوەرى شۆرشى هەنگاریاى ساڵى )

لەڕۆژى یەكى ئایار خۆم لە هەموو لایەك دزیەوە، بەوەى بە قوتابخانەم گووت لەگەڵ 

یانەى وەرزشى دەڕۆم بۆ ئاهەنگ گێڕان، بە یانەى وەرزشیشم گووت لەگەڵ قوتابخانە 

ن شتێكى تر بو، چونكە ماریا ڕێكى خستبوو. دەڕۆم، بەڵام چوارى)ئەپریل( نیسا

 هەموومان دەمانزانى كەوا دەرچوونمان بە ویستى ئەو بەندە. 

 

پێش دەستپێكردنى نمایشەكە هەموومان لە دەروازەى قوتابخانەكەمان كۆببوینەوە، ماریا 

بەبێ پێشەكى بۆ پڕكردنەوەى كاتە زیادەكە دەستى كردە سەماكردنێكى كورت لەسەر 

ە، ئێمەش سرودە پەسندكراوەكانمان بۆ دەچڕى. ئەوانەى ئەو حەزى لێدەكردن. شەقامەك

 .یەكسەر بەدواى ئەو كوڕان و كچان بازنەیەكیان پێك هێنا

 

لاوەكان پاش هەموو لەنگەر گرتنێك كچەكانیان ئاڵ و گۆر دەكردن. لەناكاو هەڤاڵ ماریا 

، بەڵام تەنها من بێدەنگ بووم كەوتە دەستم. قاقا و حریتەى پێكەنین بوو لە هەموو لایەك

و هەوڵم دەدا خۆم لە سەرنجەكانى بدزمەوە. سەماكە پێویستى دەكرد بەشێنەیى 

هەنگاوى پێ بنێم و ببمە ڕێنومای ئەو، دەستیشم لەقەدى بئاڵێنم. دوا جا ماریا پەردەى 

 :بێدەنگى دادڕى

 

 "ئادی، بۆ وا بێ دەنگى؟"

 

 ".دەمم تێك ئاڵا…”م م…" باشە

 

 دەكەیت چونكە لەگەڵ مامۆستاى خۆت سەما دەكەیت؟"" شەرم 

 

 "…بەڵێ. . . لە... لەوانەیە…ئم م م …" من

 " هەى جاشكەكەر! بۆ تەماشام ناكەیت؟ وا دیارە توشى ڕاتەکان بوویت؟"

 

ئیتر خۆم بۆ نەگیرا ونەمتوانى تەماشاى نەكەم. ئەویش زەردەخەنەیەكى هاتە سەر 

 .یەكجار نەرمەكەىڕوخسارە بێبەزەیى و مەغۆلییە 

 

هیچ …"هەى بچكۆلەى بەستەزمان! وادەزانى ئەو برینە هەرگیز ساڕێژ نابێتەوە؟ بڕوانە

یەكێك ناتوانێ بەویست و خوازى خۆی وهەر چۆنێكى بوێ وا ڕەفتار بكات. خۆ ئەوە 

 دەزانى؟"

 

 "."بەڵێ،بەڵێ، چاكی دەزانم

 

ئادی. لە ئایندەدا دەبینى  "بێ گومان دەیزانى! سەمایەكى چاك دەكەیت! گوێى مەدەرێ

 ".چۆن دەبینە دوو هاوڕێ

 

 "."سوپاست دەكەم

 

كاتى ئاڵ و گۆڕكردنى ئاوەڵە كچەكان بوو، ماریا بە دەم پێكەنینەوە لێم دووركەوتەوە. 

 .سەمایەكە بەخۆشى و شادى بەردەوام بوو

 ٣٨بەشی 
 

مۆس ئیجیتور( لە ئێستاش ئەو ساتەم لەیادە كە لە چڕینى گۆرانیە كلاسیكیەكان و)گۆدا

كۆتایى هەر وانەیەك وەستاین، لە جیاتى ئەوانە سروودى )سۆشیالستى بنیات دەنێین( 

ئیمرى ناجى سەرەك وەزیران جاڕى پڕۆگرامى نوێیدا،  ١٩٥3مان دەچڕى. لەساڵى 

ئەوەش كەمێك ئاواتە كزەكانمانى گەشاندەوە، بە كەم كردنەوەى گوشارى ڕژێمى 

 .فەرمانڕەوا

 

ش كۆتایى وانەى ڕووسى کە كتێبى)دایك(ى مەكسیم گۆركێمان دەخوێند، ڕۆژێكیان پێ

لەگەڵ مامۆستا كۆنەكەمان ئۆسكار هـ. تەختە ڕەشەكە سپى هەڵگەڕابوو بە فەرمانە نا 

پێوانەییەكان، یەكێك لەلاى بەڕێوەبەر هات لەتە كاغەزێكى دایە دەستى مامۆستاكەمان. 

كردەوە، و بەباشى شوشەكانى پاك كردەوە و  لەكاغەزەكە ورد بوەوە چاویلكەكەى لەچاوى

دیسان لەچاوى كردەوە. ئەو پیرەمێردە زۆر بە سستى رەفتارى دەكرد، بەڵام هەر 

هێندەمان زانى چوست و چالاكانە خەتكوژێنەرەكەى گرتە دەست، بەچاو تروكانێك 

تى گەورە هەموو ڕستەو فەرمانە ڕووسییەكانى كوژاندەوە. ئینجا بە پارچە تەباشیرێك بە پی

 :لەسەر تەختە ڕەشەكەى نووسى

 

 )گۆدامۆس ئیجیتور(

 

هەر کە لە نووسینی دێری یەكەم بوەوە، بێدەنگییە پڕ لە نیگەرانیەكەمان بە هاوار 

وهوڕاکێشان کۆتایی هات. پۆلەکەمان دووچاری جۆش وخرۆشێکی شێتانە بوو، چاوەڕێی 

ئەوە جۆرێکە لە جۆرەکانی هیچ لێکدانەوەیەكمان نەکرد، بە چاوتروکانێك زانیمان 

پێویستی بە نووسیی دێرەکانیتری نەدەکرد بۆ بە بیرهێنانەوەمان، بەڵام  .ڕێزگەڕاندنەوە

مامۆستا ئۆسکار سوور بوو لەسەر گووتنەوەی سروودەکە لەگەڵ ئێمە، هاوکات 

 .فرمێسکەکانی بەسەر ڕوومەتە چرچ و چاڵاویەكەی دەهاتنە خوارەوە

 

، خامۆشییەكی سەیر و سەمەرە باڵی بەسەر پۆلەکەمان کێشا، سروودەکەمان کۆتایی هات

 !وەك بڵێیت لەناو تەقینەوەیەكی گەورەدا دەرکەوتبین

ئۆسکار لە ناوەڕاستی پۆلەکەمان وەستا بوو، تەباشیریشی هێشتا بەدەست بوو، 

 لەبەرخۆیەوە ورتە ورتی دەکرد، سەری هەڵبڕی وگووتی: 

 

 "!اد دەبن؟" ڕۆڵەکانم بڵێی ڕاست بێ ئێوە ئاز 

 

هەموومان هێمن بووین، هەستم بە ئازایەتیەكی لەبن نەهاتوو دەکرد، کە لە قووڵایی 

لە  .ناخمەوە هەڵدەقوڵا، هەستم دەکرد دەتوانم هەتا کوشتار بکەم لە پێناو ئازادیدا

کۆتایی دەوامدا هەموو پۆڵەکان یەكیان گرت لە وتنەوەی سروودی گۆدامۆس ئیجیتور، 

ەكانیش سەردەمی مناڵی خۆیان بەبیردەهاتەوە، بە چاوی پڕ فرمێسکەوە کەسوکاری قوتابی

 .سەیری دیمەنەکەیان دەکرد

بەڵام ئەوە تەنها مژدەدەرێکی درۆزن بوو، لە پاش نمایشەکە لە گۆڕەپانی قوتابخانەکە 

ویستمان سروودی نیشتیمانی بڵێینەوە، ماریا فاگۆ لە ناکاودا بەدیارکەوت، 

ەحەدای ئێمەی کرد، دەستی کردە وتنەوەی سروودی هەڵوەستەیەكی پڕ لە ت

ئینتەرناسیۆنالی کۆمەنستی. هەر بە تەنها بە بەرزترین دەنگەوە سروودەکەی دەگووتەوە، 

 .وبێ هوودە هەوڵی دەدا گروپێکی بچوك لە دەوری خۆیدا کۆکاتەوە

 

یەتی دوایی وتارێکی دا و بەبیرمانی هێنایەوە، کە دەبێت دوای نمونەی کۆمسمۆلی سۆڤ

بکەوین، و ئەو بەخششە مەزنانەمان لەبیر بێ، کە قەرزاری یەكێتی سۆڤیەتی مەزنین 

بۆیاندا، لە سایەی یەكێتی سۆڤیەتی مەزن دەتوانین سروودی گۆدامۆس ئیجیتور بڵێین 

 بە ئازادی!

لە کۆتایی ئاهەنگەکە میدالیای ]وانەی چاك[ دابەش کرا، لەسەر شێوازی میدالیای 

اری چاك، بەسەر چەند قوتابیەكی هەڵبژاردە. جیولاف کە باشترین ستاخانۆفی بۆ ک

قوتابی پۆلەکەمان بوو، میدالیایەكیان پێدا، یەكسەر خستیە گیرفانی! بەڵام ئەلبێر هـ کە 

 .دایکی کادرێکی حزبی شیوعی بوو، بە شانازییەوە لە یەخەی خۆی دا

 

گووت: " ئەوە چیە ئەو لەکاتی چوونە دەرەوە لە قوتابخانە، جیولاف بە ئەلبێری 

 "!مەدالیایەت هەڵواسیوە بە خۆت، شێت بوویت

 

ئەلبێر زۆر بە دزێوی وەڵامی دایەوە: " ببورە، هیچ شێتیەكی تێدا نییە، من قوتابیم لە 

ولاتێکی سۆشیالستی. من ئامادەم لەسەر ئاگر بڕۆم لە پێناو ڕاکۆزی، ئەگەر پێویست 

 بکات"

 ٣٩بەشی 

 

کرد، نیگەران بووم لەبەر مونافەسەی وەرگیران لە زانکۆ، هەموومان  کە دواناوەندیم تەواو

نیگەران بووین، هەر من نەبووم. کە ئەنجامەکان گەڕانەوە، تووشی چەپۆکێکی گەورە 

هاتین. بەڵام باش بوو ئێمە ئەوەی ڕوویدا چاوەڕوانمان دەکرد. کاتێ حکومەت گووتی؛ 

ە. هەروەها گووتی کە لادێکان ئێستا ژمارەیەكی زیاد لە پێویست لە ڕۆشنبیران هەی

پێویستیان بە خەڵکانێکی تەکنیکار و ڕاهێنەرپێکراو هەیە. زانکۆکان هیچیتر بە ڕێژەی 

 .پێشوو قوتابی ئەدەبیات وەرناگرن

بێ ئومێدی باڵی بەسەردا کێشاین، چونکە لە شەو وڕۆژێکدا لە گەنجینەیەكی زێڕینی 

  !ەڵئاوساوێکی بێ کەڵكنەتەوە، بووینە کەسانێکی بێ ئەرزش و ه

 

زۆر قورس بوو هەست بە کەم کەرامەتی نەکەین، وئەو هەستە نەگەینینە ئەوانەی 

دەوروبەرمان و ڕقمان ئاڕاستەی نوێنەرانی حزب نەکەین. ڕاستە زیادەڕەویمان دەکرد لە 

هەستی خۆمان، بەڵام چ بکەین پاش ئەوەی ئەو هەموو گەندەڵیەی دەمانبینی لە نێو 

ی حزب، گەیشتبووینە ئەو قەناعەتەی کە هەموویان بە وەزیر و گزیرەوە هەمان کارمەندان

گەندەڵن. وێنەیان وەك وێنەی بەرپرسە حزبییە لۆکالییەكان دەهاتنە بەرچاومان، کە لە 

ئۆفیسەکانیان تەنها خەریکی دەستبازی و داوێنپیسی بوون لەگەڵ کچان، وکاروباریان 

ەسەر مێزەکانیان کەڵەكە دەبن، و ڕایناپەڕێنن یان فەرامۆش دەکەن، هەزاران مامەڵە ل

 .ڕاییان ناکەن

 

ئێمەیان ناچارکردبوو بە خۆشی وبە ترشی باوەڕ بەوە بکەین، کە چاكترین نەتەوەی 

جیهان لەسەردەستی ئێمەوە دروست دەبێ! کەچی ئەوەتە ئێمە لە دواڕۆژی خۆمان 

لەیی بۆ یەكتر بکەین، چونکە دوورمان دەخەنەوە بەبێ گوێدانە هیچ. سوودیشی نەبوو گ

هەموومان لەناو هەمان تاریکیدا دەستمان دەکووتی، وترسی ئەوەشمان هەبوو گلەیی 

وناڕەزایمان بگاتە گوێی جاسوسێکی شاردراوە. هەتا لەوانەی بۆ ماوەیەكی درێژیش هاوڕێ 

ی بووین، نەدەوێراین باسی گلەیی وڕەخنەی خۆمانیان بۆ بکەین، نەوەك لەبەر نائومێد

تەلەفۆن بەرزکاتەوە وڕاپۆرتمان بکات، بەڵکو حزب پاداشتی بکات بۆ ئەو کارە سیخوڕیەی 

 !بە وەرگرتنی لە زانکۆ

 

ئەوەی لەسەر دڵمان زۆر گران بوو، دەبوایە سەرەڕای ئەو ستەمە، چەپڵەش بۆ بەرنامەی 

نوێی حکومەت لێبدەین، ومیدیای حزبی دەیگووت لاوان هەماهەنگن لەگەڵ بەرنامەی 

نوێی حکومەت، بە سەما و جۆشوخرۆشیەوە پشتگیری لە پلانی حوکمەت دەکەن.! 

 .ئەوەش مانای ئەوە بوو ئێمە چەپڵەمان بۆ دۆڕان و بەدبەختی و نوشستی خۆمان لێدەدا

کە ئێستا بیر لەو ڕۆژانەی پێش شۆڕش دەکەمەوە، دەزانم ئەو کارانە بوون، گەنجانی 

جەستە. سەرەتا کەس نەدەوێرا فزە بکات، نەکەس وڵاتی هاندەدا یەكگرتوو بن وەك یەك 

گوێی لێدەگرتی، نە یەك هەڵوێستی هەبوو لە نێوانماندا. شۆڕش بە چرپە چرپ دەستی 

خاڵەکە. بەو شێوەیە گەنجەکان ببوونە سوپایەك بەبێ  ١6پێکرد وکۆتایی هات بە 

 .ئۆفیسەر و بێ سەرکردە، بەڵام یەك ئامانج

 

 دوور لە دیدەم بیردەکەوێتەوە لەو ڕۆژگارە: زۆرجار وشەکانی هاوڕێیەكی 

 

" جەنگان دژی ئامرازی تۆقاندنی سەدەی بیست بە دەستی خاڵی، جۆرێك بوو لە 

شێتایەتی، ئەگەر کەسێکی بێ بڕوا و دوو دڵمان لەناو بایە، یان کەسێکمان لەناو بایە، بە 

  .جەستە وڕۆح قوربانی بۆ جوڵانەوەكە نەدابایە

ە هەڵگیرسێنین چونکە وەك یەك مرۆڤ کارمان کرد پێکەوە، وەك توانیمان ئەو شۆڕش

لافاوی ڕاماڵەر توانیمان هەموو دەزگا وئامرازی تیرۆرستی بەکرێگیراوانی سۆڤیەت 

لەناوبەرین. کۆمەنستەکان سەرەڕای ئەو هەموو هەوڵانەی دایان، نەیانتوانی یەكێتیەك لە 

و یەكێتییەی لاوانی هەنگاریا بێت، نێوان دەست وپێوەندەکانیان دروست بکەن، وەك ئە

 "!کە بە ستەم وبەدکارییەكانیان دروستیان کرد

سەرەتا خەڵکێکی زۆر بیرۆکەیەكی خراپیان دەربارەی ئێمە هەبوو، بەرلەوەی ساتی 

تاقیکردنەوەمان دەست پێبکات، دەیانگووت ئێمە لە واقیعی سەختی ژیان دوور 

نەشونمای دەکرد لە تەك دابەزینی ئاستی ژیان کەوتووینەتەوە. لە ڕاستیشدا هێزێکی تر 

و هەژاری و سەرکێشیەكانی کۆمەنستەکان. ئەو هێزە توانی بە زیندوویی بمێنێتەوە، 

هەرچەندە کۆمەنستەکان لە هەوڵی ئەوەدا بوون، بەربەستێك لە نێوان باوکان و نەوەی 

کاریگەرنین، دوای خۆیان دروست کەن. حزب هەردەم گلەیی دەکرد کە لاوەکان تەواو 

باوکانیش تەواو هێمن نین، مناڵانیش هەمیشە کورت بینن، دەبنە نێچیری ئاسان بۆ 

پڕوپاگەندەکان. هەندێ جار لە کاتی کۆششیان لە پێناو سەلماندنی خۆیان، تووشی 

 .چورتم وچەپۆك دێن، جامی خەشم و تووڕەیی خۆیان بەسەر باوك ودایکانیان دەڕێژن

 

" بڕواننە لاوانی ئەمڕۆ بونەتە کۆیلەی ڕژێمی فەرمانڕەوا" ئێمەش زۆرجار باوکم دەیگووت: 

بە غەمباریەوە گوێمان لێدەگرت بێ ئەوەی تێبگەین، ڕێگایەكیترمان لەبەردەمدا نەبوو، 

نەماندەویست برسی بین وهەموو شتێك لەدەست بدین. تەلەفزیۆن و ڕادیۆ و ڕۆژنامەکان 

امان، هەمووی بە یەك ئاڕاستە ئایدیۆلۆژی و ئۆرگانەکانی حزب و قوتابخان و مامۆستاک

ئاڕاستەیان دەکردین، بەڵام شتێكی موعجیزە ئاسا بوو، ئەو کەسانەی یان ئێمە کە لە 

ناسکترین تەمەنی کاریگەربوونیان بە پڕوپاگەندە دابوون، توانیان لە دوای ئەو هەموو درۆ 

 .وپڕوپاگەندەیە، هەقیقەت وەك خۆی ببینن

 

انێتی تۆپی پێی جیهانی لە سویسڕا بوو، هەنگاریەكان بە بایەخەوە پاڵەو  ١٩٥٤لە ساڵی 

چاوەڕێی یاری کۆتایی بوون، چونکە هەڵبژاردەی هەنگاریا لە ئایار بەسەر هەڵبژاردەی 

ئینگلیزی سەرکەوت، ئەوەش بنمیچی ئاواتی هەنگاریەكانی بەرزتر کردەوە، بۆ ئەوەی ببنە 

اریزانانی هەنگاری بەردەوام بوو، تا گەیشتنە پاڵەوانی هەموو جیهان. سەرکەوتنەکانی ی

یاری کۆتایی لە یاریگەی بێرن. لە پێش ئەو ماڵانە کۆدەبووینەوە کە ڕادیۆیان هەبوو بۆ 

 .هەواڵ و بیستنی کۆمێنتی یارییەكان

کاتێ جاڕی هەڵبژاردەی هەنگاریا درا بۆ یاری کۆتایی بەرامبەر ئەڵمانەکان، ڕەشبینییەك 

وبوەوە، خەڵك هەمووی زانی ئەوەی ئەو تیمەی هەڵبژاردووە گۆستاف بەناو خەڵکدا بڵا 

سیپسە، کە چاودێری گشتی بزوتنەوەی وەرزشی بوو، ئەگەر ئەنجامەکەش خراپ هات، 

 .دەبێ ئەو هەڵیگرێ

ئەگەر دۆڕاین هەموومان بەرەو “کە ناوی هەڵبژاردەکەمان خوێندرایەوە، یەكیك گووتی: 

کە یاریەكە دەستی پێکرد، ” اتەمینییەكی خامۆشدا!ماڵی گۆستاف سیپس دەڕۆین لە م

زانیمان مەحاڵە ئەو ماتەمینڕۆییە بەرەو ماڵی گۆستاف سیپس نەچێت، چونکە چانسی 

 .ئەڵمانیای خۆرئاوا لە سەرکەوتندا زۆر بەهێزتر بوو لە چانسی هەنگاریا

 

رەکان پەنجەرەکانی شەقامی جۆزیف کۆرت کرابوونەوە، ماڵان ڕادیۆکانیان لە پەنجە

دانابوون، تا خەڵك ئاگاداری یاریەكە بن. لەبەردەم ساختمانی نیبسپۆر خەڵکی تووڕە 

ئاپۆڕەیان بەستبوو، بەر لە کۆتا فیکەی یاریەكەش، دەستیان کردبووە نەفرەت ڕەوانەکردن 

 .بۆ بەرپرسانی وەرزش، ناڕەزاییەكە وەك ئاگری ناو پوش بڵاوبوەوە

شەقام بوون، دەستیان کردە دروشمی ] بڕوخێ تا کاتژمێر حەوت خەڵك هەر لەسەر 

 .سیپس[

 

ئەو چەند هەزار کەسە هێدی هێدی زیادی کرد، بوونە نزیكەی پەنجا هەزار، چونکە 

پۆلیسی نهێنی ئەو جووڵەیان ڕانەبینی بوو، تووشی شۆك هاتن، ویستیان بەری 

ە دەوری خۆپیشاندانەکە بگرن، پاسی گەورەیان لەسەر ڕێگاکان دانا، بەڵام خەڵك ب

پاسەکان و بە دەور وتەنیشتەکانی لە ڕۆیشتن بەردەوام بوون. دەیەها پۆلیسی نهێنیم 

دەدیت لە کابینەی تەلەفۆنەکان هاواریان لێ هەستابوو، بەڵام بێ سوود بوو، خەڵك تازە 

ڕەوتی خۆیان ڕێکخستبوو، هەرچەندە خۆپیشاندانەکە دوور لە سیاسەت بوو لە سەرەتادا، 

 .وەر کۆبوونەوە هەستیان بە هێزی خۆیان کردبەڵام کە جەما

هەزار، هێشتاش خەڵك دەهاتن بە پۆڵ. ناوەندی  80ژمارەی خۆپیشاندەران گەیشتە 

ئەنجوومەنی وەرزشی بە پۆلیس دەورەدرابوو، خەڵك نەوەستا لەوێ و ئاڕاستەی گۆڕی 

دایە  بەرەو ئێزگەی ڕادیۆ. مەشخەڵی ئاگر بەدیارکەوتن، کە هێز و گوڕێکی زیاتری

هەزاری  ١00خۆپیشاندانەکە. کە گەیشتینە شەقامی پۆشکین ژمارەی خۆپیشاندەران لە 

 .تێپەڕدابوو

هیچ هەستێکی خراپمان دژی پۆلیسی ئاسایی نەبوو، ئەوانیش هیچ شتێكی خراپیان 

نەکرد بۆ وروژاندنی ئێمە. کە گەیشتینە ئێستگەی ڕادیۆ دیتمان بە میلیشیای چەکدار 

 .گەمارۆدرابوو

 

جۆدێتی خوشكم دەستی لەناو دەستم بوو کە گەیشتینە ئەوێ، پێیم گووت ئەگەر 

گوللـەیان پێوەناین، خۆت بخەرە سەر زەوی. هەستم بە شۆڕشێکی ئاگرین دەکرد لە 

ناخمدا، چونکە ئەوە یەكەم جار بوو بەژداری کارێك بکەم، ماریا فاگۆ یان هیچ بەرپرسێکی 

 .حزبی کۆمەنست ڕێکیان نەخستبێت

 

یاوانی پۆلیس بە سواری لۆری وبارهەڵگرەکان هاتن بۆ پاڵپشتی میلیشیاکان، بەڵام کەس پ

نیازی نەبوو پاشەکشێ بکات، هەتا بمانویستایە بیشی کەین، ڕێزەکانی دواوە بە 

 .بەردەوامی بەرەو پێشەوە پاڵیان پێوە دەناین

وەی پێبکەین، سەرکردەی پۆلیس هاتە بەرامبەرمان، وداوای لێکردین چۆڵی کەین وبڵا 

گووتی تا پێنج خولەك چۆڵی نەکەن فەرمان دەکەم بە گولـلە لێدانتان. بەڵام کەس 

باوەڕی پێنەکرد، ئەویش بەردەوام بوو لە سەیرکردنی کاژمێرەکەی، کە پێنج خولەکەکە 

تەواو بوو گووتی: چۆڵی دەکەن یان گولـلەتان پێوە نێم؟! کە دیتی خەڵك گوێی پێنەدا، 

رهێنا و گوللـەیەكی بە ئاپۆرەکە وەنا! دیتم پیاوێك لە تەکمەوە زگی خۆی دەمانچەکەی دە

گرت و کەوتە خوارەوە. جەماوەرەکە دەستیان کرد بە ڕۆیشتن بەرەو ڕاکۆتشی ئاوت، کە 

پۆلیسێکی زۆرتری لێبوو. هەندێ لە پیاوانی پۆلیس گەمارۆدران بە خۆپیشاندەران، 

  :کێشانئەوانیش وەك خەڵکەکە دەستیان کردە هورا

بڕۆخێ سیپس! بەرەو باروستیر چووین کە ماڵی سیپسی لێبوو، کە گەیشتینە ئەوێ 

دەستمان کردە بەردبارانکردنی ماڵەکەی، هەموو پەنجەرەکانیمان شکاند. خەڵك تەکانی 

دا بەرەو ماڵەکە، بەڵام میلیشیا چەکدارەکە خەڵکی وەستاند، خەلك پڕیان دایە کۆگا 

بەرامبەر، و هەموویان تێکشکاند، کاتێ گەڕاینەوە ماڵەوە  وەرزشییەكانی شەقامەکەی

 !ی بەیانی بوو 3سەعات 

 

لە ڕۆژی دوایی ڕۆژنامەکان نووسیبوویان گوایە کەسانێکی فاشیست خۆپیشاندانیان 

ڕێکخستوە و شوشەبەندی کۆگاکانیان شکاندوە و زیانیان بە ئابووری هەنگاریا گەیاندوە. 

 .کە گولـلە بە سکی کەوتهیچ باسی ئەو پیاوەی نەکرد 

 

زانیمان کە ئەو جوڵەیەی بە شێوەیەكی ڕەمەکی بۆ یاریەكی تۆپی پێ دەستی پێکرد، بە 

شتێكی جیاواز کۆتایی هات. سیپس تەنها بەرجەستەیەك بوو بۆ کەڵگەبوونی 

ناڕەزاییەكان بۆ چەندین ساڵ، ئەو گەلەی وایاندەزانی هیچ لەبارە، ئێستا کەڵبە وچڕنوکی 

 !ان دان، ئێستا کۆمەنستەکان لێی تۆقیونخۆی نیش

 ٤٠بەشی 
 

بەر لە دوو هەفتە لە مەوعیدی چاوپێکەوتنی وەرگیران لە زانکۆ، نامەیەكم پێگەیشت کە 

کات و شوێنی چاوپێکەوتنەکەی دیاری کردبوو. هاوەڵانیشم هەمان نامەیان بۆ هاتبوو. 

ی مامەڵەکان، بردمیانە ژووری بەر لە سەعاتێك لە چاوپێکەوتنەکە دەستم کردە تەواوکردن

بەرپرسی حزبی زانکۆ، کە هیچ بایەخێکی بە مامەڵەکانم نەدا، لەجیاتی پرسیاری 

بارودۆخی خێزانەکەمانی لێدەکردم، دوایی ناردمی بۆ ژووری دووەم کۆمەڵە پرسیارێکیان 

ەیە لێکردم، ئامانجیان ئەوەبوو بزانن من باوەڕم بە تیۆری مادیەتی دیالەکتیکی مێژوو ه

  یان نا!

 

پرسیاری یەكەم دەربارەی جەنگەکانی ڕاکوتشی فێرنك، میری ئەفسانەیی ترانسلڤانیا 

بوو. لە کاتی وەڵامدانەوەم، قسەی پێبڕیم گووتی: "باشە هاوڕێ لەوەدەچێ تۆ وەڵامەکە 

بە باشی بزانیت، ئێستا بە کورتی باسی ئەو زنجیرە وتارەمان بۆ بکە کە لە ڕۆژنامەی چین 

 باو ی چینی بڵاوبوەوە دەربارەی ]پەروەردەی لاوانی سۆشیالستی[. "مین چی

 

من هیجم نەدەزانی دەربارەی ئەو وتارانە، هەروەها هەر گوێشم لەناوی ڕۆژنامەیەكی وا 

 :نەببوو. بیرم کردەوە دەبێ هێمنی خۆم بپارێزم بە خێرایی بە هانای خۆمەوە بێم

ستالینیزم  -نابێ فەرهەنگی لاوانی مارکسیزمئەو زنجیرە وتارەی چین مین چیباو دەڵێت  "

 .لاواز کەین، لەسەرمانە دژی هەموو جۆرە خاو خلیسکییەك بجەنگێین

 .... هەروەها

پێویستە گەلانمان یەكخەین لەگەڵ گەلانی یەكێتی سۆڤیەت، ڕابەری سەربازگەی 

 "..ملیۆن مرۆڤن... یەكێتی وهاریکاری کرێکارانی جیهان ٩00ئازادی، کە 

 

 "!ڵام چی دەوترێت لەو وتارانە بە تایبەتی، وکێ نووسەری ئەو وتارانەیە؟" بە

چین مین چیباو دەڵێت لاوانی چین کۆمۆسمۆڵی سۆڤیەتی بە ڕێبەر وڕێنیشاندەری  "

خۆی دەزانێت...لاوانی چین هاوشانی سۆڤیەتیەكانن لە سەربازگەی ئازادی، ولەگەڵ 

 ".هان هاوڕێیەهەموو خەباتکەرێك لە پێناو ئاشتی هەموو جی

 

 " زۆر سوپاس هاوڕێ، هێندە بەسە"

 

لە ژورەوە بەدەرکەوتم تووشی سەرسوڕان هاتبووم، دیتم جۆرج گاید چاوەڕێی نۆرەی خۆی 

دەکرد، نەمتوانی ئاگاداری کەمەوە، چونکە من وەك ئامێرێکی بێ گیان هەنگاوم دەنا. 

ت! جۆرج گایدان بانگ گووتی چیت گووت؟ گووتم تەنها وڕێنە، خۆشم نازانم چیم گوو 

  .کردە ژوورەوە، منیش هەرلەوێ مامەوە نەمدەزانی چیبکەم وبۆ کوێ بڕۆم

 

هێندەی نەبرد جۆرجیش وەك من تێکشکاو و شپرزە ڕوخسار هاتە دەرەوە، ڕاستە ئەو 

ڕزگاری ببوو لە ڕۆژنامە چینیەكە، بەڵام مانای وانیە بەختی باشتر بوبێت، پرسیاری ناوی 

انی ڕۆژنامەی پڕاڤدای سۆڤیەتیان لێکردبوو، کە یارمەتی کۆمسمۆلیان هەموو نووسەرەک

 !دابوو لە سەردەمی شەڕی ئازادی نیشتیمانیدا

 

لە مانگی ئۆگست نامەیەكم بۆ هات، نووسرابوو گوایە من سەرکەوتوو بووم لە 

تاقیکردنەوەی وەرگیران بۆ زانکۆ، بەڵام لەبەر نەبوونی شوێن، ناتوانن وەرمگرن. من بە 

تەنیا نەبووم کە وەرنەگیرام، پیتەری هاوڕێم کە یەكەم بوو لە ماتماتیك، لە ئەندازیاری 

وەرنەگیرا. جۆرجیش ڕازیبوو بە کارێك لە کۆمپانیای دەریایی سۆڤیەتی، بە هیوای ئەوەی 

بتوانێت لە کەناری تورکیادا ڕابکات. بەڵام لە یەكەم ڕۆژی کارکردنیدا پێیان گووت کە 

 .ارمتە مامەڵە دەکرێنکەسوکاری وەك ب

لە ماڵەوە دانیشتبووم نیگەرانی وتاڵاوی دەیکوشتم، هەتا لە ڕۆژنامەی ]لاوانی ئازاد[ کە 

زمانحاڵی دیسە، ئاگادارنامەیەكی بڵاوکردبوەوە دەربارەی کردنەوەی خولی وانە 

 .تەکینیکییە تایبەتەکان، کە دەرچوان دەگۆڕێت بۆ ]کرێکاری ڕۆشنبیری نەتەوە[

 

نووسینگەی ڕۆژنامەکە چووم، دوو کارمەند لە پێشوازیمدا بوون، جگەرەیان بەرەو 

 :پێشکەش کردم، کە ڕەتم کردەوە، یەكسەر دەستم کرد بە شەرحکردنی حالی خۆم

 

بەڕاستی ئەوپەڕی وەحشیەت و ستەمە. ئەوەی بەسەر لاوان دا هات لەو وڵاتە لوتکەی  "

بکەین، ساڵ دوای ساڵ تەنها لە ژێر  ستەمکارییە، نەمانتوانی خوێندنی خۆمان تەواو

مەرجی زۆر سەخت کە هەموویانم هێنایە دی. من هەموو هاوینێك کارم دەکرد تا بچمە 

 "....زانکۆ. کارم کرد لە کارگەی ئەسانسێرەکان و ستالینفارۆس وهەتا

 

 "...بەڵێ، بەڵێ هەڤاڵ، هەندێ هەڵە ڕوویاندا "

 

؟! پڕۆژەی بنیاتنان بە تەواوی سەراوژێر هەندێ هەڵە؟! ناوی دەنێیت هەندێ هەڵە "

کرایەوە، قوتابیان پەیمانیان پێدرا لە زانکۆ وەربگیرێن، پاش دیمانە قبوڵکردن بە هەزارەها 

 "..دەرکران...ئەوانەشی قبوڵ کران

 

 هەندێ ڕاستکردنەوە و دەستکاری پێویستە بکرێن هەڤاڵ" "

 

گ وەك تاوان دژی مرۆڤایەتی هاتنە دەسکاری و هەڵە! ئەوە لە دادگاییەكانی نۆرمبێر  "

 حیساب کردن"!

 

خامۆشییەك باڵی کێشا و دوو کارمەندەکە درێژتریان کردوە. ئەو کاتە بە مەترسی 

 .قسەکانم زانی، بەڵام تازە ئەوەی گووترابوو، گووترابوو

 یەكێكیان گووتی: 

 

ت، هەرچۆنێکی " باری دەروونیت زۆر خراپە هەڤاڵ، لەوانەیە تاقیکردنەوە شەکەتی کردبی

بێت من ئامۆژگاریت دەکەم ئەو بیروباوەڕانە نەدرکێنیت، کە لە خۆشبەختی تۆدا تەنها 

 ".ئەودووەمان گوێمان لێیان بوو

 

 :ئافرەتەکە چەمایەوە بەرەو ڕووم گووتی

 

 هەڤاڵ، پڕۆژە گەلێری و ئابوورییەكانی کۆمارەکەمان پێویستیان" "

 

 بە ڕوویدا تەقیمەوە و گووتم: 

ساڵییەوە فێری  ١٤انم ئەگەر بەو وەعد وپەیمانانە فریوم نەخواردبا، دەمتوانی لە " دەز 

پیشەیەك بم، یارمەتی کەس وکارمی پێبدەم، نەك چوار ساڵ لە ژیانم بفەوتێنم بێ 

 "!هودە

 

 بەسەربردنی چوار ساڵ لە فێربوونی وانەکان زیان نییە هەڤاڵ" "

 

توگۆیەكی بێ سوود، ئەی هەڤاڵ...دەتوانم وەڵامم دایەوە: " ساڵانێکی بەفیڕۆچوو، گف

پێت بڵێم هەزاران لە ئێمە هەست دەکەن خیانەت وناپاكیان دەرهەق کراوە، حزب 

 "!خیانەتی لێکردوون

 

ئافرەتەکە هەر خۆی بە پەڕەکانی بەردەمی خەریك دەکرد وپێی گووتم کە کارێکی باش 

ی نووسی، وگووتی بابزانم هەیە لە فەرمانگەی پۆستە، و ژمارەی تەلەفۆنەکەی لای خۆ 

 ...چیم پێدەکرێ بۆت

 ٤١بەشی 

 

پاش ئەوەی بابەتەکەم تاوتوێ کرد لەگەڵ ماڵەوە، چوومە فەرمانگەی پۆستی ناوەندی، 

دەستمکرد بە ڕاهێنان بۆ ماوەی ساڵ ونیوێك، تا ببمە کرێکارێکی تەکنیکاری شارەزا لە 

ساڵی، کە دەمتوانی بەر  ١٧د لە تەلەفۆن. ئەوەی زۆر ناخۆش بوو، من کارێکم دەستپێکر 

لە سێ ساڵ دەستم پێکردبا. بەڵام هێشتا تەمەنم بچوك بوو تا خەمی بە فیڕۆدانی کات 

 .گەنجیتردا لە هەمان بارودۆخ بووین 3٥بخۆم. هەروەها من لەگەڵ 

 

لە ساڵی یەكەمی ڕاهێنانم مانگانە دەگوێزرامەوە بۆ فەرمانگەکانی پۆست و تەلەفۆن، بۆ 

ەموو لایەنەکانی کارەکە. یەكەم ناوەند کە منیان بۆی نارد فەرمانگەی زۆگلۆ بوو، زانینی ه

 :کە بەڕێوەبەرەکەی پێشوازی لێکردین وگووتی

 

بەخێربێن هەڤاڵان ئێوە لێرە نابنە کارمەندی یەخە سپی و ڕوخسار نەرمی ڕۆشنبیران،  "

ە ئەو یەخە سپی بەڵکو دەبنە کرێکاری زەحمەتکێش. ئەوەی لە ئێوە پەشیمانە نەبۆت

وکرمە مشەخۆرانە، پێویستە دەسبەجێ ئەو کارە بەجێ بهێڵێت. ئێمە کارمان لێرە دەوێ، 

 .سیستم ویاسا لێرە بنەڕەتییە، دەبێ زۆر ئاگادار و وریا بن

کاتی خۆتان لە دەستشۆرکەکان بە فیڕۆ مەدەن، جگەرە مەکێشن، چەنەبازی مەکەن. 

ریالیزم دەکەن بەو کارانە، کاتێ هەر یەكێك هەردەم کەسانێك هەن کە خزمەت بە ئیمپ

 ".لەوانەمان دیتن، یەكسەر دەردەکرێ لێرە

 

لە بەشی هێڵەکان دایانمەزراندم، کارەکەم زۆر پێ ناخۆش بوو، هەتا ڕقم لە کەل وپەلی 

کارەکەشم دەبوەوە. کاتالین ب. کە ئافرەتێکی ڕێزدار بوو، لە هەمان بەشەکەی مندا کاری 

ساڵان دەبوو. ڕۆژێك لە کاتی خواردنی نانی نیوەڕۆ، منی دیت  ٥0بەری دەکرد. لە دەورو 

نائومێدانە دەمڕوانییە پەنجەرەی دەرەوە. بە خشپەیی هاتە لام و بە تیلەی چاویشی 

 :چاودێری بەرپرسی حزبی دەکرد وگووتی

 

"بەڕاستی زەبر و چەپۆکێکی گەورەیە بۆ ئێوەی لاوان کە باروبارگەتان لێرە دابخەن، 

ەش بێگومان لە سایەی حزبدا، هیوا لەدەست مەدە کوڕەکەم، قەت هیوا لە دەست ئەو 

 ".مەدە. من پاسەوانانی شەوم بینیوە لە کازێوەی بەیانیدا دەمردن

 

وشەکانی هیوایان پێ بەخشیم، من لە کاتی ئەزموونی کارکردنم لە کارگەی 

می ئاستی ئەسانسێرەکان و ستالینفارۆس دەمزانی، کە کرێکاران سەرەڕای کە

 .ڕۆشنبیریان، بەڵام لە شتەکان بە جوانی تێدەگەن

 

خانمانی کارمەند لەو فەرمانگەیە، هیچ ڕوخسارێکی مێینەی سەرنج ڕاکێشیان پێوە دیار 

نەبوو، پۆتینێکی لاستیکی گەورە و جلێکی شینی کرێکارانەیان لەبەر دەکرد، هەندێ جار 

زۆر و کەمی مووچە بواری ئارایش ولە  کۆنە جلی پۆلیسیان لەبەر دەکرد! دیاربوو کاری

خۆخەفتنی پێنەدەدان. ئەو ژمارە کەمەی کە توانیان کەمێ مێیاتی خۆیان بپارێزن، 

  .پیاوانی حزب وەك مێش ومەگەزی سەر پارچە حەلوایەك لێیان کۆببوونەوە

 

جانۆس س، بەرپرسی حزب و سەرۆکی دەستەی سەندیکا چاوبازی لەگەڵ پێنج شەش 

. ئەو بەرپرسە ئیمتیازێکی تریشی هەبوو، دەیتوانی کەل وپەلەکانی لە ئافرەت دەکرد

 !کۆگای تایبەتی حزب بکڕێت بە هەرزان، و دیاری پێشکەش هەر ئافرەتێك بکات بیەوێ

 

پیاوێکی کورتە باڵای قەڵەو بوو، خاوەنی یەك ستایل بوو لە مامەڵەکردنی لەگەڵ 

دانی دیاری زۆر. پاش ماوەیەك لە ئافرەتەکان. سەرەتا کێشی دەکردن بۆ خۆی بە پێ

پەیوەندی، ڕووی لێ وەردەگێڕا و زۆر دڵ ڕەقانە فەرامۆشی دەکردن، بێ ئەوەی ئافرەتە 

داماوەکە بزانێ چ هەڵەیەكی کردوە. ئەو کاتە یان بەتەواوی خۆی دەدا بەدەستەوە، یانیش 

 .بەوپەڕی توانایەوە کاری دەکرد تا ڕەزامەندی سەرۆکی حزبی بەدەست بهێنێ

 

جانۆس هیچ خەمی بەرهەم و کاری نەبوو، ئافرەتێکی جوان بەناوی ئارسی م، یەكێك بوو 

لە قوربانییەكانی، سەرەتا شارەزا نەبوو لەو ئامێرانەی کە کاری لەسەر دەکردن، جانۆسیش 

بەو بیانوەوە لێی نزیك دەکەوتەوە گوایە فێری دەکات. پاش ماوەیەك پشتی لێکرد، 

و خانمانەی دەیانزانی سەرەتا و کۆتایی چیرۆکەکە چۆن دەست قوربانییە کۆنەکان لە

 .پێدەکات وکۆتایی دێت، چاودێری ڕەوشەکەیان دەکرد بەگاڵتە و تەوس و ئازارەوە

 

هەڤاڵ جگەرە مەکێشە لەکاتی “ ئێستا جانۆس هاواری دەکردە سەر ئارسی: 

بێ بە جدی بیر لە کارکردندا...هەڤاڵ کارکردن بە ڕوانینە پەنجەرەکان نابێ! هەڤاڵ دە

 ”...دابەزینی ئاستی بەرهەم هێنانت بکەیتەوە...بەو شێوەیە

لە کۆبوونەوەی داهاتوو سەبارەت بە ئاستی بەرهەم هێنان، ئارسی لەتەك من دانیشتبوو، 

باسی چەرمەسەرییەكانی دەکرد، جانۆسیش لەسەر بەرزەکەکە باسی گرنگی گونجانی 

چەند ڕۆژێك دەرکەوت کە ئارسی خۆی  دەکرد لە خێزانە سۆشیالیستەکان. پاش

بەدەستەوە داوە و ئاڵای سپی هەڵکردوە، وئەوەی جانۆس مەبەستی بوو پێیداوە، چونکە 

 !ئەوجارە یەخەی ئافرەتێکیتری گرتبوو

 

پاش ماوەیەك شتێك ڕوویدا جانۆسی زۆر ناڕەحەت کرد، بەڵام ئێمەی بۆ تۆزێك ئاسوودە 

ڕەی قژبژ هوروژمی هێنایە ژوورەوە، دەوی کەفی کرد، کاتێ ئافرەتێکی باڵابەرزی توو

دەکرد لە تووڕەییان. جانۆس بە دیتنی تۆقیبوو، هاواری کرد: بڕواننە مێردم، کۆمەنستی 

مەزنی ناودار، هەرچی وپەرچی بێ شعور! سەری وەرگێڕا بۆ لایەكیتر و ئاماژەی کرد بۆ 

 :ئارسی وگووتی

ەتی لێکردم لەگەڵ ئەو ئافرەتە بێکارە! بڕوانن ئەو کۆمەنستە مەزنەی مێردم خیان " 

دەزانم، هەموو شتێك دەزانم. ئێوەش گازیکە و ئەرنیکا کە لەو سووچە وەستاون، دەزانم بۆ 

چ ژورێکی بردن! چارەی دەکەم! دەچمە لای حزب سکاڵای لێدەکەم، ناتوانێ ڕێگریم 

 "!لێبکات، دەچمە لای خودی سارکۆزی

ت و دەرگای بە تووندی لەدوای خۆی پێوەدا. وەك هەورە بروسکە شوێنەکەی جێهێش

 جانۆس بەدەمکراوەییەوە دانیشتبوو بە زەلیلی، نەیتوانی وشەیەكیش بڵێ.

ئافرەتەکان زۆریان پێناخۆش بوو چونکە خۆبەدەستەوەدانیان ئاشکرا بوو. بەڵام جانۆس 

 .دۆڕاوی هەقیقی بوو لەو باسە

 ٤٢بەشی 
 

ەفۆن، گوێگرتن لە پەیوەندییە تەلەفۆنییەكانی بەپێی یاساکانی فەرمانگەی پۆست وتەل

قەدەغە بوو. بەڵام چاودێری تەکنیکییان پێ باش بوو! هەموو هێڵە گومانلێکراوەکان 

چاودێری دەکران. هێڵی تەلەفۆنەکان دەکرانە سێ بەش، ئاسایی و نهێنی و زۆر نهێنی. 

دی تایبەتی جێی بەڵام تەلەفۆنەکانی پۆلیسی نهێنی تۆڕێکی تایبەتی هەبوو، کارمەن

متمانەی خۆیان بەڕێوەیان دەبرد. لەو فەرمانگەیە ئەو ئامادەکارییانەی دەسەڵاتدارانم 

دیت بۆ جەنگ، ئامێری دابەشکردنی هێڵەکان، لەو ژوورانە دەپارێزران کە دژی بۆمبا 

  .بوون

 

هەموو پەنجەرەکانی نهۆمی زەوی داپۆشرابوون بە کۆنکریت. هێڵ دابەشکەری ناوەندی، 

ە ژورێك پارێزراو بوو، هەتا دژی بۆمبی ئەتۆمی، کە ئەستوری دیوارەکە شەش مەتر بوو.! ل

دوایی زانیم ئەو دەرگا خۆڵەمێشییەی کە قەد نەدەکرایەوە، دەیبردی بۆ ژورێك، هەموو 

فیکەی ئاگاداری لە بۆردمانی ئاسمانی لەوێدا پارێزراو بوو، کە ڕاستەوخۆ پەیوەست بوو بە 

 .پۆلیسی نهێنی

 

بەر لە چەند ڕۆژێك لە ئاهەنگی یەكی ئایار، ئێمە تۆڕێك لە چەندین هێڵی تەلەفۆنمان 

دادەمەزراند لە پارکی گشتی، کە نمایشەکە لەوێ دەکرا. هێڵەکان ڕاستەوخۆ پەیوەست 

بوون بە ناوەندێکی پۆلیسی نهێنی، لە گۆڕەپانی گاسای ماری. هەر تەلەفۆنێك لە 

کاریان ئەوەبوو هەواڵ بدەنە پۆلیسی نهێنی، لە ئەگەری  کابینەیەكی تایبەت دادەنرا، کە

ڕوودانی هەر کارێکی چاوەڕواننەکراو، ودەرچوونی نمایشەکە لە هێڵی بۆ کێشراویدا. 

چونکە ئەو وانەیەی وەریان گرتبوو لە خۆپیشاندانەکەی تۆپی پێ، و هێرش کردنە سەر 

 .هێنیداماڵی سیپس هێشتا فرێش و تازە بوو لە یادەوەری پۆلیسی ن

ی ئۆکتۆبەر. ئەوەش کۆمەڵێ 6دوایی منیان گوێزایەوە بۆ کارگەی چاكکردنەوە لە شەقامی 

ژووری پیس وپۆخل بوون، دەبوایە بە کۆنترین ئامێر وکەل وپەل کاربکەین. بەو ئامێرە 

کۆنانە تەلەفۆنەکانمان بە خێرایی و بە سەقەتی چاكدەکردنەوە، دەنێردرانەوە بۆ کارکردن، 

 !دوو مانگ بۆیان دەناردینەوە بۆ چاكکردنەوە پاش یەك

 

زۆرجار هەتا لەحیممان نەبوو هێڵەکانی پێ چاك کەینەوە، کاتێ بە بەرپرسی حزبمان 

هەڤاڵینە پێویستە دەستگیرۆیی و ئابووری بکەین، ئەگەر “ دەگووت، دەیگووت: 

یالییەكان لە ئێمە بەو کارە قازانج دەدەینە کارگە ئیمپر 6نوشوستمان هێنا لە خودبەشی

 !.ڕۆژانی ئاشتی، و بێهێز دەبین لە ڕۆژانی جەنگ

 

دوایی گواسترامەوە بۆ فەرمانگەی تری تایبەت، وەك بانکی نیشتیمانی و فەرمانگەی 

 .پلاندانان و چەندین دەزگای گەورەی دەوڵەتی تر

ۆر من بە بەردەوامی سەردانی کارگەی ]ماواگ[ ی گەورەم دەکرد، دیتم تۆڕی تەلەفۆنیان ز 

پەڕپوت وپڕ کێماسی بوو. ڕۆژی دیتم کرێکارێك پارچە ئاسنێکی سورەوەکراوی ناو 

تەنورەکە بەردەستی کەوت، وکەوتە خوارەوە وهاواری دەکرد، یەكێ ڕایکردە لای سنوقی 

 !بەهاناهاتنی سەرەتایی، کە کردیەوە بەتاڵ بوو

 

بەشێك لە کارگەکە  لە کاتی سەردانەکانم بۆ کارگەکە فێری شتێكیتر بووم، ئەگەر هەر

تێکچوو، نەکەی دەستی لێبدەیت، ئەگینا تۆ تۆمەتبار دەکرێیت بە تێکدانی، وڕەنگە 

 .سەربکێشێ بۆ تۆمەتبارکردنت بە تێکدەر و دەرکردنت

 

بە زیادبوونی فشارەکان، بەرهەڵستیش تا دەهات زیادی دەکرد. لە تشرینی یەكەمی 

ەسیبی )تیروپشکی( نیشتیمانی. جارێکیتر دەستیان کردە فرۆشتنەوەی یان ١٩٥٥

                                                           
 الاکتفاء الذاتي 6

دەبوایە کڕینی بژاردەیی با، بەڵام وشەی ئیختیار و بژاردە لەو کاتەدا مانایەكی پێچەوانەی 

دەبەخشی. بەرپرسی حزب کارۆلی ج. هات ولیستەیەكی پێبوو، ناوی هەموان و بڕی 

 !مووچەکانیانی تێدا بوو، لەگەڵ ژمارەی چەند بلیتی یانەسیب دەبێ بکڕێت

 

یۆسکا سوور بووین بەرهەڵستی بکەین، هەرچەندە دەمانزانی مەترسییەكی زۆر  من و

 .دێتە ڕێگامان

هەڤاڵان، هەڤاڵان بەو شێوەیە پێمەکەنن. ناوەکانتان لێرەدایە، وحزب چاوەڕوانە  "

 "!.فۆرێنت بلیتی یانەسیب بکڕێت 600هەرکەس لە ئێوە بای 

 

 بۆ زانکۆ" یوسکا گووتی: " ئێمەش چاوەڕوانین حزب بمانێرێ

 

 ئێوە شێت بوون هەڤاڵینە؟! حزب هەر کەسەی هەلی شایستەی خۆی پێدەدات" "

 

گووتم: " هەڤاڵ یوسکا وا هەست دەکات، دەربڕینی هەستمان بەرامبەر حزب بە 

فۆرێنت گوزارشی لێ ناکرێ، پێمان باشترە هیچ بلیتێکی  ٥0مەبلەغێکی بێ نرخی 

 بەو شێوەیە" یانەسیب نەکڕین تا هەستمان نەشێوێندرێ

 

 فۆرێنتە هەڤاڵان" 600؟! ئەوەتە نووسراوە ٥0"هەر ئەوە مابوو! کێ گووتی 

 

 "هیچ جیاوازی نییە، پێمان باشترە ئێستا نەکڕین، بەڵکو لە ساڵی داهاتوودا"

 

کارۆلی ئێستا تێگەیشت و زانی ئێمە پێکەنینمان بە وتارەکەی دەهات، و کینەیەكی 

ڕووی وەرگێڕا بۆ لای کازمیر، کە مووچەکەی لە ئێمە زیاتر  دڕندانە لە چاوی بریسکایەوە،

 فۆرێنت بوو لە مانگێکدا، گووتی:  ١١00بوو 

 " !فۆرێنت بلیتی تیروپشک بکڕیت 2000"حزب چاوەڕوانە بای 

 

 :وادیاربوو کازمیر زۆر ئامادە نەبوو بۆ گفتوگۆ، بەبێ ئەوەی تێیبڕوانێ گووتی

 

فۆرینتت لە مندا دەستناکەوێ، ئەوەی لە  2000گوێبگرە هەڤاڵ، تۆ هەرگیز  "

 "!دەستیشت دێ بیکە

 

  کارۆلی هاواری کرد: " ئەوەش ناودەنێن پتەوی ستالینیزم و دڵسۆزی بۆ کۆمۆنیزم؟"

 

ئەو کاتە هەڵەکانی هەڤاڵ ستالین تازە باسدەکرا لە یەكێتی سۆڤییەت، بەڵام هەڤاڵ 

 !و، بە تایبەتی لە کاتی تووڕەییداکارۆلی توانای وەڵامدانەوەی خێرای سەردەمی نەبو 

 

 .کازمیر هیچ ئاگادار نەکرایەوە، بەڵکو پاش دوو هەفتە دەرکرا

 

جارێکیان کە چوومە بانکی نیشتیمانی، چاوم بە هاوڕێیەكی کۆنی باوکم کەوت، پێی 

 .سەیر بوو منی لە جلی کرێکاری تەلەفۆن دیت

 

 ئەدۆسکا ئەوە چییە، وامزانی لە زانکۆیت! ؟" "

 

یش چیرۆکی خۆمم بۆی گێڕایەوە، وباسی ڕەتکردنەوەی من ویوسکا کڕینی من

 .یانەسیبیشم بۆی کرد

 

گووتی ئەو چوارەم جارە بەژداری دەکات لە ڕاکێشانی ژمارە سەرکەوتووەکانی 

تیروپشکەکە، ئەو پێیوایە تەنها ژمارەکانی کرێکارە ستاخانۆفە ڕووسیەكان وبەرپرس 

ەسەر دەکرێت! یانی لەو ڕۆژگارەدا هەتا بەختیش دەبێ وکادیرانی حزب تیروپیشکیان ل

 !بە ئەزمونێکی سیاسی تێپەڕێت

 

ئێوارە کە کۆبوومەوە لەگەڵ هاوڕێیانی پێشووی قوتابخانە، باسی ئەو تەڵەزگەیە 

گەورەیەمان دەکرد کە ئێمە تێی کەوتبووین، خەریکی گێڕانەوەی نوکتەی تاڵ بووین 

 .دەربارەی بارودۆخەکە

 

لەماڵی هاوڕێیەكمان بووین، سیڤان، باوکی سیڤان ویستی کەمێك لەو جەوە پڕ جارێکیان 

 :لە دڵتەنگی ونائۆمیدیەمان دەربهێنێ، و گووتی

 

لەوانەیە گوێ لە قسەی پیران نەگرن، ڕاستە ژیانی ئێمە زۆر ئاسانتر بوو لە ئێوە، بەڵام  "

؟! بەشێکی زۆری ژیانتان چیتان بۆ دەمێنێتەوە کە لە ئێستاوە وا خۆتان بدەن بە دەستەوە

 ".هێشتا ماوە، دڵنیام ئێوە ڕۆژگارێکی خۆشتر لە ئێستا دەبینن

 

 "!ساڵ؟ ٩0"ڕۆژگارێکی خۆشتر، کەی کە بووینە 

 

وادیارە ئێوە  !سەعاتدا دروست نەبوە 2٤لەوانەیە، بەڵام خۆتان دەزانن کە بوونەوەر لە  "

 "!هەموو توانایەكی بەرهەڵستیتان لە دەستداوە

 

ناویستانە وەڵامم دایەوە: " ڕاست دەکەیت یەك تۆزقاڵ توانای بەربەرەکانێم  منیش

  نەماوە، ناتوانم لەوە زیاتر بەردەوام بم لە بەربەرەکانێ"

 

کاتێ گەڕاینەوە کات درەنگ کەوتبوو، ڕەشەبایەكی سارد هەڵیکردبوو لەکاتی بڕینی پردی 

و، بەو ئەستێرە سوورە گەورانەی سەر سەر ڕووباری دانۆب، بەڵام شارەکە زیندوو و بێدار بو 

ساختومانی پۆلیسی نهێنی و پەرلەمان و قولـلەی ئەرشیفی نیشتیمانی ودەزگای تری 

حزبی ودەوڵەتی، هەمووی ئەستێرەی زەبەلاحی پێنج تیشکی بوون، ئاماژەیەك بوون بۆ 

 .داگیرکردنی نیشتیمان

 

ڕووباری دانۆب بوون، کە بەبێ  هاوڵاتی هیچ نرخێکی نەبوو، وەک بەرمیلە شکاوەکانی ناو

 .ئامانج دەڕۆیشتن بەرەو نائامانجە گەورەکە لە دەریای ڕەش

دەستم کردبووە مۆنۆلۆژێکی ناوەوەیی، باسی ئەو هۆکارانەم دەکردن کە پاڵمیان پێوە دەنا 

 !یان قەدەغەیان دەکردم، لە دانانی کۆتاییەك بۆ ئەو وەزعە نالەبارە واتە خۆکوشتنم

 

 "!"جا بۆ نا؟

 

"دەبەنگ مەبە، مەرگت خزمەت بە ئەوان دەکات، تۆ لە نەزەر ئەوان هیچ سودێکت نییە، 

 !شوێنێک نییە بۆ تۆ، بڕیاری وەرنەگرتنت لە زانکۆ وادەڵێ"

 

 "!"چۆن مەرگی من یان مەرگی خەڵکیتر خزمەتیان پێدەکات؟

 

ێت لەسەر "چونکە تۆ هیچیتر نابیتە بەربەستێکی سەر ڕێگایان، وپێویستیان بەوە ناب

 "!ڕێگادا لات بەرن

 

"بەڵام هەر لەسەر ڕێگای خۆم یا ڕێگای دایک وباوک وجۆدێتی خوشكم نابم، نەمێنم 

 "!باشترە کەمێك باریان سوکتر دەکەمەوە

 

"بەڵام بیرت نەچێ کە ئەندراس ی بەڕێوەبەری قوتابخانە و ماریای مامۆستا 

زانی ئەو کۆنەپەرستە پۆخڵە کۆمەنستیەكەت بەو هەواڵە دڵخۆش دەبن، ودەڵێن دەمان

 "!بچووکە سوودی هیچی نەبوو

 



ی ریرەه دەمەمح                                          كی زێڕینی شۆڕش                یهوهنه   

199 
 

"ئەی دایکت وباوکت وجۆدێتی خوشكت، دەڵێن چی؟ وهەست بەچی دەکەن؟! بەو 

 "!خۆکوشتنەت دڵخۆش دەبن؟

 

 "!"بێگومان نەخێر، نابێ بیر لەو بیرۆکە شێتە بکەمەوە

 

 "!"وابزان خودپەرستی لە کۆتاییدا زاڵ بوو، وانیە؟

 

یف هەرنەبێ هەڵوێستێکی ناڕەزایی تۆمار کرد، کاتێ خۆی هەڵدایە ژێر "ئەتێلا جۆز

شەمەندەفەر لە ڕۆژی لە دایکبونی هۆرتی، فەرمانڕەوای هەنگاریا لە کاتی نێوان دوو 

 ".جەنگەکە. دەسەڵاتیشی ناڕەحەت کرد بۆ ماوەیەك

 

ن بەڵام لەوەتی شیوعیەت دەسەڵاتی گرتۆتە دەست شتێك نەما بەناوی ڕای گشتی! م

  .ناوێکی نەناسراوم، هەتا بزربوون ونەمانیشم لە لیستەکانی پۆلیسی نهێنی پێی نازانرێ

ئەو بیانووەش نەیتوانی قەناعەتم پێ بهێنێت، دەست هەڵگرم لە بیرۆکەی خۆکوژی، بۆیە 

سەرکەوتمە سەر پەرژینی پردەکە، لە خوارەوە ئاوەکە کە ڕوناکییەكانی شار لەسەر 

 رد، تیژڕەو ڕوخساریدا سەمایان دەک

 .دەڕۆیشت بێ هودە وبێ ئامانج، ئاوڕی لە هیچ نەدەدایەوە

 

 :لە ناکاو دواوە یەكێ گووتی

 

 "!چۆنی هەڤاڵ چیتە؟ "

 

دەستێکی لە ڕانێکم گیر کرد، ئەویتری لە پشتی کراسەکەم، هاتمە خوارەوە لەسەر 

ێکی باڵابەرزی پەرژینەکە. نەمزانی لە کەیەوە پۆلیسەکە چاودێری دەکردم. پۆلیسەکە پیاو 

 :سەروسمێڵ سپی هەڵگەڕاو بوو. گووتی

هەڤاڵ خۆکوشتن هیچ کێشەیەك چارەسەر ناکات، تۆ هیچ وەڵامێکت لە ناو ڕووباری  "

 "!دانۆب دەست ناکەوێت

 

قۆڵی تووند گرتبووم وگووتی: "خۆکوشتن سوودی چییە، تۆ تەنها نیت لە تلانەوە بە 

خازوق دانیشتووین! بۆچی ڕێگای من دەستی کێشە وگرفتەکان، هەموومان لەسەر 

 ناگریتە بەر ولەوان هۆقەبازتر بیت؟! لە کوێ دەژیت؟"

 

 !" تاکەی بەردەوام بین لە ژیان لەسەر ئەو سەرە نێزەیە؟!" وامدەزانی دەمێکە دەیناسم

 

 "!وەڵامی دایەوە: "هەموومان دەمانەوێ وەڵامی ئەو پرسیارە بزانین، لە کوێ دەژی؟

 

 "!نییە "نازانم شوێنێکم

 

"بڕوانە کوڕەکەم، نامەوێ دەست وەردەمە کاروباری تایبەتیت، منیش وەک تۆ هەنگاریم، 

 دەتوانم لەماڵەوەتان بتبینم، کام ڕێگا دەگریتە بەر؟"

 

 "..."گۆڕەپانی بارۆس

 

"دەی با بڕۆین..." کاتێ بەڕێگا چۆڵەکاندا دەڕۆیشتین، گووتی: "وانەزانی ئێمە نازانین چ 

 ".ی نهێنی ڕوودەدات، لە ئەشکەنجە وخنکاندنبەدەستی پۆلیس

 

گووتم: "بەڵێ ئەوەش دەزانم کە پۆلیسی نهێنی خەڵکی بەکرێگیراوی ڕەوانەی لای 

 "!خەڵک دەکات، بۆ ئەوەی بە زۆر قسەیان پێبکەن و خەبەریان لێدەن

بۆ ساتێک بێدەنگ بوو، کاتێ قسەی کردەوە، گووتم یان لە بلیمەتترین پۆلیسی نهێنییە 

 :نیش لە من نائومێدترە لە وەزعەکە، گووتییا

 

نەخێر نەخێر تۆ هەڵەیت، من نامەوێ دانەخۆرت کەم، بۆ ئەوەی قسەیەك بکەیت،  "

وانەزانی ئێمەی پۆلیسی ئاسایی، فەرمان لە پۆلیسی نهێنی وەردەگرین، بۆ قسە 

 دەرهێنان لە کەسانێکی بێ هیوا و خەریکی خۆکوشتن؟

 ، باوەڕم پێ بکە"پۆلیسی نهێنی کاری واناکات

 

 :بەڵام ئەوەش قەناعەتی پێ نەهێنام، گووتم

 "!"دەزانم تۆ لەو پۆلیسە دڵ نەرم وپڕ سۆزانەی، تۆش وەک ئەوانیتری وازم لێ بێنە

 

گووتی: "ئێمە موستەهەقی ئەو گومانانەین، بەڵام ئێمەش ڕقمان لە کۆمۆنیزمە سەرەڕای 

 ".ان هاوسۆزین لەگەڵ گەلداهەموو شتێك، ڕقمان لە پۆلیسی نهێنییە، هەمووم

 !گووتم: "ههههه هاوڕێیانی گەلن ئێوە! خودایە ڕزگارمان کە لە دەست هاوڕێیانمان"

 

گووتی: "سوودی نییە تۆ ناتەوەێ باوەڕم پێ بکەیت، هیچم لەگەڵت پێ ناکرێ، بەڵام 

 ئێستا باوەڕم پێدەکەیت کە دەزانی من نامەوێ بتگرم، ڕاستە ڕۆژگارێک کۆمەنیست بووم،

بەڵام ئێستا زۆر خۆشحاڵ دەبم هەموویان ببینم سەراوژێر هەڵواسرێن.! هەر دەشیانبینم 

 "!دەوێرم بڵێم تۆش دەیانبینیت بە هەڵواسراوی .بەو شێوەیە

 

 "!هاوارم کردێ: "ئەو قسە بێ مانایانە چییە دەیانکەی، بەشێتم دەزانی، چیت لێم دەوێ؟

 

زانم، هێندەش بەسە، نامەوێ بڵێم چەند "چیم دەوێ؟ هیچم ناوێ، ئەوەی دەیزانم دەی

پیاوێکی پۆلیس دەتوانن موعجیزە بخوڵقێنن، بەڵام کوڕی لاو ئەوەندە دەڵێم، ئەگەر ئەو 

بەرپرسانەی باڵا وادەزانن لەکاتی ڕوودانی پشێوی، دەتوانن پشت بە ئێمە ببەستن زۆر بە 

 "!هەڵەدا داچوون

 

 :ستم کرد ڕزگارم بوو لە چنگی. گووتیلەوکاتەدا لە ماڵەوەمان نزیك دەبووینەوە، هە

"هێمن بەوە کوڕەکەم، مەسەلەکە تەنها پێویستی بە چاوەڕوانییە تا ئەو ڕۆژە دێ، 

 "!دەشیبینی

 

 .دەستێکی لە شانم دا وگووتی ئێوارەت باش، خوات لەگەڵ

هەستم بەو چاكەیەی نەکرد کە لەگەڵی کردم تا لە چاوانم ون نەبوو، ئەو لە مەرگ ڕزگاری 

 .م و هیوایەكی نوێشی پێ بەخشیمکرد

 ٤٣بەشی 
 

لە ئاسمانی هەنگاریا  بەدیار کەوت، بەڵام  ١٩٥٦هەورێك بە قەد لەپی مرۆڤ لە بەهاری 

زەحمەت بوو خەڵك بیناسنەوە، من خۆشم لەو شوێنەوە کە لێیم دەڕوانی، قەت باوەڕم 

 نەدەکرد پێشەکی تۆفانێك بێت.

پۆست، هەستی ونبوون بە تەواوی داگیری کردبووم. کارەکەم بەردەوام بوو لە فەرمانگەی 

خۆشترین کاتەکانم ئەوە بوون کاتێ کۆرسێکی مۆسیقام وگۆرانیم وەردەگرت بە پارە، یان 

ئەو کاتانەی خۆم لە کارەکەم دەدزیەوە، بە بیانووی گوێگرتن لە سیمنارەکانی ئەکادیمیای 

ساڵ ناتوانی لە  ١٨ساش تا نەبیتە ساڵان بووم، بە پێێ یا ١٧مۆسیقا. هەرچەندە ئەو کاتە 

شەودا کار بکەیت، بەڵام هەر ئێمەیان بۆ کاری شەو گواستەوە. ناخۆشترین شتیش لە 

 کاری شەوان ئەوە بوو، کە ئێمە هیچمان نەدەدۆزیەوە بیکەین پاش شێفتی ڕۆژ.

 

دوایی گواستمیانەوە بۆ مەڵبەندی تیرێز، لەوێش تووشی شۆك بووین کاتێ زانیم کە 

ی ڕاهێنانمان لە ساڵ و نیوێکەوە درێژکراوەتەوە بۆ دوو ساڵ، بە هۆکاری ماوە

 بەرفراوانبوونی سنووری بەرنامەکەی کار!

 

سەیرمان بەو کارە هات، هەموو پڕۆژە وئاواتەکانمانیان لەناو برد. وا چاوەڕوان بوو کە 

وابوو کە زۆربەمان بچینە خزمەتی سەربازی خورتی لە سێپتەمبەری ئەو ساڵدا، هیوامان 

بەرلەوەی بچینە خزمەتی سەربازی، مووچەی کریکاری کارامە وەرگرین. بەڵام بۆچی 

 لەناکاو خزمەتی خورتی سەربازیمان دوا دەخرێ؟!

 

ئەو کارە بە لێوردبوونەوەی گەیشتینە ئەو دەرەنجامەی کە بارودۆخی گشتی هێندە پڕ لە 

پارەیەی موچەمان بدات،  ئارێشە بوو، بە جۆرێك دەوڵەت توانای نەبوو ئەو زیادە

درێژکردنەوەی کاتی ڕاهێنانمانیش بەڵگەیەك بوو لەسەر قەیرانی دراوی. ئینجا 

گرێبەستی درێژکردنەوەی ماوەی ڕاهێنانیان پێداین بۆ ئەوەی ئیمزای کەین، بەڵام ئەوە 

 لەوە ناخۆشتر بوو بەرگەی بگرم.

 

 گرێبەستەکەم لەبەدەمم لادا وگووتم: "واژۆی ناکەم!"

 

رپرسی یەكەم گووتی: "من ئامۆژگاریت دەکەم هەڤاڵ، باش بیرکەیتەوە و تکایە واژۆی بە

 کە!"

 

 "من ئەو شتە پیسە واژۆ ناکەم و گرێبەستی ئێستاشم هەڵدەوەشێنمەوە!"

 

قەت ئەوها بەخێرایی پشتگیریم لێنەکراوە، گوێم لێبوو ئەوانەی دەوروبەرم گووتیان: 

 ئێمەش واژۆی ناکەین!""هەڤاڵ ئادی بڤایڤەر ڕاست دەکات، 

 منیش واژۆی ناکەم! -

 منیش -

 

زۆربەمان خۆڕاگر ماینەوە پاش فشارێکی زۆریش، یەك دوانێك ملیان دا وواژۆیان کرد. 

پاش ئەوە بە دڵتەنگی ونائومێدی، وگیرفانی خاڵی گەڕامەوە ماڵەوە، هەڵبەتە دەبوایە 

 کۆرسی موسیقاکەشم بوەستێنم...

 

م، گووتیان بە هەندێ دەستگیرۆیی دەتوانن پارەی کەس وکارم ڕەخنەیان لێنەگرت

کۆرسەکەم دابین کەن بۆم. لە هاویندا داواکاریم پێشکەش کردە تاقیکردنەوەی 

 ئەکایمیای مۆسیقا، دوایی وەرگیرام وەك گۆرانیبێژێك. 

 

سەیر ئەوە بوو یەك وشەشمان پێ نەگەیشت لە فەرمانگەی پۆستە، یان حزب، وهیچ 

 ەردانی نەکردین بۆ هەڕەشەکردن لێمان!کەسێکی جاڕسکەریش س

ئەوەش شتێكی چاوەڕوانکراو نەبوو، سنووری هەموو لۆژیکێکی دەبەزاند، بەتایبەتی لەو 

حالەتە دەروونییە سەختەی پێی گەیشتبووین. زۆر نیگەران وتووڕە بووم کاتێ زانین 

 حکومەت بەدواداچوونم بۆ ناکات. بێدەنگیان فشارێکی بێزارکەر بوو بۆمان.

 

لە پایزدا ئاهەنگی یادی ساڵانەی مۆسیقای ]لیست[ بەسترا، و من زۆر حەزم لە مۆسیقای 

لیست بوو، لەبەر تێکەڵکردنی لە نێوان مۆسیقای هەنگاری وئەوروپی. بەژداربووان لە 

هەموو لایەكی جیهاندا هاتبوون، بەڵام چاكترین ژەنیار یۆری ئەریبیتیانی ڕووسی بوو. لە 

ناکۆکییە سیاسییەكان ون دەبن. یۆری ئەریبیتیان ئاوازی ]جەنازە[ ی جیهانی مۆسیقادا 

ژەنی، کە من لە گەڵیدا هەستم بە پووچی ژیانم کرد بە دۆڕانەکان و ترسەکانیەوە. وێنەی 

دایکی کڵۆڵم هاتە بەرچاوم کە بە ئارامییەوە بارێك هەڵدەگرێت لە سەرووی توانای 

 فیڕۆچوونی ساڵانێکی زۆری ژیانمان. خۆیەوە، و شەڕە دۆڕاوەکانی باوکم، و بە

 

هەستم کرد مۆسیقای لیست هەستێکی نامۆ و چێژبەخشم پێدەدات، کە ناتوانم وەسفی 

دەریا هەڵکشا، دەریای “ کەم، بەڵام شیعرەکەی بیتۆفی لە یادەوەریم زرینگایەوە: 

 ”.گەلەکەمان

لە ژێر  هەستم دەکرد بەو نزیكانە خوێنێکی زۆر دەڕژی، و گۆڕی نوێ لێدەدرێ

درەختەکانی گۆڕەپانی کۆستار ئەساساگ، مۆمە خەمبارەکانیش دەهەژان لە 

 پەنجەرەکانی شەقامە تاریکەکانی بۆدابێست.

 

تشرینی یەكەمی ]ئۆکتۆبەر[ وانەی مۆسیقییەكانم لە دوای نیوەڕۆ دەستیان  ٢٣لە 

پێدەکرد. جۆدێتی خوشكم باسی خۆپیشاندانێکی پشتگیری بۆ خۆپیشاندانی 

دییەكان کرد لە ماڵەوە. دەستپێکی خۆپیشاندانەکە لە سەندیکای کیتاب لە پۆلەن

گۆڕەپانی گۆرکی دەست پێدەکات. جۆدێت گووتی هەتا ئەگەر وەزیریش ڕەتیکردەوە 

 مۆڵەت بە خۆپیشاندانەکە بدات، هەر دەیکەین!

 لێیم پرسی: "تۆش دەچیتە ئەوێ؟"

 

 گووتی: "بێگومان!"

 

ۆسیقا، بیرم لە خۆپیشاندانەکە دەکردەوە، بڵێی وەزیر بتوانێ لەکاتی ڕۆیشتنم بۆ وانەی م

قەدەغەی بکات. کە گەیشتمە ئەکادیمیا قوتابیان باس باسی خۆپیشاندانەکەیان بوو، 

بەڵام بە شێوەیەكی ئاسایی چووینەوە ناو وانەکانمان. مامۆستاکەمان کەمێك دواکەوت، 

چوو چاوەڕوانی ئەو پرسیارەی کە هات یەكسەر بێ ئەوەی پرسیاری لێبکەین، لەوەدە

 لێمان کردبێت، گووتی: خۆپیشاندانەکە ڕێگای پێنەدرا! با وانەکەمان بخوێنین!

 

چوینە هۆڵی ڕادیۆ بۆ گوێگرتن لە سیمنارێك، دەربارەی سەردانی تیپی گەلێری هەنگاریا 

لە بۆ کۆریا، بەڵام لە جیاتی ئەوە دەنگی لاسلۆ بیرۆسی وەزیری ناوخۆمان بیست، گووتی 

 کۆتاییدا بڕیاری دا ڕێگا بە خۆپیشاندانەکە بدات.

 

دوای ئەوە سیمنارەکەی دەربارەی کۆریا زۆر درێژ بوەوە، بەڵام بیری من لە کۆریا نزیكتر 

بوو، لە نیشتیمان بوو. ئەگەر خۆپیشاندانەکە لە سەرەتادا قەدەغە کرا، دوایی ڕێی پێدرا، 

یە! وەزیر دەبێ عوزری هەبوو بێت بۆ ئەوە مانای وایە شتێك لە شوێنێك لە ئارادا

قەدەغەکردنی، ڕەنگە ترسا بێ ڕێی پێبدات. بەڵام چی وایلێکرد ئێستا لەوە بترسێ 

ڕێگای پێ نەدا؟! دوای ئەوە وانەی گۆرانیمان دەست پێکرد، بەڵام گوێ لە ئاواز ودەنگی 

ەخران. ئەوەی هاوپۆڵەکانم نەبوو، تەنها دەم ولێوم دەدیتن دەجووڵان و دەکرانەوە و داد

بە تەنها بیرم لێدەکردەوە ئەوەبوو، جۆدێت لەوێ دەبێت، منیش لێرە دانیشتووم وەک 

 گەمژە گۆرانی دەڵێم!

 

 خۆم هەڵدایە سەر ئەرز کاتێ گوێم لە دەنگی مامۆستاکەم بوو گووتی:

 "دەی ئادی نۆرەی تۆیە."

 م زۆر جەنجاڵ بوو.منیش بە خراپترین شێوە وشەکانی گۆرانیەكەم دووبارە کردنەوە، بیر 

 مامۆستاکە نا ئومێدانە دەستەکانی لێکدان وگووتی:

 

 " چتان لێقەوماوە، ئەو خۆپیشاندانە ئێوەی تەواو گۆڕیوە!"

 

سەعات شەش ونیو بوو وانەکان کۆتاییان هات، و چومەوە ماڵەوە، نەمدەزانی ئەوە دوا جار 

 دەبێت مامۆستاکەم ببینم.

 ٤٤ بەشی
 

نەبوو لە ماڵەوەمان، بۆیە ڕامکرد تا خۆم ڕزگار کەم لە جانتاکەم، ئەکادیمیا زۆر دوور 

شەقامەکان پڕبوون لە خەڵك کە بە جۆش وخرۆشەوە قسەیان دەکرد. کە گەیشتمە 

ماڵەوە، یەك پارچە ئاگر وپەنگر بووم. لە پەنجەرەی نهۆمی سێیەمی ماڵەکەمان ڕوانیمە 

ۆت و بارۆس تیر ڕەش هەڵگەڕابوون دەرەوە، دیتم شەقامەکانی راکوتشی ئۆت و تۆکۆلی ئ

بە ئاۆپرەی خەڵك. هەندێ لۆری گواستنەوەم دیت، بە هێمنی دەڕۆیشتن و خەڵکانێك 

لەسەر پشتیان وەستا بوون، هەموویان سروودی نیشتیمانیان دەگووتەوە. بەسەر 

پلیکانەکان ڕامکردە خوارەوە، خۆم لە پیرەمێردك دا، کە نە چاكەتی لەبەر بوو،  ونە 

 اغی بەستبوو. ئەویش دەچوە دەرەوە. گووتی: ئادی ئادی بوەستە بۆ یەك چرکە.بۆنب

 

 ئاوڕم دایەوە دیتم مام پیلۆسە وهاوارم کرد:

 "مام پیلۆس چاكەتێك لەبەر کە، سەرمات دەبێ." -

 

 "سەرما، کەی کاتی سەرمایە؟! پێمبڵێ ئادی چی دەگوزەرێ؟!" -

 

ان ئاڕاستە کردوە، کۆبوونەوە لای " لاوانی هەنگاریا ئاگادارنامەیەكی شازدە خاڵی -

پەیکەری بیمە... داوای هەڵبژاردنی ئازاد ونهێنی دەکەن... ئازادی حزبەکان 

دەکەن...بەرەو پەیکەری ستالین دەچین، ناشێ پێمبڵێی تۆش بۆ ئەوێ بچیت، 

 مام پیلۆس؟!"

 

 "ئازادی حزبەکان...ئازادی هەڵبژاردن... بێگومان منیش بۆ ئەوێ دەچم!" -

بارهەڵگرێکی زۆرم دیتن لە گۆڕەپانی بارۆس، بە ئاڵای هەنگاریا سۆر وسپی و  کۆمەڵە

سەوز ڕازابوونەوە، کارمەندانی نووسینگەی دیزاینی نیشتیمانی و نووسینگەکانیتر 

 دەچوونە سەر پشتیان و پێکەوە ئەو سروودەیان دەچڕی:

 

 ڕابن ئەی هەنگاریەكان

 نیشتیمان بانگتان دەکات

 ئێستا کاتی هاتووە

 ئێستا یان هەرگیز نا

 

جەستەم یەك شەپۆڵ کارەبا لێیدا، ئەو دەنگ و وشانەی دەیانم بیست نوێ و سیحراوی 

کۆبوونەوە ” بژی ئەو“ و ” بژی ئەم“ بوون، جیهانێکی دوور بوو لە دروشم و 

کۆمەنستییەكان! هەموو ئەو خەڵکەی لە دەوروبەری بارهەڵگرەکان بوون، دەستیان بە 

ەکە کرد، پیاوێك بە جلی کاری شینەوە لە یەكێ لە نووسینگەکان گووتنەوەی سروود

 دەرکەوت، کۆمەڵی کاغەز و ئاڵای نیشتیمانی پێبوو، یەكێكی دایە دەستم وگووتی:

 

 "تۆ لەگەڵمان دێیت هەڤاڵ؟"

لە شوێنی خۆم حەپەسام، ناخم وەك قازانێکی کۆڵاو نێڵەی دەدا، هەستم کرد وشەی 

 ییەی دەستم، پێکەوە مانایەكی جوان ونوێیان دەبەخشی.هەڤاڵ و ئەو ئاڵایە نەتەوە

بارهەڵگرەکە دەستی بە ڕۆیشتن کرد، من هێشتا بە دەم کراوەییەوە لە شوێنی خۆم 

 حەپەسا بووم، کچ وکاڵ پێم پێدەکەنین.

کە بارهەڵگری دوای ئەو هات، دەستم لێی ڕاوەشاند، بە چرکەیەك دەیان دەست بەرزیان 

ڵگرەکە، خۆم لە پێشەوەی بارهەڵگرەکە دۆزیەوە، چونکە تەنها کردمەوە بۆ سەر بارهە

 ئاڵای سەر بارهەڵگرەکە لە دەستی مندا بوو.

 ٤٥بەشی 
 

سکرتێری باڵای حزبی   کە ئەو هەموو ڕووداوە ڕوویاندا، ئەو کاتە ئەرنۆ جیرۆ، کا تازە ببوە

نی سەر بە کۆمەنستی، لە قیرمدا بوو لەگەڵ نیکۆتا خورۆشۆف و سەرکردەکانی وڵاتا

 یەكێتی سۆڤیەت لە کۆبوونەوەدا بوون.

جیرۆ هەوڵی نەدا بە خێرایی بگەڕێتەوە، خێرایی وپەلەی بۆ چییە؟ هەموو شتێكی بە 

هێمنی لە هەنگاریا ڤێ نەهێشتبوو؟! پۆلیسی نهێنی بە چاكی چاودێری بارودۆخەکەی 

تابوون. لە مانگی دەکرد، لە پاش ئەوانیش تیمی هەڵبژێردراوی تر لە سوپای گەلێری وەس

ئۆکتۆبەر هێشتا زۆر بە متمانە بوو، وڵاتی جێهێشت بەرەو یوگسلافیا، بۆ واژۆکردنی 

ڕێکەوتنامەیەك لەگەڵ دوژمنی کۆنی تیتۆ، وادیارە ئەو پەیامانەی پێیگەشتبوون، زۆر 

ڕوون نەبوو بۆی، ڕەنگە بە تووندی ئاگاداریان نەکردبێتەوە، هەقیقەتی بارودۆخەکەیان پێ 

 ەیاند بوو!نەگ

 

خۆپیشاندانێکی تری قوتابیە ئاژاوەچییەكان، پێویستی بە وتارێکی تووند بوو. هەر 

ئەوەشی کرد لەگەڵ گەڕانەوەی بۆ هەنگاریا. گووتی خۆپیشانداندەران کۆمەڵێ خەڵکی 

فاشیست و هیچ وپووچن، خەڵك دووچاری شۆك هاتن! ئەوەشی زیاتر تووشی 

ڕێز بۆ لاسلۆ راجك هێشتا ئەرنۆ جیرۆی بکوژی  سەرسوڕمانی کردن پاش گەڕاندنەوەی

لاسلۆ لە لوتکەی دەسەڵات بوو! دەیویست ڕۆڵی راکۆزی ببینێت وماسولکەکانی ڕاهێنان 

 پێدەکرد بۆ ئەو ڕۆڵە.

 

بەڕای من دەزگاکانی حزب ودەوڵەت ئەرنۆ جیرۆیان ڕوخاند، چونکە دەبوایە سیخوڕەکانی 

ەوە بلیتی تیروپشکی نیشتیمانی بکڕێت، دەبوایە هەواڵی کازمیریان پێدایە کاتێ ڕەتیکرد

هەواڵی ئەو قوتابیانەی پێبدەن کە چوونە تاقیکردنەوەی وەرگیران لە زانکۆ، سەرەڕای 

سەرکەوتنیشیان ڕەتیان کردنەوە، دەبوایە لێپێچینەوەیان کردبا لەگەڵ ئەو پۆلیسەی 

ی نیشتیمانی لەسەر پردی مارگرێت دیتم، دەبوایە گوێیان بۆ گووتنەوەی سروود

]گۆدامۆس ئیجیتۆر[ گرتبا، دەبوایە لە فەرمانگەی زۆگلۆ گوێیان لەو کارمەندە ژنە بوایە کە 

گووتی نائومێد بە من پاسەوانانی شەوم دیون لە بەرەبەیاندا دەمرن. دەبوایە ئەو 

کابینانەی تەلەفۆن کە لە گۆڕەپانی فاروسلیفت دامان مەزراندن، هەمووی بهەژەبانەوە 

 ی پێشوازی پەیکەری ستالینیان لە خۆپیشاندەران پێ گەیاندبا!وهەواڵ

 

کە بارهەڵگرەکەی ئێمە گەیشتە ئەوێ، چەندین پەت خرابوونە ئەوکی پەیکەری ستالینی 

ملهوڕ. کرێکارانی کارگەکانی دەوروبەر بە ئامرازەکانیانەوە هاتبوون، دەستیان کردبوو 

ت کرابوون، وایان زانی چینێکی تەنکی بڕینی پێیەكانی  پەیکەرەکە کە لە برۆنز دروس

برۆنزە. بەڵام پەیکەرە زەبەلاحەکە بەرگری کردوو، دووجار پەتەکانی پساند. پەتیتری نوێ 

 دەرکەوتن وخرانە ملیەوە جارێکیتر. کاتێ چەمایەوە بۆ پێشەوە، یەكێك هاواری کرد:

 

 " ستالین بەدوای کاژمێرێکی دزراودا دەگەڕێت، کە لێی کەوت"

 

ێکا چینەکانی ناوەوەی پەیکەرەکە ڕوخان و ستالین بەسەر دەمیدا کەوتە خوارەوە. لە پڕ

خەڵك هورای کێشا، بەپێلەقە ق شەق بەربوونە ئەو پەیکەرە بە تف ولێدانی تووند بە 

شێوەیەكی هیستریایی شێتانە. منیش سەرکەوتمە سەر پەیکەرەکە و کەوتمە لێدانی بە 

ۆشت بێت. هەموومان لە مەستییەكی بەرزەفڕی زۆر شەق وپێلەقە وەك بڵێی لە خوێن وگ

 خۆشدا بووین، واماندەزانی بەتەواوی ڕزگارمان بوو. 

 

گیانی شۆڕش وەك پەتا بڵاوبویەوە، گەل وەك دەریای مەزن دەکەوتنە سەر شەقام. 

هەواڵەکان باسی ڕوودانی پێکدادانیان دەکردن لە دەوروبەری ئیستگەی ڕادیۆ. کاتێ 

بەندەکە بخوێننەوە لە ڕادیۆ، بەڵام پۆلیسی  ١٦اوایان کردبوو، بەیانامە کۆمەڵێ قوتابی د

نهێنی ڕێی پێ نەدابوون. کاتێ قوتابیان گفتوگۆیان دەکرد لەگەڵ پۆلیسی نهێنی، 

هەواڵی گەیشتنی جەماوەری بێ شومار گەیشتە پۆلیسی نهێنی، بۆیە ناچاربوون مل 

رۆفۆن، ئەوانیش بەندەکانیان خوێندەوە. دابدەن و چەند قوتابییەكیان بردە بەردەم مایک

پۆلیسە نهێنییەكان پێدەکەنین، قوتابیەەکانیان بە ڕێزەوە بەرەو دەرەوەی ئێزگەکە 

 بەڕێکردن.

 

کە قوتابییەكان گەیشتنە سەر شەقام، خۆپیشاندەران پێیان گووتن کە لە جیاتی 

یکەکە بە ئێزگەکە بەندەکان، ئێزگە مۆسیقای دانسی لێدەدا! و فریویان داون چونکە ما

 ٢٠پیوەست نەکرابوو! تەوژمێکی گەورەی ناڕەزایی وتووڕەیی خۆپیشاندەرانی گرتەوە، 

قوتابی تر بەرەو ساختومانی ئێزگەکە گەڕانەوە. پیاوانی پۆلیسی نهێنی ئەوجارەیان باش 

خۆیان بۆی ئامادەکردبوو، قوتابییەكانیان بردە ستۆدیۆ ودەرگایان لەسەر داخستن، 

تۆدیۆکە پڕە لە پۆلیسی نهێنی، سەرۆکی پۆلیسەکان دەمانچەکەی دەرهێنا بوو دیتیان س

 فەرمانی بە قوتابییەكان کردبوو ڕووەو دیوار بوەستن بەبێ جووڵە.

 

 دەی بڵێن ژمارەی بەندەکان چەندن؟ -

 بەندن ١٦قوتابییەك گووتی:  -

 لە ئێوە دەمرن، ئێوە ئامادەن؟! ١٦دەباشە،  -

 کەس وەڵامی نەدابوەوە...

ر بەندێك و گولـلەیەك، کێ دەیەوێ یەكەم بێت؟ تۆ قژزەرد؟ هەر ئێستا هە -

 هەمووتان لەناو دەبەم هەی چەتەی پیسینە.

سی گولـلەی پێوەنان، کە قوتابییەكان سەیری یەكتریان کردبوو، کەس نەکەوتە 

 خوارەوە. فریوی دابوون.

 

ازاد کردبوو، بەڵام پیاوانی پۆلیسی نهێنی دەرگاکانیان کردبوەوە، قوتابییەكانیان ئ

واتەواتێکی زۆر بەناو شارەکەدا بڵاوبوەوە دەیانگووت کە پۆلیسی نهێنی 

 قوتابیەكانیان کوشتووە، وخەڵکی بە گولـلە دەکوژن لای ئێزگە.

 لە دەرەوەی ئێزگە خەڵك هاواریان دەکرد: لێدەن ... لێخەن... بڕوخێ جیرۆ...

 

ر ڕادەکێشرا، لە نزیك نیمستی سینهاز لەو کاتانەدا پەیکەری ستالین بەرەو ناو شا

دەستدڕێژی گولـلە لە قاوەخانەیەكەوە هات، چەندین کەسی بەرداویەوە ناو گۆمی 

خوێنی خۆیان، لەوانەی کە پەیکەرەکەیان ڕادەکێشا. هەندێ ئۆتۆمبیل لەسەر ڕێگای 

شەقامەکە دانرابوون بە جۆرێك دایانخستبوو، بارهەڵگرەکەی ئێمەی وەستاند، بەڵام 

 جەماوەرەکە پەیکەرەکەیان بە دەوری ئوتۆمبیلەکاندا دەرباز کرد.

 

لە دەرەوەی نووسینگەی زاباد نیب، ئاپۆرەیەكیتر بەردەمیان گرتبوو. یەكێكم دیت 

لەسەر کورسیەك وەستابوو وتاری بۆ دەدان، منیش بەرەو پێشەوە چووم دیتم 

ڵۆزاوی سەر جۆدێتی خوشكمە، هەرچەندە خەریك بوو نەیناسمەوە بە قژی ئا

 ڕوخساری، جۆش وخرۆشی سەر ڕوخساری. هاواری دەکرد:

 

 ئێستا و بۆ هەتا هەتایی بڕوخێ جیرۆ... -

 

دەنگۆیەكان دەیانگووت شەڕ وپێکدادان بەردەوامە لە گۆتنبێرگ تیر، گوێشم لە 

دەنگی گولـلە وپێکدادان بوو لە رۆکسیلراد ئۆکا، ئینجا ڤانێکی فریاگوزاری هات و 

اداری لێدەدا ودەیویست بەناو خەڵکەکەدا تێپەڕێ، بەڵام نەیتوانی فیکەفیکی ئاگ

لەبەڕ زۆری وچڕی ئاپۆرەکە، بۆیە بە ناچاری وەستا، خەڵك دەورەیان دا و لە 

لێخوڕەکەیان دەپرسی: بۆ کوێ دەچی؟ چەند بریندارو بەرکەتەت پێیە؟ شوفێرەکە 

 پڕی چەك وتەقەمەنییە.پێدەنگ بوو، یەكێك دەرگای دواوەی کردەوە، دیتیان ڤانەکە 

 

 " بڕوانن چەکەکانی پۆلیسی نهێنی، دەی دەریبێنن"

شوفێرەکەیان ڕاکێشایە دەرەوە، کراسە سپیەكەی دڕا، جلی پۆلیسی لە ژێرەوە بەدیار 

 کەوت، خەڵك کەوتنە لێدانی بە شەق و پێلەقە تا کوشتیان.

 

ڕایان گرتن، و  ئۆفیسەری تێدا بوو، جەماوەرەکە ٣دوایی ئوتۆمبیلێکی تر هات، 

فەرمانیان پێکردن دابەزن، یەكیان ویستی سەرکێشی بکات، بەڵام خەڵکەکە زوو 

بەزوو ئوتۆمبیلەکەیان پەكخست، هەرسێکیان لە ئوتۆمبیلەکە دەرکەوتن وڕایان کرد، 

بەڵام خەڵك گرتنیان وگیرفانیان پشکنین، چەندین پێناسنامە و کارتی ئەندامێتی 

ەی پۆلیسی نهێنیان تێدا بوو. خەڵك کەوتنە لێدانیان حزبی کۆمەنستی وبەڵگەنام

هێدی هێدی دەنگی هاواریان کز دەبوەوە، تا بە تەواوی نوزەیان بڕا. بەڵام هێشتا 

خەڵکەکە دوور نەکەوتنەوە لێیان تا دڵنیا بوون هەناسەیان تێدا نەماوە، دوایی لەسەر 

 چە ڕووت.شەقامەکە بەجێیان هێشتن وەك تۆپەڵە گۆشتێكی خوێناوی نیم

 

ئێستا ئاپۆرەی خەڵك بەرەو ڕۆکسیلراد ئۆکا و ساندۆری تەکانیان دەدا. ئەستەم بوو 

بتوانی لە شەقامدا بە پێچەوانەی ڕەوتی جەماوەری شیلگێر وبێ سەرکردایەتی 

بڕۆیت. گوێمان لە دەنگی گوللـەی تر بوو لە پێش و پاشی خۆپیشاندانەکە. منداڵێکم 

ران دەگوازرێتەوە، قاچێکی خوێنی لێ دەچۆڕا. دیت بەسەر دەستی خۆپیشاندە

لەناکاو هەموو ڕووناکیەكان کوژێنرایەوە، تاریکیەكی ترسناك باڵی کێشا، من 

دەجوڵامەوە بەڵام نەمدەزانی بە کام ئاڕاستە. نازانم تاریکیەكە چەندی کێشا، بەڵام 

بارانی  لەناکاوی چراکان هەڵبوونەوە دەستڕێژی پۆلیسی نهێنی لە جەماوەرەکە وەك

 بەهار لە سەربانی ساختمانەکان بەسەر جەماوەرەکە داباری.

 

ویستم جەماوەری ئەوێ جێبهێڵم بەرەو بلاهالوزایتیر، لە ژێر چرایەك ڕوانیمە 

دەستەکانم دیتم بە خوێن بوون، هەروەها پاڵتۆکەشم. چوم بەرەو بارەگای ڕۆژنامەی 

یە لای دەرگای سەرەکی، کە نزیك زابادنیب، کە جەماوەرەکە هێمنتر بوون، دەیانڕوانی

بوومەوە لە دەرگاکە تۆقیم کاتێ دیتم لاشەی مردووی سۆکۆلی سەرۆکی قوتابییەكان 

 بوو.

 

کارمەندانی ڕۆژنامەی حزبیش لەناو ساختمانەکە ئابلۆقە درابوون، کەل وپەلی 

ژوورەکانیان خستبوە بەر دەرگا وپەنجەرەکان لە ژوورەوە، لە دەرەوەش ئوتۆمبیلە 

انبەها ئەمریکییەكانی بەرپرسە باڵاکانی حزب لەوێ بوون، خەڵك ئاگری گر 

تێبەردەدان. کاتێ دووکەڵێکی زۆر بەرزدەبوەوە یەكێك بۆمبێکی هەڵدایە نهۆمی 

سەر زەوی ساختومانەکە وتەقیەوە، خەڵك هورژمیان هێنا بۆ ناو پەنجەرە 

و کەل وپەلە تێکشکاوەکە، خەڵکانێکی تر دەرگای سەرەکیان تێکشکاند و هەمو 

کەڵەگە بوەکانیان ڕاماڵی. هێندەی نەبرد تەواوی ساختومانەکە کەوتە دەستی 

 خۆپیشاندەران، هەر کاغەز بوو لە پەنجەرەکانەوە فڕێ دەدرانە سەر شەقامەکە.

 

کتێبە سۆڤیەتیەكان و بڵاوکراوە پڕوپاگەندەییەكان زرمەیان لێوە دەهات کاتێ لە 

ەر شەقام، دوایی ئاگریان تێبەردان و ئاگر پەنجەرەکانەوە هەڵیان دەدانە س

بەردەوامی دەکێشا بەو هەموو کتێب وکاغەزانەی کە بە بەردەوامی هەڵدەدرانە ناو 

ئاگرەکە. ئێستا ئەو ئیمپراتۆریەتەی  پڕوپاگەندەی کۆمەنستی پەڕوباڵی دەکرا بە 

 دەستی ئەو جەماوەرەی کە ئەو پڕوپاگەندانەی ئاڕاستە دەکرا شەو وڕۆژ.

 ٤٦شی بە
 

ئوکتۆبەر ]تشرینی یەكەم[ نیو ملیۆن خۆپیشاندەر لە دەوروبەری  ٢٥لە ڕۆژی 

پەرلەمان کۆبوونەوە. پیاوانی پۆلیسی نهێنی تەقەیان لێکردن، بەرلەوەی خۆر ئاوابێ 

کەسیان کوشت لەو گۆڕەپانە. بڕیار درا جانۆس کادار بکرێتە سکرتێری باڵای  ٥٠٠

ی. گیزای هاوڕێشم ڕۆیشت، لە پێکگەیشتنی حزبی کۆمەنیست، ئەرنۆ جیرۆ ڕۆیش

 شەقامی باتشی وشەقامی ستالین جۆرجی هاوڕێم ئەو هەواڵەی پێدام وگووتی:

 

" گیزا لە پێکدادانەکەی شەڕی ڕابردوو کوژرا" هەستم کرد نەخۆش وشەکەتم و 

نەوێرام بچمەوە ماڵەوە. چونکە گیزا لە نزیك ئێمە دەژیا. لەجیاتی ئەوە بەرەو 

پەرلەمان بەڕێ کەوتم، بەڵام تانکەکان ڕێگایەكەیان داخستبوو. چەندین  گۆڕەپانی

 لاشەی کوژراوم دیت لە شەقامەکان بە لاپەڕەی ڕۆژنامە داپۆشرابوون.

 

جەماوەر دەستی بەسەر بڕێکی چاك لە چەکەکانی پۆلیسی نهێنادا گرتبوو لەناو 

 مەڵبەندەکان پۆلیس و ئۆتۆمبیلەکانیان.

کە چوومە دەرەوە، دوو بۆمبی دەستیم لە گیرفان بوو. پشێوی  لەبەیانی ڕۆژی هەینی

هەموو شای گرتبوەوە. شەقامەکان پڕی بەربەست کرابوون، شوێنەواری گولـلە بەسەر 

ماڵەکاندا دیاربوون، پەنجەرەیەكی زۆری ماڵان وردوخاش ببوون. دەنگۆی نامۆ نامۆ 

ی هەنگاریای نەتەوەییان بڵاودەبوەوە، یەكێكیان دەیگووت تانکە سۆڤیەتیەكان ئاڵا

 بەرزکردۆتەوە، چوونەتە پاڵ شۆڕشی خەڵکی هەنگاریا!

 

بیرم نایە چۆن من لەو کاتە پڕ ترسناکانە لە شەقامەکان دەسوڕامەوە، یادەوەریم 

تەنها شتە سەرەکی وترسناکەکانی تۆمار کردوە. دەنگی پێکدادانی گولـلە بەرەو 

ێکدا ئابلۆقە درابوون، سەربازێکیان ڕایدەکرد کلوزال تیر بردم. لەوێ ڕووسەکان لە ماڵ

بەرەو دەرگای ماڵەکە، خەڵکەکەش بەدوایەوە بوون. یەكێك لە ڕووسەکان دەرگایان لە 

سەربازە بێ چەکەکەی خۆیان نەکردەوە. لەناکاو ئۆفیسەرێکی هەنگاری لەناو 

ە خەڵکەکە بەدەر کەوت، دەمانچەکەی دایە دەستی سەربازە ڕووسیەكە! خەڵکەکە ل

تووڕەییان شەقیان برد، سەربازە ڕووسیە تۆقیوەکەیان لەبیر کرد، ملیان وەرگێڕا بەرەو 

ئۆفیسەرە هەنگاریەكە، کوشتنی بەدەستی ئەو جەماوەرە تووڕەیە، خراپترین دیمەنی 

 مەرگ بوو کە دیتبێتم.

 

لە ناکاویدا پیاوانی پۆلیسی نهێنی بەرەو شوێنەکە هاتن بە سواری چەند جێبێك. 

ان لە جەماوەرەکە کرد، بەڵام هەر نەیانتوانی ئۆفیسەرەکە ڕزگارکەن. دەستم تەقەی

خستە گیرفانم بۆمبێکی دەستیم دەرکرد، چونکە کاتی هاتبوو، دەرزیەكەم لێی 

بێ دڵ لە دڵدان هەڵمدایە سەر جێبێك، بە دەنگێکی ترسناك پێیدا دەرهێنا و 

ئاسماندا، وتایەكی جێبەکەش تەقیەوە، دوو جەستەم دیت لەناو جێبەکەوە فڕین بە 

 تەقیەوە.

 

ئەوانیتر لە جێبەکان دابەزین، چەکەکانیان فڕێدا، ویستیان بەناو ئاپۆرەی خەڵکدا 

ڕێگای هەڵاتن بگرنە بەر، بەڵام هەوڵێکی نەزۆك بوو. ئەو دەریایەی خەڵك لە ماوەی 

 یەك خولەکدا هەموو پیاوانی پۆلیسی نهێنی لەناوبرد.

 

ژ هاواری بوو بۆ وەستاندنی شۆڕش، وستایشی حکومەتی نوێی ڕادیۆ بەدرێژایی ڕۆ

دەکرد، و هەڕيشەی لەگەل دەکرد کە شەڕیان ڕاگرن لە دژی حکومەت، لەپاش 

هەموو ئاگاری و هەڕەشەیەك، ئۆفەری لێبوردنیان دەردەکرد بۆ خەڵك، دوا کاتی 

ن لێ لێبوردنەکەش بە بەردەوامی درێژ دەکرایەوە. ئێمەش بەبێ بایەخەوە گوێما

 دەگرت.

ئێستا کیلیان لاکتانیا ببوە شانۆی تووندترین پێکدادان، لەوێ سوپای ڕووس بە 

خراپترین شێوە شکان، لەسەر دەستی سوپایەكی بێ زەبت وڕەپتی شۆڕشگێڕان بە 

سەرکردایەتی کۆلۆنێل مالیتەر. نەخۆشخانەی بیتفی ساندۆر پڕ ببوو لە زامدار. لەوێ 

نزیك نەخۆشخانەکە دەژیا، خەریکی دروستکردنی  دیتم هاوڕێم لاکی ف. کە لە

بۆمبی مۆلۆتۆفە لە شوشە بەتاڵەکانی نەخۆشخانە. گووتی پێویستە ئەوانە تەواو 

بکەین، چونکە تانکەکان بەڕێوەن. هێندەی نەبرد گرم وهۆڕی زنجیری تانکەکانمان 

بیست، هەر یەكەمان شوشەیەكی مۆلۆتۆفمان گرتە دەست، هەڵماندایە سەر 

ێك، کە ئاگری تێبەربوو، دیمان سەربازانی ڕووس لە تانکەکان خۆیان هەڵدەدەن تانک

وبە کوچە وکۆڵانەکان دا ڕادەکەن، ئەو دیمەنانە بەس بوون بۆ ئەوەی ناخم پڕ بکەن لە 

 شانازی بە خۆکردن.

 

گەیشتینە نەخۆشخانە ویستمان وەك خۆبەخش کار بکەین بۆ تیمارکردنی 

وو هەزارەها بەر لە ئێمە ناویان تۆمار کردبوو بۆ ئەو کارە. زامدارەکان، بەڵام وادیارب

ئینجا بارهەڵگرێکیان پێداین، من و لاکی ئارمێکی خاچی سووریان لە قۆڵمان دا، 

لەگەڵ کراسێکی سپی، بەرەو کیلیان لاکتانیا بەڕێ کەوتین بۆ گواستنەوەی 

 زامداران.

 

ارمان گوێزایەوە بۆ بارهەڵگرەکە، لە ناوچەکە پڕ بوو لە کوژراو و زامدار، ژمارەیەك زامد

تەك ئێمە یەكێ لە شوفێرەکانی فریاکەوتن کوژرابوو بە دەستی ڕووسەکان، بەڵام 

ئوتومبیلەکە پڕ بوو لە زامداری ڕووسەکان، لەگەڵ ئەوەشدا خۆبەخشێك 

ئوتۆمبیلەکەی لێخوڕی بەرەو نەخۆشخانە. دوایی چوینە نۆرینگەی منداڵان، دیمان 

 منداڵی کوشتبوو.  ٣٦ بۆمبێکی ڕووسی

 

بارهەڵگرەکەی ئێمە لە ئۆلۆی ئۆت بەر ڕێژنەی گوللـە کەوت، پەکخرا، بۆیە گەڕاینەوە 

نەخۆشخانە بە پێ، بەدرێژایی ڕۆژ خەریکی گواستنەوەی زامداران بووم بۆ 

نەخۆشخانە، دەرمان تا دەهات لە کورتی دەدا. لەو ڕۆژە زانیمان کە ئیمری ناجی لە 

مەزراوە، ئەو تەنها کۆمەنستی گەورە بوو کە هێشتا لەبیری بوو حکومەتی نوێ دا

هەنگارییە. بەڵام بیستمانیش کە بانگەوازی کردبوو بۆ ڕووسەکان تا بێن شۆڕش 

لەناوبەرن. نەمان دەزانی چۆن بیردەکەینەوە، زۆرکەس لە ئێمە واماندەزانی ئیمری 

ن چۆنیان بوێ، بەبێ ناجی دیلی پۆلیسی نهێنیە و تەنها ناوی ئەو بەکار دەهێن

ویستی خۆی. لە بەیانی ڕۆژی دوایی لەگەڵ خەڵك خۆم دۆزیەوە لەبەردەم دەزگای 

پلانی تەکنیکی لە باروس تیر. دیتمان سء گەنج بەسەر ساختمانە هەڵدەگەڕێن کە 

 ئەستێرەکی سووری زەبەلاحی بەسەرەوە بوو. 

 

گەنجەکە سەر  منیش لە بینایەكی بەرامبەر چەکوشێکم دەستکەوت بەدوای سێ

ساختمانەکە کەوتم، گەیشتمە لای ئەستێرە سوورەکە، دەستم کردە لێدانی 

بەستەرەکانی تا ئەستێرەکەم بەردایەوە وردوخاش بوو لە زەویدا. کە دابەزیمە خوارەوە 

 پیرەژنێك باوەشی کردم وماچی کردم.

 ٤٧بەشی 
 

بیلی تێکشکاو لە بەبێ وەستان بە شارەکەدا دەسوڕامەوە. تانک وزرێپۆش و ئوتۆم

هەموو شەقامەکان دەدیتران. شەقامیتر بەڕێز تانکی ڕووسی لێبوو بەتایبەتی لە 

نزیك هوتێڵ ئستۆریا کە ڕووسەکان کردبوویانە بارەگای سەربازی خۆیان. ئەو ڕۆژە 

کامێراکەم خستە ملم، نزیك سینەما ئۆدی سەربازێکی ڕووسیم دیت پیاوێکی ڕاودەنا 

وور دەخستەوە، کە سوڕایەوە چاوی بە من وکامێراکەی ملم لە تانکێکی وەستاوی د

 کەوت، شانی تووند گرتم ڕایدەکێشام بەرەو تانکەکە بە دەم جوێندانەوە.

 

ویستم بەو چەند وشە کەمە ڕووسیەی دەمزانی تێیبگەیەنم کەمن نامەوێ وێنەی 

. تانکەکە بگرم، بەڵام گوێی پێنەدا و خەریك بوو چەکەکەی دەستی سوار دەکرد

چەند هاوڵاتیەك بەرەو ئێمە نزیك دەبوونەوە بێ ئەوەی من یان سەربازە ڕووسیەكە 

هەستیان پێبکەین. وەك بازنەیەكی داخراو دەریان گرتین، هەستم کرد نایانەوێ 

خۆم بەدەستەوە بدەم. لەو ساتە چەند تەقەیەك لە نزیكی هوتێڵەکەوە ئاڕاستەی 

دەستی بە کێشانەوە وڕاکردن کرد،  تانکەکە کرا لە چەکی شۆڕشگێڕان. تانکەکە

 سەربازەکەی کە منی گرتبووش جێهێشت لەناو ئەو هەموو خەڵکەی دەورەیان دابوو!

 

لەناکاو سەربازە ڕووسەکە وەك کیسەیەكی بەتاڵ کەوتە سەر ئەرزەکە، یەكێك 

زەبرێکی بەهێزی لەسەری دا. خەڵکەکە بڵاوەی کرد کاتێ تانکەکە سوڕایەوە بەرەو 

 بە تەقەکردن کرد لێمان. ئێمە دەستی

لە نزیك گۆشەی سینەما چەندین بۆمبی دەستی ومۆلۆتۆفی بۆ هەڵدرا، یەكێكیان 

زنجیرەکەی پەكخست. هێرشی ڕووسەکان هێور بوەوە، لە لادێکان چەندین ڕووس 

چوونە پاڵ شۆڕشگێڕان، خۆم چەندین تانکی ڕووسیم دیتن ئاڵای نەتەوەیی 

ەکان ئەستێرەی سووریان لە جلەکانیان لێدەکردەوە. هەنگاریایان هەڵکردبوو، سەرباز 

خەڵکانێکی کۆمەنستی تووندڕەوم دەدیتن لەسەر شەقامەکان پێناسنامەی حزبی 

خۆیان دەدڕاند. سەربازگەکانی کیلیان هێشتا لە ژێر ئاگربوون، بەڵام شۆڕشگێڕەکان 

 دەستیان بەسەر ئێزگەی ڕادیۆ داگرتبوو.

 

امەکان ونبوون، جلەکانیان فڕیدابوون، پیاوانی پۆلیسی نهێنی لە شەق

پێناسنامەکانیان سوتاندبوو وفڕێ دابوو، جلی مەدەنیان پۆشیبوون، بەڵام ئەوانەی 

زۆر خراپ وناسراوبوون، خۆیان لە مەڵبەندەکانی پۆلیسی نهێنی و حزب شاردبوەوە، 

 ئامادەکاریان کردبوو بۆ ئابڵۆقە و شەڕی درێژخایەن.

هێنی بەئارامی وبێدەنگیەوە  لەبەردەم ماڵ و فلاتەکانی قوربانییەكانی پۆلیسی ن

پیاوانی پۆلیسی نهێنی وەستابوون، چاوەڕوانی ئەو جەلادانەی پۆلیسیان دەکردن کە 

 ئەشکەنجەیان دابوون بگەڕێنەوە ماڵەوە!

 

ئافرەتێکی پزیشك لە ترسانا تۆقیبوو، لە شوێنێکی نادیارەوە خۆی شاردبوەوە، 

رد لێی خۆشبن، چونکە لەژێر هەڕەشيی پۆلیسی نهێنی تەلەفۆنی بۆ خەڵك دەک

ڕاپۆرتی لە دژی هاوپیشەکانی نوسیووە، دوایی زانیم زیاتر لە پەنجا دکتۆر وپەرستاری 

 بەگرتن دابوو بێ ئەوەی کەس گومانی لێبکات!

 

ئەو پیاوانەی پۆلیسی نهێنیش هەرگیز نەگەڕانەوە ماڵەوە، بەڵکو لە شەقامەکان 

ێکیان لە حەشارگەیەك خۆی شاردبوەوە، هەندێکیشیان بە پێ دەسوڕانەوە، هەند

 بەرەو سنورەکان چوو بوون!

 

ئیمری ناجی وەزارەتەکەی پێکهێنا، بڕیاری هەڵبژاردنی ئازادی دا بە بەژداری 

چەندین حزب. جانۆس کاداریش لە ڕادیۆوە گووتی ئێمە لەمەودوا دەبینە تەنها 

ڕازی بێت بە ڕەخنەیەكی خودی بچوك حزبێکی بچوک! بەڵام ئەو ساتەی کە گەل 

 بەرامبەر دەیەها تاوانی زەبەلاح بەسەرچوو بوو.

ژمارە گۆڕەکان زیاد دەبوون لەناو باخچە سوەزەکان، مۆمەکان لەژێر خاچە خێرا 

دروستکراوەکان دەسووتان. ناوەکانیش بە پێنووسی ڕەساس بەخێرا نووسرابوون 

نیارەکانی سەر ئەو کاغەزانە هیچیان جێگای لەسەر هەر پارچە کاغەزێ یا کارتۆنێ. زا

 دڵنیایی نەبوون.

 

لە چابا یان )جۆلا ( لەدایك بووە. شتەکانی  ١٩٣٨یان  ١٩٣٨]فێری )؟( لە ساڵی 

وەربگیرێتەوە. ڕەحمەتی خوای  ٢٠گیرفانی دەتوانرێ لە پاسەوانی ساختمانی ژمارە 

 لێ بێت.[

 

نێ دەبێ، پاڵتۆ قاوەییەكەی لەگەڵ ]سانی، گەنجێکی قژ زەردە، نزیكەی حەڤدە ساڵا 

 یە![ ١٨پاسەوانتی ساختمانی 

لە ڕاکوتشی تیر ناوی هەشت قوربانی لەسەر یەك پارچە کاغەز نووسرا بوو، کە 

 هەموویان پیر بوون!

 

ئێستا گەل تام وچێژی ئازادی کردبوو، دەربارەی هەر شتێكی گوێ لێبا قسەیان 

یۆکان کۆدەبووینەوە بۆ گوێگرتن لە ڕادیۆ دەکرد بە ئازادی. ئێواران لە دەوری ڕاد

بیانییەكان. بەڵام ئەو ڕادیۆیانە لای هەموو خەڵك وەك یەك مایەی قبوڵکردن نەبوو. 

هەندێ جار خاتوو ل کە لە دابەشکەری هێڵەکانی تەلەفۆن کاری دەکرد، باسی 

 جانۆس کاداری بۆ دەکردین ودەیگووت:

 

کرێکارانە، من زۆر دەمێکە دەیناسم. " سەرەڕای هەموو شتێك کادار کوڕی چینی 

چەتەکانی ڕاکۆزی نینۆکیان هەڵکێشا و دانێکیان بە ئەشکەنجە شکاند. لەو باوەڕەن 

 کادار پەنا بەرێتە بەر هەمان ئامرازی سەرکوتکردنی ڕاکۆزی؟!"

 گووتم: " بەڵێ ئێستا ئەو ڕێك وەك ڕاکۆزی دەکات"

 

ێوەی لاوان باوەڕتان بە هیچ نەماوە، هەتا ئایا ئ“ خاتوو ل، ڕەنگی هەڵبزرکا و گووتی: 

 ”بە بیرۆکەی خودی کۆمێنیزم؟!

 

" ئێمە باسی بیر وئایدیۆلۆژیا ناکەین، ئەوەی دەیزانم ئەوەیە ئەو شك وجرجانە 

حوکمڕانیمان دەکەن، قەت خۆ بەدەستەوە نادەن. تێرمگەلێکی وەك دیکتاتۆریەتی 

ەلێکی بۆشن! نابینیت کرێکاران پڕۆلیتاریا، و حوکمڕانی کرێکاران، تەنها وشەگ

 وجوتیاران هیچ پەیوەندییەكیان بە ڕاکۆزی وکادار نییە!"

 

 "ئادی کە گوێت لێدەگرم، هەست دەکەم هەموو لاوانمان ژەهراوی بوون و ونبوون!"

 

" باوەڕ ناکەم هێندە ساویلکە بیت خاتوو ل، لە کۆبوونەوەیەكی حزبی کۆمەنست، ئەرنۆ 

هەزار کەس دەدات، بەڵام ناهێڵێ حوکمڕانی لەدەست  ١٠٠ جیرۆ گووتی قوربانی بە

بچێ. ئەوەش شتێكی ئاسایی لە مەنزوری جیرۆ. بەوپێوەرە بێت دەتوانین بڵێین ئامادەن 

خێزانی کۆمەنست کە حوکمڕانی ئەو  ٣٠٠هەزار هەنگاری بدەن لە پێناو  ٣٠٠قوربانی بە 

 وڵاتەیان بە دەستە."

 

 ادار هەیە، نە بە هیچ ئەندامێکی حزبی کۆمەنستی؟!"" بە پێیە تۆ نە متمانەت بە ک

 

" من متمانەم بە مالیتەر وئیمری ناجی هەیە، کە هەردووکیشیان کۆمەنستن. بەڵام کاتێك 

 ”متمانە بە چەتەکانی کادار دەکەم، کە گوێم لێبوو هەموویان کوژراون

 ٤٨بەشی  
 

سەربازگەی کیلیان، ویستم  تشرینی یەكەمی ]ئۆکتۆبەر[ لە کاتی گەڕانەوەم لە ٣٠لە 

ڕێگاکەم کورت کەمەوە، بەلای گۆڕەپانی کۆستار ساساگ گەڕامەوە، کە مەڵبەندی گشتی 

حزبی کۆمەنستی لە بۆدابست لێیە. لەکاتی نزیك بوونەوەم گوێم لە دەنگی تەق وهۆڕ 

 دەبوو، ئەوانەی لەوێ بوون پێیان گووتم چ دەگوزەرێ.

 

ختمانەکەیان بەسەر خۆیاندا داخستبوو، بەرلەوەی پیاوانی پۆلیسی نهێنی دەرگای سا

بگەم بە کەمێك دوو ئوتۆمبیل لەوێ وەستابوون، پیاوانی پۆلیس بڕێکی زۆر لە گۆشت و 

گەنج چووبوونە لایان وداوایان لێکردبوون  ٣خۆراکیان گواستبۆوە بۆ ساختمانەکە، کاتێ 

پۆلیسی نهێنی پەلکێشی  ئەو خواردنانە بەسەر گەلی برسی دابەش کەن، بەڵام پیاوانی

 ژوورەوەیان کردبوون و دەرگایان بەسەر داخستبوون.

ئەو ڕووداوە بەبەر چاوی خەڵک ڕوویدابوو. دەسبەجێ ژمارەیەكی زۆرتر لە شۆڕشگێڕان 

گەنجەکە ئازاد  ٣لەوێ ئامادەبوون، ئاگاداریەكیان ئاڕاستەی پۆلیسی نهێنی کرد، ئەگەر 

کە. ئاگادارییەكەیان ڕەتکردەوە. ئەو هەواڵانە زۆر نەکەن، هێرش دەکەنە سەر ساختمانە

خێرا بڵاودەبوەوە، هێشتا تاریکیدا نەهاتبوو، کە ژمارەیەكی ئێجگار زۆر لە خەڵك لەوێ 

کۆبوونەوە، داوایان لە شۆڕشگێڕان کرد هەڕەشەکەیان جێبەجێ بکەن وهێرشیان بکەنە 

یان کردە سەر سەر. شۆڕشگێڕان پێویستیان بە هاندان نەبوو، یەكسەر هێرش

ساختمانەکە بە چەکە سووکەکانیان. شۆڕشگێڕان ژمارەی ئەو پۆلیسە نهێنییە 

چەکدار مەزەندە دەکرد. کە  ١٥٠چەکدارانەی بارەگای حزب و مەڵبەندی دیسی تەکی بە 

هێرشەکە دەستی پێکرد، پیاوانی پۆلیسی نهێنی دوو پەنجەرەیان کردەوە هەر سێ 

 گەنجەکانیان لێی خستە دەرەوە.

ئێستا شۆڕشگێڕان لە پشت ئوتۆمبیلە شکاوەکان و داروپەردوەکانی گۆڕەپانەکە خۆیان 

حەشاردا، منیش لەگەڵ ئەوان خۆم حەشاردا دوو بۆمبم لە گیرفاندا بوو. کارەکە لە دەست 

ئێمە دەرچوو کاتێ شی تانک هاتن بەدەست شۆڕشگێڕانەوە بوون، یەكسەر دەستیان بە 

 گولـلە تۆپ، نزیكەی پەنجا تۆپیان پێوەنا. لێدانی ساختمانەکە کرد بە

 

پەنجەرەیەكیتر کرایەوە ئاڵای سپیان ڕادەشەکاند بۆ خۆبەدەستەوەدان. جەماوەر دانە 

دانە هێرشیان کردە سەریان، دوا کەسیان کۆلۆنێلێك بوو دەپاڕایەوە بۆ ڕزگارکردنی ژیانی، 

 هەرچەندە هەموو یان زۆربەی زۆری پیاوەکانی کوژرابوون!

 

ەیگووت:"ڕازیم بە هەموو شتێك، من هەڵەم بەڵام مەمکوژن...مەمکوژن! هەموو د

 شتێكتان پێدەڵیم... هەموو شتێك...تەنها مەمکوژن، دوو منداڵم هەیە"

 

بۆ ساتێك ئەوانەی دەوروبەری کشانەوە لێی بەڵام دەنگێك لەناو خەڵکەکە هاواری کرد: " 

 ، وات کرد یان نا؟! "بە چاوی خۆم تۆم دیت تەقەت لە جەماوەر دەکرد

 

کەس بە گولـلەکانی ئێوە هیچ کێشەیەك نەبوو،  ٥٠٠یەكێكیتر گووتی" کوشتنی 

 ئەوانیش منداڵیان نەبوو؟!"

 

سێ چوار گەنج هێرشیان کردە سەر و دەستیان کردە پشکنینی گیرفانەکانی، 

هەزار فۆرێنتە! ئەو کاتە زانیم ئەوە  ١٨یەكێكیان دەیگووت مووچەی مانگانەی 

فۆرێنتی یارمەتی قوتابخانەم پێ ڕەوا نەبینن! ماڵ  ١٥٠ۆکارەکەی پشت ئەوەیە من ه

وناو ماڵەکانی پیاوی پۆلیسی نهێنی شتێكی سەیر و سەمەرە بوون، گرانبەهاترین 

کەل وپەلی ناوماڵی لێبوو، پشووەکانیان لە خۆشترین شوێن بەسەر دەبرد، ژن 

ش دەتلاینەوە لەناو جلە کۆن ودڕاو و ومناڵەکانیان باشترین بەرگیان دەپۆشی، ئێمە

 هەزار فۆرێنت هەی زاڵم! ١٨پینەدارەکانمان. 

 یەكێك لە تەنیشت منەوە هاواری کرد: " باجەکان وەها دابەش دەکرێن!"

کۆتاییەكەیم نەدیت، چونکە کاتێ من دوور کەوتمەوە خەڵك هێرشیان کردە سەری، 

نەوەكانی نەگرن ئەوەبوو، ئەو سێ هۆکارێکیتریش کە وای لە خەڵك کرد گوێ بۆ پاڕا

 گەنجەی کە لە پەنجەرەکانەوە هەڵواسران هەموویان مردبوون.

 ٤٩بەشی  
 

کەس پێی نەدەگووتین چی بکەین و چی نەکەین. من وجانۆس کە لە تەکم بوو 

لەکاتی کوشتنی کۆلۆنێلەکەی پۆلیسی نهێنی، بەژداری شەڕەکانمان دەکردن کاتێ 

ست، یان بەرەو پیری دەنگی گولـلە وپێکدادان دەچووین. بە ڕێکەوت شتێكمان دەبی

متمانەشمان لاواز ببوو لەبەر نەبوونی زەبت وڕەپتی ناوەندی. ئێمە پێویستمان بە 

 جۆرێك لە گونجان وهاڕمۆنیەت هەبوو لەو پرسە هاوبەشە گەورەیە.

 

دوایی چووینە مەڵبەندی شارەوانی پرسیمان چیمان پێدەکرێ خۆبەخشانە بیکەین 

بۆ شۆڕش. کرێکارێکی لێبوو بێ ئەوەی هیچ بایەخێکمان پێ بدات گووتی " سی 

بارهەڵگر بەرەو تۆرۆکسنت میلۆس دەچن بۆ هێنانی خۆراك، ئەگەر دەتانەوێ 

 لەگەڵیان بڕۆن"

 

 "کەی دەجوڵێن بەرەو ئەوێ؟" -

 

 "پاش چەند خولەکێك، دەتانەوێ بڕۆن؟"

 

 گووتمان بەڵێ. من و جانۆس چەند تێڕوانینێکمان ئاڵوگۆڕ کرد،

، ئەوەش بارکردنەکە خێراتر دەکات، ٦بووین، ئێستا بووینە  ٤گووتی: " زۆر باشە تا ئێستا 

 بابڕۆین بەرەو بارهەڵگرەکان"

 

بارهەڵگرەکان بەرەو پەرلەمان بەڕێکەوتن یەكەمجار، بۆ وەرگرتنی پەڕەو مۆڵەتی پێویست 

ێ دەدیترا، دەستی بڕاو و پێی لە وەزیری تەموین. شوێنەواری قەسابخانەکە هێشتا لەو 

قوتکراو لەناو پێڵاوەکانی، مێشکی پژاو و ئێسکی هاڕڕاو و ڕیخۆڵەی ڕژاو و ڕەشهەڵگەڕاو 

 لەو ناوە بوون.

 

بە کاغەزەکانمانەوە بەرەو تسانتۆل چووین. هەموو ئەو گوندانەی پێیان تێپەڕین، ئاڵای 

رز دەکردینەوە و دەسەسڕەکانیان نیشتیمانیان هەڵکردبوو، هەر لە دوورەوە دەستیان بۆ بە

بۆ دەشەکاندینەوە. خەڵك لە  تۆرۆکسنت میلۆس زۆر نیگەران بوون، باوەڕیان نەدەکرد 

ڕووسەکان بەڕاستی پاشەکشێیان کردوە، گوێیان لێبوەش کە بەزۆر دانەدەستی 

بەرهەماکانت ئیلغا کراوە، ئیمری ناجی پۆلیسی نهێنی هەڵوەشآندۆتەوە. کارێ خەڵك بە 

کەکەی ئێمەیان زانی، بەرهەڵستیان بۆ بەدەستەوەدانی بەرهەمەکانیان، گۆڕا بۆ ئەر 

جوامێری وبەخشندەیەكی بێ وێنە. ئافرەتە لادێیەكان گریان کاتێ بارهەڵگەرەکانمان پڕ 

ببوون ئەو سەبەتە هێلکە بچوکانەی ئەوانمان وەرنەگرتن لەبەر بێ جێیی! ئەوەی لەوێ 

 ان شار ولادێ و کرێکار وجوتیاران بوو.دەماندیت، بەڕاستی یەكێتی نێو 

 

بەدرێژایی شەو خەریکی بارکردنی شمەکەکان بووین، جەوەکەی زۆر سارد بوو، بایەكی 

سارد بەردەوام هەڵیدەکرد، بەڵام لەبەر جۆش وخرۆشی هەڵوێستەکە قەت هەستمان بە 

یچ لە ڕێگاش سەرما وماندووبوون نەدەکرد. لە بەرەبەیاندا بەرەو بۆدابست بەڕێکەوتین، ه

نەوەستاین، هەرچەندە زۆرجار هێورمان دەکردەوە کاتێ زرێپۆشی ڕووسیمان دەدیت لە 

قەراغی ڕێگاکەدا وەستابوون. ئەوەی زۆر جاڕسی کردم ئەوەبوو، ئەو زرێپۆشانە پاك ونوێ 

دیاربوون، لەو یەكە سەربازیانە نەدەچوون کە لە بۆدابست شەڕیان کردبێت 

كەی سەربازی نوێ بوون، ڕوخساری سەربازەکانیش ئاسیائئ وپاشەکشێیان کردبێت. یە

بوون. لە دەوروبەری بۆدابست چەندین یەكەی پیادەی سوپامان دیتن، ویستمان 

لێکدانەوەیەكی ئاسایی لۆژیکی بدۆزینەوە بۆ ئەو هەموو شتانە، بەڵام هیچمان نەدۆزیەوە 

 دڵنیامان کات و قەناعەتی پێ بهێنین.

ی ئازادی وەگیرهاتەوەی دەژیا. هەرچەندە دەرگا وپەنجەرەی کۆگا بۆدابست لە ژێر سیحر 

گەورەکان شکابوون، بەڵام کەس دەستی بۆ کەل وپەلەکان نەدەبرد. ڕۆژنامەی نوێ 

بەدیارکەوتن، قەشەکانی کەنیسە و سەرۆك حزبە نوێکان لەسەر ڕادیۆ قسەیان دەکرد. لە 

ك دەهێنرا، کارێکی زۆر هەبوو دەبوایە کارگە و دامەزراوەکان ئەنجوومەنی نوێ کرێکاران پێ

بکرێ، و کارێکی زۆریش هەبوو دەبوایە نەمێنێ. پیسایەكی زۆر هەبوو دەبوایە پاك 

بکرێتەوە، هەتا گەل لە نەشوەیەكی وادا بوو، کاتی ئەوەی نەبوو لە خۆی بپرسێ ئەو 

 دەستکەوتانەی بڵێی بەردەوام بێ، هیچ مەترسیەك لە ئارادا هەیە؟!

 

كێتی نووسەران هەندێ نیشانەی گومان ونیگەرانیان لێ بەدەر کەوت، بە تەنها یە

 ڕاشکاوی باسی بوونی مەترسی جدییان کرد.

من وجانۆس وجۆرجییش کە زرێپۆشە ڕووسییەكان و یەكە سوپاییە پیادەکانمان دیتن،  

 هاوبەشی نیگەرانی یەكێتی نووسەران بووین.

 ٥٠بەشی 
 

انی ئەشکەنجەدانی کۆمەنستەکان تەنها لە پستە کاتێ باس وخوازی ژوورە نوتەکەک

پستی ڕزگاربووان لەو ژوورانە دەبیسترا، ماکینەی پڕوپاگەندەیی کۆمەنستی چارەسەری 

دەکرد. ئەو ئامرازە میدیایانەی لەدەستی بوون خەڵکیان وادڕدۆنگ دەکرد، کە ئەو قسانە 

پلانە گڵاوەکانی تەنها درۆ وخەیاڵی ئەو شێت وکۆنەپەرستانەیە، کە لە خزمەتی 

ئیمپریالزمدان. بەڵام مەڵبەندی حزبی کۆمەنستی و ژێرزەمینە نهێنییەكانیان ئێستا 

 کراوە بوو بۆ هەر کەسێ بیەوێ بە چاوی خۆی بیانبینێ.

 

سەدان هەزار شۆڕشگێڕ و ڕۆژنامەنووس و هاوڵاتی ئاسایی چوونە تەماشای ئەو شوێنانە، 

لەسەر ڕووباری دانۆب بنیاتیان نابوو، بە هەتا بۆ ئەو کۆشکەی پۆلیسی نهێنی کە 

كەعبەی نهێنی حزبی کۆمەنستی دادەنرا. خەڵك ئەو ئامرازی بڕین وهەنجن کردنانەی 

ئەشکەنجەدانی دیتن کە بە بۆڕی گەورەدا لکێنرابوون، ئەو شتانەی کە کۆمەنستەکان 

جن هەنجن دەیانگووت خەیاڵی شێتانە، لە ڕێگای ئەو بۆڕیانەوە شێوعییەكان لاشەی هەن

کراوی نەیارانی خۆیان تێهەڵدەدایە ناو ڕووبارەکە. ئێستا هەموو خەڵك دەزانێ ئەو قسانە 

 هەقیقەت بوون.

 

زیندانیکراو زیندوو ماون، لە یەكێ لە  ١٥٠پڕوپاگەندەیەك بڵاوبوەوە دەیگووت هێشتا 

ن ژێرزەمینەکانی پۆلیسی نهێنی لە گۆڕەپانی کۆستار ساساگ. هەندێ دەنگ دەبیسترا

کاتێ زیندانیکەران هەوڵیان دەدا سەرنجی جیهانی دەرەوە بۆ خۆیان ڕاکێشن. پاش 

کەوتنی مەڵبەندی حزب بەدەستی شۆڕشگێڕان، زۆر بە وردی پشکنینی بۆ کرا، بەڵام 

هیچ ڕێگایەكیان نەدۆزیەوە بۆ ئەو زیندانە نهێنییە. چەندین کاری هەڵکەندن و ڕوخاندن 

کارەکانی پشکنین بەردەوام بوون کاتێ ڕۆژی شەممە بە کرا بەڵام هەر بێ سوود بوون. 



ی ریرەه دەمەمح                                          كی زێڕینی شۆڕش                یهوهنه   

231 
 

لای ئەو ساختمانە تێپەڕیم کە ئیستیفان کوفیتش، سکرتێری حزبی شیوعی لە 

 بۆدابست، وەك بارەگای خۆی کاری لێدەکرد.

 

بیرم لە نهێنییەكانی ئەو شوێنە دەکردەوە، دەرگاکەم پاڵ نا، کرایەوە. کە کەسم لەوێ 

دیم قوتووی خواردن لەسەر زەوی و ەل وپەلە گرانبەهاکە  نەدیت، چوومە ژوورەوە.

کەوتبوون. بە تێپەڕگاکە ڕۆیشتم تا گەیشتمە دەروازەی پلیکانەیەك، یەك کۆمەڵ فایل 

وکاغەزی دڕاو وپەرش وبڵاوم دی لەوێ. هەندێ لەو کاغەزانە ڕاپۆرت بوون دەربارەی 

خشاندەوە. یەكێكیان ئەندامانی حزب، کە هەر شەش مانگ جارێك چاویان پێادا دە

نووسرابوو کە ئیستیفان ك. دوو کۆبوونەوە ئامادە نەبووە، بۆیە ]چاودێری[ بکەن! 

یەكێكیتر دەیگووت کە ئارسەر و. سیمناربێژە کۆمەنستەکەی بێزار کردوە، بە پرسیاری 

جاڕسکەر دەربارەی وتاری نهێنی نیکیتا خۆرۆشۆف لە کۆنگرەی بیستەمی حزبی 

 شیوعی!

 

ەڵێت: "لە لە خێزانێکی بۆرژوازی بە پاش کەوتوە، کوڕە مامێکی هەیە لە خۆرئاوا هەروەها د

 دەژی، زانیارییەكان بنێردرێن بۆ بەشی پۆلیسی نهێنی"

 

لە نهۆمی دووەم دەرگایەكم دیت لەسەری نووسرابوو، سکرتێری یەكەمی لیژنەی حزب. 

تی لێ نەدرابوو. چەندین ژورەکە تێکشکێندرا بوو، بەڵام دەلاقەیەكی پڕ کارتی حزبی دەس

سندوقی پڕ کارت ودۆکیومێنتی لێبوو، سندوقەکان لەسەریان نووسرابوو، ئەنجوومەنی 

وەزیران، سەندیکاکانی کرێکاران، هەموو دامەزراوەکانی تر. دەرگایەكی ترم دیت لەسەری 

وری نووسرا بوو، چوونە ژوورەوە قەدەغەیە، بەڵام کراوە بوو، من چوومە ژوورەوە بەرەو ژو 

سکرتێری تایبەت. کەل وپەلی سادە بوون بەڵام گرانبەها بوون. دەرگایەكی لێبوو 

 دەیبردی بۆ ژووری کۆبوونەوەكان، یەكێكیتر بۆ ژووری خەزێنە.

درزێکی بچوکم لە گۆشەیەكی ژوورەکە دیت، بە چەقۆی کاغەزبڕ هەوڵی کردنەوەیم دا، 

ی وتایبەت. دەستمکردە ڕوانینی کرایەوە بۆ ژورێکی بچووکی تایبەت پڕی فایلی نهێن

فایلەکان، هەر فایلێڵ لە پەراوێزدا لێی نووسرابوو، چەند دانەیەكی لێکراوە وبۆ کوێ وکوێ 

 ڕەوانە کراوە.

 

چاوم بە ڕاپۆرتی نهێنی خۆرۆشۆف خشاند بۆ لیژنەی ناوەندی هەنگاریای حزبی شیوعی، 

، کە قوتابیانی ئۆکسفۆرد فیکەیان لە سەردانەکەی بۆ بەریتانیا، تیایدا دان بەوەدا نرابوو

بۆی لێیداوە! ودەڵێ ژینگەیەكی لەبار هەیە لە بەریتانیا بۆ گەشەکردنی کۆمۆنیزم بە 

 تایبەت لەناو چینی دەوڵەمەند.

 

” باسە فەرهەنگییەكان“ زۆر ورد بوومەوە لەو فایلانەی کە لەسەریان نووسرابوون 

یادی لینین، لیستێك بە ناوی ئەوانەی  ودەربارەی ئامادەکارییەكانی پۆلیسی نهێنی بۆ

داوەت کرابوون، لەگەڵ لیستێك بە ناوی ئەوانەی نەهاتبوون، لەگەڵ بیانووی نەهاتنیان، 

لە ژێرەوە نووسرابوو دەبێت پۆلیسی نهێنی چاودێریان بکات. ئینجا وێنەیەكی زۆری 

بوایە لەسەر ئەو یادەکە لەناو فایلەکە بوو، لەگەڵ وێنەی کورسییە چۆڵەکان وئەوانەی دە

 کورسیانە بان!

 

 ١٢٠نووسرابوو کاتێ هەڤاڵ جیرۆ دەچووە سینەما، چوار ئوتۆمبیلی پۆلیسی نهێنی و 

پۆلیس بە جلی مەدەنی پاسەوانی خۆی و دەوروبەری سینەماکەیان دەکرد. ژمارەی زۆر 

گەورەم لە بودجەی پۆلیسی نهێنی دیت، بەڵام هەر نەگەیشتمە ژمارەی گشتی کۆتایی، 

بەڵام هەندێ ئاماژەی پڕ لەمانای تێدا بوو، بۆ نمونە کەمترین پاداشت بۆ ئەنجامدانی هەر 

. ئەو ڕۆژە من دەبوایە ٧هەزار فۆرێنت بوو ٢٠پۆلیسێکی نهێنی بۆ ئەرکێکی ]قوڕس[ 

لەگەڵ هاوڕێیانم جۆرجی و جانوس یەكتر ببینین لە نزیك مەڵبەندی گشتی حزب، بەڵام 

                                                           
 وەك زانیمان مووچەی ئاسایی خەڵك لەباشترین حالەتدا نەدەگەیشتە دووسێ هەزار فۆرێنت!  7

لێ نەما، بۆیە بەردەوام بووم لە خوێندنەوەی بەڵگەنامەکان. چاوم وادەکە بەسەرچوو ئاگام 

بە بەڵگەنامەیەك کەوت باسی پارێزەرێکی دەکرد، کە بەرگری لە راجك کردبوو بۆ 

ڕێزگەڕاندنەوەی. کۆفاچ لەسەری نووسیبو: " ئەو جۆرە کەسانە دەبێ بە بەردەوام لە ژێر 

 چاودێری بن".

 

کەوت بە دەسخەتی جیرۆ چەند ڕاسپاردەیەكی نووسبو  ئینجا چاوم بە بەڵگەنامەیەكیتر

پێویستە جەنازەکە بە جۆرێك ڕێکبخرێ، بۆ هەتا “ پەیوەست بە جەنازەی لاسلۆ راجك: 

هەتایی لەو بابەتە ڕزگار بین وکۆتایی بێت. گەڕاندنەوەی ڕێز بۆی دەبێ هێور بکرێتەوە تا 

پێویستە چاودێری بێوەژنی ژمارەی یەكەکانی پۆلیسی نهێنی دەگەنە ئاستی پێویست. 

 کەس. ٨ڕاجك بەردەوام بێت. ژمارەی تیمی چاوەدێر زیاد دەکرێت بۆ 

 

 تیایدا هاتووە: ١٩٥٦لە فایلی وەزارەتی بەرگری، ڕاپۆرتێکم دیتدەربارەی سەربازگری 

 

" لەگەڵ ژمارەیەكی زۆر لە سەربازە بانگراوەکان قسەمان کرد، توانیمان بیریان  

ای ئەو پرسیارانەی ئامادەمان کردبوون. خشتەکانمان بە وەڵام و بخوێنینەوە لە ڕێگ

 بیروباوەڕەکانیان ڕێکخستن لەگەڵ دیاریکردنی حالەتی خێزانی"

 

" سەربازەکان لە کاتی ڕاهێنان ودوایش پەیمانی یارمەتیدانی ماددیان پێدراوە، هەرچەندە 

نەوەی متمانەی سەربازەکان ئەو پەیمانانە هەرگیز جێبەجێ ناکرێن بە ڕاستی، بەڵام بۆ برد

 دران!"

 

بەڵام ئەنجامە تۆمارکراوەکان دڵخۆشکەر نەبوون، چونکە زۆر لەو سەربازانە هەوڵی 

ڕاکردنیان داوە، پەیوەندیشیان لەگەڵ سوپای فەرمی ڕژێم خراپە. کۆمێنتێکم دیت بە 

 دەسخەتی ئیستیفان باتای وەزیری بەرگری نووسرا بوو:

وانی بانگکراو بۆ سەربازی بە شێوەیەكی گشتی نەیارن بۆ سوپای " هەڤاڵان من پێموایە لا

دەبێ پروپاگەندە دەربارەی بەختەوەری و “ کوفاتچیش لەو پەراوێزە دەڵێت: ” گەل

ڕەزامەندی لە نێوەندی سوپا زیاد بکرێت. وتاری ڕوح سوکانە لە ڕۆژنامەکان دەووسرێ 

وان وا نیشآن بدات، کە بەوپەڕی ژیانی سەربازی وەك لایەنی پڕشنگدار نیشآن بدرێ، لا

سەبر وئارامیەوە چاوەڕێی بانگ کردنیان دەکەن بۆ خزمەتی سەربازی، ئەوانەشی بیروڕای 

 نەرێنی بڵاودەکەنەوە دەستگیر دەکرێن...!"

 

لەناکاو گوێم لە دەنگی هەنگاوی کەسانێك بوو، بانگیان کردم، کە ئاوڕم دایەوە جۆرجی 

ان: " ئەوە لە کوێی، چەند کاژمێرە بەدواتەوە دەگەڕێین، وجانوسی هاوڕێم بوون. گووتی

 دایکت زۆر نیگەرانە بۆت، بۆ نەهاتی بۆ مەوعیدەکەمان؟"

 

 گووتم: " وەرن بڕواننە ئەو هەموو بەڵگەنامانە، چۆنتان زانی من لێڕەم؟"

 

جانۆس وەڵامی دایەوە: " نەماندەزانی لێرەیت، بەڵام هەموو شوێنێك گەڕاین لەو ناوە، 

 نها ئەو شوێنە مابوو، هاتینە ناوەوە"تە

 

ئاماژەم بۆ فایلە کەڵەگەبوەکان کرد وگووتم: " بڕواننە ئەوانە، شتی تێدایە سەری ڕەش 

 سپی دەکات!"

 

جۆرجی بەڵگەنامەیەكی گرتە دەست، کە ڕاسپاردەی ئەرنۆ جیرۆ بوو بۆ کۆفاچ وبە دەنگی 

وە زانکۆ وەك مامۆستای ئابووری، بەرز خوێندیەوە: " پێویستە ایمری ناجی بگەڕێندرێتە

مەبەست لەوە دڵنیاکردنەوەیەتی، بەڵام دەبێ بە تووندی بخرێتە ژێر چاودێری. ئەو 

قوتابیانەی کاتێکی زۆری لەگەڵ بەسەر دەبەن، دەبێ بکوێزرێنەوە شوێنی تر. ئەگەریش 

 بەردەوام بوون لە برەودان بە بیروڕای ناجی، لە زانکۆ دەردەکرێن"

: " خەریکە تاریك دەبێ، پێویستە بچینەوە ماڵەوە، بەڵام هەندێ لەو پێیانم گووت

بەڵگەنامانە لەگەڵ خۆمان بەرین، من تەنها کەمێكم لێیان خوێندۆتەوە، چ بکەین 

 باشي؟"

 

 با جانتا بهێنین لەماڵەوە... -

-  

جانۆس گووتی: " نەخێر زۆر مەترسیدارە بچینەوە ماڵەوە بۆ جانتا هێنان،  -

ۆکەیەكی باشترم هەیە، چەند تەنەکەیەكی بەتاڵم دیت لە بگەڕێینەوەش، بیر 

 دەروازەی ئەو ساختمانە لەگەڵ جۆرجی دەچین دەیانهێنین."

 

منیش دەستم کرد بە جیاکردنەوەی گرنگترین بەڵگەنامەکان، نەمدەتوانی خۆم قەدەغە 

سی کەم لە خوێندنەوەیان: لیستێك بەو مەدالیا و پاداشتە داراویانەی درابوون بە پۆلی

 نهێنی، قەبارەی بازرگانی نێوان ڕووسیا وهەنگاریا....

 ٥١بەشی  
 

لە كۆتاییدا ئەو یەكە سەربازیانەى كە لە دەوروبەری بۆدابێست چاومان پێكەوتن، فەرمانى 

شەڕیان پێدرا. هەر زوبەزو مالیتەر بە دیل گیرا، ویەكێتى نوسەران لە ڕادیۆوە هانایان بردە 

 تى، بەڵام بێ سوود بوو. بەر كۆمەڵگای نێودەوڵە

سوپای سۆڤیەت لە كتوپڕی بە هێزێكى پێخوست كەر زەبری خۆی وەشاند، بێ ئەوەى 

بەرگریەكى سیستیماتیكى بەرەنگاری بێتەوە. بەرگرى نێگەتیڤى وەك سوتاندنى وێنە 

وخۆپیشاندانى بەرفراوان، لە ئاست ئەو زەبروزەندە بێ سوود بوون،  ،وڕاگەیاندنەكانى كادار

 لاقە فرتە وچنگە كڕێی سەرە مەرگ بوو. وەك

پێنج ڕۆژمان لە ژێرزەمینى ساختمانەكە بەسەر برد، دەمنادەم بۆ گەڕان بە دواى 

خواردەمەنى دەردەچوین. ئەو پێنج ڕۆژە وێنەیەكى دەقاودەقی دوبارەكراوى ڕۆژانى 

 جەنگى دووەمى جیهانى بوو.

ەر كە لولەى تۆپەكانیان ئاڕاستەى تانكە ڕووسیەكان بە ڕەمەكى ئاگربارانى دەكردین، ه

ساختمانێك كردبایە، تا نەیڕوخاندبا وازى لێ نەدەهێنا. شەقامەكان پڕی دار وپەردوو 

ببون. ساختمان وخانوبەرەى شەقامەكانى راكوتشی ودیفاتشارنۆك، كورفین كۆز، 

وكیلیان، وجۆزیف كوروت لەگەل زەویدا تەخت ببوون. چەندین ساختمانى حەوت 

 مى ببوونە كۆمەڵە داروپەردوێك.هەشت نهۆ 

شۆڕشگێڕان لە كارگەكانى چیبل بۆ ماوەیەكى زۆر بەرگریان كرد، بەڵام ئەو هەواڵانەى كە 

پێمان دەگەیشتن، هەمووی باسی خاك بەدەركردنى بە كۆمەڵیان دەکردن، هەروەها باسی 

ك  یان ئەو هێرشە بروسك ئاسایانەی ڕووسەکانی دەکرد. هەریەكێكیان بە بڵاوكراوەیە

چەكێك بگرتایە، دەسبەجێ دەیانكوشت. نیو سەعاتێك چوومە سەر شەقامەكان بۆ 

ئەوەى بزانم چی ڕوودەدات، دیتم لاشەى مرۆڤ بە زنجیرى تانكەكان بەسەر شەقامەكان 

 پلیشابوونەوە.

تا ئەو كاتە ” نەچیتە شەقامى ئولوى، ئەوان لە وێنە.” پیرەمێردێك داواێنگیرم بوو وگووتی:

 ەكی دەستی لە گیرفانمدا بوو، چەند بەڵگەنامەیەكیشم لە ماڵەوە هەبوو.بۆمبای

گوێمان لە ئاهونزاكانى ڕۆژئاوا بۆ هەنگاریا دەبوو، بەڵام لە ئاستى بۆمبا سوتێنەرەكانى 

 ڕووسەكان بێ سوود بوون.

كاداریش چەتە ومیلیشیاى نوێى پێكدەهێنا، بە موچەى خەیاڵى دەگەیشتە پەنجا هەزار 

پیاوە كۆنەكانى پۆلیسی نهێنى یەكەم كەس بوون كە خۆیان لەو میلشیایانە فورێنت، 

پێكەنى، ئەوانیش پۆلیسی نهێنی ناونووس کرد. جارێكى تر چارەنووس بۆ پیاوەکانی 

دەمودەست كەوتنە خۆ بۆ ژیانى ڕاوەڕوت و بەرتیل وشڕەخۆری وئەشكەنجەدانى 

مانگرتنە “تر دڵتەزێنتر بوو: هاوڵاتییان. دوا ڕۆژی بەرهەڵستى لە هەموو ڕۆژانى 

بچوكەكانى كرێكاران وەك ئەستێرەی ڕژاو بەدیار دەكەوتن ودەكوژانەوە، هۆكانى 

گواستنەوە پەکخرابوون، خەڵكى نائومێد بە كۆمەڵ وەك ئاژەڵە دابڕاوەكانى مێگەل لە 

جادە وبانەكان دەسوڕانەوە، وسرودى نیشتیمانى هەنگارییان دەچڕی، بێوەژنەكان، 

ى مێردەكانیان لە سەرەتای شۆڕشدا كوژرا بوون، تاجەگوڵینەیان دەخستە سەر ئەوانە

 گۆڕی سەربازى ون، نوكتەى تاڵاوى لەو بابەتە تەنیبوەوە:

 " پێم بڵێ چۆن لەو بارودۆخە تێدەگەیت؟"

 " بارێكى نالەبارە، تەنها بە دوو شت ڕزگارمان دەبێت"

 "ئەو دوو شتە چین؟"

 یان بەرگری چەكدارانە""یان موعجیزەیەكى ئاسمانى، 

" بەڵێ ڕاستە، ئەگەر جوبرائیل لە ئاسمان بە خۆیی وشمشێرە ئاگرینەكەى دابەزى، ئەوە 

بەرگرى چەكدارییە، ئەگەر نەتەوە یەكگرتوەكانیش یارمەتى سوپاییمان بدات ئەوە 

 موعجیزە ئاسمانیەكەیە"

 ٥٢بەشی 

هەرەسی دەروونى بێت، ولە  لەوە دەترسام لە سۆنگەى هەڵمەتى ڕووسەکان باوكم تووشى

شروستى خۆی دەربچێت. یاسای قەدەغەكردنى هاموشۆ لەشاردا ڕاگەیاندرا. 

نائومێدیەكى ڕەش ئاسۆی ژیانى باوكمى داگرتبوو، تا ئەو ڕادەیەى بیر لەوە بكاتەوە بچێتە 

لەكاتێكدا ئەوەى تەنها كامێراى “ بڕۆخێ كۆمەنستى ” سەر شەقامەكان وهاوار بكات:

دەكوژرا! یاسا ودەسكەوتەكانى حكومەتى شۆڕش یەك بەدواى یەك دەكێشرانەوە پێبوایە 

ولەكاردەخران. ئێستا خاتوو ) ل ( هاتۆتەوە سەرخۆی وەك جاران نیگەران نەبوو، هەر بە 

ڕێكەوت لەسەر پلیكانەكە چاوم پێیكەوت. ئەو جارەیان ئەو دەستپێشخەرى كرد وڕێی 

 پێگرتم:

ترسناكەكان چیان بەسەر هات؟ مەبەستم بەڵگەنامە " ئادی پێم بڵێ، بەڵگەنامە 

نهێنیەكانی پارتە، ئەوانەی چنگت کەوتن؟!" لەدواى ئەو پرسیارە زەردەخەنەیەكى زەرد 

 ونەگریس نیشتە ڕوخسارى.

" نازانم دەربارەى چی قسە دەکەیت. من باسی بەڵگەنامەى نهێنیم نەكردووە. لەوانەیە بە 

 هەڵەدا چوبیت."

 ادمە، بەو مەرجەى گووتت بابەتى بە پێزن بۆ سیمنارەكانم.""ئادی چاك لە ی

"من جاروبار زۆر وڕێنە دەكەم، خۆشم نازانم چی دەڵێم. بۆچی بەژدارى ناكەیت لە 

 مانگرتنەكەى ئەمڕۆ؟!"

 هێندە تووڕە بوو روخسارى سور هەڵگەڕا بوو، وگووتی:

اكەمەوە، بەڵكو ئەركى " ڕۆڵە بەو فرتوفێڵە من مەخاپێنە، من بەڵگەنامەى دزیارى كۆن

 سەرشانى خۆم جێبەجێ دەكەم"

 لە تۆنى دەنگی هەستم بە ترس ودڵەڕاوكێ كرد.

پاش ماوەیەكى كەم هەواڵەكان ڕایانگەیاند، كەوا بەڵگەنامەى گەلێك )گرنگ( لە بارەگاى 

پارت دزراوە، وحكومەت زۆر بە شێلگیرانە بە دواییاندا دەگەڕێت. كە گوێم لەو هەواڵانە 

 ەسەلەكەم لاى جۆدێت باس كرد.بوو، م

 جۆدیت لە ترسانا تۆقی وگووتی: " ئادی، ئەوە ماناى چیە؟"

 "ماناى ئەوەیە من لە مەترسیەكى گەورەدام، دەبێت لێرە سەرم هەڵگرم"

 "دەتوانین بیان سوتێنین كەسیش پێیان نەزانێ"

 " خاتوو )ل( پێی زانیوە"

 نەكەن"لەوانەیە باوەڕی پێ… "بەڵام ئەگەر سوتاندمان 

"نەخێر جۆدێت. ئەوان پسپۆڕن لە هونەرى دان پێداهێنانى زۆرەملێیى. دەترسم لەو 

هەروەها چەند نارنجۆكێكیشم هەیە، چۆن دەتوانم لێیان ڕزگار بم … ئەزمونە دەرنەچم

 ئەگەر لێرە بمێنمەوە؟"

 "ئەى چی دەكەیت ئادى؟"

 دەدۆزمەوە." "جارێ دەچمە نەمسا. لەوێ مەسەلەكە جێبەجێ دەكەم، وچارەیەك

جۆدیتم لە سەبەتەى بەڵگەنامەكان دورخستەوە، لە پلیكانەكەوە دابەزیم بۆ سەر 

شەقامەكە، كە خەڵكەكەى لەو پەڕی شڵەژان وشپرزەیی دابوون، چەند زیلێكى سەربازی، 

پڕ لە لاوانى دیلی هەنگارى بوون، لە ژێر چاودێریەكى توند دابوون. پیرەمێردێك پێی 

 گووتم:

 شەقامى لاندلەر جینۆ نەكەویتەوە، چونكە گەمارۆ دراوە، وبەدواى چەكدا "ڕۆڵە نزیكى

 دەگەڕێن."

 گوێمان لە دەنگى گولـلەى كزوخنكاو دەبوو لە پشت دەرگاكانەوە، پیرەمێردەكە گووتی:

"خۆزگە ئەگەر مەسەلەكە هەر حەز و سادیستیەتى كوشتنە، پیرەمێردەكانیان كوشتبایە، 

 ژیانە." چونكە ئێمە تێربووین لەو

بەپەلە خۆم گەیاندەوە ماڵ ونارنجۆكەكانم لە ژێر خەڵوزى ژێرزەمینەكەمان شاردەوە، 

دوایی هەندێك كەلوپەلم پێچایەوە، وبە باوك ودایكم گووت دەبێ من بڕۆم. بۆ تاوێك 

 دایكم چاوى تێبڕیم، لەپاشا لە پرمەى گریانى دا.

وە، سەرى هەمووتان تێدەچێ. بیان بە جۆدێتم گووت ئەگەر ئەو بەڵگەنامانە لێرە بدۆزنە

 ”سوتێنە بێ ئەوەى دایە وبابە پێی بزانن

 "باشە"

 "بێگومان خاتوو )ل( کۆمەنستەکان بۆ ئێرە دەهێنێ. هەر ئەمڕۆ بیان سوتینە."

 "خەمت نەبێ دڵنیا بە."

 ”هەر چۆنێكى بێت تۆ ناتوانى لەو دۆزەخەدا بژیت.”باوكم بە دەم ماڵئاواییەوە گووتی:

 تا بەر دەرگا بەرێیكردم، کاتێ ئاوڕم دایەوە هێشتا لە شوێنى خۆی چەقی بوو.جۆدیت هە

خۆم لە چاڵ وكەندان مەڵاس دەدا، بۆ ئەوەى دەوریە ”سەفەرەكەم ڕێگاى هاتونەهات بوو:

ڕووسیەكان نەمبینن. سواری چەندین گالیسكەی شەمەندەفەر بووم، لە ڕێگا لەسەر دار 

 دەردەسەرى ومەترسیەكى زۆر توانیم ئاودیو بم. وبەرد وگژوگیادا دەخەوتم، لە پاش

لە پاش گەیشتنم بە ئینگلستان بە چەند هەفتەیەك، زانیم دایك وباوكم وجۆدێتى 

 خوشكم بە سەلامەتى گەیشتونەتە نەمسا.

” ( ساڵان كارل ماركس، نوسیویەتى:١0٩لەگەڵ ئەوەشدا ئەو تەنها سەرەتایەكە. بەر لە )

بەڵام ئەو خێوە ئێستاكە ” ەویش خێوى كۆمەنیزمە.خێوێك ئەوروپا دەترسێنێ. ئ

 شاگردەكانى ماركس دەترسێنى.

كۆمەنستى بەناوبانگ میلۆڤان دوگلاس لە یەكێ لە گرتووخانەكاندا نووسیویەتى: " رژێمە 

كۆمەنستیەكان شێوەیەكن بۆ شەڕى برا كوژى  هەمیشەیی لە نێوان )فەرمانڕەوایان 

لە گرتووخانە فراوانەكان گوزەران دەكەن، ئەو ڕاستیە تاڵە وگەلدا(، ئەو ملیۆنەها لاوەی كە 

 چاك دەزانن".

زیندانیەكان توانیان قفڵی گرتووخانەیەك ]هەنگاریا[ بشكێنن،  ١٩٥6لە پایزى ساڵى 

بەڵام یاساوڵى گرتووخانەكە، لەكاتى پێویستدا گەیشت، وسەرلەنوێ دەرگاكەى 

 كە وەك جاری پێشوو مەحكەم كاتەوە.داخستەوە، بەڵام هیچ ئاسنگەرێك ناتوانێت قفڵە

 كـــــــــــــــــۆتایــــــــــــــــی

 ئەو بەرهەمانەی نووسەر بڵاوکراوەتەوە:

 

 .داعش کێیە و مەشروعیەتی لە کام سەرچاوە وەردەگرێت 

  نەورۆز و توندڕەوی سەلەفیەت 

 کـان ئەدیب و گزیرى پۆلیس کـێشەى ئەدەب وسیاسەت لە وڵاتە سۆشیالیستە

 رگێران... وه

 خوێندنەوەیەک: لە کتێبی ئەو )حەسەن البنا(یەی کە کەس نایناسێت 

 .ئافرەت لە نێوان سەرەڕۆیی فێمینیزم و توندڕەوی ئاینیدا 

 ژێر هەژموونی گوتاری فیمینیزمی دائافرەتی كورد له 

 ئیسلامی سیاسی و فیگەرەکانی لە کوردستان و ئیسلامستان 

 وربەتەوەکوردستان لە پەنجەرەی غ 

 ...کۆمەڵە چیرۆکدواهەمین داوای شەیتان 

 باوکانی سەلەفیەت دەروازەیەك بۆ سەلەفیناسی 

 پەیوەندی شیعە و کورد لە ڕۆشنایی عروبەت و میللەتگەرایی 

 مۆتەکەی تورکی لە ئەتاتۆرکەوە تا ئەردۆگان 

 چەند باسێکی ئیسلامی سیاسی و کلتوری لە چەند دیمانەیەکدا 

 تان سکانداڵەکەی عەبدوللەتیف سەلەفیمیحنەتی خەلقی بوه 

 گەندەڵستان؛ چیرۆکی ئەزمونێکی تێکشکاو لە باشووری کوردستان 

 ڕابوونی مەرگ 

  میانڕەوی ئیسلامیکوشتنی فەرەج فۆدە هەڵوەشانەوەی ئەفسانەی 

 هەموو کتێبەکان دەتوانیت لە سایتی کوردپیدیا دابەزێنیت لەو لینکە:

20150630225203124659&main=8http://kurdipedia.org/default.aspx?lng=

qr=true&report=relateditems& 

 كانی تری نووسەر:مهرههبه

 ەنگی و فیکریەکان:زنجیرەی دۆسێیە فەرهتا ئێستا ئەو ژمارانە دەرچوون لە 

 ژمارەی دۆسێکان:

 ( ١ئەندەلوس لە نێوان داگیرکردن و لێبوردەییدا ) 

ئەزموونی سێکیولاریزم لە ئیسلامدا! جەلالەدینی ئەکبەر دامەزرێنەری یەکەم حوکمی 

 ( 2سێکیولاری لە ئیسلامدا! ) 

 ( 3ئەفسانەی مەسیحی دەجال و مەهدی  ) 

 ( ٤کەڵەك )  پزیشکى پێغەمبەرایەتى و مەلا عەلی

 ( ٥ئیبن تەیمیە  سەلەفیەت و تەعریب  ) 

 ( 6ئیمام نەجمەدین تۆفی، هەوڵێکی تری سێکیولاری لە ئیسلامدا ) 

 ( ٧فەرهاد پیرباڵ: بەهلولەکەی دەسەڵاتی کوردی! ) 

 ( 8کورد لە نێوان دۆزی فەڵەستین و ئیسڕائیل دا! ) 

http://kurdipedia.org/default.aspx?lng=8&main=20150630225203124659&qr=true&report=relateditems
http://kurdipedia.org/default.aspx?lng=8&main=20150630225203124659&qr=true&report=relateditems

 (٩)  خەلافەتی عوسمانی لە شەریعەتەوە بۆ عەلمانیەت

 ( ١0عەبدلواحید خولانەوە لە بازنەی چەمکە سواوەکانی ڕابوونی سەلەفی ) 

  (١١)ڕیفۆرم یان یاریکردن بە وشە؟! عەبدولڕەحمان سدیق 

 

 

دەتوانی هەموویان لە پێگەی کوردپیدیا دابەزێنیت لەگەڵ هەموو کتێبەکانی 
 نووسەر لەو لینکەی خوارەوە:

&lng20150630225203124659https://www.kurdipedia.org/default.aspx?q=

١= 

 

 

 

 

 

 

 

 

 

 

https://www.kurdipedia.org/default.aspx?q=20150630225203124659&lng=1
https://www.kurdipedia.org/default.aspx?q=20150630225203124659&lng=1


ی ریرەه دەمەمح                                          كی زێڕینی شۆڕش                یهوهنه   

246 
 

 

 محەمەد هەریری     

لە  هەولێر له ١٩66لە ساڵی 

 به بواری نوسیندا .  لهدایكبووه

. "محەمەد هەریری" ناودێر كراوه

زی كۆلیژی ئادابی بەشی ئینگلی

لەزانكوی سەلاحەدین تەواو كردوەو،  

لە وڵاتی بەریتانیا   2006ساڵی   له

 لە وەرگێڕانی زمانی ئینگلیزی بەدەست هێناوە. ماستەری له

٭ لە كۆتایی هەشتاكانەوە دەنوسێت لەسەر بابەتی سیاسی و دینی و فیكری و    

 كۆمەڵایەتی.

. سەرنوسەری جێ بووهتانیا نیشتهكۆچی هەندەرانی كردوەو لە بەری ١٩٩٥٭ لەساڵی    

روژنامەیەكی كوردی و گوڤارێكی عەرەبی بووە، بە کوردی و عەرەبی و جاروبار ئینگلیزیش 

 دەنووسێت.

كوردی و عەرەبیەكان، وەك نوسەرێكی كوردی  رهنوسین لە رۆژنامەو ماڵپهله بە بەردەوامه

كێشانەی لە گۆڕەپانی سەربەخۆ خاوەن رای تایبەتی خۆیەتی لەسەر زۆربەی ئەو 

 كوردستان و جیهانی ئیسلامیدا روو دەدات.

٭ سەرەکیترین بواری نووسینی دەربارەی تووندڕەوی دینییە لە کوردستان و جیهانی     

ئیسلامیدا بە گشتی، لەو بوارەدا سەدان وتاری بڵاوکراوەی هەیە. توندڕەوی دیینی بە 

ەڕای نووسەر خوێندنەوەیەك و فکرێکی تایبەتی سەلەفیزم بە هەموو فۆرمەکانیەوە. ب

 نامۆیە بە سروشتی دینداری کوردی.

نووسەر گرنگیەکی تایبەت دەدات بە دۆزی ئافرەت لە ئیسلام و کۆمەڵگای کوردیدا، تا 

ئێستا سەدان وتار  و جەند کتێبێکیشی تایبەت کردوە بە دۆزی ئافرەتی کورد، کە پێی 

 دینی و توندڕەوی هەندێ لە فێمنستەکان.وایە کەوتۆتە نێوان بەرداشی توندڕەوی 

تی لەسەر ئەزموونی تایبه بواری ڕەخنەی سیاسیش دەنووسێت، به ٭ هەروەها له      

و بەرقەرابوونی  ،ر خەبات لە پێناو سەربەخۆیی کوردستاندەسەڵاتی کوردی. نوسه

باشوور بە  دیموکراتیەت، و مافەکانی مرۆڤ لە کوردستانی گەورە بە گشتی، و کوردستانی

 تایبەتی دا دەکات.

